
ᓴᖅ ᑭ ᑉ ᐳᖅᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᐲᑕ ᑎᐅᕆᒃ ᐅᑦᑐᖅᑭ ᑭᖓᕐᒥᐅᑕᖅ
ᐊᐃᕝᕙᒋᐅᓚᐅᖅᑐᖅ,
ᐱᓚᒃᑐᐃᔭᕆᐅᖅᑎᑕᐅᓪᓗᓂᓗ
ᐊᐃᕝᕙᕋᑖᖅᑕᒥᓂᒃ, ᑖᓐᓇ
ᐊᔾᔨᓕᐅᖅᑕᐅᕌᓂᓵᖅᑎᓪᓗᒍ. 

ᓇᑭᑦ ᐱᔭᐅᖕᒪᖔᑦ: ᐊᓛᓱᐊ ᐅᑐᖅᑭ

ᑎᑎᖃᖅ ᑐᓂᔭᐅᓯᒪᔪᖅ
ᓂᕈᐊᖅᑕᐅᓯᒪᔪᖅ ᓯᕗᓕᐅᖅᑎᐅᔪᖅ ᐹᓪ ᐅᑲᓕᖅ
ᒐᕙᒪᒃᑯᑦ ᓄᓇᕗᒻᒥ

ᓂᕈᐊᖅᑕᐅᓯᒪᔪᖅ ᓴᒃ ᓯᑐᕌᓪ
ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ
ᒐᕙᒪᒃᑯᑦ ᑲᓇᑕᒥ

ᓯᕗᓕᐅᖅᑎᒧᑦ ᐅᑲᓕᖅ ᐊᒻᒪᓗ ᒥᓂᔅᑕ ᓯᑐᕌᒧᑦ:

ᐃᓗᓕᖏᑦ 32-ᒦᑦᑐᑦ ᓄᓇᕗᒻᒥ ᓄᓇᑖᕈᑎᑦᓄ ᐊᖏᕈᑏᑦ ᐅᖃᖅᓯᒪᔪᖃᕐᒪᑕ ᐱᑕᖃᕆᐊᖃᕐᓂᖏᓐᓂᒃ ᓄᓇᕗᒻᒥ ᐃᓅᓯᓕᕆᓂᕐᒥᒃ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᓂᒃ.
ᐃᓗᓕᖏᑦ 32.3.4-ᒦᑦᑐᑦ ᒪᓕᒐᖃᖅᑐᑦ ᐃᒪᐃᓕᖓᔪᒥᒃ, "...ᓴᓇᔭᐅᖃᑦᑕᕐᓗᑎᒃ ᑐᓂᔭᐅᖃᑦᑕᕐᓗᑎᒡᓗ ᐊᕐᕌᒍᑕᒫᖅ ᐅᓂᒃᑳᓕᐊᑦ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐃᓕᖁᓯᕐᒥᓂ
ᐃᓅᖃᑎᒌᒃᑐᓂᓗ ᓄᓇᕗᑦ ᐃᓗᐊᓂ ᓄᓇᑖᕆᔭᐅᓯᒪᔪᓂᒃ, ᓯᕗᓕᐅᖅᑎᖓᓄᑦ ᑐᓂᔭᐅᓗᑎᒃ ᓄᓇᕗᒻᒥ ᒐᕙᒪᐅᔪᓂ, ᓴᕿᑎᑕᐅᔪᒫᕐᒪᑕ ᒪᓕᒐᓕᐅᕐᕕᖕᒥ, ᐊᒻᒪᓗ ᑐᓂᔭᐅᓗᑎᒃ
ᒥᓂᔅᑕᒧᑦ ᐃᓄᓕᕆᔨᑐᖃᒃᑯᓐᓄᑦ, ᓴᕿᑎᑕᐅᔪᒫᕐᒪᑦ ᒪᓕᒐᓕᐅᕐᕕᖕᒥ ᑲᓇᑕᓕᒫᒧᑦ."

ᒪᓕᒃᓱᒋᑦ ᐃᓗᓕᖏᑦ 32.3.4-ᒦᑦᑐᑦ, ᖁᕕᐊᓇᖅᑐᖅ ᑐᓂᓯᔪᓐᓇᖅᓯᒐᒪ ᐅᑯᓂᖓ ᐊᕐᕌᒍᑕᒫᖅ ᐅᓂᒃᑳᓂᒃ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐃᓕᖁᓯᖏᑦ ᐃᓅᖃᑎᒌᖕᓂᖏᓪᓗ, 
ᑕᐃᔭᐅᓪᓗᑎᒃ ᓴᖅᑭᑉᐳᖅ: ᐃᓕᓐᓂᐊᓕᓵᖅᑐᐃᑦ ᐳᖅᑐᓂᓕᖕᓄᑦ 12-ᒧᑦ ᐃᓕᓐᓂᐊᕐᓕᕆᔪᑦ ᓄᓇᕗᒻᒥ. ᑖᒃᑯᐊ ᐊᕐᕌᒍᑕᒫᕐᒥᒃ ᐅᓂᒃᑳᓕᐊᖑᔪᑦ ᐅᓂᒃᑲᐅᓯᖃᖅᑐᑦ
ᑮᓇᐅᔭᓕᕆᓂᒃᑯᑦ ᐊᕐᕌᒎᓂᒃ 2005/06-ᒥ ᐊᒻᒪᓗ 2006/07-ᒥ. 

ᑎᑎᕋᖅᑐᑦ, 

ᑲᑎᒪᔨᖏᑦ 

ᓄᓇᕗᑦ ᑐᓐᖓᕕᒃᑯᑦ ᑎᒥᑎᖁᑎᖓᑦ
ᓄᓇᕗᒻᒥ ᐃᓅᓯᓕᕆᓂᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔩᑦ



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᑲᑎᒪᔨᖏᑦ
ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ
ᓄᓇᕗᒻᒥ ᐃᓅᓯᓕᕆᓂᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔩᑦ
ᐹᓪ ᖃᓗᔾᔭᖅ
ᐊᖓᔪᖄᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᔭᐃᒥᓯ ᐃᑦᑐᓗᒃ
ᓯᕗᓪᓕᐅᓂᖅᓴᖅ ᐊᖓᔪᖄᕐᒧᑦ ᑐᒡᓕᕆᔭᐅᔪᖅ ᐊᒻᒪᓗ ᑐᓕᕆᔭᐅᓪᓗᓂ ᑮᓇᐅᔭᓕᕆᓂᕐᒧᑦ, ᓄᓇᕗᑦ
ᑐᓐᖓᕕᒃᑯᑦ ᑎᒥᖁᑎᖓ

ᕇᒪᓐ ᓂᖏᐅᑦᓯᐊᖅ
ᑭᖑᓪᓕᐅᓂᖅᓴᖅ ᐊᖓᔪᖄᕐᒧᑦ ᑐᒡᓕᕆᔭᐅᔪᖅ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᑑᒪᓯ ᐊᓕᖃᑐᖅᑐᖅ
ᐊᖓᔪᖄᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᔪᐊᑦᔨ ᐃᖃᓪᓗᒃ
ᐊᖓᔪᖄᑉ ᑐᒡᓕᖓ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ

ᑖᓄᓪ ᕼᐊᕕᐅᔭᖅ
ᐊᖓᔪᖃᖅ, ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᑏᕕᑦ ᐃᕿᐅᑦ, 
ᕿᑎᖅᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ

ᑕᓐᖑᓛᖅ ᓵᓐᑎ
ᐊᖓᔪᖄᖅ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᐲᑕ ᐊᓚᕆᐊᖅ, 
ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ

ᔭᐃᒥᓯ ᑎ. ᐋᕆᐊᖅ
ᓂᕈᐊᕈᓐᓇᖏᓱᓂ ᑲᑎᒪᔨᐅᖃᑕᖅ, ᓄᓇᕗᑦ ᐸᐸᑦᑎᔨᒃᑯᓐᓂᒃ

ᓇᑭᑦ ᐱᔭᐅᖕᒪᖔᑦ: ᐋᓪᕙᓐ ᓵᓐᑎ

ᐊᒡᓗ (ᓇᑦᓰᑦ ᐊᓐᓂᖅᓵᕐᕕᐊ)

ᓇᐃᓈᖅᓯᒪᔪᑦ ᑐᑭᓯᑎᑦᑎᒋᐊᕈᑏᑦ
ᓱᓕᓂᖓ ᑕᒪᕐᒥᑲᓴᐃᑦ ᐃᓄᐃᑦ ᓱᕈᓰᑦ ᓄᓇᕗᒻᒥ ᐃᓕᓐᓂᐊᕈᓐᓃᖃᑦᑕᖅᑐᐃᑦ, ᐃᓕᓐᓂᐊ -
ᕌᓂᓪᓚᕆᓚᐅᖅᑎᓐᓇᒋᑦ, ᐱᒻᒪᕆᐊᓘᓪᓗᓂ ᐃᓅᖃᑎᒌᒃᑐᓂ ᐊᑲᐅᖏᓕᐅᕈᑕᐅᕗᖅ. ᐃᓱᒪᒋᔭ  ᐅᑦᑎ  ᐊ -
ᓚᐅᖏᓐᓂᖏᓐᓂ ᐊᒻᒪᓗ ᐃᑲᔪᕆᐊᖅᑕᐅᒃᑲᓐᓂᓚᐅᓐᖏᓐᓂᖏᓐᓂ, ᐱᐅᓯᒋᐊᖅᑕ ᐅᖁᓪᓗᒋᑦ
ᐃᓕᓐᓂᐊᓕᓵᖅᑐᓂᒃ 12-ᒧᑦ ᐃᓕᓐᓂᐊᖅᑐᓄᑦ ᑎᑭᓪᓗᒋᑦ ᐃᓕᓐᓂᐊᖅᓯᒪᔪᑦ ᓴᕿᑉᐸᓪᓕᐊᓂᖏᓐᓂ,
ᐃᓄᐃᑦ ᐊᑐᕈᓐᓇᔾᔮᖏᑦᑐᑦ ᐊᑐᒐᒃᓴᒥᓂᒃ ᒐᕙᒪᒃᑯᑦ ᐱᑕᖃᖅᑎᑦᑕᕆᐊᖃᖅᑕᖏᓐᓂᒃ ᐊᑖᒍᑦ ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑎᒃᑯᑦ, ᑎᒍᓯᕙᓪᓕ ᐊᔪᓐᓇᔾᔮᖏᑦᑐᑦ ᑮᓇᐅᔭᓕᐅᕐᕕᒃᓴᓂᒃ ᐱᕙᓪᓕᐊᔾᔪᑎᒃᓴᓂᒃ,
ᐊᒻᒪᓗ ᑎᑭᐅᒪᔪᓐᓇᕐᓂᐊᖏᑦᑐᑦ ᐱᔪᒪᔭᐅᔪᓂᒃ ᐊᔪᖏᓐᓂᖃᑦᑎᐊᖅᑐᓂᒃ ᐃᓄᖕᓂᒃ ᐃᓅᖃᑎᒌᒃᑐᓂᒃ
ᐱᑕᖃᖁᔭᐅᔪᓂᒃ, ᐊᑐᕐᓗᑎᒃ ᐃᓄᓕᒫᓄᑦ ᒐᕙᒪᐅᔪᓂᒃ. ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᑦ
ᒫᓐᓇᐅᔪᖅ ᑕᒪᐃᑦᑎᒍᑦ ᐃᓄᐃᑦ ᐅᖃᐅᓯᐊᓂᒃ ᐊᑐᕐᓂᖃᖏᒻᒪᑦ ᓱᓕ, ᐱᒻᒪᕆᐅᑎᑉᐸᒃᑕᖏᓐᓂᓗ,
ᐃᓕᖅᑯᓯᖏᓐᓂᓗ, ᐃᓅᖃᑎᒋᖕᓂᖏᓐᓂᓗ, ᐊᐅᓚᑦᑎᓂᕐᒥᓂᒃ ᒫᓐᓇᐅᔪᖅ ᐊᒻᒪᓗ
ᐊᑐᐃᓐᓇᐅᑎᑦᑎᕙᖕᓂᕐᒥᓂᒃ ᐱᔨᑦᑎᕋᐅᑎᓂᒃ, ᑕᒡᕘᓇ ᐊᔪᖅᑎᑦᑎᓪᓗᑎᒃ ᐃᓄᐃᑦ ᓄᓇᓕᖏᓐᓂᒃ
ᐊᑐᓕᕈᓐᓇᕐᓂᖅ ᓴᖏᓐᓂᖅᐹᖑᔪᓐᓇᖅᑐᓂᒃ ᐃᓕᑕᕆᔭᐅᒪᓇᔭᖅᑐᓂᒃ ᑎᒍᒥᐊᖅᑕᒥᓂᒃ, ᐃᖕᒥᓂ
ᓴᖏᓂᖅᑖᕈᑎᒋᔪᓐᓇᖅᑕᒥᓂᒃ. 

ᑕᐃᒪᓕ 72.4 ᐳᓴᓐᑎᐅᔪᑦ ᐃᓄᐃᑦ ᓄᓇᕗᒻᒥ ᐅᖃᖅᓯᒪᖏᒃᑲᓗᐊᖅᑎᓪᓗᒋᑦ ᐃᓄᒃᑎᑐᑦ ᐅᖃᐅᓯᖓᐅ -
ᑎᖃᕐᓂᕐᒥᓂᒃ, 79.2 ᐳᓴᓐᑎᖏᓐᓃᑐᐃᑦ ᐃᓄᐃᑦ ᐅᖃᖅᓯᒪᔪᑦ ᐃᓄᒃᑎᑐᐃᓐᓇᖅ ᐃᓄᒃᑎᑐᐃᓐᓇ -
ᑲᓴᒡᓗᓐᓃᑦ ᐅᖃᓕᒪᕙᒃᑐᐃᑦ ᐊᖏᕋᒥᓂ, ᒪᕐᕈᐃᓐᓈᒃ ᐃᓕᓐᓂᐊᕐᕖᒃ ᐃᓕᓐᓂ ᐊᖅᑎᑦᑎᕙᒃᑐᑦ ᐃᓄᒃᑎᑐᑦ
ᐅᖃᐅᓯᕐᒥᒃ ᐊᑐᖅᓱᑎᒃ ᐃᓕᓐᓂᐊᖅᑎᑦᑎᓂᖏᓐᓂᒃ ᑭᖑᓂᐊᓂ ᐳᖅᑐᓂᓖᑦ 3  ᐊᒻᒪᓗ
ᐳᖅᑐᓂᓖᓐᓇᕐᒧᑦ 6-ᒧᑦ ᑎᑭᐅᒪᓪᓗᑎᒃ ᐃᓕᓐᓂᐊᖅᑎᑕᐅᓂᖏᑦ. 

ᒫᓐᓇᓵᖅ ᐅᓂᒃᑲᓕᐊᖑᓯᒪᔪᓂ ᑖᒪᔅ ᐴᔾᔪᒧᑦ, ᑐᑭᑖᓚᐅᖅᑐᖅ ᓯᕗᓪᓕᖅᐹᖑᑦᑎᐊᕐᓂᖓᓂᒃ
ᐊᑲᐅᖏᓕᐅᕈᑕᐅᔪᖅ ᐃᓕᓐᓂᐊᖅᑐᓕᕆᓂᕐᒥᒃ ᐱᖅᑯᓯᕆᔭᐅᔪᓂ, ᐊᒻᒪᓗ ᐱᔾᔪᑕᐅᓂᖅᐹᖑᔪᖅ
ᑲᔪᓯᔪᓐᓇᖏᓐᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ ᒪᓕᒍᓐᓇᕐᓂᖅ ᓄᓇᑖᕈᑎᒃᑯᑦ ᓴᖅᑭᑎᕆᐊᖃᖅᑕᖏᓐᓂᒃ
ᐊᑖᓃᑦᑐᓂ ᐃᓗᓕᐊᓂ 23-ᒥ, ᐱᔾᔪᑎᖃᖅᐳᖅ ᐃᓄᒃᑎᑑᖅᑐᑎᒍᑦ ᐃᓕᓐᓂᐊᖅᑎᑕᐅᖃᑦᑕᖏᓐᓂᖏᓐᓂᑦ
ᐃᓕᓐᓂᐊᓕᓵᖅᑐᓂᒃ ᑎᑭᓪᓗᒋᑦ 12-ᒧᑦ ᐳᖅᑐᓂᓕᖕᒧᑦ ᐃᓕᓐᓂᐊᖅᑐᓂ.  ᓴᓂᐊᓂ ᐴᔾᔫᑉ ᐊᐃᕙᐅ -
ᑎᓕᐊᕆᓯᒪᔭᖏᓐᓂ, ᑕᐃᒃᑯᐊ ᐅᓂᒃᑳᓕᐊᖏᑦ ᐅᖃᖅᓯᒪᒋᐊᓪᓚᖕᒥᔪᑦ ᐃᒫᒃ, ᓄᓇᕗᒻᒥ ᐃᓕᓐᓂ -
ᐊᖅᑐᓕᕆᓂᕐᒧᑦ ᐊᑐᖅᑕᐅᔪᑦ ᐱᔪᓐᓇᖅᑎᑦᑎᖏᑦᑐᑦ ᐃᓕᓐᓂᐊᖅᑎᓂᒃ ᐃᓄᒃᑎᑑᖓᓪᓚᕆᒃᑐᒥᒃ
ᐃᓕᓐᓂ  ᐊ ᕈᓐᓇᕐᓂᕐᒥᒃ ᐅᕙᓗᓐᓃᑦ ᐃᓕᑕᕆᔭᐅᓂᖅᑖᕈᑎᒋᔪᓐᓇᖅᑕᖏᓐᓂᒃ ᐱᑎᑕᐅᔪᓐᓇᖏᓐᓂᖏᖅ,
ᑕᒡᕘᓇᓗ ᐊᔪᕐᓇᖅᑎᑕᐅᓪᓗᑎᒃ ᐃᓕᓐᓂᐊᖅᑎᓄᑦ ᑲᔪᓯᑦᑎᐊᕈᓐᓇᕐᓂᖅ ᓄᓇᕗᒻᒥ, ᐊᒻᒪᓗ ᓯᓚᑖᓂ
ᑲᓇᑕᒥ. 

ᐱᓕᕆᑦᑎᐊᖃᑦᑕᖅᓯᒪᒐᓗᐊᖅᓱᑎᒃ ᑲᓇᑕᒥ ᖃᓄᑐᐃᓐᓇᖅ, ᐃᓚᒋᔭᐅᓪᓗᓂᓗ ᓄᓇᕗᑦ, ᓴᓇᔭᐅᓂᖏᓐᓂ
ᐃᓕᓐᓂᐊᕈᑎᒃᓴᐃᑦ ᐊᑐᖅᐸᓕᖅᓱᑎᒃ ᓄᓇᖃᖄᖅᓯᒪᔪᐃᑦ ᐃᓄᐃᓪᓗ ᐃᓕᖅᑯᓯᑐᖃᖏᓐᓂᒃ, ᐃᓄᐃᑦ
ᐃᓕᖅᑯᓯᖏᑦ ᓄᓇᕗᒻᒥ ᐃᓕᓴᕐᕖᑦ ᐃᓗᐊᓂ ᓱᓕ ᑲᒪᒋᔭᐅᕙᒃᑐᑦ ᐱᐅᓴᐅᑎᖑᐊᑐᐃᓐᓇᐅᓗᑎᒃ, ᐊᒻᒪᓗ
ᑕᐃᔅᓱᒪᓂᑕᐅᔪᑎᑐᑦ, ᐱᖅᑯᑎᑐᖃᖅᑎᑐᑦ ᐃᓱᒪᒋᔭᐅᓪᓗᓂ, ᐃᓱᒪᒋᔭᐅᖏᖔᖅᓱᓂ ᐃᓚᒋᔭᐅᒻᒪᕆᖕᓂᕐᒥᒃ
ᑕᒪᐃᓐᓄᑦ ᐃᓕᓐᓂᐊᕐᓂᓕᒫᓄᑦ. ᐊᒥᓱᓂ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᕐᕕᖕᓂ, ᐃᓄᐃᑦ ᐅᖃᐅᓯᖏᑦ
ᐊᒻᒪᓗ ᐃᓕᖅᑯᓯᖏᑦ ᐃᓱᒪᒋᔭᐅᕙᒃᑐᑦ ᐃᓚᒋᐊᕈᑎᑐᐃᓐᓇᐅᔪᑎᑐᑦ ᓄᓇᕗᒻᒥ ᐃᓕᓴᐃᔨᓄᑦ,
ᐃᓱᒪᒋᔭᐅᖏᖔᖅᓱᑎᒃ ᑐᑭᓯᕚᓪᓕᕈᑕᐅᔪᓐᓇᕐᓂᖓᓂᒃ  ᖃᓗᓈᓂᕐᒥᐅᑕᐅᔪᓂ, ᐃᓱᒪᒋᔭᐅᖏᖔᖅᓱᑎᒃ
ᐊᖅᑯᑎᐅᔪᓐᓇᕐᓂᖏᓐᓂᒃ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᐊᑐᒐᒃᓴᓄᑦ ᐸᕐᓇᐃᓂᕐᒧᑦ. ᐃᓄᖕᓄᓪᓗᓐᓃᑦ
ᐃᓕᓴᐃᔨᓄᑦ, ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᓴᖅᑭᑕᐅᓯᒪᑐ ᐃᓐᓇᑲ ᐃᓐᓇᖅᑐᒥᒃ ᓴᕿᑎᑕᐅᓲᖅ
ᐃᓕᓴᕐᕖᑦ ᐃᓗᐊᓄᑦ, ᐅᒃᐱᕆᔭᖃᕐᓂᖏᓐᓄᑦ ᓯᕗᓪᓕᐅᔭᕆᐊᖃᕐᓂᖏᓐᓂᒃ, ᐱᒻᒪᕆᐅᖔᕆ -
ᐊᖃᕐᓂᖏᓐᓂᓗ ᐊᖑᒪᔭᐅᔭᕆᐊᓖᑦ ᐳᕆᑎᔅ ᑲᓚᒻᐱᔭᒥᐅᑦ ᐊᒻᒪᓗ ᐊᓪᐴᑕᒥᐅᓂᖓᖅᑐᑦ
ᐃᓕᓐᓂᐊᕈᑎᒃᓴᐃᑦ ᒪᓕᒐᖏᑦ ᒪᓕᒃᑕᐅᖔᕆᐊᖃᕐᓂᖏᓐᓄᑦ, ᑎᒍᔭᐅᓯᒪᓪᓗᑎᒃ ᓄᓇᑦᓯᐊᑉ
ᒐᕙᒪᒃᑯᖏᓐᓂᒃ. 

ᐊᖓᔪᖄᕆᔭᐅᔪᑦ (ᓱᕈᓯᕐᓄᑦ) ᐊᒻᒪᓗ ᓄᓇᓖᑦ ᐱᔪᓐᓇᕐᓂᖃᖅᑐᑦ ᐊᐅᓚᑦᑎᔨᐅᔪᓐᓇᕐᓂᖅ K-12-ᒥᒃ
ᐃᓕᓐᓂᐊᖅᑎᑕᐅᓂᖏᓐᓂᒃ, ᐱᔪᒪᖃᑦᑕᖅᓯᒪᓪᓗᑎᒡᓗ ᑕᒪᒃᑯᓂᖓᓪᓗᐊᑕᖅ ᐱᔪᓐᓇᐅᑎᓂᒃ, ᓄᓇᕗᒻᒥ.
ᒪᒥᐊᓇᖅᐳᖅ ᑕᐃᒪ, ᐃᓚᖓ ᓄᓇᑖᖑᓪᓗᑎᒃ ᓄᓇᕗᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᓯᒪᔪᑦ 2000-ᒥ
ᐊᑐᕈᓐᓃᖅᑎᑦᑎᓂᖏᑦ ᐃᖕᒥᓂᒃ ᐊᐅᓚᓐᓂᖃᖅᑐᓂᒃ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ

ᑲᑎᒪᔨᖏᓐᓂᒃ. ᑕᒪᓐᓇ ᐃᖕᒥᓃᓐᓇᖅ ᐱᒋᐊᖅᑎᓯᒪᔭᖓ ᐊᑭᕋᖅᑐᖅᓯᒪᔪᖅ ᐅᖓᑖᓂᒃ 30 ᐊᕐᕌᒍᐃᑦ
ᒐᕙᒪᒃᑯᑦ, ᐃᓕᓐᓂᐊᖅᓯᒪᕐᔪᐊᖅᑐᑦ ᐊᒻᒪᓗ ᐃᓕᓴᕐᕖᑦ ᖃᐅᔨᓴᖅᓯᒪᔭᖏᓐᓂᒃ ᐅᖃᖅᓯᒪᐃᓐᓇᖅᑕᖏᓐᓂᒃ
ᓄᓇᓕᖕᓂ ᐊᐅᓚᑦᑎᓂᖅ ᐃᓕᓐᓂᐊᖅᑐᓕᕆᓂᕐᒥᒃ ᐱᑕᖃᕆᐊᖃᒻᒪᕆᒃᐳᖅ ᐱᐅᓯᒋᐊᕈᓐᓇᕐᓂᐊᕐᒪᑕ
ᐳᖅᑐᓂᖏᑦ ᐃᓕᓐᓂᐊᖅᓯᒪᓂᖏᑦ ᐃᓄᐃᑦ ᐃᓕᓐᓂᐊᖅᑏᑦ, ᐊᒻᒪᓗ ᐊᖏᔪᒻᒪᕆᖕᒥᒃ
ᐃᓱᖃᓕᖅᑎᑦᑎᓯᒪᔪᑦ ᐃᓄᐃᑦ ᐊᖓᔪᖄᕆᔭᐅᔪᑦ ᐊᐅᓚᑦᑎᔪᓐᓇᕐᓂᖏᓐᓂᒃ ᐃᓕᓐᓂᐊᖅᑐᓕᕆᓂᕐᒥᒃ
ᓱᕈᓯᕐᒥᓄᑦ. 

ᑕᐃᒪᓕ, ᐊᓯᔾᔨᖅᐸᓪᓕᐊᓪᓚᕆᒍᓐᓇᕐᓂᐊᖅᐸᑕ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᒃᑯᑦ ᐱᖅᑯᓯᕆᔭᐅᔪᑦ,
ᑐᓐᖓᕕᒃᑯᑦ ᐊᒥᓱᒐᓴᖕᓂᒃ ᐊᑐᓕᖁᔭᓕᐅᖅᓯᒪᔪᖅ, ᓯᑕᒪᐃᑦ ᓯᕗᓪᓕᐅᓗᑎᒃ ᐱᑕᖃᖄᕆᐊᓖᑦ: 

1. ᐃᓄᐃᑦ ᐃᓅᖃᑎᒌᒃᑐᑦ, ᐅᖃᐅᓯᖏᑦ, ᐃᓕᖅᑯᓯᖏᓪᓗ ᐊᑕᔭᕆᐊᖃᖅᑐᑦ ᑐᖓᕕᐅᓗᑎᒃ
ᐊᑐᖅᑕᐅᔪᓂ K-12-ᒥ ᐃᓕᓐᓂᐊᖅᑎᑕᐅᔪᓂ ᓄᓇᕗᒻᒥ. 

2. ᐃᓄᐃᑦ ᐅᖃᐅᓯᖏᑦ ᓯᕗᓪᓕᖅᐹᖑᔭᕆᐊᓖᑦ ᐅᖃᐅᓯᕐᓂ ᐊᑐᖅᑕᐅᔪᓂ ᐃᓕᓐᓂᐊᖅᑎᑦᑎᓂᕐᒧᑦ
ᐃᓄᖕᓂᒃ ᐃᓕᓐᓂᐊᖅᑎᓂᒃ, ᓄᓇᕗᒻᒥ ᐃᓕᓐᓂᐊᕐᕕᖕᓂ, ᐱᔪᓐᓇᐅᑎᑐᖃᕆᔭᐅᓗᓂ ᑕᒪᓐᓇ. 

3. ᓄᓇᓕᖕᓂ ᐊᐅᓚᑦᑎᓂᖃᕈᓐᓇᕐᓂᖅ ᐅᑎᖅᑎᑕᐅᔭᕆᐊᖃᖅᐳᖅ ᐊᐅᓚᑕᐅᓂᐊᕐᒪᑕ
ᐃᓕᓐᓂᐊᖅᑐᓕᕆᓂᕐᒥᒃ ᐊᑐᖅᑕᐅᕙᒃᑐᑦ, ᐃᓂᑖᖅᑎᑕᐅᑦᑎᐅᕐᓗᑎᒃ ᐲᖅᑕᐅᓚᐅᖅᓯᒪᔪᑦ
ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᑕᐃᒫᔅᓴᐃᓐᓇᖅ ᐊᔪᖏᓐᓂᖃᕐᓗᑎᒃ. 

4. ᒫᓐᓇᑲᐅᑎᒋ ᐊᒻᒪᓗ ᐱᐅᔪᑏᑦ ᖃᓄᐃᓕᐅᕆᐊᕈᑕᐅᔭᕆᐊᖃᓕᖅᑐᑦ ᐱᒻᒪᕆᐅᔪᒥᒃ
ᐊᒥᓱᕈᕆᐊᖅᑕᐅᓂᐊᕐᒪᑕ ᐃᓄᖕᓄᑦ ᐃᓕᓴᐃᔨᓄᑦ ᐃᓕᓐᓂᐊᕐᕕᖕᓂ. 

ᐊᖑᑏᑦ ᒪᔪᕋᖅᑐᑦ ᐱᐅᓂᖅᐹᒥ
ᑕᐅᑐᕋᓐᓈᕐᕈᓐᓇᕐᓂᐊᕋᒥᒃ
ᓄᓇᕗᑦ ᑐᓐᖓᕕᒃᑯᑦ
ᐃᓄᓕᒫᓂᒃ ᑲᑎᒪᑎᑦᑎᓂᖏᓐᓂ
ᐊᕐᕕᐊᓂ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ 



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ

ᐃᓗᓕᖏᑦ 32-ᒦᑦᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ ᐱᑕᖃᕆᐊᖃᖅᑎᑦᑎᖕᒪᑕ ᐊᕐᕌᒍᑕᒫᖅ
ᐅᓂᒃᑳᓂᒃ ᖃᓄᐃᓕᖓᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᒃᑐᓂ ᓄᓇᕗᒻᒥ
ᓄᓇᑖᕐᕕᐅᓯᒪᔪᒥ, ᓴᓇᔭᐅᓯᒪᓗᑎᒃ ᐅᓂᒃᑳᓕᐊᑦ ᓄᓇᕗᒻᒥ ᐃᓅᖃᑎᒌᒃᑐᓂ ᐱᕙᓪᓕᐊᔪᓕᕆᔩᑦ
ᑲᑎᒪᔨᖏᓐᓄᑦ (NSDC-ᑯᓐᓄᑦ) ᐊᒻᒪᓗ ᓴᕿᑎᑕᐅᓯᒪᔭᕆᐊᖃᖅᓱᑎᒃ ᒪᓕᒐᓕᐅᕐᕕᖕᒥ ᑲᓇᑕᒧᑦ, ᐊᒻᒪᓗ
ᒪᓕᒐᓕᐅᕐᕕᖕᒥ ᓄᓇᕗᒻᒧᑦ. 2002-ᒥ, ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ ᑎᒍᒥᐊᕆᐊᓕ ᓚᐅᖅᑐᖅ
ᐱᓕᕆᐊᒃᓴᖏᓐᓂᒃ ᓄᓇᕗᒻᒥ ᐃᓅᖃᑎᒌᒃᑐᓂ ᐱᕙᓪᓕᐊᔪᓕᕆᔩᑦ ᑲᑎᒪᔨᖏᓐᓂᒃ. 

ᐊᑐᓕᖅᑎᑕᐅᕙᓪᓕᐊᓂᖏᑦ ᖃᓄᖅᑑᕈᑎᒃᓴᐃᑦ ᑎᑭᐅᒪᐅᑕᐅᓂᐊᖅᑐᑦ ᑐᕌᒐᖏᓐᓄᑦ ᓄᓇᕗᒻᒥ
ᓄᓇᑖᕈᑎᓂ ᐊᖏᕈᑎᓂᒃ, ᐃᓗᐊᓃᑦᑐᓂᒃ 32-ᖓᓂ, ᐃᓚᐅᓪᓚᑦᑖᕆᐊᖃᖅᐳᑦ ᐃᓄᐃᑦ
ᓴᓇᔭᐅᓯᒪᓂᖏᓐᓂ, ᐋᕿᐅᒪᔭᐅᓂᖏᓐᓂᒃ ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᓂᖏᓐᓂ ᐃᓄᖁᑎ ᒋᔭᐅᔪᓄᑦ
ᐊᑐᐊᒐᐃᑦ (ᒪᓕᒐᐃᑦ). 1 ᒐᕙᒪᒃᑯᑦᑕᐅᖅ* ᒪᓕᒐᖃᖅᑎᑕᐅᔪᑦ ᓴᕿᐅᒪᑎᑦᑎᖃᑦᑕᕆᐊᖃᕐᓂᖏᓐᓂᒃ
ᐃᓄᐃᑦ ᑐᕌᒐᕆᔭᖏᓐᓂᒃ ᐊᒻᒪᓗ ᑎᑭᐅᑎᔪᒪᓂ ᐊᖅᑕᖏᓐᓂᒃ ᓱᓇᑐᐃᓐᓇᕐᓂᒃ ᐃᓅᓯᕐᒥᓄᑦ ᐊᑕᔪᓂᒃ
ᐊᒻᒪᓗ ᐃᓕᖅᑯᓯᕐᒥᓄᑦ ᐊᑕᔪᓂᒃ ᐊᑐᐊᒐᓕᐊᖑᔪᓂᒃ, ᐊᑐᖅᑕᒃᓴᓕᐊᖑᓯᒪᔪᓂᒃ ᐊᒻᒪᓗ
ᐱᔨᑦᑎᕋᐅᑎᒃᓴᓂᒃ ᓄᓇᕗᑦ ᐃᓗᐊᓃᑦ ᓄᓇᑖᕐᕕᐅᓯᒪᔪᓃᑦᑐᓂ. 2 ᑕᒪᐃᓐᓂᒃ ᐱᔾᔪᑎᖃᖅᑐᓂᒃ
ᐊᑐᓕᖅᑎᑦᑕᐅᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓃᑦᑐᓂᒃ, ᑐᓐᖓᕕᒃᑯᑦ ᑭᒡᒐᖅᑐᐃᔨᐅᔪᑦ
ᐃᓄᖕᓂᒃ ᓄᓇᕗᒻᒥᐅᓂᒃ. 

ᐃᓚᖓᑦ ᓴᖏᓂᖅᐹᖑᔪᖅ ᐱᑕᖃᕈᑕᐅᔪᖅ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ, ᐱᔾᔪᑎᖃᖅᑐᖅ
ᐃᓚᐅᑎᑕᐅᖃᑦᑕᕆᐊᖃᕐᓂᖏᓐᓂᒃ ᐃᓄᐃᑦ ᐊᐅᓚᑦᑎᔨᐅᖃᑕᐅᓂᖅ ᓄᓇᕗᒻᒥ ᓄᓇᒥ, ᐊᒻᒪᓗ
ᐊᐅᓚᑦᑎᔨᐅᖃᑕᐅᔭᕆᐊᖃᕐᓂᖏᓐᓂᒃ ᓄᓇᓂᒃ, ᐃᒪᕐᒥᒃ, ᐅᒻᒪᔪᕐᓂᒡᓗ,  ᓄᓇᒥᐅᑕᖁᑎᖏᓐᓪᓂᓗ
ᓄᓇᕗᑦ.  ᐊᔪᖏᓐᓂᕐᒥᓂᒃ ᐱᕈᖅᓴᐃᓂᖅ ᐃᓄᖁᑎᒥᓂᒃ ᑕᒪᒃᑯᓂᖓ ᑎᒍᒥᐊᖅᑎᐅᕙᓪᓕᐊ ᓂᐊᖅᑐᓂᒃ,
ᑐᖓᕕᕐᑲᕐᔪᐊᖅᐳᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᔪᓂᒃ. 

1999-ᒥ ᓄᓇᕗᑦ ᒐᕙᒪᒃᑯᖏᑦ ᐋᖀᒋᐊᓕᓚᐅᖅᓯᒪᔪᑦ ᑕᐅᑐᒐᕆᔭᒥᓂᒃ ᓄᑖᒥᒃ ᓄᓇᑖᕆᔭᐅ ᓯᒪᔪᓂ
ᐅᖃᓕᒫᒐᓕᐊᕐᒥᓂᒃ ᑕᐃᔭᐅᔪᒥᒃ ᐱᓇᓱᐊᖅᑕᕗᑦ-ᒥᒃ, (ᖃᐅᔨᒪᔭᐅᓯᒪᖕᒥᔪᖅ ᕿᖓᐅᒻᒥ ᑎᓕᔭᐅᓯᒪᔪᓂᒃ).
ᓯᑕᒪᓂᒃ ᐃᓚᖃᓚᐅᖅᑐᖅ ᓯᕗᓕᐅᑎᑕᐅᔭᕆᐊᖃᖅᑐᓂᒃ, ᑐᖓᕕᐅᓚᐅᖅᓱᑎᒃ ᓴᕿᑕᐅᕙᓪᓕᐊᓂᖏᓐᓄᑦ.
ᐃᓚᖓᓂᒃ ᐃᓚᖃᖃᑕᐅᓚᐅᖅᑐᑦ ᑲᔪᓯᔪᒥᒃ ᐃᓕᓐᓂᐊᕐᓂᕐᒥᒃ, ᑕᐅᑐᒐᖃᖅᓱᑎᒃ ᓄᓇᕗᒻᒥ
ᐃᓅᖃᑎᒌᒃᑲᔭᖅᑐᓂᒃ ᐃᒪᐃᓕᖓᓪᓗᑎᒃ: 

• ᐅᖃᕈᓐᓇᑦᑎᐊᕐᓂᖅ ᐃᓄᒃᑎᑐᑦ ᖃᓗᓈᑎᑐᓪᓗ, ᐃᒃᐱᒍᓱᑦᑎᐊᕐᓗᑎᒃ ᐊᒻᒪᓗ ᐱᓂᐊᕐᓂᖃᕐᓗᑎᒃ
ᐱᔭᕆᐊᖅᑲᕐᓂᖏᓐᓄᑦ ᐱᔪᓐᓇᐅᑎᖏᓐᓄᓪᓗ ᐅᐃᕖᖅᑎᑑᖅᑐᑦ, ᐊᒥᓱᕈᖅᐸᓪᓕᐊᓗᑎᒃ ᐃᓄᐃᑦ
ᐃᓚᐅᔪᓇᖅᑐᑦ ᐅᐃᕖᖅᑎᑐᑦ.

• ᐃᖃᓇᐃᔭᖅᑎᖃᑦᑎᐊᕐᓗᑎᒃ ᒪᓕᒃᑐᓂᒃ ᐃᓄᓪᓚᕇᑦ ᐊᒥᓲᓂᖏᓐᓂᒃ ᑕᒪᐃᓐᓂᒃ ᐃᖃᓇᐃᕐᔮᕐᕕᖕᓂ
ᐊᔾᔨᒌᖏᑦᑐᓂ.

• ᐃᓕᓐᓂᐊᕈᑏᑦ ᐊᑐᒐᒃᓴᐃᑦ  ᐊᑐᐃᓐᓇᐅᖃᑦᑕᕐᓗᑎᒃ ᖃᓄᐃᓕᐅᖁᔭᐅᓯᒪᔪᑦ ᒪᓕᒃᑕᐅᓗᑎᒃ
ᒪᓕᒃᑐᓂᒃ ᓄᓇᓕᖕᒥᐅᑦ ᐱᔭᕆᐊᖃᖅᑕᖏᓐᓂᒃ.

• ᑕᒪᐃᓐᓂ ᐊᑕᖃᑎᒌᒃᓗᑎᒃ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᑦ ᑕᐃᒫᒃ ᐃᓄᐃᑦ ᐊᑐᓂ ᑲᔪᓰᓐᓇᖅᑐᒥᒃ
ᐊᑐᖃᑕᐅᔪᓐᓇᕐᓂᐊᕐᒪᑕ ᑕᒪᐃᓐᓂᒃ ᐊᑐᒐᒃᓴᓕᐊᖑᓯᒪᔪᓂᒃ. 

ᑕᒪᒃᑯᐊ ᐊᔪᕐᓇᕈᒥᓇᖅᑐᒻᒪᕆᐅᔪᑦ ᓇᓂᑐᐃᓐᓇᖅ ᒐᕙᒪᒋᔭᐅᔪᓂ, ᐱᓗᐊᖅᑐᒥᒃ ᑲᓇᑕᒥ
ᓄᓇᖁᑎᒋᔭᐅᔪᒥ ᐊᖏᓂᖅᐹᖑᔪᒥᒃ ᐊᔾᔨᒌᖏᓐᓂᖃᖅᑐᓂ ᐃᓄᓯᖏᓐᓂ ᐃᓄᐃᑦ ᐊᒻᒪᓗ
ᐃᓄᓪᓚᕆᐅᖏᑦᑐᐃᑦ. ᓲᕐᓗ ᐆᒃᑑᑎᒋᓗᒍ, ᐃᓄᒃ ᐊᑕᐅᓯᖅ ᑕᒪᐃᓐᓂ ᑮᓇᐅᔭᓕᐊᖑᓲᖅ ᓄᓇᕗᒻᒥ
$13,090-ᖑᔪᖅ, ᐊᒻᒪᓗ ᐃᓄᓪᓚᕆᐅᖏᑦᑐᑦ ᑮᓇᐅᔭᓕᐅᕐᓂᖏᑦ $50,128-ᖑᔪᑦ, ᐊᔾᔨᒌᖏᓐᓂᖃᖅᑐᑦ
ᑕᒡᕘᓇ ᑮᓇᐅᔭᓕᐅᕐᓂᖏᓐᓂ ᐃᒫᑎᒋ $37,038 3 ᐊᒻᒪᓗ ᖃᓂᒡᓕᒋᐊ ᕈᓐᓇᕋᔭᖅᓱᑎᒃ ᑭᓯᐊᓂ
ᐱᐅᓂᖅᓴᐅᔪᓂᒃ ᐃᓕᓐᓂᐊᖅᓯᒪᓂᒃᑯᑦ ᓴᕿᑦᑎᕙᓪᓕᐊᓕᕈᑎᒃ. 

ᐃᓕᓐᓂᐊᕐᓂᖏᑦ ᐊᒻᒪᓗ ᐅᖃᐅᓯᑐᖃᖏᑦ ᐆᒻᒪᑎᒋᔭᐅᖕᒪᑕ ᐃᓅᓯᖏᓐᓂ ᐊᒻᒪᓗ ᐃᓕᖅᑯ ᓯᖏᓐᓂ
ᓄᓇᕗᒻᒥ ᓱᕈᓰᑦ ᐊᒻᒪᓗ ᐱᓇᓱᐊᖁᔭᐅᓯᒪᓪᓗᑎᒃ ᑕᒪᐃᓐᓄᑦ ᐊᖓᔪᖄᕆᔭᐅᔪᓄᑦ. ᐅᖃᐅᓯᓕᕆᓂᖅ
ᐃᓕᓐᓂᐊᕐᓂᓕᕆᓂᕐᓗ ᓯᕗᓪᓕᖅᐹᖑᖕᒥᔪᐃᑦ ᖃᓄᐃᔾᔪᑕᐅᓂᐊᖅᑐᓂ ᐊᑐᕐᓂᖃᖅᑐᑦ, ᑲᔪᓯᑎᑦᑎᓂᕐᒧᑦ
ᐊᒻᒪᓗ ᐱᐅᓯᒋᐊᖅᑎᑦᑎᓂᕐᒧᑦ ᐃᓄᖕᓂ ᐃᓅᓯᕆᔭᐅᔪᓂ. ᑕᐃᒪᓐᖓᑦ ᓄᓇᕘᖅᑖᓚᐅᖅᑎᓪᓗᒋᑦ,
ᐱᕙᓪᓕᐊᑐᐃᓐᓇᖅᑐᒥᒃ ᐃᓕᑕᕆᔭᐅᓕᖅᐸᓪᓕᐊᔪᑦ ᐊᑕᖃᑎᒌᖕᓂᖏᑦ ᐃᓕᓐᓂᐊᕐᓂᓕᕆᓂᖅ 
ᐊᒻᒪᓗ ᓄᓇᕗᒻᒥ ᑮᓇᐅᔭᓕᐅᖃᑕᐅᕙᓪᓕᐊᔪᓐᓇᕐᓂᖅ ᐊᒻᒪᓗ ᐃᓅᓯᕐᒥᓂ ᐱᕙᓪᓕᐊᔪᓐᓇᕐᓂᖅ.
ᑕᐃᒪᐃᓐᓂᖓᓄᑦ, ᑕᐅᑐᒃᑕᐅᓗᐊᖅᐳᑦ ᑕᒪᑐᒪᓂ ᐊᕐᕋᒍᒥ ᐅᓂᒃᑲᓕᐊᑦ ᖃᓄᐃᓕᖓᓂᖏᓐᓂᑦ ᐃᓄᐃᑦ
ᐃᓕᖅᑯᓯᖏᓐᓂ ᐊᒻᒪᓗ ᐃᓅᓯᖏᓐᓂ, ᑕᐃᔭᐅᓪᓗᑎᒃ ᓴᕿᑉᐳᖅ: ᐃᓕᓐᓂᐊᓕᓵᖅᑐᓂᒃ ᐳᖅᑐᓂᓕᖕᒧᑦ
12-ᒧᑦ ᐃᓕᓐᓂᐊᕐᓂᖅ ᓄᓇᕗᒻᒥ, ᐱᔾᔪᑎᖃᖅᑐᖅ ᐃᓕᓐᓂᐊᕐᓂᕐᒥᒃ K-12-ᒥᒃ ᓄᓇᕗᒻᒥ. 

ᑐᓐᖓᕕᒃᑯᑦ ᐃᓕᑕᖅᓯᓯᒪᔪᑦ ᑕᒪᕐᒥᒃ ᐃᓚᒌᖕᓂᖏᑦ ᐃᓕᑕᕆᔭᐅᓯᒪᔪᑦ ᐊᒻᒪᓗ ᐃᓕᑕᕆ ᔭᐅ -
ᓯᒪᖏᑦᑑᒐᓗᐊᑦ ᐃᓕᓐᓂᐊᖅᑎᑕᐅᓂᐅᔪᑦ ᐱᒻᒪᕆᐅᖕᒪᑕ ᐊᒻᒪᓗ ᐊᑕᖅᑲᑎᒌᖕᒪᑕ, ᓂᕆᐅᒃᓱᑎᒡᓗ
ᐃᓕᓐᓂᐊᕐᕕᐅᔪᓐᓇᖅᑐᑦ ᓄᓇᕗᒻᒥ ᐊᓯᔾᔨᖅᐸᓪᓕᐊᓂᐊᖅᑐᑦ  ᑕᒪᐃᓐᓂᒃ ᐊᑕᖃᑎᒌᒃᑐᑦ ᐊᑕᓕᕐᓗᑎᒃ,
ᐱᒋᐊᕐᓗᑎᒃ ᐃᓕᓐᓂᐊᕐᓂᐊᓕᓵᖅᑐᓂᒃ ᐃᓕᓐᓂᐊᓕᓵᖅᑐᓄᑦ ᐳᖅᑐᓂᓕᖕᓄᑦ 12-ᒥᒃ ᐃᓕᓐᓂᐊᖅᑐᓄᑦ,
ᖁᑦᑎᖕᓂᖅᓴᓂᒡᓗ ᐃᓕᓐᓂᐊᕐᕕᖕᓄᑦ ᐊᒻᒪᓗ ᐃᓐᓇᐃᑦ ᐃᓕᓐᓂ ᐊᕐᓂᖏᓐᓄᑦ. ᑖᒃᑯᐊ ᐅᓂᒃᑳᓕᐊᖑᓯᒪᔪᑦ
ᑕᑯᓂᐊᓗᑐᖅᓯᒪᕗᑦ K-12-ᒥᒃ ᐊᑐᖅᑕᐅᕙᒃᑐᓂᒃ, ᐱᔾᔪᑎᒋᓗᒍ ᐊᖏᓂᖅᐹᖑᖕᒪᑦ ᐃᓕᓐᓂᐊᕐᓂᐅᔪᖅ
ᓄᓇᕗᒻᒥ, ᑕᐃᒪᐃᓐᓂᖓᓄᓪᓗ ᐊᖅᑯᑎᐅᓗᐊᕐᓂᐊᖅᑐᖅ ᐊᓯᔾᔨᖅᐸᓪᓕᐊᓂᐅᓂᐊᖅᑐᓄᑦ. 

ᐱᔾᔪᑎᒋᓪᓗᒋᑦ ᑖᒃᑯᐊ ᐅᓂᒃᑳᓕᐊᑦ, ᐃᓄᐃᑦ ᐅᖃᐅᓯᖏᓐᓂᒃ ᐅᖃᐅᓯᖃᕌᖓᑕ, ᐅᖃᐅᓯᖃᕐᓂ ᐊᖅᐳᑦ
ᑕᒪᐃᓐᓂᒃ ᐃᓄᒃᑎᑑᕐᓂᐅᕙᒃᑐᓂᒃ ᐅᖃᐅᓯᕐᓂᒃ ᐊᒻᒪᓗ ᐃᓐᓄᐃᓐᓇᖅᑑᖅᑐᓂᒃ ᐅᖃᐅᓯᕐᓂᒃ.

* ᒐᕙᒪᒃᑯᑦ ᑐᑭᖃᖅᑐᑦ ᑲᓇᑕᐅᑉ ᐅᕙᓘᓐᓃᑦ ᓄᓇᕗᑦ ᒐᕙᒪᖏᓐᓂᒃ, ᑕᒪᐃᓐᓂᒡᓗᓐᓃᑦ, ᒪᓕᒃᑕᐅᓗᑎᒃ ᑎᑎᕋᕈᑕᐅᔪᑦ,
ᒐᕙᒪᖃᕐᕕᐅᔪᑦ ᐊᒻᒪᓗ ᐃᓗᓕᖏᑦ ᐅᖃᐅᓯᐅᔪᑦ, ᐅᕙᓗᓐᓃᑦ ᒪᓕᖕᓂᖏᓐᓂᒃ ᐃᓗᓕᖏᓐᓂᒃ 1.1.6-ᖓᓂ ᓄᓇᕗᒻᒥ
ᓄᓇᑖᕈᑎᓂ ᐊᖏᕈᑎᓂ. 

ᐃᓚᒋᔭᐅᓚᐅᖅᑐᑦ 
ᑲᓇᑕᓕᒫᒥ ᐃᓄᐃᑦ
ᐃᓐᓇᑐᖃᐃᑦ ᒪᒃᑯᒃᑐᓪᓗ 
ᑲᑎᒪᕐᔪᐊᕐᓂᖏᓐᓂ
ᖃᒪᓂᑦᑐᐊᕐᒥ

ᓇᑭᑦ ᐱᔭᐅᖕᒪᖔᑦ: ᔨᐊᓯ ᒪᐃᒃ

ᐃᓗᓕᖏᑦ
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑕ
ᑎᑭᓪᓗᒋᑦ ᐃᓱᐊᓄᑦ ᓯᓚᕐᔪᐊᕐᓕᒫᒥ ᑐᒡᓕᕆᔭᐅᔪᒥᒃ ᐅᓇᑕᕐᔪᐊᕐᓂᐅᓚᐅᖅᓯᒪᔪᒥᒃ, ᐃᓕᓐᓂ -
ᐊᖅᑎᑦᑎᓪᓚᕆᒋᐊᕐᓂᖅ ᐅᓪᓗᒥᐅᓕᖅᑐᖅ ᓄᓇᕘᓕᖅᑐᒥᒃ, ᑲᒪᒋᔭᐅᓚᐅᖅᓯᒪᕗᖅ ᑐᒃᓯᐊᕐᕕᖕᓄᑦ
ᑲᒪᔨᐅᔪᓄᑦ, ᐃᓕᓐᓂᐊᖅᑐᑦ ᑐᔪᕐᒥᑎᑕᐅᖃᑦᑕᖅᓱᑎᒃ ᐊᖏᔪᐊᓗᖕᓂ ᑐᔪᕐᒥᕕᖕᓂ ᑲᑎᖓᑎ ᑕ ᐅᓪᓗᑎᒃ.
1952-ᒥ ᑲᓇᑕᐅᑉ ᒐᕙᒪᒃᑯᖏᑦ ᐱᒋᐊᖅᑎᑦᑎᓚᐅᖅᓯᒪᔪᑦ ᐃᓄᓕᕆᔨᒃᑯᓐᓂᒃ ᑲᑎᒪᔨᕋᓛᓂᒃ
(ᖃᓗᓈᑎᑐᑦ ᑕᐃᔭᐅᔪᓂᒃ Eskimo Affairs Committee-ᓂᒃ) ᐃᓄᖕᓂᒃ ᐃᓕᖅᑯᓯᑐᖃᕐᒥᒍᑦ
ᐃᓅᓇᓱᐊᖏᓐᓇᖁᓪᓗᒋᑦ. 4 ᑲᑎᒪᔨᕋᓛᑦ ᐃᓚᖃᓚᐅᖅᓯᒪᔪᑦ ᑭᒡᒐᖅᑐᐃ ᔨᖃᖅᓱᑎᒃ ᐸᓖᓯᒃᑯᓐᓂᒃ
(ᐳᑭᖅᑕᓕᒃᑯᓐᓂᒃ), ᕼᐊᑦᓴᓐ ᐲᒃᑯᓐᓂᒃ, ᑐᒃᓯᐊᕐᕕᖕᒥᐅᑕᓂᒃ, ᐊᒻᒪᓗ ᒐᕙᒪᒃᑯᓐᓂᒃ. 55-ᖑᓚᐅᖅᑐᓂ
ᑲᑎᒪᖃᑕᐅᓚᐅᖅᓯᒪᔪᓂ, ᐃᓚᖃᓚᐅᖏᑦᑐᑦ ᐃᓄᖕᓂᒃ. 

ᐃᓄᓕᕆᔩᑦ ᑲᑎᒪᔨᕋᓛᒃᑲᓐᓂᖏᑦ (ᖃᓗᓈᑎᑐᑦ ᑕᐃᔭᐅᔪᑦ Eskimo Affairs Sub-committee-ᒥᒃ)
1954-ᒥ ᐊᑐᓕᖁᔭᓕᐅᓚᐅᖅᓯᒪᔪᑦ ᐃᓄᐃᑦ ᐅᖃᐅᓯᐊᒍᑦ ᐃᓕᓐᓂᐊᖅᑎᑕᐅᖁᔨᓪᓗᑎᒃ ᓯᕗᓪᓕᖅᐹᓂ
ᐃᓕᓐᓂᐊᓕᓵᕐᓂᖏᓐᓂᒃ, ᐊᒻᒪᓗ ᐃᓱᒪᒃᓴᖅᓯᐅᖁᔨᓪᓗᑎᒃ ᐃᓕᓐᓂᐊᖅᑎᑕᐅ ᓇᔭᕐᓂᖏᓐᓂᒃ ᐃᓄᒃᑎᑐᑦ
ᐅᖃᐅᓯᕐᒥᒃ, ᐃᖕᒥᒎᕐᓗᓂ. ᐃᓱᒪᖁᔭᐅᓚᐅᖅᓯᒪᖕᒥᔪᑦ ᐃᓕᓴᐃᔨᓄᑦ ᐃᑲᔪᖅᑎᑖᖁᔭᐅᓪᓗᑎᒃ
ᐃᓕᓐᓂᐊᖅᑎᑦᑎᖃᑦᑕᕋᔭᖅᑐᓂᒃ ᐃᓕᓐᓂᐊᒐᒃᓴᓂᒃ, ᐃᓄᒃᑎᑐᑦ ᐅᖃᐅᓯᒃᑯᑦ. ᑕᒪᒃᑯᐊ ᐸᕐᓇᐅᑏᑦ
ᓂᕈᐊᕈᑎᒃᑯᑦ ᓄᖅᑲᖅᑎᑕᐅᓚᐅᖅᓯᒪᔪᑦ ᐱᔾᔪᑎᖃᕐᓂᕋᖅᓱᑎᒃ ᓄᓇᖃᖄᖅᓯᒪᔪᐃᑦ ᐅᖃᐅᓯᖏᑦ
ᐊᒡᕕᐊᖁᑕᐅᖃᑦᑕᕐᓂᖏᓐᓂᒃ ᐃᓕᓐᓂᐊᒐᒃᓴᓄᑦ ᐱᕙᓪᓕ ᐊᓂᕐᒧᑦ, ᐱᓗᐊᖅᑐᒥ, ᐅᖃᐅᔾᔨᒋᐊᖅᑐᕕᓃᑦ
ᐃᓄᒃᑎᑑᖅᑎᑦᑎᑕᐃᓕᒪᖁᔨᓂᖅ ᐃᓕᓐᓂᐊᕐᕕᖕᓂ, ᐱᔾᔪᑎᖃᕐᓂᕋᐃᓪᓗᑎᒃ ᒪᑯᓂᖓ: ᐃᓄᐃᑦ
ᐅᖃᐅᓯᖏᑦ, ᐊᑐᖅᑕᐅᔪᓐᓇᔮᖏᑦᑐᑦ ᐅᓪᓗᒥᐅᓕᖅᑐᖅ ᐊᑐᕆᐊᓕᖕᓄᑦ;  ᓈᒻᒪᖏᓗᐊᕐᓂᖏᓐᓂᒃ
ᐃᓕᓴᐃᔩᑦ ᓄᓇᖃᖄᖅᑐᐃᑦ ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑦᑎᔪᓐᓇᖅᑐᑦ; ᐃᓄᒃᑎᑐᑦ ᐅᖃᐅᓯᖅ
ᐊᔪᕈᑕᐅᖃᑦᑕᖅᑐᖅ ᐃᖃᓇᐃᔮᖅᑖ ᕈᓐᓇᕐᓂᕐᒧᑦ ᐊᒻᒪᓗ ᖁᑦᑎᖕᓂᖅᓴᓄᑦ ᐃᓕᓐᓂᐊᖃᑕᐅᔪᓐᓇᕐᓂᕐᒧᑦ;
ᐃᓕᓐᓂᐊᖅᑎ ᑕᐅᓂᒃᑯᑦ ᖃᓗᓈᐅᔭᕐᓂᒃᑯᑦ ᐃᑲᔫᑕᐅᓂᐊᖅᑐᖅ ᐃᓕᓐᓂᐊᖅᑐᓄᑦ ᐃᓕᑦᑎᔪᓐᓇᕐᓂᕐᒥᒃ
ᐃᓕᓐᓂᐊ ᒐᒃᓴᐅᔪᓂᒃ.  40-ᐅᓕᖅᑐᓂ ᐊᕐᕌᒍᓂ ᑭᖑᓂᐊᓂ, ᖃᐅᔨᓴᖅᑕᐅᒐᒥᒃ ᒪᕐᕉᖕᓂᒃ
ᐅᖃᐅᓕᔭᖅᑐᓂᒃ ᐃᓕᓐᓂᐊᖅᑎᑕᐅᓯᒪᔪᓂ ᕿᑎᖅᒥᐅᓂ ᓄᓇᕗᒻᒥ, ᐃᓚᖏᑦ ᐱᐅᖏᑦᑐᓂᒃ
ᐃᓱᒪᒋᔭᐅᓯᒪᔪᑦ ᐱᔾᔪᑎᖃᖅᑐᓂᒃ ᒪᕐᕉᖕᓂ ᐅᖃᐅᓯᓕᔭᕐᓂᒃᑯᑦ ᐃᓕᓐᓂᐊᕐᓂᖅ ᓱᓕ ᐱᑕᖃᖅᐳᑦ
ᓱᓕᔪᕆᔭᐅᑦᑎᐊᖅᓱᑎᒡᓗ. 5 ᓇᓗᓇᖏᓚᖅ ᓱᓕ ᑕᐃᒫᒃ ᐃᓱᖃᖅᑐᑦ ᐅᓪᓗᒥ. 

ᓯᕗᓪᓕᖅᐹᖅ ᐃᓕᓐᓂᐊᕐᕕᒃ ᒪᑐᐃᖅᑕᐅᓚᐅᖅᓯᒪᔪᖅ ᐅᑭᐅᖅᑕᖅᑐᒥ, ᒫᓐᓇ ᑕᐃᔭᐅᓕᖅᑐᒥ ᓄᓇᕗᒻᒥ,
1955-ᖑᑎᓪᓗᒍ. 1970-ᖏᓐᓂ, ᐊᐅᓚᑕᐅᓂᖏᑦ ᐃᓕᓐᓂᐊᕐᕖᑦ ᑐᓂᔭᐅᓚᐅᖅᓯᒪᔪᑦ ᑲᓇᑕᐅᑉ
ᒐᕙᒪᒃᑯᖏᓐᓂᒃ, ᓄᓇᑦᓯᐊᑉ ᒐᕙᒪᒃᑯᖏᓐᓄᑦ. 

1971-ᒥ, ᑲᓇᑕᒥ ᑲᑎᒪᔨᕋᓛᖑᐃᓐᓇᖅᑐᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᓇᐃᒡᓕᒋᐊᖅᑕᐅᖁᓪᓗᒍ
ᐃᓕᓐᓂᐊᕐᓂᕐᒧᑦ ᐊᕐᕌᒍᒋᔭᐅᔪᖅ ᑕᐃᒫᒃ ᐃᓄᐃᑦ ᐃᓚᒌᒃᑐᓪᓗ ᓄᓇᒦᑦᑐᓐᓇᕐᓂᖅᓴ ᐅᖃᑦᑕᕐᓂᐊᕐᒪᑕ;
ᑕᐃᒪᐃᑲᓗᐊᖅᑎᓪᓗᒍ, ᐅᓪᓗᒥ ᓱᓕ ᓄᓇᕗᑦ ᐃᓕᓐᓂᐊᕐᓂᖃᖅᐳᖅ ᐊᑯᓂᐅᓂᖅᐹᖑᖃᑕᐅᔪᒥᒃ, ᑲᓇᑕᒥ. 

1972-ᖑᓕᖅᑎᓪᓗᒍ, ᐃᓄᐃᑦ ᓇᖕᒥᓂᖅ ᑲᑎᒪᓂᖃᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒥᒃ,
ᐱᒋᐊᖅᑎᑕᐅᓪᓗᑎᒃ ᐃᓄᐃᑦ ᑲᑐᔾᔨᖃᑎᒌᒡᔪᐊᖏᓐᓄᑦ, ᐊᖓᔪᖄᖑᑎᓪᓗᒍ ᑕᒑᖅ ᑰᓕ. ᑕᐃᔅᓱᒪᓂ,
ᐃᓄᐃᑦ ᐱᔪᒪᓚᐅᖅᓯᒪᔪᑦ ᐃᓄᖕᓄᑦ ᐊᐅᓚᑕᐅᔪᓂᒃ ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᒃ
ᓇᓗᓇᐃᒃᑯᑕᖅᑖᕈᑎᒋᔪᓐᓇᕐᓗᒍ, ᐋᕿᐅᒪᓪᓗᓂ ᐃᓄᐃᑦ ᐱᒻᒪᕆᖁᑎ ᒋᔭᖏᓐᓂᒃ, ᐊᒻᒪᓗ ᐱᔪᒪᓪᓗᑎᒃ
ᐃᓕᓐᓂᐊᕈᑎᒃᓴᓂᒃ ᑲᔪᓯᑎᑦᑎᕕᐅᖃᑦᑕᕐᓂᐊᖅᑐᓂᒃ ᐃᓄᐃᑦ ᐃᓄᓯᕆᕙᒃᑕᖏᓐᓂᒃ, ᐊᒻᒪᓗ ᐅᖃᐅᓯᒃᑯᑦ
ᐃᓕᓐᓂᐊᖅᑎᑦᑎᖃᑦᑕᕐᓂᖏᓐᓂᒃ. ᐃᓄᐃᑦ ᑲᑐᔾᔨᖃᑎᒋᒡᔪᐊᖏᑦᑕ ᐊᑐᓕᖁᔭᓕᐊᖏᑦ
ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᑦ.6

1974-ᒥ ᑎᒥᐅᔪᑦ ᑕᐃᔭᐅᔪᑦ ᕿᓐᓄᐊᔪᐊᖅᒥᒃ ᐃᖃᓗᖕᓂ ᐱᒋᐊᖅᑎᑦᑎᓇᓱᐊᓚᐅᖅᓯᒪᔫᒐᓗᐊᑦ
ᓄᓇᒦᑎᑦᑎᖃᑦᑕᕋᔭᖅᑐᓂᒃ ᐊᓯᒋᓗᓂᒋᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᑕᐅᕙᒃᑐᓂᒃ.
ᐃᑲᔪᖅᓱᖅᑕᐅᓚᐅᖅᓯᒪᖏᑦᑐᑦ ᒐᕙᒪᒃᑯᓐᓄᑦ ᑕᐃᔅᓱᒪᓂ. 7

1975-ᒥ, ᐃᓄᐃᑦ ᐃᓄᒻᒪᕆᓕᕆᔨᒃᑯᑦ ᑲᑎᒪᕐᔪᐊᖅᑎᑦᑎᓚᐅᖅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒥᒃ
ᐱᔾᔪᑎᖃᖅᑐᓂᒃ ᐊᕐᕕᐊᓂ, ᐃᓄᐃᑦ ᐱᔪᒪᓪᓗᑎᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᐃᓕᑕᖅᓯᓯᒪ ᕙᖕᓂ -
ᐊᖅᑐᓂᒃ ᐃᓄᐃᑦ ᐃᓅᓯᕆᔭᖏᓐᓂᒃ, ᓄᓇᒦᑦᑐᓐᓇᕐᓂᖏᓐᓂᒃ ᐊᒻᒪᓗ ᐃᓄᒃᑎᑐᑦ ᐅᖃᕈᓐᓇᕐᓂᕐᒥᒃ
ᑎᑎᕋᕈᓐᓇᕐᓂᕐᒥᒡᓗ. ᐊᑐᓕᖁᔭᓕᐊᕆᓚᐅᖅᑕᖏᑦ ᐃᓱᒪᒋᔭᐅᓚᐅᖏᑦᑐᑦ. 8

1978-ᒥ ᐃᓄᐃᑦ ᑕᐱᕇᒃᓴᐃᑦ ᑲᓇᑕᒥ ᓂᕈᐊᓚᐅᖅᓯᒪᔪᑦ ᐋᖀᔪᒪᓂᕐᒥᒃ ᐃᖕᒥᒎᖅᑐᓂᒃ ᑲᓇᑕᓕᒫᒥ
ᐃᓄᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ, ᐃᓕᓐᓂᐊᖅᑎᑦᑎᓇᔭᖅᑐᓂᒃ ᐊᒻᒪᓗ ᐃᖕᒥᒍᑦ
ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᕋᔭᖅᑐᓂᒃ ᓇᖕᒥᓂᖅ ᐃᓕᓴᐃᔨᒥᓂᒃ, ᐋᖀᔪᓐᓇᖃᑦᑕᕐᓂᐊᖅᑐᓂᒃ ᐃᖕᒥᓂᒃ
ᐊᑐᒐᒃᓴᒥᓂᒃ, ᑐᑭᖃᖅᑐᒥᒃ ᐃᓚᐅᑎᑦᑎᖃᑦᑕᕋᔭᖅᑐᓂᒃ ᐃᓄᐃᑦ ᐃᓅᓯᖏᓐᓂᒃ ᐃᓕᓐᓂᐊᒐᒃᓴᓂᒃ, 
ᐊᒻᒪᓗ ᐃᓚᖃᖅᓱᑎᒃ ᓄᓇᒦᖃᑕᐅᖃᑦᑕᕐᓂᕐᒥᒃ. ᐃᓄᐃᑦ ᑕᐱᕇᒃᓴᐃᑦ ᑲᓇᑕᒥ ᓈᒻᒪᒃᓴᓚᐅᖏᒻᒥᔪᑦ
ᐊᔪᖅᑎᑕᐅᓗᐊᖃᑦᑕᕐᓂᖏᓐᓂᒃ ᑕᐃᔅᓱᒪᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ ᓴᖏᓂᖃᖅᑐᑑ ᓗ -
ᐊᕐᓂᖓᓄᑦ ᑲᒥᓯᓇ, ᐅᓂᒃᑳᖃᑦᑕᕆ ᐊᖃᕋᓂᓗ ᐃᓄᖕᓄᑦ. ᐊᐃᑎᓰᒃᑯᑦ ᐅᖃᓚᐅᖅᑐᑦ ᐃᓕᓐᓂᐊᖅᑐ -
ᓕᕆᓂᖅ ᐅᑭᐅᖅᑕᖅᑐᒥ ᐊᐅᓚᑕᐅᓂᕋᖅᓱᒍ ᖃᓗᓈᓄᑦ ᐱᔨᑭᑖᓄᑦ, ᐃᓕᖅᑯᓯᕐᒥᒍᑦ, ᐃᓱᒪᖃᕐᓂᕐᒥᒍᑦ
ᐊᒻᒪᓗ ᑎᒥᒃᑯᑦ ᖃᓂᖏᓪᓗᐊᖅᑐᓂ ᓄᓇᓕᖏᓐᓂᒃ, ᖃᓄᖅᑑᑦᑎ ᐊᕈᓐᓇᖃᑦᑕᕐᓂᖅ ᐃᓄᐃᑦ
ᐃᓱᒪᓘᑎᒋᔭᖏᓐᓄᑦ. ᐊᐃᑎᓰᒃᑯᑦ ᐅᖃᐅᓯᖃᓚᐅᖅᑐᑦ ᐃᓱᒪᓘᑎᒋᔭᒥᓂᒃ ᐊᑕᐅᓯᕐᒦᓗᐊᖅᑐᑦ ᒐᕙᒪᒃᑯᓐᓂ
ᐃᖃᓇᐃᔭᖅᑏᑦ ᐊᐅᓚᑦᑎᔨᐅᖃᑦᑕᕐᓂᖏᓐᓂᒃ ᓴᓇᔭᐅᓯᒪᓂᖏᓐᓂᒃ ᐃᓕᓐᓂᐊᖅᓂᑐᓕᕆᓂᕐᒧᑦ
ᐊᑐᐊᒐᐃᑦ, ᑐᕌᒐᕆᔭᐅᔪᐃᑦ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᐊᒻᒪᓗ ᐊᐅᓚᑦᑎᔨᐅᓪᓗᑎᒃ
ᐃᖃᓇᐃᔭᖅᑎᑖᕆᔭᐅᕙᒃᑐᓂᒃ. ᐊᐃᑎᓰᒃᑯᑦ ᐃᓱᒪᓘᑎᒋᔭᖏᑦ ᓱᒋᐊᖅᑕᐅᓯᒪᓚᐅᖏᑦᑐᑦ. 9

ᓅᑕᐅᕙᓪᓕᐊᓂᖏᑦ ᐊᖏᓂᖅᓴᒥᒃ ᓄᓇᓕᖕᓂ ᐊᐅᓚᑦᑎᓂᖅ ᐱᒋᐊᓕᓚᐅᖅᑐᖅ 1983-ᒥ,
ᐊᑐᓕᖅᑎᑕᐅᕙᓪᓕᐊᓕᖅᓱᑎᒃ ᐊᑐᓕᖁᔭᓕᐊᖑᓚᐅᖅᑐᑦ ᐅᓂᒃᑳᓕᐊᖏᑦ ᓄᓇᑦᓯᐊᑉ ᒐᕙᒪᒃᑯᖏᑦᑕ
ᑲᑎᒪᔨᕋᓛᖏᑦᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓴᕿᑕᐅᓕᓚᐅᖅᑐᑦ ᓄᓇᑦᓯᐊᕐᒥ ᓇᓂᓕᒫᖅ,
ᐊᒻᒪᓗ ᐃᓕᓐᓂᐊᕐᕈᓐᓇᖅᓯᓪᓗᑎᒃ ᐳᖅᑐᓂᓕᖕᒥᒃ 10-ᒥᒃ, ᑕᒪᐃᓐᓂ ᓄᓇᓕᓕᒫᓂ, ᐊᒻᒪᓗ
ᑎᑭᐅᒪᓕᖅᓱᑎᒃ ᐳᖅᑐᓂᓕᖕᓄᑦ 12-ᒧᑦ, ᐃᓱᐊᓂ 1990-ᖏᓐᓂ.  ᓴᕿᑕᐅᓂᖏᑦ ᐊᕕᒃᑐᖅᓯᒪᓂᐅᔪᓂ
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐱᔾᔪᑕᐅᓚᐅᖅᑐᑦ ᐊᐅᓚᑦᑎᓂᖃᖁᓪᓗᒋᑦ ᓄᓇᓕᖕᒥᐅᓂ
ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ.  ᑲᓇᖕᓇᕐᒥᐅᓂ, ᐊᕕᒃᑐᖅᓯᒪᓂᕐᒥ ᐃᓕᓐᓂᐊᖅᑐᓕᕆᔨᒻᒪᕇᑦ

ᐃᓕᓐᓂᐊᕆᐊᖅᓯᒪᕝᕕᕕᓂᖅ.

ᓇᑭᑦ ᐱᔭᐅᖕᒪᖔᑦ:  ᑕᒡᓚᔅ ᐅᐃᓪᑭᓐᓴᓐ (Douglas Wilkinson) / ᓄᓇᕐᔪᐊᖓᓂ ᑕᕐᕆᔭᐅᑎᓕᐅᖅᑏᑦ ᑲᑎᒪᔨᖏᓐ ᑲᓇᑕᐅᑉ / ᐅᖃᓕᒫᒐᖃᕐᕕᖕᒥ ᐊᒻᒪᓗ ᐸᐸᑕᐅᕕᖕᒥ ᑲᓇᑕᒥ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᓴᕿᑕᐅᓚᐅᖅᓯᒪᔪᑦ ᐱᖓᓱᓂ ᐊᕕᒃᑐᖅᓯᒪᓂᐅᔪᓂ. ᐃᓕᓐᓂᐊᖅᑐ ᓕᕆᔨᒻᒪᕇᑦ ᑲᒪᔨᐅᓚᐅᖅᓯᒪᔪᑦ
ᐊᑐᐃᓐᓇᐅᑎᑕᐅᖃᑦᑕᕐᓂᖏᓐᓂᒃ ᐃᓕᓐᓂᐊᕈᑎᒃᓴᐃᑦ ᓄᓇᓕᖏᓐᓂ, ᐋᖀᖃᑦᑕᕐᓗᑎᒃ
ᓯᕗᓪᓕᖅᐸᐅᔾᔭᐅᔪᒃᓴᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᓂᒃ, ᐊᒻᒪᓗ ᐅᖃᐅᔾᔨᒋᐊᖅᑎ -
ᐅᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒧᑦ ᐱᔾᔪᑎᖃᖅᑐᓂᒃ ᓄᑖᓂᒃ ᐊᑐᒐᒃᓴᓂᒃ,
ᐱᒋᐊᖅᑎᑕᐅᔪᒃᓴᓂᒃ, ᐊᒻᒪᓗ ᓴᓇᔭᐅᔪᒃᓴᓂᒃ ᐃᓕᓐᓂᐊᕐᕕᖕᓂᒃ. ᑲᑎᒪᔨᕋᓛᖏᑦ ᐊᕕᒃᑐᖅᓯᒪᔪᓂ
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ ᑎᒃᑯᐊᖅᑕᐅᖃᑦᑕᓚᐅᖅᑐᑦ ᐊᕕᒃᑐᖅᓯᒪᓂᐅᔪᓂ
ᐃᓕᓐᓂᐊᑐᓕᕆᔩᑦ ᑲᑎᒪᔨᖏᓐᓄᑦ ᐊᑐᓂ ᐊᕕᒃᑐᖅᓯᒪᓂᐅᔪᓂ. 2000-ᒥ ᓯᕗᓪᓕᖅᐹᒥᒃ
ᐱᓕᕆᒋᐊᓕᓚᐅᖅᓯᒪᔪᑦ ᓄᑖᑦ ᓄᓇᕗᒻᒥ ᒐᕙᒪᐅᓕᖅᑐᑦ ᐊᑐᕈᓐᓃᖅᑎᑦᑎᓪᓗᑎᒃ ᐊᕕᒃᑐᖅᓯᒪᓂᐅᔪᓂ
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ. 

ᐊᒥᓱᒐᓴᐃᑦ ᐅᓂᒃᑳᓕᐊᑦ ᓴᕿᑕᐅᒐᓗᐊᕐᒪᑕ ᐊᒻᒪᓗ ᐊᒥᓱᓂᒃ ᒐᕙᒪᓕᕆᔪᓂᒃ ᓄᖃᖅᑎᑕ ᐅᓇᓱ -
ᐊᕋᓗᐊᖅᑎᓪᓗᒋᑦ, ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ ᐃᖃᓇᐃᔭᕐᕕᖓᑦ ᐊᔭᐅᖅᑕᐅ ᔪᓐᓇ -
ᓚᐅᖏᑦᑐᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᓯᕗᓪᓕᕕᓂᖏᓐᓂᓗᓐᓃᑦ ᐊᑐᓕᖅᑎᑦᑎᔪᓐᓇᕐᓂᖅ
ᐊᑐᓕᖁᔭᓕᐊᓂᒃ ᐃᓕᓐᓂᐊᖅᑐᓕᕆᓂᕐᒥ ᐊᑐᓕᖅᑎᑦᑎᓂᕐᒥᒃ ᐊᑑᑎᖃᓪᓚᕆᑲᔭᖅᑐᓂᒃ ᐊᒻᒪᓗ
ᑲᔪᓯᑦᑎᐊᒃᑲᓂᕈᑕᐅᓕᕈᓐᓇᕋᔭᖅᑐᓂᒃ. ᓄᓇᕗᒻᒥ, 96 ᐳᓴᓐᑎᖏᓃᑦᑐᑦ ᐃᓕᓐᓂᐊᖅᑐᑦ ᐃᓅᑎᓪᓗᒋᑦ, 25
ᐳᓴᓐᑎᑐᐃᓐᓇᐃᑦ ᐃᓕᓐᓂᐊᕌᓂᖃᑦᑕᖅᑐᑦ ᐳᖅᑐᓂᓕᖕᒥᒃ 12-ᒥᒃ. 10 ᑕᒪᓐᓇ ᐊᑦᑎᖕᓂᓂᖅᐹᖑᔪᖅ
ᑲᓇᑕᒥ, ᑲᓇᑕᓕᒫᒥ ᐃᓕᓐᓂᐊᕌᓂᖃᑦᑕᖅᑎᓪᓗᒋᑦ 76 ᐳᓴᓐᑎᖏᓃᑦᑐᓂᒃ. 

ᐊᑦᑎᖕᓂᖅᐹᖑᔪᒦᖃᑕᐅᖕᒥᔪᑦ ᓴᓂᐊᓂ ᐃᓕᓐᓂᐊᕌᓂᖃᑕᐅᖃᑦᑕᖅᑐᓂ ᑕᒪᐃᓐᓂ, ᓄᓇᖃᖄᖅᓯ  ᒪᔪᓂ
ᑲᓇᑕᒥ ᐃᓕᓐᓂᐊᖅᑲᑕᐅᔪᓂ. ᐊᕕᒃᑐᖅᓯᒪᓂᐅᔪᓂᓗᓐᓃᑦ, ᓄᓇᕗᒻᒥ ᐱᐊᓂᖃᑦᑕᕐᓂᖏᑦ ᐱᐅᖏᒻᒥᔪᑦ.
ᐃᓕᓐᓂᐊᕌᓂᖃᑦᑕᖅᑐᑦ ᓄᓇᖃᖄᖅᓯᒪᔪᑦ ᒫᓂᑑᐸᒥ 45 ᐳᓴᓐᑎᖏᓃᑦᑐᑦ, ᐊᑦᑎᖕᓂᖅᐹᖑᔪᑦ ᑲᓇᑕᐅᑉ
ᐅᐊᓕᓂᖓᓂ. ᐳᕆᑎᔅ ᑲᓚᒻᐱᔭᒥ, 58 ᐳᓴᓐᑎᖏᓃᑦᑐᑦ. 11 ᑲᓇᑕᓕᒫᒥ, ᐃᓕᓐᓂᐊᕌᓂᖃᑦᑕᖅᑐᑦ
ᑲᑎᓪᓗᒋᑦ ᓄᓇᖃᖄᖅᓯᒪᔪᑦ ᓄᓇᑐᖃᕐᒥᓃᑦᑐᑦ 41 ᐳᓴᓐᑎᖏᓃᑦᑐᑦ, ᓄᓇᑐᖃᕆᖏᑕᖏᓃᑦᑐᓂ 56
ᐳᓴᓐᑎᒦᓱᑎᒃ. 12

ᐊᐱᖁᑕᐅᓕᖅᐳᖅ, ᑕᐃᒪᓕ, ᖃᓄᖅ ᐋᕿᐅᒪᔭᐅᔪᑦ ᐊᑐᖅᑕᐅᓲᑦ ᐊᓯᔾᔨᖅᑕᐅᔪᓐᓇᖅᐸᑦ
ᑲᔪᓯᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑕ? ᐊᓱᒪᒃᓴᖅᓯᐅᕈᑕᐅᓯᒪᑦᑎᐊᖅᑐᑦ ᐊᒥᓱᓪᓗ ᖃᐅᔨᓴᕐᓂᐅᔪᑦ
ᑐᕌᖓᓯᒪᔪᑦ ᐃᓱᒪᓘᑖᐅᔪᓂᒃ ᓄᓇᖃᖃᖅᓯᒪᔪᑦ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ, 35-ᖑᓕᖅᑐᓂ
ᐊᕐᕌᒎᓯᒪᔪᓂ. ᑕᒪᓐᓇ ᕿᒥᕐᕈᐊᖅᑕᐅᑦᑎᐊᒃᑲᓐᓂᕆᐊᖃᖅᐳᖅ ᐃᓚᖓᒍᑦ ᐃᓱᒪᒋᔭᐅᓯᒪᓂᖓ.

1. 1972-ᒥ, ᑲᓇᑕᓕᒫᒥ ᐊᓪᓚᐃᑦ ᑲᑐᔾᔨᖃᑎᒌᖏᑦ ᓴᕿᑎᑦᑎᓚᐅᖅᓯᒪᔪᑦ ᑐᖓᕕᒃᓴᐅ ᕆᔭ ᐅᔪᓂᒃ
ᑎᑎᕋᖅᓯᒪᔪᓂᒃ  ᓄᓇᖃᖄᖅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ. ᐊᓪᓚᐃᑦ ᐊᐅᓚᑦᑎᓂᖏᑦ
ᐊᓪᓚᐃᑦ ᐃᓕᓐᓂᐊᕐᓂᓕᕆᓂᖏᓐᓂᒃ 13 ᒪᕐᕉᖕᓂᒃ ᑐᓐᖓᕕᖃᓚᐅᖅᓯᒪᔪᑦ ᐃᒪᐃᓕᖓᔪᒥᒃ:
ᐊᖓᔪᖄᕆᔭᐅᔪᑦ ᑲᒪᑦᑎᐊᖃᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᓄᓇᓕᖕᓄᑦ ᐊᐅᓚᑕᐅᓂᖏᓐᓂᒃ.
ᕕᕗᐊᕆᐅᓚᐅᖅᑐᒥ ᑭᖑᓂᐊᓂ, ᒥᓂᔅᑕᖓᑦ ᐃᓄᓕᕆᔨᑐᖃᒃᑯᓐᓄᑦ ᔮᓐ ᑯᕆᑦᓯᐊᓐ,
ᐃᓕᑕᕆᔭᐅᓯᒪᔪᒥᒃ ᐊᖏᖅᓯᒪᓚᐅᖅᑐᖅ ᐊᑐᐊᒐᓕᐊᓂᒃ.. 
ᐊᑐᐊᒐᓕᐊᖏᑦ ᓴᓇᒋᐊᖅᑕᐅᓯᒪᔪᑦ ᐊᕙᓗᔭᐅᓯᒪᓪᓗᑎᒃ ᓯᑕᒪᐃᑦ ᐱᒻᒪᕆᐅᔪᑦ: 
• ᓄᓇᖃᖄᖅᑐᑦ ᐊᖓᔪᖄᕆᔭᐅᔪᑦ ᐃᓚᑖᕆᐅᔭᓯᒪᔭᕆᐊᓖᑦ ᒐᕙᒪᒃᑯᓐᓄᑦ,

ᐃᓕᓐᓂᐊᖅᑎᑕᐅᓂᖏᓐᓂᒃ ᕿᑐᖓᖏᑦ. 
• ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓯᒪᖃᑦᑕᕆᐊᖃᖅᑐᑦ ᓱᕈᓰᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᑐᓂᒃ.

ᐊᓯᔾᔨᖅᑕᐅᖃᑦᑕᕆᐊᖃᖏᑦᑐᑦ ᐃᓕᓐᓂᐊᕈᑎᒃᓴᐃᑦ, ᐃᓕᓴᐃᓂᕆᔭᐅᕙᒃᑐᑦ, ᐅᕙᓗᓐᓃᑦ
ᐃᓕᓴᐃᔩᑦ-ᐃᓕᓐᓂᐊᖅᑏᓪᓗ ᐱᓕᕆᖃᑎᒌᖃᑦᑕᕐᓂᖏᑦ, ᑭᓯᐊᓂ ᐊᖓᔪᖄᕆᔭᐅᔪᑦ
ᑐᑭᓯᑎᑕᐅᑦᑎᐊᖅᐸᑕ ᐊᑑᑎᖃᕐᓂᐊᕐᓂᖏᓐᓂᒃ. 

• ᓄᓇᖃᖃᖅᓯᒪᖏᑦᑐᑦ ᐃᓕᓴᐃᔩᑦ ᐊᒻᒪᓗ ᓴᐃᒻᒪᖅᓴᐃᔩᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᑕ -
ᐅᓯᒪᒃᑲᓐᓂᕆᐊᖃᖅᑐᑦ ᐃᓕᓐᓂᐊᕈᑎᒃᓴᓕᐅᕈᓐᓇᖃᑦᑕᕐᓂᐊᕐᒪᑕ ᑐᑭᖃᖅᑐᓂᒃ
ᓄᓇᖃᖃᖅᓯᒪᔪᓄᑦ.

• ᐃᓕᓐᓂᐊᕐᕕᒃᓴᐃᑦ ᐊᖑᒪᔭᕆᐊᖃᖅᑐᑦ ᐱᔭᕆᐊᖃᖅᑕᖏᓐᓂᒃ ᓄᓇᓕᖕᒥᐅᑦ ᐃᓄᖁᑎᒋᔭᐃᑦ. 

2. 1980-ᑯᑦ ᕿᑎᐊᓂ ᓯᑕᒪᓂᒃ ᐊᕕᒃᑐᖅᓯᒪᔪᓂ ᐅᓂᒃᑳᓕᐊᓂ ᑕᐃᔭᐅᔪᓂ ᖃᓗᓈᑎᑐᑦ,
ᐃᓕᖅᑯᓯᓕᕆᓂᖅ ᐊᒻᒪᓗ ᐃᓕᓐᓂᐊᖅᑐᓕᕆᓂᖅ: ᑐᕌᖓᓂᖅ ᑕᐅᑐᒐᕆᔭᑦᑎᓐᓄᑦ ᓯᕗᓂᓴᒃᒧᑦ
(Tradition and Education: Towards a Vision of Our Future14) ᓴᕿᑎᑕᐅᓚᐅᖅᓯᒪᔪᑦ
1988-ᒥ, ᐊᑐᖅᑕᐅᓪᓗᑎᒃ ᑲᓇᑕᒥᖔᖅᑐᑦ ᑮᓇᐅᔭᐃᑦ. ᕿᒥᕐᕈᐊᖅᑕᐅᖕᒪᑕ ᐅᓂᒃᑳᓕᐊᖏᑦ
ᐊᒥᓱᒐᓴᖕᓂᒃ ᖃᐅᔨᔭᐅᓚᐅᖅᑐᑦ ᐱᔾᔪᑕᐅᔪᓂᒃ, ᑕᐃᒪᐃᖏᓐᓇᑐᐃᓐᓇᖅᑐᒥᒃ
ᑲᔪᓯᔪᓐᓇᖃᑦᑕᖏᓐᓂᖏᓐᓂᒃ ᓄᓇᖃᖃᖅᓯᒪᔪᑦ ᐃᓕᓐᓂᐊᖅᑎᑕᐅᓂᖏᓐᓂᒃ. ᐃᓚᖃᓚᐅᖅᑐᑦ
ᒪᑯᓂᖓ ᐱᔾᔪᑕᐅᔪᓂᒃ: 
• ᐱᑕᖃᓐᖏᓐᓂᖏᓐᓂᒃ ᓄᓇᖃᖃᖅᓯᒪᔪᓄᑦ ᐊᐅᓚᑦᑎᓂᓪᓚᕆᐅᔪᑦ ᐃᓕᓐᐊᖅᑐᓕᕆᓂᕐᒥᒃ.
• ᓈᒻᒪᖏᓗᐊᖃᑦᑕᕐᓂᖏᓐᓂᒃ ᐃᑲᔪᖅᑕᐅᖃᑦᑕᕆᐊᖃᕐᓂᖏᑦ ᐊᒻᒪᓗ ᑮᓇᐅᔭᒃᓴᖏᑦ
• ᐃᓕᓐᓂᐊᕈᑎᒃᓴᓕᐊᖑᓯᒪᔪᑦ ᒪᓕᖏᒻᒪᑕ ᓄᓇᖃᖃᖅᓯᒪᔪᑦ ᐃᓅᓯᖏᓐᓂᒃ ᐃᓕᖅᑯᓯᖏᓐᓂᒃ.

ᐃᒪᐃᓕᖓᔪᒥᒃ ᐅᖃᓚᐅᖅᑐᑦ:

"ᐱᔾᔪᑕᐅᓪᓗᑎᒃ ᐃᓕᓐᓂᐊᕐᓂᖅ ᐋᕿᒃᓯᔾᔪᑕᐅᖃᑦᑕᕐᒪᑕ ᐃᓱᒪᒥᒃ ᐊᒻᒪᓗ ᐱᒻᒪᕆᐅᖁᑎᒋᔭᖏᓐᓂᒃ
ᓄᓇᖃᖃᖅᑐᐃᑦ ᒪᒃᑯᒃᑐᑦ, ᐱᒻᒪᕆᐊᓘᕗᖅ ᓄᓇᖃᖃᖅᓯᒪᔪᑦ ᐊᐅᓚᑦᑎᓂᖃᕆᐊᖃᕐᓂᖏᑦ
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᒃ, ᐊᑯᓂᐅᔪᒧᑦ ᐃᒃᐱᖕᓂᐊᔭᐅᓂᖃᕐᓂᐊᖅᑎᓪᓗᒋᑦ."

3. 1996-ᒥ, ᑲᓇᑕᓕᒫᒥ ᑲᒥᓴᓐᖑᔪᑦ ᑲᑎᒪᔨᕐᔪᐊᑦ ᓄᓇᖃᖄᖅᑐᓕᕆᓂᕐᒧᑦᖕ15 ᕿᒥᕐᕈᐊᓚᐅᖅᓯᒪᔪᑦ
ᖃᓄᐃᓕᖓᓂᖏᓐᓂᒃ ᓄᓇᖃᖃᖅᓯᒪᔪᓂ ᐃᓕᓐᓂᐊᕈᑎᖏᑦ, ᖃᐅᔨᓪᓗᑎᒡᓗ ᐃᒫᒃ, 22-
ᖑᓚᐅᖅᑐᓂ ᐅᓂᒃᑳᓕᐊᓂ ᐊᒻᒪᓗ ᖃᐅᔨᓴᖅᑕᐅᖃᑦᑕᖅᓯᒪᔪᓂ ᐊᑯᓐᓂᖏᓐᓂᒃ 1966 ᐊᒻᒪᓗ
1992, ᑕᒪᕐᒥᑦᑎᐊᖅ ᐅᑯᓂᖓ ᐊᑖᓃᑦᑐᓂᒃ ᐊᑐᓕᖁᔭᓕᐅᖅᓯᒪᔪᐃᓐᓇᐅᓚᐅᖅᑐᑦ: 
• ᓄᓇᖃᖃᖅᓯᒪᔪᑦ ᐊᐅᓚᑦᑎᓂᖃᕆᐊᖃᖅᑐᑦ ᐃᓕᓐᓂᐊᖅᑐᓕᕆᓂᕐᒥᒃ.
• ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᖅᑎᑦᑎᔾᔪᑕᐅᔭᕆᐊᓖᑦ ᓄᓇᖃᖃᖅᓯᒪᔪᓂᒃ ᐃᓕᓐᓂᐊᒐᒃᓴᓂᒃ,

ᐃᓚᖃᖅᓗᑎᒃ ᑕᐃᔅᓱᒪᓂᓂᑕᕐᓂᒃ ᐱᕙᓪᓕᐊᓂᕕᓂᖏᓐᓂᒃ, ᐅᖃᐅᓯᖏᓐᓂᒡᓗ ᐊᒻᒪᓗ
ᐃᓕᖅᑯᓯᖏᓐᓂᒃ. 

• ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᒃ ᐃᖃᓇᐃᔭᖅᑎᑕᐅᓕᕐᓗᑎᒡᓗ ᐊᒥᓲᓂᖅᓴᐃᑦ ᓄᓇᖃᖃᖅᑐᑦ
ᐃᓕᓴᐃᔩᑦ. 

• ᓄᓇᖃᖄᖅᑐᑦ ᐊᖓᔪᖄᕆᔭᐅᔪᑦ, ᐃᓐᓇᑐᖃᐃᑦ, ᐃᓕᓐᓂᐊᖅᑎᑦᑎᔪᓐᓇᖅᑐᓪᓗ
ᐃᓚᐅᖃᑦᑕᕆᐊᖃᖅᐳᑦ ᐃᓕᓐᓂᐊᕐᓂᓕᕆᓂᕐᒥᒃ ᓄᓇᖃᖄᖅᓯᒪᔪᓄᑦ ᓱᕈᓯᕐᓄᑦ.

• ᓄᓇᖃᖄᖅᓯᒪᔪᑦ ᐅᖃᐅᓯᐊᒍᑦ ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᐳᑦ, ᐃᓕᓐᓂᐊᓕᓵᖅᑎᓪᓗᒋᑦ,
ᑎᑭᓪᓗᒋᑦ ᖁᑦᑎᖕᓂᖅᓴᓂᒃ ᐃᓕᓐᓂᐊᓕᖅᑐᓄᑦ..

• ᐃᓱᒪᒋᔭᐅᑦᑎᐊᒃᑲᓐᓂᕆᐊᖃᖅᑐᑦ ᐃᓕᓐᓂᐊᓚᕆᖏᑦᑐᑦ ᓱᓕ ᐊᒻᒪᓗ ᐃᓕᓐᓂᐊᓕᓵᑦᑎᐊᖅᑐᑦ. 

ᑲᓇᑕᒥ ᖃᐅᔨᓴᖅᑎᕐᔪᐊᑦ ᑲᒥᓴᓐᑯᑦ ᑐᓴᖃᑦᑕᓚᐅᖅᑐᑦ ᑕᐃᒃᑯᓂᖓᑦᓴᐃᓐᓇᖅ 
ᐃᓱᒪᓘᑕᐅᓯᒪᔪᓂᒃ ᓯᕗᓂᐊᓂ 30-ᖑᓚᐅᖅᑐᓂ ᐊᕐᕌᒍᓂ. ᖃᐅᔨᓚᐅᖅᑐᑦ ᓯᑕᒪᓂᒃ
ᐊᑲᐅᖏᓕᐅᕈᑎᖃᕐᓂᖅᐸᖑᓂᖏᓐᓂᒃ. 
• ᓄᓇᖃᖄᖅᑐᑦ ᐃᓄᐃᑦ ᑕᒪᐃᓐᓂᒃ ᐊᐅᓚᑦᑎᓚᐅᖏᑦᑐᑦ ᐃᓕᓐᓂᐊᖅᑐᓕᕆᓂᕐᒥᒃ.
• ᐃᓚᐅᑦᑎᐊᖃᑦᑕᓚᐅᖏᑦᑐᑦ ᐊᖓᔪᖄᕆᔭᐅᔪᑦ ᐃᓕᓐᓂᐊᕐᕕᖕᓂ.
• ᐃᓕᓐᓂᐊᒐᒃᓴᐃᑦ ᐱᑕᖃᖏᑦᑐᑦ ᐅᖃᐅᓯᑐᖃᕐᒥᓂᒃ ᐃᓕᖅᑯᓯᕐᒥᓂᒡᓗ ᐱᖁᑎᑐᖃᖏᓐᓂᒃ

ᑎᒥᒍᐊᖅᑕᐅᔪᓐᓇᕐᓂᐊᕐᒪᑕ ᕿᑐᖏᐅᖅᑕᐅᕙᓪᓕᐊᔪᓄᑦ.
• ᑮᓇᐅᔭᐃᑦ ᐊᑐᖅᑐᒃᓴᐃᑦ ᓈᒻᒪᖏᓗᐊᖃᑦᑕᖅᑐᑦ. 

ᑕᒪᐃᓐᓂᒃ, ᑲᑎᒪᕐᔨᐊᑦ ᖃᐅᔨᓴᖅᑎᐅᔪᑦ ᑲᒥᓴᓐᑯᑦ ᖃᐅᔨᓚᐅᖅᑐᑦ ᐃᒫᒃ: 

“...ᑲᓇᑕᒥᐅᑕᓂ ᐃᓅᖃᑎᒌᒃᑐᑦ ᓱᓕ ᐱᔭᕇᖅᓯᓯᒪᖏᑦᑐᑦ ᐱᑕᖃᕆᐊᖃᓕᖅᑐᓂᒃ
ᓴᖏᓂᖃᖃᑕᐅᑎᑦᑎᓂᕐᒥᒃ ᑕᒡᕘᓇ ᓄᓇᖃᖅᑳᖅᑐᑦ ᐃᓄᖁᑎᒋᔭᐅᔪᑦ ᓴᓇᔨᐅᔪᓐᓇᕐᓂᐊᕐᒪᑕ ᓇᖕᒥᓂᖅ
ᐃᓕᓐᓂᐊᖅᑐᓕᕆᓂᐊᕐᓂᕐᒥᓂ.”

ᑲᓇᑕᓕᒫᒥ ᖃᐅᔨᓴᖅᑎᐅᑎᑕᐅᔪᑦ ᑲᒥᓴᓐᑯᑦ ᐊᑐᓕᖁᔭᓕᐅᓚᐅᖅᓯᒪᔪᑦ ᑲᓇᑕᒥ, ᑲᓇᑕᐅᑉ
ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᖁᑦᑎᒃᑐᓂ ᓄᓇᓕᒡᔪᐊᕐᓂ ᒐᕙᒪᐅᔪᑦ ᓴᕿᑦᑎᔭᕆᐊᖃᕐᓂᖏᓐᓂᒃ
ᒪᓕᒐᒃᓴᓂᒃ ᐊᔪᕈᓐᓃᕈᑕᐅᓂᐊᖅᑐᓂᒃ ᓄᓇᖃᑳᖅᓯᒪᔪᓂᒃ ᐃᓄᖁᑎᒋᔭᐅᔪᓂᒃ ᐊᒻᒪᓗ
ᓄᓇᓕᖁᑎᖏᓐᓂᒃ ᐊᐅᓚᑦᑎᔪᓐᓇᖅᓯᔾᔪᑎᒃᓴᖏᓐᓂᒃ ᓱᕈᓯᖏᑦᑕ ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ. 

ᐃᓱᒪᒋᔭᐅᓯᒪᔪᑦ ᐅᖃᐅᓯᐅᖃᑦᑕᖅᓯᒪᔪᑦ ᐊᒥᓱᒻᒪᕆᐊᓗᖕᓄᑦ ᒐᕙᒪᐅᔪᓄᑦ, ᐃᓕᓐᓂᐊᖅᑐᓕᕆ ᔨᐅᔪᓄᑦ
ᐊᒻᒪᓗ ᖃᐅᔨᒪᔨᑕᕐᓄᑦ ᐅᓂᑳᓕᐊᖑᓯᒪᔪᓂᒃ, ᐅᖃᖅᓯᒪᔪᐃᓐᓇᐅᕗᑦ 30-ᖑᔪᓂ ᐊᕐᕋᒎᓯᒪᔪᓂ
ᑕᐃᒪᐃᓕᐅᖏᓐᓇᖅᓯᒪᓪᓗᑎᒃ ᑲᒪᓇᖅᐳᑦ. ᑐᓐᖓᕕᖃᕐᒪᑕ ᑕᒪᐃᓐᓂᒃ ᓄᓇᓕᖕᓂ ᐊᐅᓚᑦᑎᔨᐅᖁᔨᓂᕐᒥᒃ
ᐃᓕᓐᓂᐊᖅᑐᓕᕆᓂᕐᒥᒃ ᓄᓇᖃᖃᖅᓯᒪᔪᐃᑦ ᐅᖃᐅᓯᑐᖃᖏᑦ ᐊᑐᖅᑕᐅᓗᑎᒃ ᐃᓕᓐᓂᐊᕈᑎᒃᓴᖃᕐᓗᑎᒃ
ᓴᓇᔭᐅᓯᒪᓪᓚᑦᑖᖅᑐᓂᒃ ᐃᓅᖃᑎᒌᒃᑐᓄᑦ ᐊᒻᒪᓗ ᐃᓕᖅᑯᓯᕐᒥᓄᑦ ᓱᕈᓰᑦ ᐃᓅᕕᒋᓯᒪᔭᖏᓐᓂ. 

ᒪᓕᒐᖅᑎᒍᑦ ᖃᓄᐃᓕᖓᓂᖏᑦ
ᒪᓕᒐᖅᑎᒍᑦ ᖃᓄᐃᓕᖓᓂᖏᑦ ᓴᕿᑕᐅᓯᒪᔪᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖓᒍᑦ
ᐊᔾᔨᒋᔭᐅᖏᑦᑎᐊᕐᒪᑕ ᓄᓇᕗᒻᒥ ᐊᒻᒪᓗ ᐊᓯᖏᓐᓂ ᒐᕙᒪᖃᕐᕕᐅᔪᓂ ᑲᓇᑕᒥ. ᐊᒥᓲᖕᒪᑕ ᒪᓕᒐᐃᑦ
ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓃᑦᑐᑦ ᐊᒥᓲᖕᒪᑕ ᒪᓕᒐᐃᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓃᑦᑐᑦ
ᒐᕙᒪᒃᑯᑦ ᒪᓕᒋᐊᖃᖅᑕᖏᑦ, ᑐᑭᓯᓂᐊᕐᕕᖃᖃᑦᑕᕆᐊᖃᕐᓂᖅ ᐃᓄᖕᓂᒃ ᐊᒻᒪᓗ ᐃᓚᐅᑎᑕᐅᖃᑦᑕᕆ -
ᐊᖃᕐᓂᖏᓐᓂ ᐊᒥᓱᓂᒃ ᒐᕙᒪᒃᑯᑦ ᐱᓕᕆᐊᕆᔭᖏᓐᓂᒃ, ᐱᓗᐊᖅᑐᒥᒃ ᐃᓅᓯᓕᕆᓂᕐᒥᒃ
ᐱᕙᓪᓕᐊᔪᓕᕆᓂᕐᒥᒃ. ᑕᒪᒃᑯᐊ ᒪᓕᒃᑕᐅᔭᕆᐊᓖᑦ, ᒪᓕᑦᑕᐅᑦᑎᐊᕋᔭᕈᑎᒃ, ᐊᖏᔪᒻᒪᕆᖕᒥᒃ
ᐃᓱᖃᖅᑎᑦᑎᔾᔪᑕᐅᓇᔭᖅᑐᑦ ᓴᖏᓂᖃᕐᕕᐅᔪᓂᒃ ᒐᕙᒪᒃᑯᑦ ᐊᐅᓚᑦᑎᔨᖏᓐᓂᒃ. 

ᓄᓇᕗᑦ ᒐᕙᒪᒃᑯᖏ ᑭᐅᔾᔪᑎᖃᖅᓯᒪᔪᑦ ᒪᓕᒐᕐᓄᑦ ᑐᑭᓯᓂᐊᕐᕕᖃᖃᑦᑕᕆᐊᖃᕐᓂᕐᒥᓂᒃ ᐃᓄᖕᓂᒃ,
ᐊᑎᓕᐅᖅᓱᑎᒃ ᐃᖃᓇᐃᔭᖃᑎᒋᑦ-ᒥᒃ ᐃᓚᒋᓪᓗᒋᑦ ᑐᓐᖓᕕᒃᑯᑦ. ᐃᖃᓇᐃᔭᖃᑎᒌᑦ ᑎᑎᖃᖏᑦ
ᐃᓕᑕᖅᓯᓯᒪᔪᑦ ᑐᓐᖓᕕᒃᑯᓐᓂᒃ ᑭᒡᒐᖅᑐᐃᔨᐅᓂᖏᓐᓂᒃ ᐃᓄᖕᓂᒃ ᓄᓇᕗᒻᒥ, ᑕᒪᐃᓐᓂᒃ
ᑐᑭᓯᓂᐊᕈᑕᐅᔭᕆᐊᖃᖅᑐᓂ ᐊᒻᒪᓗ ᐃᓚᐅᑎᑕᐅᖃᑦᑕᕆᐊᖃᖅᑐᓂᒃ ᒪᓕᒋᐊᓕᖕᓂ ᓴᕿᓯᒪᔪᓂᒃ
ᐃᓗᐊᒍᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᐊᒍᑦ, ᐊᒻᒪᓗ ᐋᕿᒍᑕᐅᓪᓗᑎᒃ ᐱᖅᑯᓯᕆᔭᐅᓂᐊᖅᑐᓂᒃ
ᒪᓕᒃᑕᐅᔪᒃᓴᓂᒃ ᒐᕙᒪᒃᑯᓐᓄᑦ ᒪᓕᒃᑕᐅᑦᑎᐊᕐᓂᐊᕐᒪᑕ ᐃᓗᐊᓂᑐᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ,
ᐊᒻᒪᓗ ᐊᔪᕐᓇᕈᑕᐅᖏᓪᓗᑎᒃ ᐃᓚᒋᔭᐅᓂᖏᓐᓄᑦ ᐃᓄᐃᑦ ᑐᕌᒐᕆᔭᖏᑦ ᐊᒻᒪᓗ ᑎᑭᐅᑎᔪᒪᔭᖏᑦ,
ᒪᓕᒐᓕᐅᖅᐸᓪᓕᐊᓂᖏᓐᓂ. 

ᐃᓗᓕᖏᑦ 32
ᐅᖃᐅᓯᖓᐅᑏᑦ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᖏᓃᑐᑦ ᓴᕿᑦᑎᓯᒪᔪᑦ ᓯᑕᒪᓂᒃ ᓴᖏᓂᖅᐹᖑᔪᓂᒃ
ᑐᕌᒐᕆᔭᐅᔪᓂᒃ. ᓯᕗᓪᓕᖅᐹᑦ ᐱᖓᓱᐃᑦ ᐱᔾᔪᑎᖃᖅᑐᑦ ᐃᓚᐅᑎᑦᑎᔪᒪᓂᕐᒥᒃ ᐃᓄᖕᓂᒃ* ᐃᓱᒪᓕᐅᕐᓂᕐᒥᒃ
ᐊᑐᖅᑕᐅᖃᑦᑕᕐᓂᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓂ ᓄᓇᕗᒻᒥ ᓄᓇᒥᐅᑕᐃᑦ ᐊᒻᒪᓗ ᑮᓇᐅᔭᓕ -
ᐅᕐᕕᒃᓴᐅᓕᕈᓐᓇᖅᑐᑦ. ᓯᑕᒪᒋᔭᐅᔪᖅ ᓇᓗᓇᐃᖅᓯᓯᒪᔪᖅ ᑐᕌᒐᕆᔭᐅᔪᓂᒃ ᓇᖕᒥᓂᖅ ᐊᐅᓚᑦᑎᔪᓐᓇ -
ᕈᒪᓂᖅ ᐊᒻᒪᓗ ᐃᓕᖅᑯᓯᕐᒥᒍᑦ ᐃᓅᓯᕐᒥᒍᓪᓗ ᖃᓄᐃᓐᓂᖃᖅᑕᐃᓕᒪᔭᕆᐊᖃᕐᓂᖏᓐᓂ ᐃᓄᐃᑦ.
ᑕᒪᒃᑯᐊ ᑐᕌᒐᕆᔭᐅᔪᑦ ᐃᓚᒋᔭᐅᔪᑦ ᐃᓗᓕᐊᑕ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓄᑦ, ᐃᓗᓕᓪᓕ -
ᐊᑕᖓᓂ 2-ᒥ.16 ᑐᑭᓯᓇᑦᑎᐊᖅᑐᒥᒃ ᐅᖃᖅᓯᒪᔪᑦ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑏᑦ ᐃᓗᐊᓂ 4-ᖓᓂ,
ᐃᒫᒃ, ᐃᓄᐃᑦ ᓇᖕᒥᓂᖅ ᒐᕙᒪᖃᕈᒪᔪᑦ ᐱᕈᖅᑎᑏᓐᓇᕈᒪᓂᕐᒧᑦ ᓇᖕᒥᓂᖅ ᐃᓕᖅᑯᓯᑐᖃᕐᒥᓂᒃ ᐊᒪᓗ
ᐃᓅᓯᕆᔭᒥᓂᒃ.17ᓄᓇᕗᑦ ᓴᕿᑕᐅᓚᐅᖅᓯᒪᖕᒪᑦ ᑎᑭᐅᒪᔾᔪᑕᐅᔪᒪᓪᓗᓂ ᐃᓄᐃᑦ ᑐᕌᒐᓕᐊᕆ ᔭᖏᓐᓄᑦ,
ᐅᔾᔨᖅᑑᑕᐅᓪᓗᑎᒃ ᒐᕙᒪᒃᑯᑦ ᐊᑐᐊᒐᖏᑦ ᐊᑐᕐᓂᐊᖅᑐᑦ ᐃᓄᐃᑦ ᑐᕌᒐᕆᔭᖏᓐᓂᒃ ᐊᒻᒪᓗ ᑎᑭᐅᑎ -
ᔪᒪᔭᖏᓐᓂᒃ, ᓴᕿᑦᑎᓯᒪᓂᒃᑯᑦ ᒪᓕᒐᖅᑎᒍᑦ ᒪᓕᒃᑕᐅᔭᕆᐊᖃᖅᑐᓂᒃ ᒐᕙᒪᒃᑯᓐᓄᑦ, ᒪᓕᒃᑕᐅᓗᑎᒃ
ᐃᓗᓕᖏᑦ 32-ᒦᑦᑐᑦ, ᐃᓚᐅᔭᕆᐊᖃᖅᑎᑕᐅᓪᓗᑎᒃ ᐃᓄᐃᑦ ᐱᕙᓪᓕᐊᔭᐅᓂᖏᓐᓂ, ᐋᕿᐅᒪᔭᐅᓂᖏᓐᓂ
ᐊᒻᒪᓗ ᖃᓄᖅᑑᕈᑕᐅᓂᖏᓐᓂ ᓱᓇᑐᐃᓐᓇᐃᑦ ᐱᔾᔪᑎᖃᖅᑐᑦ  ᐃᓅᓯᓕᕆᓂᕐᒧᑦ ᒪᓕᒐᓕᐊᓂᒃ.18
ᒐᕙᒪᒃᑯᑦᑕᐅᖅ ᒪᓕᒋᐊᖃᖅᑎᑕᐅᕗᑦ ᐊᑐᓕᖅᑎᑦᑎᖃᑕᐅᔭᕆᐊᖃᕐᓂᕐᒥᒃ ᐃᓄᐃᑦ ᑐᕌᒐᓕᐊᕆᓯᒪ -
ᔭᖏᓐᓂᒃ ᐊᒻᒪᓗ ᑎᑭᐅᑎᔭᒃᓴᓕᐊᕆᔭᖏᓐᓂᒃ ᑕᐃᒃᑯᓇᓂ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ
ᐊᑐᐊᒐᕐᓂ, ᐊᑐᒐᒃᓴᓂ ᐊᒻᒪᓗ ᐱᔨᑦᑎᕋᐅᑎᓴᓂᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ.19 ᐃᓕᓐᓂᐊᕐᓂᓕᕆᓂᖅ

ᐃᓱᒪᓘᑕᐅᓂᖓ ᐃᓚᒋᔭᐅᖃᑕᐅᔪᖅ ᐃᓅᓯᓕᕆᓂᕐᒧᑦ ᐃᓕᖅᑯᓯᓕᕆᓂᒧᕐᓗ ᐊᑐᐊᒐᕐᓂ.
ᐃᓚᒋᔭᐅᓪᓚᕆᒃᑐᖅ ᐃᓄᐃᑦ ᐃᓕᖅᑯᓯᖏᓐᓄᑦ ᐅᖃᐅᓯᐅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᒻᒪᓗ
ᐃᓄᐃᑦ ᖃᐅᔨᒪᓂᖏᓐᓂ. ᑕᒪᒃᑯᐊ ᑐᑭᖃᕐᓂᕋᖅᑕᐅᔪᑦ ᐃᒪᐃᓕᖓᔪᒥᒃ: ᐃᓄᐃᑦ ᐱᖅᑯᓯᕆᕙᒃᑕᖏᑦ
ᖃᓄᐃᓕᐅᕈᓯᕆᕙᒃᑕᖏᓐᓂ, ᒫᓐᓇᐅᔪᖅ, ᑕᐃᔅᓱᒪᓂ, ᐊᒻᒪᓗ ᓱᕗᓂᒃᓴᒥ ᖃᐅᔨᒪᓂᖅ, ᐊᑐᖅᓯᒪᓂᖅ
ᐊᒻᒪᓗ ᐱᒻᒪᕆᐅᑎᑕᐅᔪᓂ ᐃᓅᑎᒌᒃᑐᓂ.20

ᐃᓗᓕᖏᑦ 23
ᐊᔩᖃᑎᒌᒍᑕᐅᓂᖏᓐᓂ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᑦ, ᐃᓄᐃᑦ ᐃᖃᐅᒪᓚᐅᕐᒥᔪᑦ
ᐊᐅᓚᑦᑎᔪᓐᓇᕐᓂᖅ ᑎᒍᒥᐊᖅᑕᐅᓯᒪᖕᒥᔪᒥᒃ ᐃᖃᓇᐃᔭᖅᑎᓄᑦ ᒐᕙᒪᒃᑯᓐᓂ ᐊᒪᓗ ᓄᓇᕗᒻᒥ
ᒪᓕᒐᓕᐅᕐᕕᖕᒥ. ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ ᐃᓗᓕᖓ 23 ᐃᓚᒋᔭᐅᔪᖅ ᐃᓗᓕᐊᓄᑦ 4-ᒧᑦ
ᐅᕘᓇ ᑐᕋᒐᖃᖃᑕᐅᖕᒪᑕ ᒪᑐᒥᖓ, ᐅᔾᔨᖅᑐᐃᓂᕐᒥᒃ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᕐᓂᖏᓐᓂ ᑕᒪᐃᓐᓂᒃ
ᒐᕙᒪᒃᑯᓐᓂ ᐃᖃᓇᐃᔭᖅᑎᐅᔪᓂ, ᒪᓕᒃᑕᐅᓗᑎᒃ ᐃᓄᖁᑎᒋᔭᐅᔪᐃᑦ ᐊᒥᓲᓂᖏᑦ. 

ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑏᑦ ᐃᓗᓕᖓ 23 ᒪᓕᒐᖃᖅᐳᖅ ᐅᖃᖅᓯᒪᔪᒥᒃ  ᐃᓄᐃᑦ ᑕᒪᕐᒥᒃ
ᒐᕙᒪᒃᑯᓐᓂ ᐃᖃᓇᐃᔭᖅᑎᐅᖃᑕᐅᔪᑦ ᐊᒥᓲᓂᖃᕐᓂᐊᖅᐳᑦ ᒪᓕᒃᑐᒥᒃ ᐃᓄᐃᑦ ᐊᒥᓲᓂᓪᓚᕆᖏᓐᓂᒃ
ᑕᒪᐃᓐᓂᒃ ᐃᖃᓇᐃᔭᕐᕕᐅᔪᓂ ᐊᔾᔨᒌᖏᑦᑑᑎᓂ, ᐊᒻᒪᓗ ᑕᒪᐃᓐᓂ ᐳᖅᑐᓂᓕᓕᒫᓂ ᐊᒻᒪᓗ ᑕᐃᒫᒃ
ᐊᒥᓲᓂᖃᕐᓂᖏᑦ ᑲᔪᓰᓐᓇᕆᐊᖃᖅᓱᑎᒃ.  13-ᖑᓕᖅᑐᓂ ᐊᕐᕋᒍᓂ ᓄᓇᕗᒻᒥ ᓄᓇᑖᕈᑎᓄᑦ 
ᐊᖏᕈᑏᑦ ᐊᑎᓕᐅᖅᑕᐅᓚᐅᖅᑎᓪᓗᒋᑦ, ᐃᓄᐃᑦ ᐃᖃᓇᐃᔭᖃᑕᐅᔪᑦ ᖃᔅᓰᓐᓇᒻᒪᕆᐅᔪᑦ ᓱᓕ
ᑎᑭᐅᒪᔭᐅᔭᕆᐊᖃᖅᑐᓂ. ᑕᐃᔅᓱᒪ ᓄᓇᕘᖅᑖᕐᒪᑕ ᐊᒥᓲᓂᖃᓚᐅᖅᑐᑦ 45 ᐳᓴᓐᑎᖏᓃᑦᑐᓂᒃ.
ᐅᓪᓗᒥᐅᓕᖅᑐᖅ, 48 ᐳᓴᓐᑎᒦᑐᐃᓐᓇᖅᑐᑦ.21 ᐱᒻᒪᕆᐅᓂᖓ ᑕᒪᑐᒪᐅᑉ ᓈᓴᐅᓯᕆᓂᐅᑉ ᐊᒻᒪᓗ
ᐊᑦᑎᓗᐊᕐᓂᖏᑦ ᐃᓄᐃᑦ ᐃᖃᓇᐃᔭᖃᑕᐅᔪᑦ ᓴᕿᑎᑕᐅᓪᓚᕆᓚᐅᖅᑐᖅ ᐅᓂᒃᑳᓕᐊᖏᓐᓂ 
PricewaterhouseCoopers-ᑯᑦ (PwC)§ ᑮᓇᐅᔭᓕᐅᕈᑕᐅᕙᒃᑐᓂᒃ ᑮᓇᐅᔭᓕᐅᕈᑕᐅᕙᒃᑐᓂᒃ
ᐊᒃᑐᖅᑕᐅᓯᒪᓂᖏᓐᓂᒃ ᖃᐅᔨᓴᐃᑎᓪᓗᒋᑦ, ᑕᐅᑐᒃᓱᒋᑦ ᐃᓗᓕᖏᑦ ᒪᓕᒃᑕᐅᓯᒪᔭᕆᐊᓖᑦ 23-ᒦᑦᑐᑦ 22
ᖃᐅᔨᔭᐅᓚᐅᖅᑐᑦ ᐊᑭᖃᕐᓂᖏᑦ ᐃᓄᖕᓄᑦ  (ᔭᒐᐃᓯᒪᓂᖏᓐᓄᑦ ᑮᓇᐅᔭᓕᐊᕆᓇᔭᖅᑕᕋᓗᐊᖏᓐᓂᒃ)
ᓯᕗᓪᓕᖅᐹᖏᓐᓂ ᖁᓕᓂ ᐊᕐᕌᒍᓂ ᐊᑐᓕᖅᑎᑕᐅᓯᒪᑦᑎᐊᖏᓐᓂᖏᓐᓄᑦ ᓄᓇᑖᕈᑎᑦ  ᐃᓗᓕᖏᑦ 
23-ᒦᑦᑐᑦ, ᐅᖓᑖᓃᓚᐅᖅᑐᑦ ᔭᒐᑕᐅᓯᒪᔪᑦ $123 ᒥᓕᔭᓐᖏᓐᓂ ᐊᕐᕌᒍᑕᒫᖅ, ᖁᓖᑦ ᐊᕐᕌᒍᖏᓐᓂ,
ᖃᓂᒋᓇᔭᓚᐅᖅᑕᖏᑦ ᓇᓪᓕᐅᒃᑯᒫᒃᓴᖅᑖᕆᔭᐅᓚᐅᖅᑐᓂᒃ ᐃᓄᖕᓄᑦ, ᑕᐃᔅᓱᒪᓂ ᐊᑎᓕᐅᖅᑕᐅᒐᒥᒃ
ᓄᓇᑖᕈᑎᖏᑦ, ᑐᓂᓯᒐᒥᒃ ᓄᓇᖃᖃᖅᓯᒪᓂᕐᒥᒍᑦ ᓇᖕᒥᓂᖃᕈᑎᒥᓂᒃ. * ᐃᓚᐅᖃᑦᑕᕐᓂᖅ ᐳᖅᑐᓂᖅᓴᐅᔪᖅ ᐃᓚᐅᑎᑕᐅᔪᓂ, ᓴᓂᐊᓂ ᑐᑭᓯᓂᐊᕐᕕᐅᑐᐃᓇᖃᑦᑕᕐᓂᖅ. ᑕᑯᓗᒋᑦ ᐅᓂᒃᑳᓕᐊᕕᓂᖏᑦ

ᓄᓇᕗᒻᒥ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑳᓐᑐᓛᒃᓴᓕᕆᔩᑦ ᐃᓂᓪᓚᖓᐃᔨᖏᓐᓂᒃ, ᑎᑎᕋᖅᑕᖏᑦ ᑕᒡ ᐅᐋᓚᔅ, ᐊᐅᓚᑦᑎᔨ,
ᒪᓕᒐᓕᕆᓂᕐᒧᑦ ᐊᒻᒪᓗ ᑐᖓᕕᕐᔪᐊᓕᕆᓂᕐᒧᑦ ᒪᓕᒐᕐᓂ, ᐃᖃᖅᑐᐃᕕᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᑦ, ᐃᖃᓗᐃᑦ 
(ᕕᕗᐊᕆ 2002)

§ PwC ᑎᑎᕋᓚᐅᖅᑐᑦ ᐅᓂᒃᑳᓕᐊᒥᓂᒃ ᐃᓄᐃᑦ ᐃᖃᓇᐃᔮᕐᓂᕆᔭᖏᑦ 42 ᐳᓴᓐᑎᒦᑦᑎᓪᓗᒋᑦ.

ᑐᐊᕆᔅ ᕌᔾᔪᔅ (ᓴᐅᒥᖕᒥ) ᓯᑕᐃᓯ
ᐊᒡᓗᒃ ᒪᒃᑖᓄᓪᓗ ᒧᒥᖅᐴᒃ
ᐃᓚᖓ ᐃᐊᔅᑐ ᒪᒃᓚᐅᑦ
ᐊᓯᖏᓪᓗ ᐃᓐᓇᐃᑦ
ᕿᓚᐅᔾᔭᖅᑎᓪᓗᒋᑦ, ᐅᓐᓄᒃᑯᑦ
ᑲᓇᑕᓕᒫᒥ ᐃᓄᐃᑦ
ᐃᓐᓇᑐᖃᐃᑦ ᒪᒃᑯᒃᑐᓪᓗ
ᑲᑎᒪᕐᔪᐊᕐᓂᖏᓐᓂ
ᖃᒪᓂᑦᑐᐊᖅᒥ.

ᓇᑭᑦ ᐱᔭᐅᖕᒪᖔᑦ: ᔨᐊᓯ ᒪᐃᒃ



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

ᑐᒡᓕᕆᔭᐅᔪᖅ ᐱᒻᒪᕆᐅᔪᖅ ᐃᓱᒪᒋᔭᐅᔭᕆᐊᓕᒃ ᐱᔾᔪᑎᖃᖅᑐᖅ ᑕᒪᕐᒥᑲᓴᐃᑦ ᐃᓄᐃᑦ
ᐃᖃᓇᐃᔮᖃᖃᑕᐅᓂᕋᖅᑕᐅᔪᑦ ᐊᑦᑎᖕᓂᖅᐹᓃᖃᑦᑕᓚᐅᖅᑐᑦ ᒐᕙᒪᒃᑯᓐᓂ, ᓇᓗᓇᕈᓐᓃᓚᐅᖅᑐᖅ
ᓱᓕᓂᖓᒍᑦ ᑮᓇᐅᔭᓕᐊᕆᔭᐅᔪᑦ ᑕᒪᐃᓐᓂ ᐃᓄᖕᓄᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᔪᓂ 78
ᐳᓴᓐᑎᖏᓃᓚᐅᖅᑐᑦ ᖃᓗᓈᑦ ᑮᓇᐅᔭᓕᐊᕆᖃᑦᑕᖅᑕᖏᓐᓂᒃ. 

ᐱᖓᔪᐊᓐᓂ ᓴᕿᑦᑎᓚᐅᕐᒥᔪᑦ PwC-ᑯᑦ ᐱᔾᔪᑎᖃᖅᑐᓂᒃ ᐱᒻᒪᕆᐅᔪᓂᒃ ᐊᑭᓕᖅᑐᖅᑕᐅᓚᐅᖅᑐᓂᒃ
ᒐᕙᒪᒃᑯᓐᓄᑦ, ᐃᖃᓇᐃᔭᖅᑎᒃᓴᖅᓯᐅᕐᓂᖏᓐᓄᑦ ᑎᑭᑎᑦᑎᖃᑦᑕᕆᖃᕐᓂᖏᓐᓄᓪᓗ
ᖃᖓᑕᓲᒃᑯᑦ/ᐊᐅᓪᓚᖅᑎᑦᑎᓂᕐᒧᓪᓗ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂᒃ ᖃᓗᓈᓂᖔᖅᑐᓂᒃ ᑲᓇᑕᒥ,
ᐊᒻᒪᓗ ᐃᑲᔪᖅᓱᖅᑕᐅᓂᖏᓐᓄᑦ ᐳᖅᑐᓂᖅᐹᓂᒃ ᐃᖃᓇᐃᔭᒃᓴᖃᖃᑕᐅᖏᓐᓂᕐᒥᒃ ᑲᓇᑕᒥ, ᐅᖓᑖᓂ
ᐊᑭᖃᓚᐅᖅᑐᑦ $70 ᒥᓕᔭᓐ. 

ᑕᒪᕐᒥᑲᓴᐃᑦ ᐃᖃᓇᐃᔮᒃᓴᐃᑦ ᒐᕙᒪᒃᑯᓐᓂ ᐃᓚᖓᒍᑦ ᖁᑦᑎᖕᓂᖅᓴᓂᒃ ᐃᓕᓐᓂᐊᖅᓯᒪᔭᕆ ᐊᖃ ᕈ -
ᑕᐅᓪᓗᓂ, ᐊᒻᒪᓗ ᐊᔪᕈᓐᓃᖅᓴᓯᒪᑦᑎᐊᕆᐊᖃᖅᓱᑎᒃ,) ᓯᕗᓪᓕᐅᔪᖅ ᐱᔾᔪᑕᐅᓗᐊᖅᑐᖅ ᑲᑕᒍᑕᐅᓯᒪᔪᖅ
ᐱᔾᔪᑎᖃᖅᑐᖅ ᐊᑐᓕᖅᑎᑦᑎᔪᓐᓇᖏᓐᓂᖏᖅ ᐃᓗᓕᖏᓐᓂᒃ 23-ᒦᑐᓂᒃ ᐊᒥᒐᓗᐊᖃᑦᑕᕐᓂᖏᓐᓄᑦ
ᐃᓕᓐᓂᐊᕌᓂᒃᓯᒪᔪᑦ ᐳᖅᑐᓂᖅᓴᓂᒃ. ᑕᐃᒪᓕ ᐃᖃᓇᐃᔭᕐᕕᖕᓂ ᐊᑐᕐᓂᖏᓐᓂ ᐅᖃᐅᓯᕐᒥᒃ ᖃᓗᓈᑎᑐᑦ,
ᑕᒪᕐᒥᑲᓴᐃᑦ ᐃᖃᓇᐃᔮᒃᓴᐃᑦ ᒪᕐᕉᖕᓂ ᐅᖃᕈᓐᓇᕆᐊᖃᕐᕕᐅᖏᓚᑦ.  ᑕᒪᓐᓇ ᐱᒻᒪᕆᐅᔪᖅ
ᐱᔭᕆᐊᖃᕈᓐᓃᕈᑕᐅᓯᒪᔪᖅ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᔪᓂ ᐅᖃᕈᓐᓇᖅᓯᔭᕆᖃᕐᓂᕐᒥᒃ, ᐊᒻᒪᓗ
ᐊᒥᓲᓂᖅᑕᓴᐃᑦ ᐃᓄᐃᑦ ᓴᓂᐊᓂ ᐃᓄᓪᓚᕆᐅᖏᑦᑐᑦ ᐊᑕᐅᓰᓐᓇᕐᒥᒃ ᐅᖃᐅᓯᕐᒥᒃ ᐅᖃᕈᓐᓇᖅᑎᓪᓗᒋᑦ,
ᐱᒻᒪᕆᐅᖏᓐᓂᖅᓴᐅᑎᑕᐅᕗᖅ ᐱᒻᒪᕆᐊᓘᔪᖅ ᐃᓱᒪᑯᑦ ᐊᓐᓂᕐᓇᖅᑐᖅ ᐃᓄᐃᑦ ᓯᓚᑐᓂᖓ
ᑎᒍᔭᐅᔪᓐᓇᕋᔭᖅᑐᖅ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᔪᓄᑦ. 

2006-ᒥ, ᑖᒪᔅ ᐴᔾᔪ,23 ᓇᓗᓇᐃᖅᓯᓚᐅᖅᓯᒪᔪᖅ ᐱᑕᖅᑲᓐᖏᓗᐊᕐᓂᖏᓐᓂᒃ ᐳᖅᑐᓂᖅᓴᓂᒃ
ᐃᓕᓐᓂᐊᕌᓂᒃᓯᒪᔪᓂᒃ, ᐱᔾᔪᑕᐅᓪᓗᑎᒃ ᒐᕙᒪᒃᑯᑦ ᐊᔪᕐᓂᖏᓐᓂᒃ ᐱᕙᓪᓕᐊᔪᓐᓇᕐᓂᖅ
ᒪᓕᒋᐊᖃᖅᑕᖏᓐᓂᒃ ᓴᕿᑎᑦᑎᓂᕐᒥᒃ ᐃᓗᐊᓃᑦᑐᓂᒃ ᐃᓗᓕᐊᑕ 23. 24 ᐊᑦᑎᓗᐊᖅᑐᓂ
ᐱᔭᕇᖅᓯᖃᑦᑕᖅᑐᑦ ᑭᖑᕙᕈᑕᐅᓯᒪᖕᒥᔪᑦ ᑲᓇᑕᐅᑉ ᒐᕙᒪᒃᑯᖏᑕ ᐊᑐᐃᓐᓇᐅᔪᓐᓇᕐᓂᖏᓐᓂᒃ
ᐊᔩᖃᑎᖃᕈᓐᓇᕐᓂᖅ ᓴᖏᓂᖅᑖᖅᑎᑦᑎᕙᓪᓕᐊᔪᓐᓇᕐᓂᕐᒧᑦ ᐊᖏᕈᑎᓕᐅᕋᔭᕐᓂᖅ ᓄᓇᕗᒻᒥ. 25

ᒐᕙᒪᒋᔭᐅᔪᑦ ᐃᓄᓕᒫᓄᑦ
ᓄᓇᕗᑦ ᒐᕙᒪᒃᑯᖏᑦ ᐱᕈᖅᑎᑕᐅᓯᒪᖕᒪᑕ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎᒃᑯᑦ ᐃᓗᓕᖏᑦ 4-ᒦᑦᑐᑦ
ᐊᑐᖅᑕᐅᓂᖏᓐᓄᑦ, ᑕᒪᓐᓇ ᒪᓕᒐᖅᑎᒍᑦ ᓴᕿᑦᑎᓯᒪᓗᑕᐅᓪᓗᓂ ᐊᔾᔨᒋᔭᐅᖏᑦᑐᓂᒃ ᑕᐃᒃᑯᓇᖓᑦ
ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᐅᕙᓘᓐᓃᑦ ᓄᓇᓕᒡᔪᐊᖑᔪᓂ ᐅᑭᐅᖅᑕᖅᑐᒥᐅᑕᓂ. ᓄᓇᕗᑦ ᒐᕙᒪᒃᑯᑦ
ᐃᓄᖕᓄᑦ ᓇᖕᒥᓂᖅ ᒐᕙᒪᐅᖏᒻᒪᑦ. ᐃᓄᓕᒫᓄᑦ ᒐᕙᒪᐅᓂᐅᔪᖅ, ᐊᒻᒪᓗ ᒪᓕᒐᓕᐊᖏᑦ ᐊᒻᒪᓗ
ᐊᑐᐊᒐᓕᐊᖏᑦ ᓴᕿᔮᖅᑎᑦᑎᔾᔪᑕᐅᔭᕆᐊᓖᑦ ᐃᓚᐅᓂᓕᒫᖏᓐᓂᒃ ᓄᓇᕗᒻᒥᐅᓕᒫᑦ, ᐃᓄᐃᓐᓇ -
ᐅᖏᑦᑐᓂᒃ ᐃᓚᒋᔭᐅᓂᐅᔪᓂᒃ ᐊᒥᓲᓂᖅᓴᐅᒐᓗᐊᓂᒃ. ᑕᐃᒪᐃᓂᖓᓄᑦ, ᓄᓇᕗᑦ ᒐᕙᒪᒃᑯᑦᑐᐊᑲᓴᐃᑦ
ᑲᒪᔨᐅᕗᑦ ᐃᓕᓐᓂᐊᕐᓂᓕᕆᓂᕐᒥᒃ ᐃᓄᖕᓂᒃ ᓄᓇᕗᒻᒥ, ᑭᓯᐊᓂ ᐊᑐᐃᓐᓇᕈᐃᕙᒃᑐᑦ. ᐱᔨᑦᑎᕋᐅᑎᒥᓂᒃ
ᑕᒪᐃᓐᓂᒃ ᐃᓚᐅᔪᓂᒃ ᐱᔾᔪᔾᔨᓪᓗᑎᒃ, ᑕᐃᒪᐃᖃᑦᑕᕆᐊᖃᕐᓂᖏᓐᓄᑦ ᐃᓄᓕᒫᕆᔭᐅᔪᓄᑦ
ᒐᕙᒪᐅᓂᕐᒥᓄᑦ. 

ᓯᕗᓪᓕᖅᐹᑦ ᓄᓇᕗᒻᒥ
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᐃᑦ
ᐊᒻᒪᓗ ᓄᓇᓕᖕᓂ ᑐᑭᓯᓂᐊᕐᕕᐅᓯᒪᔪᑦ
2000-ᒥ, ᑐᑭᓯᓂᐊᕐᕕᐅᓯᒪᔪᑦ ᐊᒻᒪᓗ ᑎᑎᕋᖅᑕᐅᕙᓪᓕᐊᓕᓵᕐᓂᖏᓐᓂ ᐱᖁᔭᒃᓴᐃᑦ ᓈᓴᐅᑎᓕᒃ 1,
ᓯᕗᓪᓕᖅᐹᖑᓯᒪᔪᖅ ᐱᒋᐊᖅᑎᑕᐅᓇᓱᐊᖅᓯᒪᔪᖅ ᓴᓇᔭᐅᓯᒪᓪᓗᓂ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ
ᒪᓕᒐᐃᑦ, ᐱᒋᐊᖅᑎᑕᐅᓚᐅᖅᓯᒪᔪᑦ. 2002-ᒥᒃ, ᐱᖁᔭᒃᓴᖅ 1 ᓴᑐᖅᑕᐅᓚᐅᖅᓯᒪᔪᖅ ᐃᓱᒪᒃᓴᖅᓯᐅᕈᑕ -
ᐅᓂᖓᓂᒃ ᒪᓕᒐᓕᐅᕐᕕᖕᒥ, ᐱᔾᔪᑕᐅᓪᓗᑎᒃ, ᐊᒥᓱᓂᒃ ᐃᓚᖃᕋᓗᐊᖅᓱᑎᒃ ᐊᓯᖏᓐᓂᒃ, ᓂᕈᑐᓂᖅᓴᓂᒃ
ᑐᑭᓯᓂᐊᕈᑕᐅᔭᕆᐊᓖᑦ ᐊᑐᖅᑕᐅᔭᕆᐊᖃᓚᐅᕐᒪᑕ ᐊᒻᒪᓗ ᐱᖁᔭᒃᓴᐃᑦ ᖃᓄᖅᑑᕈᑎᖃᖏᓗᐊᓚᐅᕐᒪᑕ
ᓈᒪᔪᓂᒃ ᐃᓄᐃᑦ ᐃᓅᓯᖏᓐᓄᑦ ᐊᑕᔪᓂᒃ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐃᓱᒪᓘᑕᐅᔪᓂᒃ.
ᑲᔪᓯᓯᒪᑦᑎᐊᖏᓐᓂᖓ ᐱᖁᔭᒃᓴᐅᑉ 1, ᑕᑯᑎᑦᑎᔾᔪᑕᐅᓚᐅᖅᑐᖅ ᐱᒻᒪᕆᐅᓂᖏᓐᓂᒃ ᓄᓇᕗᒻᒥᐅᓄᑦ
ᐃᓕᓐᓂᐊᖅᑐᓕᕆᓂᖅ, ᐊᒻᒪᓗ ᐊᑐᓕᖅᑎᑦᑎᒃᑲᓐᓂᖅᓯᒪᓪᓗᓂ ᐱᒻᒪᕆᐅᓂᖃᖅᑎᑕᐅᓂᖓᓂᒃ ᐃᓄᖕᓄᑦ
ᑎᑎᕋᖅᑕᐅᓯᒪᔪᑦ ᐊᒻᒪᓗ ᖃᓄᐃᓕᐅᕈᑕᐅᓇᓱᐊᕐᓂᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ. ᐱᒋᐊᖅᓱᑎᒃ

ᓯᑎᐱᕆ 2005-ᒥ, ᐱᒋᐊᓕᓵᕐᕕᐅᓪᓗᓂ ᑎᑎᕋᖅᑕᐅᕙᓪᓕᐊᓕᓵᕐᓂᖏᓐᓄᑦ ᐊᓯᖏᑦ ᐃᓕᓐᓂᐊᖅᑐᓕᕆ -
ᓂᕐᒧᑦ ᒪᓕᒐᐃᑦ, ᓄᓇᕗᑦ ᒐᕙᒪᒃᑯᖏᑦ ᑲᔪᓯᑎᑦᑎᒋᐊᓕᓚᐅᖅᓯᒪᔪᑦ ᑐᑭᓯᓂᐊᖃᑦᑕᓯᒋᐊᖅᑐᓂᒃ
ᑕᒪᐃᓐᓂᒃ ᓄᓇᓕᖕᓂ. 27 ᓄᓇᕗᒻᒥ ᖃᐅᔨᔪᒪᓪᓗᒋᑦ ᐃᓱᒪᒋᔭᐅᔪᑦ ᐊᒥᓱᓂᒃ ᐱᔾᔪᑎᖃᖅᑐᓂᒃ
ᐃᓕᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᔪᓂᒃ. ᒪᕐᕉᒃ ᒐᕙᒪᒃᑯᓐᓂ ᑎᑎᖃᖁᑎᒋᔭᐅᔪᑦ ᐊᑐᖅᑕᐅᓚᐅᖅᑐᑦ
ᑐᑭᓯᓂᐊᕈᑕᐅᔪᓂ:

1. ᐃᓱᒪᓘᑕᐅᔪᓂᒃ ᑎᑎᖃᐃᑦ–ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐃᑦ (K – 12).

2. ᐱᖁᔭᒃᓴᖅ 1 –ᐱᒋᐊᖅᑎᑕᐅᓇᓱᐊᖅᓯᒪᔪᖅ ᐱᖁᔭᒃᓴᖅ ᐊᖏᖅᑕᐅᓚᐅᖏᑦᑐᖅ ᒪᓕᒐᓕᐅᕐᕕᖕᒥ,
2002-ᒥ.

ᐊᓯᖏᑦ ᑎᑎᖃᐃᑦ ᐱᑕᖃᓐᖏᑦᑐᑦ ᓇᓪᓕᐊᖕᓂᑐᐃᓐᓇᖅ ᑲᑐᔾᔨᖃᑎᒌᖑᔪᓂ, ᐃᓚᖃᖅᓱᑎᒃ
ᑐᓐᖓᕕᒃᑯᓐᓂᒃ, ᐱᑕᖃᓚᐅᖅᐳᑦ. ᑕᐃᒪᐃᓐᓂᖓᓄᑦ, ᐊᒥᓱᒐᓴᐃᑦ ᐅᖃᐅᓯᒃᓴᐃᑦ ᐅᖃᐅᓯᐅᓚᐅᖅᑐᑦ
ᓄᓇᓕᖕᓂ ᑐᑭᓯᓂᐊᕐᕕᐅᔪᓂ ᐱᔾᔪᑎᖃᓗᐊᓚᐅᖅᑐᑦ ᐅᖃᐅᓯᒃᓴᓕᐊᖑᓯᒪᔪᓂ ᐃᓱᒫᓘᑕᐅᔪᓂ
ᑎᑎᖃᖁᑎᒋᔭᐅᔪᓂ ᐊᒻᒪᓗ ᐱᖁᔭᒃᓴᓂᒃ 1-ᒥᒃ.  ᑲᑎᖅᓱᖅᑕᐅᓯᒪᔪᑦ ᑭᐅᔾᔪᑎᕕᓃᑦ ᐊᒻᒪᓗ ᖃᐅᔨᓴᖅᑕ -
ᐅᓂᓯᒪᓂᖏᑦ ᓴᕿᑎᑕᐅᓚᐅᖅᑐᑦ ᐃᖃᓇᐃᔭᕐᕕᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᔪᓚᐃ 2006-ᒥ. 26

ᒪᓕᒃᑕᐅᓪᓗᑎᒃ ᔪᓚᐃ 2006-ᒥ ᓄᓇᕗᑦ ᒐᕙᒪᒃᑯᑦ ᐅᓂᒃᑳᓕᐊᕆᓯᒪᔭᖏᓐᓂᒃ, ᐱᔾᔪᑎᖃᖅᑐᓂᒃ
ᑐᑭᓯᓂᐊᕐᕕᖃᖃᑦᑕᓚᐅᕐᓂᕐᒥᓂᒃ, ᑭᐅᖃᑦᑕᓚᐅᖅᑐᑦ (ᑕᑯᓗᒋᑦ ᑎᑎᖃᕋᓛᑦ ᐊᑖᓃᑦᑐᑦ ᐅᓂᒃᑳᖅᑐᑦ±

ᐊᒥᓱᒻᒪᕇᑦ ᓂᕆᐅᖕᓂᖃᓚᐅᖅᑐᑦ ᐃᓕᓐᓂᐊᕐᓂᓕᕆᓂᖅ ᐊᖏᔪᒻᒪᕆᖕᒥᒃ ᐃᓚᖃᕐᓂ ᐊᓚᐅᕐᓂᖓᓂᒃ
ᐃᓄᐃᑦ ᐃᓕᖅᑯᓯᖏᓐᓂᒃ ᐊᑐᒐᒃᓴᓂᒃ, ᒪᓕᒐᖃᕐᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑏᑦ24 ᒪᓕᒐᖃᓚᐅᕐᒥᔪᑦ ᐃᒫᒃ ᕿᓂᖃᑦᑕᕐᓂᖏᓐᓂ ᐊᒻᒪᓗ ᓂᕈᐊᖅᐸᓪᓕ -
ᐊᓂᖏᓐᓂ ᒐᕙᒪᒃᑯᓐᓂ ᐃᖃᓇᐃᔭᖅᑎᒃᓴᓂᒃ, ᓂᕈᐊᒐᒃᓴᐅᖃᑕᐅᔪᑦ ᐃᖃᓇᐃᔮᖅᑖ ᕋᓱ ᐊᖅᑐᑦ
ᐱᓇᓱᐊᖅᑕᐅᓂᖅᓴᐅᔭᕆᐊᓖᑦ ᐃᒪᓐᓇᐃᑐᓐᓇᕐᓂᖃᖅᑐᑦ: 

ᑐᑭᓯᐅᒪᑦᑎᐊᖅᑐᑦ ᐃᓄᓯᕐᒥᓂᒃ ᐊᒻᒪᓗ ᐃᓕᖅᑯᓯᕐᒥᒃ ᖃᓄᐃᑦᑑᓂᖏᓐᓂᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᓂ,
ᐃᓚᖃᕐᓗᑎᒃ ᒪᑯᓂᖓ, ᑕᒪᒃᑯᓂᖓᑑᖏᒻᒥᔫᒐᓗᐊᖅ:
• ᖃᐅᔨᒪᓂᖃᕐᓂᖅ ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓅᓯᕆᕙᒃᑕᖏᓐᓂᒃ, ᐊᒻᒪᓗ

ᐃᓅᔾᔪᑎᒃᓴᕆᕙᒃᑕᖏᓐᓂᒃ.
• ᓄᓇᓕᖕᓂ ᖃᐅᔨᒪᓂᖃᕐᓂᖅ.
• ᐅᖃᕈᓐᓇᑦᑎᐊᕐᓂᖅ ᐃᓄᒃᑎᑐᑦ. 
• ᖃᐅᔨᒪᓂᖅ ᐊᕙᑎᖓᑕ ᖃᓄᐃᑦᑑᓂᖓᓂᒃ ᓄᓇᕗᒻᒥ ᓄᓇᑖᕐᕕᐅᓯᒪᔪᒥ. 
• ᐅᑭᐅᖅᑕᖅᑐᕐᒥᐅᑕᐅᖃᑦᑕᖅᓯᒪᓂᖅ. 

ᐃᓱᒪᓘᑕᐅᔪᑦ
• ᐃᓅᖃᑎᒥᓂᒃ ᒪᓕᒃᑎᑦᑎᓂᖅ ᓴᓂᐊᓂ ᐃᓕᓐᓂᐊᖅᓯᒪᓂᕐᒥᓂᒃ/ᐊᑐᕈᓐᓇᕐᓂᕐᒥᒃ
• ᐃᓱᒪᓘᑕᐅᔪᑦ ᐊᑎᓕᐅᖅᑕᐅᖃᑦᑕᕐᓂᖏᑦ/ᐊᑐᕈᓐᓇᕐᓂᖏᑦ
• ᐃᓕᓐᓂᐊᕆᐊᖃᑦᑕᖅᑐᑦ/ᐊᑭᓖᑎᑕᐅᖃᑦᑕᕐᓂᖏᑦ
• ᐃᑲᕐᕋᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ
• ᐃᓕᓐᓂᐊᕐᕕᖕᓂ ᐅᖃᓪᓚᒋᐊᖅᑐᕐᕖᑦ
• ᐃᓂᖅᑎᖅᑕᐅᖃᑦᑕᕐᓂᖏᑦ/ᓄᖃᖅᑎᑕᐅᑲᐃᓐᓇᖃᑦᑕᕐᓂᖏᑦ
• ᐅᖃᐅᓰᑦ ᐊᑐᖅᑕᐅᓂᖏᑦ ᐃᓕᓐᓂᐊᖅᑎᑦᑎᓂᖏᓐᓂ
• ᖃᓄᐃᓕᐅᖃᑕᐅᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑐᓕᕆᓂᕐᒥᒃ
• ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ - ᓴᖏᓂᕆᔭᖏᑦ ᐱᓕᕆᐊᒃᓴᖏᓪᓗ
• ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᑦ
• ᐅᒃᐱᕐᓂᓕᕆᓂᖅ
• ᐃᓕᓴᐃᔩᑦ
• ᐃᓕᓐᓂᐊᕐᕕᖕᓂ ᐊᖓᔪᖃᕆᔭᐅᔪᑦ
• ᐊᓯᖏᑦ

ᐃᓱᒪᓘᑕᐅᔪᑦ ᐅᖃᐅᓯᐅᒐᔪᓗᐊᓚᐅᖅᑐᑦ ᓄᓇᓕᖕᓂ ᑐᑭᓯᓂᐊᕐᕕᐅᔪᓂ ᐅᖃᐅᓯᐅᔪᓂ. ᐅᖃᐅᓯᓕᕆᓂᖅ
ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂᒃ ᐃᓱᒪᓘᑕᐅᔪᑦ ᑕᒪᕐᒥᒃ ᑲᑎᓪᓗᒋᑦ ᐊᒥᓲᓂᖅᐹᓂᒃ ᑭᐅᔾᔪᑕᐅᖃᑦᑕ -
ᓚᐅᖅᑐᑦ.27 ᑐᒡᓕᐊᓂ ᐱᒻᒪᕆᐅᔪᖅ ᐃᓱᒫᓘᑕᐅᔪᓂ ᐱᔾᔪᑎᖃᓚᐅᖅᑐᖅ ᐃᓕᓐᓂᐊᖅᑎᓂᒃ
ᐃᓂᖅᑎᖅᑕᐅᔪᖃᖃᑦᑕᕐᓂᖏᑦ ᐊᒻᒪᓗ ᐊᓂᑎᑕᐅᓯᒪᑲᐃᓐᓇᖃᑦᑕᕐᓂᖏᓐᓂ. ᐱᖓᔪᐊᓐᓂ ᐊᖏᓂᖅᐹᕐᒥᒃ
ᐃᓱᒪᓘᑕᐅᔪᖅ ᐅᖃᐅᓯᐅᖃᑦᑕᓚᐅᖅᑐᖅ ᑐᑭᓯᓂᐊᕐᕕᐅᓯᒪᔪᓂ ᐱᔾᔪᑎᖃᓚᐅᖅᑐᖅ ᓱᐊᒃᑕᐅᖃᑦᑕᕐᓂ -
ᖏᓐᓂᒃ ᐊᑎᓕᐅᖅᑕᐅᔪᖃᕆᐊᖃᖅᑎᓪᓗᒍ, ᐊᒻᒪᓗ ᐃᓕᓐᓂᐊᖏᓐᓇᖃᑦᑕᕆᐊᖃᕐᓂᖏᓐᓂᒃ.

± ᓄᓇᓕᖕᓂ ᑐᑭᓯᓂᐊᕐᕕᐅᓯᒪᔪᑦ ᐱᔾᔪᑕᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᐃᑦ (ᔪᓚᐃ 2006-ᒥ)

ᐃᓕᓐᓂᐊᖅᑏᑦ
2005/06-ᒥ, 8,926 ᐃᓕᓐᓂᐊᖅᑐᑦ ᐊᑎᓕᐅᖅᑕᐅᓯᒪᓚᐅᖅᑐᑦ ᓄᓇᕗᒻᒥ ᐃᓄᓕᒫᑦ
ᐃᓕᓐᓂᐊᕐᕕᖏᓐᓂ.28 ᒐᕙᒪᒃᑯᑦ ᓴᕿᑦᑎᖃᑕᕈᓐᓃᓚᐅᕐᒪᑕ ᖃᓗᓈᓂᒃ/ᐃᓅᔪᓂᒡᓗᓐᓃᑦ
ᐊᕕᒃᑐᖅᓯᒪᓂᖏᓐᓂ 2003-ᒥ, 2002-ᒥ 96.3 ᐳᓴᓐᑏᑦ ᐃᓕᓐᓂᐊᖅᑏᑦ ᐃᓅᓪᓚᕆᐅᓚᐅᖅᑐᑦ 
ᐊᒻᒪᓗ ᐊᑕᓃᑦᓱᑎᒃ 4 ᐳᓴᓐᑏᑦ ᐃᓄᓪᓚᕆᐅᖏᑦᓱᑎᒃ. 15 ᐳᓴᓐᑎᖏᓃᓚᐅᖅᑐᑦ ᑕᒪᕐᒥᒃ ᑲᑎᓪᓗᒋᑦ
ᓄᓇᕗᒻᒦᑦᑐᑦ ᐃᓄᓪᓚᕆᐅᖏᑦᑐᑦ. 

ᐃᓕᓐᓂᐊᖅᓂᐊᖅᑐᑦ ᖃᓄᐃᓐᓂᖏᑦ
ᓄᓇᕗᒻᒥ ᐊᒥᓱᓂᒃ ᐊᒃᓱᕈᕐᓇᖅᑐᓂᒃ ᓵᖓᖕᒪᑕ ᐊᑐᐃᓐᓇᐅᑎᑦᑎᓂᖏᓐᓂᒃ K-12-ᒧᑦ ᐃᓕᓐᓂᐊᕈ -
ᑎᒃᓴᓂᒃ. ᐅᑯᐊ ᑕᒪᔾᔭ ᐊᑖᓃᑦᑐᑦ ᐃᓚᖏᑦ ᐱᒻᒪᕆᐅᔪᑦ ᐃᓱᒪᓘᑕᐅᔪᑦ, ᓵᖓᔭᐅᔪᑦ ᒐᕙᒪᒃᑯᑦ
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ. 

• ᓄᓇᕗᒻᒥ ᒪᒃᑯᒃᑑᖕᒪᑕ ᐊᒥᓱᕈᖅᐸᓪᓕᐊᔪᓪᓚᕆᐅᓪᓗᑎᒡᓗ ᐃᓄᖁᑎᖏᓂ.
• ᐃᓕᓐᓂᐊᖅᓯᒪᓂᖏᑦ ᐊᒻᒪᓗ ᐊᔪᖏᓐᓂᖏᑦ ᐃᓄᐃᑦ ᐊᑖᓃᑦᑐᑦ ᑕᐃᒃᑯᐊ ᐱᑕᖃᕆᐊᓖᑦ

ᐊᖑᒪᔾᔪᑕᐅᓂᐊᖅᑎᓪᓗᒋᑦ ᐃᓕᖅᑯᓯᑐᖃᕐᒥᓂᒃ ᐊᒻᒪᓗ ᐱᒻᒪᕆᐅᔪᓂᒃ ᐊᑐᕈᓐᓇᖅᑐᓂᒃ
ᐱᑕᖃᕆᐊᖃᖅᑐᓂᒃ ᐃᓄᖁᑎᒋᔭᐅᔪᓄᑦ ᓄᓇᕗᒻᒥ.

• ᐊᒥᓱᕈᕆᐊᖅᓯᒪᓂᖏᑦ ᐃᖃᓇᐃᔭᕐᕕᖕᓂ ᐱᓇᓱᐊᖅᑲᑕᐅᔪᑦ ᐊᒥᓲᓂᖏᓐᓂᒃ ᑮᓇᐅᔭᒃᓴᓂᒃ.
• ᐃᓕᓐᓂᐊᕌᓂᒃᓯᒪᔪᑦ ᐊᒥᓲᓂᖏᑦ 1/3-ᒦᑐᐃᓐᓇᖅᑐᖅ ᑲᓇᑕᓕᒫᒥ ᐊᑐᖅᑕᐅᖃᑦᑕᖅᑐᐃᑦ

ᐊᒥᓲᓂᖏᓐᓂᒃ, ᑐᑭᓯᓇᖅᓯᓯᒪᓪᓗᓂ ᑕᒡᕘᓇ ᐊᖏᔪᒻᒪᕿᖕᒥᒃ ᐃᓕᓐᓂᐊᖅᓂᐊᖅᑏᑦ
ᐃᓚᐅᑎᑕᐅᓐᖏᓐᓂᖏᓐᓂᒃ. 

ᖃᓂᒋᔭᖏᓐᓃᑦᑐᑦ 80 ᐳᓴᓐᑎᑦ ᐃᖃᓇᐃᔭᖅᑐᓂ ᐅᑭᐅᖃᖅᑐᑦ ᐃᓄᐃᑦ ᓄᓇᕗᒻᒥ ᐃᓕᓐᓂᐊᕌᓂᒃᓯ -
ᒪᔾᔪᑎᖃᖏᑦᑐᑦ, ᐊᒻᒪᓗ 75 ᐳᓴᓐᑎᑐᐃᓐᓇᐃᑦ ᐃᓐᓇᐃᑦ ᖁᑦᑎᖕᓂᖅᓴᓂᒃ ᐃᓕᓐᓂᐊᕌᓂᒃᓯᒪᔪᑦ
ᓇᓗᓇᐃᒃᑯᑕᖃᖅᓱᑎᒃ  ᐃᖃᓇᐃᔭᖅᐳᑦ. ᑕᐃᒃᑯᐊ ᐃᖃᓇᐃᔮᖅᑖᕈᓐᓇᕐᓂᖏᑦ ᐊᖏᔪᒻᒪᕆᐊᓗᖕᒥᒃ
ᐊᔪᕐᓇᕐᓂᖅᓴᐅᔪᑦ ᐃᓄᖕᓄᑦ ᐃᓕᓐᓂᐊᖅᓯᒪᔪᓄᑦ ᐳᖅᑐᓂᓕᖕᒥᒃ 9-ᒥᒃ 11-ᒧᑦ (46 ᐳᓴᓐᑎᖏᓃᑦᑐᑦ)
ᐅᕙᓘᓐᓃᑦ ᐊᑖᓃᑦᑐᑦ (39 ᐳᓴᓐᑎᒥ) ᐊᒻᒪᓗ ᑕᐃᒪᐃᓐᓂᖓᓄᑦ, ᐊᖏᔪᒻᒪᕆᐊᓗᖕᒥᒃ ᐊᒃᑐᐃᓯᒪᔪᖅ
ᑕᒪᐃᓐᓂᒃ ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᔭᕆᐊᖃᖃᑦᑕᖅᑐᓄᑦ ᐃᓅᓂᖏᓐᓂ ᑕᒪᒃᑯᐊ ᐃᓄᐃᑦ. 

ᐊᒥᓲᓂᖏᑦ ᐳᖅᑐᓂᖅᓴᓂᒃ  ᐃᓕᓐᓂᐊᕌᓂᒃᓯᒪᔪᑦ ᐃᓕᓐᓂᐊᖅᓂᑏᑦ, ᑭᓯᐊᓂ
ᐱᐅᓯᒋᐊᖅᐸᓪᓕᐊᓯᒪᓕᖅᑐᑦ, ᑕᓕᒪᐅᖃᐅᔪᓂᒃ ᐊᕐᕌᒍᓂ. 

Figure 1 Grade 12 Graduates by Year

 5 Year Moving Average

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᑕᒪᓐᓇ ᐱᕈᖅᐸᓪᓕᐊᓯᒪᓂᖅ ᐊᖏᒡᓕᒋᐊᖅᓯᒪᔪᖅ ᐱᓗᐊᖅᑐᒥᒃ ᐱᔾᔪᑕᐅᓪᓗᑎᒃ ᑕᒪᐃᓐᓃᓕᕐᓂᖏᑦ
(ᐊᑕᐅᓯᕐᒦᑎᑕᐅᔪᓐᓃᕐᓂᖏᓐᓂᒃ ᐃᓕᓐᓂᐊᕐᕖᑦ). ᐳᖅᑐᓂᖅᓴᓂ ᐃᓕᓐᓂᐊᕈᓐᓇᕐᓂᖅ
ᐊᑐᐃᓐᓇᐅᕙᓚᐅᕐᒪᑦ ᑭᓯᐊᓂ ᐃᖃᓗᖕᓂ (ᐊᒻᒪᓗ ᓄᓇᕗᑦ ᓯᓚᑖᓃᑦᑐᓂ, ᑰᒡᔪᐊᕐᒥ, ᔭᓗᓇᐃᒥ ᐊᒻᒪᓗ
ᐃᓅᕕᖕᒥ). ᑕᒪᕐᒥᒃ ᓄᓇᓖᑦ ᓄᓇᕗᒻᒥ ᒫᓐᓇᐅᓕᖅᑐᖅ ᐳᖅᑐᓂᖅᓴᓂᒃ ᐃᓕᓐᓂᐊᕐᕕᖃᓕᕐᒪᑕ. 

ᓄᓇᕗᒻᒥ ᐳᖅᑐᓂᓕᖕᓂ 12-ᒥᒃ ᐃᓕᓐᓂᐊᕌᓂᒃᐸᓪᓕᐊᓂᖏᑦ ᐊᑦᑎᖕᓂᐹᖑᔪᑦ ᑲᓇᑕᒥ,
ᐃᓕᓐᓂᐊᕌᓂᖃᑦᑕᖅᑐᓪᓗ ᐊᒥᓱᕈᖅᐸᓪᓕᐊᑐᐃᓐᓇᖅᓱᑎᒃ ᐊᕐᕌᒍᑕᒫᖅ. ᑕᒪᓐᓇ
ᐅᓂᒃᑲᖅᑕᐅᓯᒪᔪᓐᓇᖅᑐᖅ ᐱᔾᔪᑕᐅᓪᓗᑎᒃ ᐊᒥᓱᕈᖅᐸᓪᓕᐊᓂᖏᑦ ᐃᓄᕙᓪᓕᐊᔪᑦ, ᐊᒻᒪᓗ
ᐱᔾᔪᑎᖃᖏᓐᓂᖅᓴᐅᓪᓗᓂ ᐊᖏᔪᒥᒃ ᐊᓯᔾᔨᖅᓯᒪᓂᖏᓐᓂᒃ ᒫᓐᓇᐅᔪᖅ ᐃᓕᓐᓂᐊᕌᓂᒃᐸᓪᓕᐊᕙᒃᑐᑦ,
ᐃᓄᖁᑎᓕᒫᖏᑦ ᑕᑯᓪᓗᒋᑦ, ᐅᕙᓘᓐᓃᑦ ᐱᐅᓯᒋᐊᖅᓯᒪᓂᖏᓐᓄᑦ ᑕᒪᐃᓐᓂ ᐃᓕᓐᓂᐊᕈᑕᐅᕙᒃᑐᑦ.
(ᑕᑯᓗᒋᑦ ᑕᑯᔭᒃᓴᐃᑦ 2). 

ᓇᑭᖔᕐᓂᖏᑦ: ᓄᓇᕗᑦ ᒐᕙᒪᒃᑯᖏᑦ, ᐃᖃᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ

Figure 2 Grade 12 Graduates by Beneficiary Status

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᑏᓇ ᐅᒃᑐᕙᒃ 
ᐅᖃᓕᒫᖅᑐᖅ ᐃᓄᐃᑦ
ᐃᓕᓐᓂᐊᕈᑕᐅᓂᖏᓐᓂ
ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᖕᒥ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᓇᑭᖔᕐᓂᖏᑦ: ᓄᓇᕗᑦ ᒐᕙᒪᒃᑯᖏᑦ, ᐃᖃᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ

ᐊᖏᓂᖏᑦ ᐊᕐᓇᐃᑦ ᓴᓂᐊᓂ ᐊᖑᑏᑦ ᐃᓕᓐᓂᐊᕌᓂᒃᓯᒪᔪᓂ ᐊᔾᔨᒌᖃᑦᑕᖅᓯᒪᖏᑦᑐᑦ 6-ᖑᓯᒪᔪᓂ
ᐊᕐᕌᒍᓂ, ᑭᓯᐊᓂ ᑕᒪᐃᓐᓂᒃ ᕿᑎᐊᓃᓐᓂᖃᖅᐳᑦ ᐊᕐᓇᓂᒃ ᐊᒥᓲᓂᖅᓴᐅᓂᖃᖅᑐᓂᒃ ᐊᖑᑎᓂᒃ, ᐊᒻᒪᓗ
ᑕᒪᓐᓇ ᐊᔾᔨᒌᖏᓐᓂᖓ ᐊᖏᒡᓕᕙᓪᓕᐊᑐᐃᓐᓇᖅᑐᖅ. ᐊᒥᓲᓂᖅᓴᐃᑦ ᐊᖑᑏᑦ ᓄᖃᑐᐃᓐᓇᖃᑦᑕᖅᑐᑦ
ᒪᓕᑐᐃᓐᓇᖅᐳᑦ ᐊᖑᑏᑦ ᐃᖃᓇᐃᔭᖏᓐᓂᖅᓴᐅᖃᑦᑕᕐᓂᖏᓐᓂᒃ. 29

ᓱᒐᒥ ᐃᓕᓐᓂᐊᖅᑏᑦ ᓄᖃᑐᐃᓐᓇᖃᑦᑕᕐᒪᖔᑕ, ᑕᑯᔭᒃᓴᐃᑦ 4 ᐊᒻᒪᓗ 5-ᒦᑦᑐᑦ ᓇᓗᓇᐃᖅᓯᔪᑦ
ᐱᒻᒪᕆᐅᓂᖅᐹᖑᖃᑕᐅᔪᑦ ᐱᔾᔪᑕᐅᔪᑦ ᑲᔪᓯᔪᓐᓃᕐᓂᖅ ᐃᓕᓐᓂᐊᕐᓂᕐᒥᓂᒃ ᐱᔾᔪᑎᖃᖅᑐᖅ ᐃᓄᐃᑦ
ᐱᓕᕆᖔᕈᒪᓂᖏᓐᓂᒃ (16 ᐳᓴᓐᑏᑦ), ᐃᑲᔪᕈᒪᓪᓗᑎᒃ ᐊᖏᕐᕋᒥᓂ (14 ᐳᓴᓐᑏᑦ).

ᖃᐅᔨᒪᔪᒥᓇᖅᑐᖅ ᐳᓴᓐᑎᑎᒍᑦ ᐃᓄᐃᑦ ᐅᖃᖃᑦᑕᖅᑐᑦ ᐱᔾᔪᑎᖃᕐᓂᕐᒥᓂᒃ ᐃᓕᓐᓂᐊᕌᓂᒃᓯ -
ᒪᖏᓐᓂᕐᒥᓂᒃ ᐳᖅᑐᓂᖅᓴᓂᒃ ᐱᔾᔪᑎᖃᖅᑐᑦ ᐅᖓᓯᓗᐊᓚᐅᕐᓂᕐᒥᓂᒃ ᐊᖏᕐᕋᒥᓂᒃ,
/ᐊᖏᕐᕋᖅᓯᓕᖃᑦᑕᕐᓂᕐᒥᓂᒃ/ᐃᓕᓐᓂᐊᕐᕕᖃᖏᓐᓂᖏᓐᓂᒃ/ᐃᓚᐅᔪᓇᐃᓕᓯᒪᓂᖏᓐᓂᒃ
ᐃᓕᓐᓂᐊᕐᕖᑦ ᓅᑕᐅᕙᓪᓕᐊᓯᒪᓂᖏᓐᓄᑦ ᓄᓇᓕᖕᓄᑦ ᐊᑕᐅᓯᕐᒦᑎᑕᐅᔪᓐᓃᖅᓱᑎᒃ, ᓲᕐᓗ
ᑕᑯᔭᒃᓴᓃᑦᑐᓂ 5-ᒥ. 

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

Figure 4 Adult Inuit Reasons for Not Completing High School

ᒥᐊᕆᔮᓐ ᑮᓯ ᓯᑑᒃᔅ ᓴᓂᐊᓂ ᓂᑯᕕᖓᔪᖅ
ᐱᓕᕆᐊᕆᓚᐅᖅᑕᖏᓐᓂᒃ ᑐᒃᑐᓕᕆᔪᓂᒃ, 
ᖃᐅᔨᓴᖅᑕᐅᓯᒪᔪᓂᒃ ᑕᑯᓇᒐᒃᓴᓂᒃ. 

ᐃᑲᔪᖅᑕᐅᓂᖅᓴᐅᔭᕆᐊᓖᑦ
ᐃᖃᓇᐃᔭᕐᕕᖓ ᐃᓕᓐᓂᐊᖅᑐᓕᕆᓂᕐᒧᑦ ᐃᓄᑑᓪᓗᓂ ᐃᓕᓐᓂᐊᖅᑐᓕᕆᓂᕐᒥᒃ ᐃᓱᒪᓕᐅᖅᑎᐅᕗᖅ,
ᑎᓕᐅᖅᑎᐅᖃᑦᑕᖅᓱᑎᒃ ᐃᓕᓐᓂᐊᕐᕕᖕᓂᒃ ᐃᓕᓐᓂᐊᓕᖅᑎᑕᐅᓂᖏᓐᓂᒃ ᑕᒪᕐᒥᒃ ᐃᓕᓐᓂᐊᖅᑐᓂᒃᓴᐃᑦ
ᐃᓅᖃᑎᒌᒃᑐᓂ. ᑐᕌᒐᖃᖅᑐᑦ ᐃᒫᒃ ᐃᓕᓐᓂᐊᖅᑐᑦ ᐃᓕᓐᓂᐊᖏᓐᓇᖃᑦᑕᕆᐊᖃᕐᓂᖏᓐᓂᒃ ᖃᖓᓕᒫᖅ
ᐊᔪᕐᓇᖏᑦᑐᒥ, ᐊᒻᒪᓗ ᐃᓄᓕᒫᓄᑦ ᐃᓕᓐᓂᐊᕈᑎᒃᓴᐃᑦ ᐃᓚᒋᐊᖅᑕᐅᖃᑦᑕᕐᓗᑎᒃ ᓈᒪᔪᓂᒃ
ᐃᓕᓐᓂᐊᕈᑎᒃᓴᓄᑦ ᐊᑐᒐᒃᓴᓂᒃ ᑐᕌᖓᔪᓂᒃ ᐊᔪᖏᓐᓂᖏᓐᓂᒃ ᐊᒻᒪᓗ ᐱᔭᕆᐊᖃᕐᓂᖏᓐᓂᒃ
ᐃᑲᔪᖅᑕᐅᔭᕆᐊᓖᑦ ᓱᕈᓰᑦ. 

ᖃᓂᒋᔭᖏᓐᓃᑦᑐᑦ 20 ᐳᓴᓐᑏᑦ ᐃᓕᓐᓂᐊᖅᑏᑦ ᐊᔾᔨᐅᖏᑦᑐᓂᒃ ᐃᑲᔪᖅᑕᐅᒃᑲᓐᓂᕆᐊᖃᓱᑦ. 30
ᖃᓂᒋᔭᖏᓃᑦᑐᑦ 1 ᐳᓴᓐᑦ ᐃᑲᔪᖅᑕᐅᔭᕆᐊᕐᔪᐊᖅᑐᑦ ᓱᕐᓗ ᑕᐅᑐᑦᑎᐊᖏᓐᓂᕐᒧᑦ, ᑐᓵᑦᑎᐊ -
ᕈᓐᓇᖏᓐᓂᕐᒧᑦ, ᐅᕙᓗᓐᓃᑦ ᐱᕙᓪᓕᐊᔪᓐᓇᕐᓂᒃᑯᑦ ᐊᔪᕈᑎᖃᕐᓂᕐᒧᑦ. ᖃᓂᒋᔭᖏᓐᓃᑦᑐᑦ 7
ᐳᓴᓐᑎᖏᓃᑦᑐᑦ ᐱᒻᒪᕆᐅᖏᓐᓂᖏᓐᓂᒃ ᑎᒥᒃᑯᑦ ᐊᒻᒪᓗ ᐃᓅᓯᕐᒥᒍᑦ/ᐃᒃᐱᖕᓂᐊᓂᒃᑯᑦ
ᐃᑲᔪᖅᑕᐅᔭᕆᐊᓖᑦ, ᐊᒻᒪᓗ ᖃᓂᒋᔭᖏᓃᑦᑐᑦ 12 ᐳᓴᓐᑏᑦ ᐃᑲᔪᖅᑕᐅᒃᑲᓐᓂᕆᐊᖃᖃᑦᑕᖅᑐᑦ
ᐊᖑᒪᖃᑦᑕᕐᓂᐊᕐᒪᑕ ᐊᓯᒥᓂᒃ ᐃᓕᓐᓂᐊᖃᑕᐅᔪᓂᒃ. ᑭᓯᐊᓂ, ᓈᓴᖅᑕᐅᓯᒪᔪᓂ, ᖃᐅᔨᔭᐅᔪᑦ
ᐊᑐᐃᓐᓇᐅᓇᔭᖅᑐᑦ ᐃᑲᔪᖅᑕᐅᒃᑲᓐᓂᕆᐊᖃᖅᑐᓂ ᓱᓕ ᐱᔭᕇᖅᑕᐅᓯᒪᖏᑦᑐᑦ ᒫᓐᓇᐅᔪᖅ**.

ᐅᖃᓪᓚᒡᕕᒃᓴᐃᑦ ᐊᒻᒪᓗ ᐃᑲᔪᖅᑎᒃᓴᐃᑦ 
ᒫᓐᓇᐅᔪᖅ, ᐱᖓᓱᓂ ᐊᕕᒃᑐᖅᓯᒪᓂᐅᔪᓂ ᒪᑯᓂᖓ ᐱᑕᖃᖅᐳᑦ: 

• ᓯᑕᒪᐃᑦ ᐃᓕᓐᓂᐊᖅᑎᓂᒃ ᐃᑲᔪᖅᑏᑦ ᑐᑭᓯᓂᐊᖅᑎᐅᔪᑦ
• 38-ᖑᔪᐃᑦ ᐃᓕᓐᓂᐊᖅᑎᓂᒃ ᐃᑲᔪᖅᑏᑦ ᐃᓕᓴᐃᔩᑦ
• 53-ᖑᔪᐃᑦ ᐃᓕᓐᓂᐊᖅᑎᓂᒃ ᐃᑲᔪᖅᑎᓄᑦ ᐃᑲᔪᖅᑏᑦ

ᐊᔾᔨᐅᖏᑦᑐᒥᒃ ᐊᑐᒐᒃᓴᖅᑕᖃᖏᑦᑐᑦ ᐊᔪᖏᓐᓂᖅᓴᐅᓗᐊᖅᑐᓄᑦ ᐃᓕᓐᓂᐊᖅᑐᓄᑦ. 

ᐊᔪᖏᓐᓂᖏᑦ ᐊᒻᒪᓗ
ᐊᔪᕈᓐᓃᖅᓴᖅᑕᐅᓂᖏᑦ
ᒪᒃᑯᒃᑐᑦ ᐃᓄᐃᑦ ᐊᒥᓲᓂᖏᑦ ᑕᑯᒃᓴᐅᔪᒥ 6-ᒥ ᓴᕿᑦᑎᔪᑦ ᐊᒥᓱᒐᓴᖕᓂᒃ ᐆᒃᑐᕋᕈᑕᐅᖃᑦᑕᖅᑐᓂᒃ
ᐊᒻᒪᓗ ᐱᕕᒃᓴᕆᔭᐅᕙᒃᑐᓂᒃ ᓄᓇᕗᒻᒥ. ᑐᑭᖃᖅᑐᖅ ᓱᕈᓰᑦ ᐸᐃᕆᔭᐅᖃᑦᑕᕐᓂᖏᑦ ᐊᒻᒪᓗ ᐊᓯᐊᒍᑦ
ᐱᓕᕆᖔᕈᓐᓇᕐᓂᖏᑦ ᐊᖅᑯᑎᓂᐅᓂᐊᖅᑐᒃᓴᐅᔪᑦ ᐃᖃᓇᐃᔮᖅᑖᕆᔭᐅᕙᒃᑐᓄᑦ ᐊᒻᒪᓗ ᐱᓇᓱᐊᕈᓐᓇᕐᓂ
ᐳᖅᑐᓂᖅᓴᓂᒃ ᐃᓕᓐᓂᐊᖅᑲᑕᐅᔪᓐᓇᕐᓂᕐᒥᒃ.  ᑕᒡᕘᓇᑦᓴᐃᓐᓇᖅ, ᓴᓐᖏᔪᒥᒃ ᑐᓴᐅᒪᔭᐅᑎᑦᑎᓂᖅ
ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ ᐊᑐᖅᑕᐅᑎᑦᑎᓇᓱᐊᕐᓂᕐᒥᒃ ᐊᒻᒪᓗ ᐃᑲᔪᖅᑕᐅᓂᖏᓐᓄ
ᐃᑲᔪᖅᑕᐅᔭᕆᐊᖃᖅᑐᓂ ᐱᑕᖃᕆᐊᖃᒻᒪᕆᒃᐳᑦ ᐊᒥᓲᓂᖅᓴᐃᑦ ᐃᓄᐃᑦ ᐱᕙᓪᓕᐊᓂᖃᖃᑕᐅᓂᐊᖅᐸᑕ
ᐊᑐᓕᖅᑕᐅᓂᖏᓐᓂᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ. 

ᑭᖑᕙᐃᓐᓇᖃᑦᑕᕐᓂᖅ ᐊᒻᒪᓗ
ᓄᖃᖓᑎᑕᐅᑲᐃᓐᓇᕐᓂᖅ
ᒪᕐᕉᒃ ᐱᒻᒪᕆᐅᓪᓗᑎᒃ ᓇᓗᓇᐃᒃᑯᑕᐅᕘᒃ ᐊᑲᐅᖏᓕᐅᕈᑎᖃᕐᒪᖔᑕ ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᓂ,
ᐱᔾᔪᑎᖃᖅᑐᓂᒃ ᐃᓕᓐᓂᐊᕆᐊᖃᑦᑕᓐᖏᕐᓂᕐᒥᒃ ᐊᒻᒪᓗ ᓄᖃᖅᑎᑕᐅᖃᑦᑕᖅᓂᖏᓐᓂ
ᓱᐊᒃᑕᐅᒍᑎᒋᓪᓗᒍ. ᓈᓴᖅᑕᐅᓯᒪᔪᓄᑦ ᐊᓂᑎᑕᐅᓯᒪᑲᐃᓐᓇᖅᑐᓂ ᐊᑐᐃᓐᓇᐅᓚᐅᖏᑦᑐᑦ
ᓴᓇᔭᐅᓂᖏᓐᓂ ᑖᒃᑯᐊ ᐅᓂᒃᑳᓕᐊᑦ, ᑭᓯᐊᓂ ᐃᓕᓐᓂᐊᕆᐊᖃᑦᑕᖏᑦᑐᓄᑦ ᓈᓴᖅᑕᐅᓯᒪᔪᑦ 2001-ᒥᒃ
2006-ᒧᑦ ᓄᐃᑎᑦᑎᓯᒪᔪᑦ ᐱᐅᖏᑦᑐᒻᒪᕆᖕᓂᒃ, ᑭᓯᐊᓂ ᑕᐃᒪᐃᓐᓂᐊᑐᐃᓐᓇᖅᑐᓂᒃ ᖃᓄᐃᓐᓂᖏᓐᓂᒃ
ᐃᓕᓐᓂᐊᖅᑏᑦ ᓈᒻᒪᒃᓴᖃᑦᑕᖏᓐᓂᖏᓐᓂᒃ ᐃᓕᓐᓂᐊᕐᕕᖕᓂᒃ, ᐃᓐᓇᕈᖅᐸᓪᓕᐊᓂᖏᓐᓂᒃ ᒪᓕᒃᓱᑎᒃ.
ᐃᓕᓐᓂᐊᕆᐊᖃᑦᑕᖏᓐᓂᖏᑦ ᐃᓕᓐᓂᐊᓕᓵᖅᑐᓂ ᑎᑭᓪᓗᒋᑦ ᐳᖅᑐᓂᓕᖕᓄᑦ 6-ᒧᑦ ᑕᒪᐃᓐᓂᑲᓴᒃ
ᐊᑕᓃᑦᑐᑦ 10 ᐳᓴᓐᑎ (ᐃᓚᖏᑦ 10 ᐳᓴᓐᑏᑦ ᐊᒻᒪᓗ 20 ᐳᓴᓐᑏᑦ ᐊᑯᓐᓂᖏᓐᓃᑦᑐᑦ ᐊᒻᒪᓗ ᐊᑕᐅᓯᖅ
ᐃᓕᓐᓂᐊᕐᕕᒃ ᐃᓕᓐᓂᐊᕆᐊᕐᕕᐅᖃᑦᑕᖏᑐᑦ ᐅᖓᑖᓂ 20 ᐳᓴᓐᑎᖏᓃᑦᑐᓂ), ᐊᒻᒪᓗ ᐳᖅᑐᓂᖅᓴᓂ
ᐃᓕᓐᓂᐊᕐᕖᑦ ᐃᓕᓐᓂᐊᕆᐊᕐᕕᐅᔪᓃᖃᑦᑕᖅᑐᑦ ᐊᑯᓐᓂᖏᓐᓂ 20 ᐊᒻᒪᓗ 50 ᐳᓴᓐᑏᑦ.  ᐃᓚᖏᓐᓂ
ᑕᐃᒪᐃᖏᑦᑎᐊᕐᒥᔪᑦ. ᐃᓕᓐᓂᐊᓕᓵᖅᑐᓂ ᐃᓕᓐᓂᐊᕐᕕᖕᓂ ᐃᖃᓗᖕᓂ ᐃᓕᓐᓂᐊᕆᐊᖃᑦᑕᖏᑦᑐᑦ
ᑕᐃᒪᖓᑦ ᐊᑖᓃᑦᑐᑦ 3 ᐳᓴᓐᑎᑦ, ᐊᒻᒪᓗ ᐳᖅᑐᓂᖅᓴᓂᒃ ᐃᓕᓐᓂᐊᕐᕕᒃ ᑲᖏᖅᖠᓂᕐᒥ
ᐃᓕᓐᓂᐊᕐᕆᐊᕐᕕᐅᖃᑦᑕᖏᑦᑐᖅ ᑕᐃᒪᖓᓂᑦ ᐊᑖᓃᑦᑐᓂᒃ 20 ᐳᓴᓐᑎᓂᒃ. ** ᑐᓐᖓᕕᒃᑯᑦ ᑐᒃᓯᕋᖅᓯᒪᔪᑦ ᖃᐅᔨᒪᔾᔪᑎᒃᓴᓂᒃ ᐱᔾᔪᑎᖃᖅᑐᓂᒃ ᐊᔾᔨᐅᖏᑦᑐᑎᒍᑦ ᐃᑲᔪᖅᑕᐅᔭᕆᐊᖃᖅᑐᓂᒃ

ᐃᓕᓐᓂᐊᖅᑎᓂᒃ, ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᑭᓯᐊᓂ ᓱᓕ ᖃᐃᑕᐅᓯᒪᖏᒻᒪᑕ, ᑕᒪᒃᑯᐊ
ᑎᑎᕋᖅᑕᐅᓕᖅᑎᓪᓗᒋᑦ.

ᓇᑭᑦ ᐱᔭᐅᖕᒪᖔᑦ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᓄᓇᓕᖕᓂ ᑐᑭᓯᓂᐊᕐᕕᖃᖃᑦᑕᕐᓂᖏᓐᓂ, ᓱᐊᒋᐊᕈᑎᖃᕐᓂᕐᒧᑦ ᖃᓄᐃᓕᐅᕈᑕᐅᕙᒃᑐᑦ ᐃᓗᐊᓃᑦᑐᑦ
ᒫᓐᓇᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂ, ᐊᑭᓖᑎᑦᑎᔾᔪᑕᐅᕙᓚᐅᖅᑐᑦ ᐊᖓᔪᖃᕆᔭᐅᔪᓄᑦ
ᓱᕈᓯᕐᓄᑦ ᐃᓕᓐᓂᐊᕆᐊᖃᑦᑕᖏᑦᑐᓄᑦ, ᐃᓱᒪᒋᔭᐅᓚᐅᖏᑦᑐᑦ ᐊᑐᖅᑕᐅᑦᑎᐊᕈᓐᓇᕐᓂᖏᓐᓂᒃ,
ᑭᓯᐊᓂᑦᑕᐅᖅ ᓱᕋᐃᓂᐅᓂᕋᖅᑕᐅᓯᒪᒋᓪᓗᑎᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ. ᐊᒥᓱᑦ ᐃᓄᐃᑦ ᑕᑯᔪᒪᔪᑦ
ᐊᓯᖔᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᐅᓯᒋᐊᕈᑕᐅᖔᕈᓐᓇᖅᑐᓂᒃ ᐃᓕᓐᓂᐊᕆᐊᕐᓂᖅᓴᐅᓕ -
ᕈᑕᐅᓇᔭᖅᑐᓂᒃ, ᓲᕐᓗ ᐅᖃᓪᓚᒡᕕᐅᖃᑦᑕᕐᓂᖏᓐᓄᑦ, ᐋᕿᒋᐊᖅᑕᐅᓯᒪᖃᑦᑕᕐᓗᑎᒃ ᐃᑲᕐᕋᖏᑦ,
ᐃᓚᐅᓂᖅᓴᐅᖃᑦᑕᕐᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ
ᐊᖓᔪᖃᕆᔭᐅᔪᑦ. 

ᐊᖏᔪᒻᒪᕆᖕᒥ ᐃᓱᒪᓘᑕᐅᓚᐅᕋᓗᐊᖅᑎᓪᓗᒋᑦ ᐃᓄᐃᑦ ᓄᓇᓕᖕᓂ ᑐᑭᓯᓂᐊᕐᕕᐅᑎᓪᓗᒋᑦ, ᐊᒥᓱᑦ
ᐊᖓᔪᖃᕆᔭᐅᔪᑦ ᓴᐱᓕᖅᓯᒪᖃᑦᑕᓚᐅᖅᑐᑦ ᐊᐅᓚᑦᑎᔪᓐᓇᕐᓂᕐᒥᒃ ᓱᕈᓯᕐᒥᓂᒃ ᑕᒡᕘᓇ ᐅᕙᓘᓐᓃᑦ
ᐃᓱᒪᖃᖃᑕᓚᐅᖅᓱᑎᒃ ᓱᕈᓰᑦ ᐃᓕᓐᓂᐊᕆᐊᖃᑦᑕᖏᓐᓂᖏᓐᓂᒃ ᐱᔾᔪᑎᖃᑦᑎᐊᕋᓱᒋᓪᓗᒋᑦ,
ᐱᔾᔪᑕᐅᖕᒪᑕ ᐃᖅᑭᐊᖑᖅᑕᐅᖃᑕᕐᓂᖏᑦ ᐃᓕᓐᓂᐊᕐᕕᖕᒥ ᐊᒻᒪᓗ ᑲᔪᓯᑦᑎᐊᖏᓗᐊᕐᓂᖏᓐᓂᒃ. ᐃᓄᐃᑦ
ᐱᕈᖅᓴᐃᔾᔪᓯᖏᑦ ᓱᕈᓯᕐᒥᒃ, ᐊᖓᔪᖃᐅᓴᕐᓂᖃᖏᒻᒪᑦ. ᐊᖓᔪᖄᕆᔭᐅᔪᑦ ᓱᓕᔪᖅᓴᕐᓂᖅᓴᐅᕙᖕᒪᑕ ᓱᕈᓰᑦ
ᓱᓇᒥᒃ ᐱᔪᒪᔭᖏᓐᓂᒃ. 31

ᐅᖃᐅᓯᐅᓂᖏᓐᓂ ᐃᓂᖅᑎᖅᑕᐅᖃᑦᑕᕐᓂᖅ ᐊᒻᒪᓗ ᐊᓂᑎᑕᐅᓯᒪᑲᐃᓐᓇᖃᑦᑕᕐᓂᖏᑦ (ᓱᕈᓰᑦ)
ᑭᐅᖃᑦᑕᓚᐅᖅᑐᑦ ᐊᒥᓱᒻᒪᕆᐅᓚᐅᖅᑐᑦ ᐅᒃᐱᕆᔭᖃᖅᑐᑦ ᐊᖓᔪᖄᕆᔭᐅᔪᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᖏᓂᖅᓴᒥᒃ ᐃᓚᒋᔭᐅᔭᕆᐊᖃᕐᓂᖏᓐᓂᒃ ᓴᖏᓂᖅᓴᒥᒃ
ᐃᓚᐅᔪᓐᓇᕐᓂᖃᕐᓗᑎᒃ. ᐊᒥᓱᑦ ᐅᖃᐅᓯᐅᖃᖃᑦᑕᓚᐅᖅᑐᑦ ᐱᑕᖃᕆᐊᖃᕐᓂᖏᓐᓂᒃ ᐊᓯᖔᖏᓐᓂᒃ
ᐊᑐᖅᑕᐅᔪᓐᓇᖅᑐᓂᒃ, ᐊᒻᒪᓗ ᐊᒥᓱᑦ ᐊᖓᔪᖄᑦ ᐃᓱᒪᒃᓴᖅᓯᐅᕈᑎᖃᖁᔨᓯᒪᔪᑦ ᐱᐅᔪᓂᒃ ᖃᓄᖅ
ᑲᒪᓂᖃᑦᑕᖁᔨᓪᓗᑎᒃ ᓱᕈᓯᕐᓂᒃ. 

ᑭᐅᕙᓚᐅᖅᑐᑦ ᐃᓱᒪᖃᓚᐅᖅᑐᑦ ᐃᓕᓐᓂᐊᕐᕕᖕᒥ ᐊᓂᑕᐅᓯᒪᑲᐃᓐᓇᕐᓂᖅ ᐱᐅᖏᓐᓂᖓᓂᒃ
ᓱᐊᒃᑕᐅᓯᒪᓂᕆᔭᐅᔾᔪᑎᓂᒃ ᐊᖓᔪᖄᕆᔭᐅᔪᓄᑦ ᐊᑎᓕᐅᖅᑕᐅᑎᑦᑎᖃᑦᑕᖏᓐᓂᖏᓐᓂᒃ ᕿᑐᖓᒥᓂᒃ
ᐃᓕᓐᓂᐊᕆᐊᖃᕐᓂᕐᒧᑦ ᐊᒻᒪᓗ ᐃᓕᓐᓂᐊᕆᐊᖃᑦᑕᖏᓐᓂᕐᒧᑦ. ᐊᓂᑎᑕᐃᓯᒪᑲᐃᓐᓇᖅᑎᓪᓗᒋᑦ
ᐃᓕᓐᓂᐊᖅᑏᑦ, ᐃᓕᓐᓂᐊᕐᕖᑦ ᐱᓕᕆᔪᔮᓚᐅᕐᒪᑕ ᓲᕐᓗ ᐊᖓᔪᖄᑦᑎᐊᕙᐅᖏᑦᑑᓪᓗᑎᒃ ᐃᓕᓐᓂᐊᖅᑎᒥᒃ
ᐃᓕᓯᔭᕌᖓᒥᒃ ᖃᐅᔨᓴᖅᑎᖃᖏᑦᑐᒧᑦ, ᐱᓂᕐᓗᓕᕐᕕᒋᔪᓐᓇᖅᑕᖓᓄᑦ. ᐃᓱᒪᒋᔭᐅᔪᓂ ᑭᐅᖃᑦᑕᓚᐅᖅᑐᓂ,
ᐊᓂᑦᑎᓯᒪᑲᐃᓐᓇᖅᑲᑦᑕᕐᓂᖅ ᐃᓚᖓᒍᑦ ᐱᔾᔪᑕᐅᓯᒪᔪᖅ ᐃᓕᓐᓂᐊᖅᑏᑦ ᑲᔪᓯᑦᑎᐊᕈᓐᓃᖃᑦᑕᕐᓂᖏᓐᓄᑦ.  

ᐊᒥᓱᑦ ᐊᖓᔪᖄᕆᔭᐅᔪᑦ ᐃᓱᒪᓘᑎᖃᖅᑐᑦ ᐃᓕᓐᓂᐊᕆᐊᖃᑦᑕᖏᓐᓂᕐᒥᒃ ᐱᔾᔪᑕᐅᓪᓗᓂ
ᑐᑭᖃᖃᑦᑕᕐᓂᖓᓂᒃ ᓱᕈᓰᑦ ᖃᐅᔨᓴᖅᑎᖃᖏᓐᓂᖏᓐᓄᑦ ᐱᕋᔭᓕᔭᓐᓂᖅᓴᐅᖃᑦᑕᕐᒪᑕ. ᑐᑭᓯᐅᒪᔭ ᐅᓗ -
ᐊᖅᑑᔮᓚᐅᖏᑦᑐᑦ ᐊᖏᔪᒥᒃ ᐱᔾᔪᑕᐅᖃᑦᑕᕐᓂᖏᑦ ᐃᓕᓐᓂᐊᕆᐊᖃᑦᑕᖏᓐᓂᖅ, ᑭᓯᐊᓂ ᐊᖓᔪᖄᕆᔭ -
ᐅᔪᑦ ᐅᖃᐅᓯᕆᔭᖏᑦ ᑐᑭᓯᔭᐅᒍᑎᒃ ᐃᓱᒪᒋᓪᓗᒋᑦ ᐅᖃᐅᓯᕆᓯᒪᔭᖏᑦ ᒥᒃᓵᓄᑦ ᐅᖃᐅᓯᓕᕆᓂᖅ,
ᐃᓕᖅᑯᓯᓕᕆᓂᖅ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᑐᑭᓯᓇᖅᐳᖅ ᐊᑕᓂᖏᑦ ᖃᐅᔨᑲᐅᑎᒋᖏᒃᑲ ᓗ -
ᐊᖅᓱᒋᑦ, ᐃᓱᒪᖃᖃᑦᑕᖅᑐᑦ ᐱᑕᖃᖏᓗᐊᕐᓂᖏᓐᓂᒃ ᐅᖃᐅᓯᕐᒥᓂᒃ ᐊᒻᒪᓗ ᐃᓕᖅᑯᓯᕐᒥᓂᒃ ᐃᓕᓐᓂᐊ -
ᕈᑎᓂ ᐊᑐᖅᑕᐅᕙᒃᑐᓂ, ᐃᓱᒪᒋᔭᐅᒐᒥᒃ ᑕᒪᒃᑯᐊ ᐱᔾᔪᑕᐅᖃᑦᑕᕐᓂᖏᓐᓄᑦ ᐊᑲᐅᖏᓕᐅᕈᑕᐅᔪᓄᑦ. 

2003-ᒥ ᐅᓂᒃᑳᓕᐊᖏᓐᓂ ᑲᑐᔾᔨᖃᑎᒌᑦ ᑮᓇᐅᔾᔭᒃᓴᐅᑎᒃᓴᓕᕆᓂᕐᒧᑦ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ,
(OECD-ᑯᑦ), 32 ᐃᓕᓐᓂᐊᖅᑏᑦ ᐃᓚᐊᖃᑕᐅᖃᑦᑕᕐᓂᖏᑦ ᐃᓕᓐᓂᐊᕐᕕᖕᓂ – ᐃᒃᐱᒋᔭᖃᕐᓂᖅ
ᐃᓚᒋᔭᐅᖃᑕᐅᓂᕐᒥᒃ ᐊᒻᒪᓗ ᐱᖃᑕᐅᖃᑦᑕᕐᓂᕐᒥᒃ, ᐊᖏᔪᒻᒪᕇᑦ ᐊᔾᔨᒌᖏᓐᓂᖏᑦ ᐃᓕᓐᓂᐊᕐᕖᑦ
ᐃᓚᐅᑎᑦᑎᖃᑦᑕᕐᓂᖏᑦ ᐃᓕᓐᓂᐊᖅᑎᒥᓂᒃ ᓴᕿᓚᐅᖅᑐᑦ. ᐃᓕᓐᓂᐊᕐᕖᑦ ᐱᐅᒋᔭᐅᔪᓃᕋᔪᐃᑦᑐᒻᒪᕇᑦ
ᐃᓕᓐᓂᐊᖅᑎᓄᑦ, ᐃᓚᖃᑦᑕᓚᐅᖅᑐᑦ ᐃᓕᓐᓂᐊᖅᑎᓂᒃ ᐊᔪᖅᓴᖏᓐᓂᖅᓴᐅᔪᓂᒃ ᐊᖏᕐᕋᖃᖅᑐᓂᒃ,
ᐊᒻᒪᓗᑦᑕᐅᖅ ᑕᐃᒃᑯᓂᖓ ᓴᖏᔪᒥᒃ ᐋᕿᐅᒪᑦᑎᐊᕐᓂᖅᓴᐅᔪᒥᒃ ᐊᑐᒐᖃᖅᑐᓂᒃ, ᐱᐅᔪᓂᒃ ᐱᓕᕆᖃ -
ᑎᖃᖅᑐᓂᒃ ᐃᓕᓴᐃᔨᒥᒃ, ᐊᒻᒪᓗ ᖁᑦᑎᒃᑐᓂᒃ ᓂᕆᐅᒋᔭᖃᖅᑐᑦ, ᖃᓄᐃᓕᖓᒐᓗᐊᖅᐸᑕ ᐃᓅᓯᕐᒥᓂᒃ.
ᐃᓕᓐᓂᐊᕐᕖᑦ ᐃᓕᓐᓂᐊᖅᑎᓄᑦ ᐃᓚᒋᔭᐅᔪᔭᕐᕕᐅᔪᑦ ᐃᓕᓐᓂᐊᕆᐊᕐᕕᐅᒐᔪᖕᓂᖅᓴ ᐅᖃᑦᑕᕐᒥᔪᑦ.  

Figure 6 Age Pyramid: Nunavut vs.Canada, 2001

ᐅᓂᒃᑳᓕᐊᑦ ᑕᑯᓇᒃᓯᒪᔪᑦ ᖃᓄᖅ ᐃᓕᓐᓂᐊᖅᑏᑦ ᐃᓚᒋᔭᐅᔪᒪᐃᖃᑦᑕᕐᓂᖏᓐᓂᒃ. ᐃᓚᖓᒍᑦ
ᐱᔾᔪᑎᖃᖅᑐᖅ ᐃᓕᓐᓂᐊᕐᕕᖕᒥᐅᑕᐅᔪᔮᕆᖏᓐᓂᖅᓂ ᐃᖕᒥᓂᒃ: ᓲᕐᓗ ᐆᒃᑑᑎᒋᓗᒍ, ᐃᓕᓐᓂᐊᖅᑏᑦ
ᐅᒃᐱᕆᔭᖃᕈᓐᓇᖅᑐᑦ ᐃᓕᓐᓂᐊᕐᕕᖕᒥᓂᒃ ᐊᑐᖅᓯᒪᔭᖏᑦ ᐊᑑᑎᖃᕐᓂᐊᖏᓐᓂᖏᓐᓂᒃ ᓯᕗᓂᒃᓴᒥᓄᑦ
ᐅᕙᓘᓐᓃᑦ ᓇᕐᕈᒋᔭᐅᓕᖅᓯᒪᓇᓱᒋᓕᕈᓐᓇᖅᑐᑦ ᐃᓕᓐᓂᐊᖃᑎᒥᓄᑦ ᐃᓕᓴᐃᔨᒥᓄᓘᓐᓃᑦ. 

ᐃᒡᓗᖔᖔᒍᑦ ᓂᕆᐅᒋᔭᐅᓇᔭᖑᐊᖅᑐᓂ, ᖃᐅᔨᔭᐅᔪᑦ ᓴᕿᑦᑎᓯᒪᔪᑦ ᐃᓚᐅᔪᒪᓐᓃᖅᓯᒪᓂᖏᑦ
ᐃᓕᓐᓂᐊᖅᑏᑦ ᑕᐃᒪᐃᖃᑦᑕᖏᑦᑐᑦ ᐅᖃᓕᒫᑦᑎᐊᕈᓐᓇᖏᒃᑲᓗᐊᕈᑎᒃ: ᐊᒥᓱᓂ ᐊᔪᖏᑦᑎᐊᖅᑐᓂ
ᑕᐃᒪᐃᖃᑦᑕᖅᐳᑦ. ᐃᓕᓐᓂᐊᖅᑏᑦ ᐃᓚᒋᔭᐅᔪᔮᖏᑦᑐᑦ ᐃᓕᓐᓂᐊᕐᕕᖕᒥᓄᑦ, ᑕᒪᐃᓐᓂᑲᓴᒃ,
ᐅᖃᓕᒫᕈᓐᓇᕐᓂᖃᖃᑕᐅᔪᑦ ᖁᓛᓃᑦᑐᓂᒃ ᐊᓯᒥᓂᒃ. 

ᓈᓴᖅᑕᐅᓯᒪᔪᖃᖏᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ ᐃᓕᓐᓂᐊᕐᕕᖕᓂ
ᐊᓂᑎᑕᐅᓯᒪᑲᐃᓇᖃᑦᑕᖅᑐᓂ, ᐊᒥᓱᓂᒃ ᐃᓱᒪᒋᔭᐅᓯᒪᑐᐃᓐᓇᖅᑐᓂᒃ ᓴᕿᑦᑎᓯᒪᔪᖃᖃᑦᑕᓚᐅᖅᑐᖅ
ᑭᐅᖃᑦᑕᖅᑐᓂᒃ, ᓄᓇᓕᖕᓂ ᑐᑭᓯᓂᐊᕐᕕᐅᔪᓂ ᐃᓄᖕᓂᒃ ᑕᒪᒃᑯᐊᓗ ᐃᓕᓐᓂᐊᕐᕕᖕᓂ
ᐊᓂᑎᑕᐅᖃᑦᑕᕐᓂᖏᑦ ᐃᓕᓐᓂᐊᖅᑏᑦ ᐃᓱᒪᓘᑕᐅᓪᓗᓂ. 

ᐊᓂᑎᑕᐅᓯᒪᓂᖅ ᐃᓕᓐᓂᐊᕐᕕᖕᒥ ᐊᑐᖅᑕᐅᒐᔪᖕᓂᖅᐹᖑᔪᖅ ᐃᓂᖅᑎᕆᒋᐊᕈᑕᐅᓪᓗᓂ,
ᐊᑲᐅᖏᓕᐅᕈᑎᖃᖅᑐᓄᑦ ᐃᓕᖁᓯᖃᑦᑎᐊᖅᓯᒪᖏᑦᑐᓄᑦ. ᐊᓯᔾᔨᖅᑕᐅᒑᖓᑕ ᐃᓕᖅᑯᓯᕐᒥᒍᑦ
ᐱᑦᑎᐊᕈᓐᓃᕈᑕᐅᕙᒃᑐᑦ ᐅᓪᓗᒥᐅᓕᖅᑐᖅ ᓱᕈᓯᕐᓄᑦ ᕿᑐᖓᕆᔭᐅᔪᓄᓪᓗ, ᐊᒻᒪᓗ
ᐊᓯᔾᔨᖅᐸᓪᓕᐊᓯᒪᓂᖏᓐᓄᑦ ᐃᓚᒌᒃᑐᑦ ᐊᒻᒪᓗ ᓄᓇᓖᑦ, ᐃᓕᓐᓂᐊᕐᕕᖕᒥᒃ ᐊᓂᑎᑦᑎᓯᒪᓂᖅ
ᐃᓂᖅᑎᕆᐊᕈᑎᒋᓪᓗᒍ ᐊᑑᑎᖃᓗᐊᕈᓐᓃᖅᑐᖅ ᐊᑑᑎᖃᖅᐸᓚᐅᖅᑑᒐᓗᐊᖅ. ᒥᑭᒡᓕᑎᖅᑕ ᐅᖏᖔᖅᓱᑎᒃ
ᐊᑲᐅᖏᓕᐅᕈᑎᐅᖃᑦᑕᖅᑐᓄᑦ ᐃᓕᖁᓯᑦᑎᐊᕙᐅᖏᑦᑐᓄᑦ, ᐊᒥᓱᓄᑦ ᐃᓱᒪᒋᔭᐅᖁᔭᐅᓯᒪᓕᖅᑐᑦ
ᐃᓛᓐᓂᒃᑯᓗᓐᓃᑦ ᐃᒃᐱᖕᓂᐊᔭᐅᖃᑦᑕᖏᒻᒪᑕ ᐅᕙᓘᓐᓃᑦ ᐱᑦᑎᐊᕈᓐᓃᕈᑕᐅᒋᐊᓪᓚᑐᐃᓐᓇᖃᑦᑕᖅᑐᑦ. 33

ᐃᓚᖓ ᑐᕌᒐᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᓂᒃ, ᑐᕌᖓᔪᖅ ᑕᒪᐃᕐᒥᒃ
ᐃᓕᓐᓂᐊᖃᑕᐅᔪᑦ ᐃᓕᓐᓂᐊᕌᓂᑦᑎᐊᖁᔭᐅᓪᓗᑎᒃ ᐳᖅᑐᓂᖅᓴᓂᒃ ᐃᓕᓐᓂᐊᕐᓂᕐᒥᒃ. ᖃᐅᔨᓴᖅᑕᐅᒐᒥᒃ
ᐃᓕᓐᓂᐊᖅᑐᑦ ᐃᓕᓐᓂᐊᕐᓂᕐᒥᓂᒃ ᓄᖃᑐᐃᓐᓇᖅᓯᒪᔪᑦ ᐱᔭᕇᓚᐅᕋᑎᒃ, ᑕᑯᒃᓴᐅᑎᑦᑎᓯᒪᔪᑦ
ᐃᓕᓐᓂᐊᕐᑲᑦᑕᖏᓐᓂᖏᑦ ᐃᓕᓐᓂᐊᕐᕕᖕᓂ, ᐅᓪᓗᖏᑦ ᐃᓚᐅᓪᓗᑎᒃ ᐃᓕᓐᓂᐊᖃᑦᑕᓚᐅᖏᓐᓂᖏᓐᓂᒃ
ᐊᓂᑎᑕᐅᓯᒪᓂᖏᓐᓄᑦ, ᐱᒻᒪᕆᐅᓂᖅᐹᖑᖃᑕᐅᔪᑦ ᐃᓕᓐᓂᐊᕌᓂᖃᑦᑕᓐᖏᓐᓂᕐᒧᑦ. 34 ᐃᓕᓐᓂᐊᕐᕕᖕᒥᒃ
ᐊᓂᑎᑕᐅᓯᒪᓂᖅ, ᑕᐃᒪᐃᓂᖓᓄᑦ, ᑐᕌᖓᖃᑦᑕᖅᑐᖅ ᐱᔾᔪᑕᐅᓕᖅᓱᓂ ᐃᓕᓐᓂᐊᖅᑑᑦ ᐃᓚᒋᔭᐅ -
ᔪᓐᓃᖅᓯᒪᓂᖓᓂᒃ ᐃᓕᓐᓂᐊᖃᑕᐅᔪᓂᒃ, ᐊᒻᒪᓗ ᓄᖃᑐᐃᓐᓇᕐᕈᒥᓇᕐᓂᖅᓴᐅᓪᓗᓂ. ᐃᓕᓐᓂᐊᕐᕕᖕᒥ
ᐊᓂᑎᑕᐅᓯᒪᓂᖅ ᐱᔾᔪᑕᐅᔫᔮᕐᒥᔪᖅ ᐃᓕᓐᓂᐊᖅᑏᑦ ᐃᓚᐅᓕᖃᑦᑕᕐᓂᖏᓐᓂ ᐅᓗᕆᐊᓇᖅᑐᓂᒃ
ᐅᕙᓘᓐᓃᑦ ᐃᓅᖃᑕᐅᑦᑎᐊᕈᓐᓃᕐᓂᕐᒧᑦ ᐱᖅᑯᓯᖅᑖᖅᐸᓪᓕᐊᓂᕐᒧᑦ.

ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒥ ᐊᓂᑕᐅᓯᒪᔪᑦ ᐃᑲᔪᖅᑕᐅᖃᑦᑕᕆᐊᖃᕋᓗᐊᕐᒪᑕ ᐃᑲᔪᖅᑕ -
ᐅᖃᑦᑕᖏᑦᑐᓂᒃ ᐃᓕᓐᓂᐊᕐᕕᖕᓂ ᐊᑐᖅᑕᐅᔪᑎᒍᑦ, ᒫᓐᓇᒥ ᐊᑐᐃᓐᓇᐅᔪᓂᒃ ᐃᖕᒥᓄᑦ. ᐃᓕᓐᓂᐊᖅᑏᑦ
ᐊᔪᖅᑎᓪᓗᒋᑦ ᒪᓕᒍᒪᖏᑎᓪᓗᒋᓪᓗᓐᓃᑦ ᒪᓕᒐᕐᓂᒃ ᐅᕙᓘᓐᓃᑦ ᐊᓯᖏᓐᓂᒃ ᑲᒪᒋᔭᕆᐊᖃᖅᑕᒥᓂᒃ,
ᑕᐃᒪᐃᑦᑐᓐᓇᕐᒪᑕ ᐃᓱᒪᒃᑯᑦ, ᐃᒃᐱᖕᓂᐊᓂᒃᑯᑦ, ᐃᓕᖅᑯᓯᑯᓪᓗ ᐅᕙᓗᓐᓃᑦ ᐃᓕᓐᓂᐊᖅᑐᓕᕆᓂᒃᑯᑦ
ᐃᑲᔪᖅᑕᐅᔭᕆᐊᖃᖅᑐᑦ. 

ᐃᓄᐃᑦ ᐃᓕᓐᓂᐊᖅᑏᑦ ᐊᔾᔨᒋᔭᐅᖏᑦᑐᒥᒃ ᐊᑐᕐᒪᑕ. ᑲᒪᒋᔭᐅᑦᑎᐊᕆᐊᖃᕐᓂᖏᑦ ᐅᓗᕆᐊᓇᖅᑐ -
ᒦᑦᑕᕆᐊᖃᖏᓐᓂᕐ ᓄᓇᕗᒻᒥ ᐋᕿᐅᒪᔭᐅᔭᕆᐊᖃᖅᑎᓪᓗᒍ ᓲᕐᓗ ᐊᓯᖏᓐᓂ ᐃᓕᓐᓂᐊᕐᕕᖕᓂ,
ᓇᓗᓇᖏᑦᑐᖅ ᑭᐅᖃᑦᑕᓚᐅᕐᓂᖏᓐᓂᒃ ᓄᓇᓕᖕᒥᐅᓂᒃ ᑐᑭᓯᓂᐊᖅᑕᐅᖕᒪᑕ ᐃᓕᓐᓂᐊᕐᕕᖕᓂ
ᐊᓂᑎᑦᑎᖃᑦᑕᕐᓂᖅ ᐃᓱᒪᒋᔭᐅᓯᒪᔪᖅ ᑐᑭᖃᖏᓐᓂᐅᓂᖓᓂᒃ ᑕᒪᑐᒪ ᐊᑐᖅᑕᐅᓂᕆᔭᖓᑕ,
ᓴᕿᑕᐅᖄᖅᓯᒪᓪᓗᓂ ᐃᓕᓐᓂᐊᕆᐊᖃᕐᑎᑦᑎᓂᕐᒥᒃ. ᐊᒻᒪ ᓱᓕ, ᐃᓕᓐᓂᐊᖅᑏᑦ ᐃᓱᒪᓘᑎᖃᓚᐅᖅᑐᑦ
ᐊᓂᑎᑕᐅᖃᑦᑕᖅᑎᓪᓗᒋᑦ ᐃᓕᓐᓂᐊᖅᑏᑦ, ᐃᓕᓐᓂᐊᕐᕕᒃ ᑖᓐᓇ, ᐃᓱᒪᒋᔭᐅᓯᒪᔪᖅ ᐊᖓᔪᖄᕆᔭᐅᔪᓄᑦ,
ᐱᔮᕆᓂᒃᑯᑦ ᓱᕈᓯᕐᒥᒃ ᒥᐊᓂᕆᔭᖏᑦᑐᒦᑎᑦᑎᓂᐅᔪᖅ. ᐊᖓᔪᖄᕆᔭᐅᔪᑦ ᐃᓱᒪᖃᕋᔪᓚᐅᖅᑐᑦ
ᐊᓂᑎᑦᑎᖃᑦᑕᕐᓂᖅ ᓱᕈᐃᓗᑕᐅᖃᑦᑕᕐᓂᖓᓂᒃ ᐃᓕᓐᓂᐊᕐᓂᕐᒥᒃ, ᐃᑲᔫᑎᖃᕋᓂ ᐱᐅᓯᒋᐊᕈᑕᐅᓂᕐᒧᑦ
ᐃᓕᓐᓂᐊᖅᑏᑦ ᐱᖅᑯᓯᕆᔭᖓᓂᒃ, ᐊᒻᒪᓗ ᓄᖃᕈᑕᐅᕙᓪᓕᐊᑐᐃᓐᓇᕐᓂᐊᖅᓱᓂ. ᓄᓇᓕᖕᓂ
ᑐᑭᓯᓂᐊᕐᕕᐅᓯᒪᔪᓂ ᐊᒥᓱᓂᒃ ᑐᓴᖃᑦᑕᓚᐅᕐᒥᔪᑦ ᐱᔾᔪᑎᖃᖅᑐᓂᒃ ᐊᑑᑎᖃᖏᓐᓂᖏᓐᓂᒃ ᐃᓚᖏᑦ
ᐊᒻᒪᓗ ᐃᓚᐅᕕᐅᓗᐊᖃᑦᑕᖏᓐᓂᖏᓐᓂᒃ ᐊᒥᓱᑦ ᐃᓕᓐᓂᐊᕈᑏᑦ, ᐊᒻᒪᓗ ᐱᔪᒪᓂᖃᑦᑎᐊᖅᓱᑎᒃ
ᓴᖏᔪᒥᒃ ᓴᓇᔭᐅᖔᖁᓪᓗᒋᑦ ᐃᓄᐃᑦ ᐅᖃᓯᐅᖏᑦ ᐊᒻᒪᓗ ᐃᓕᖅᑯᓯᖏᑦ ᐃᓕᓐᓂᐊᕈᑎᒃᓴᓄᑦ. 

ᑕᒪᐃᓐᓂ ᐃᓱᒪᓘᑕᐅᔪᓂ ᐅᖃᐅᓯᐅᖃᑦᑕᓚᐅᖅᑐᓂ ᓄᓇᓕᖕᓂ ᑐᑭᓯᓂᐊᕐᕕᐅᔪᓂ, ᐅᖃᐅᓯᓂᖅᐹᖑ -
ᓚᐅᖅᑐᖅ ᐃᓕᓐᓂᐊᕐᕕᖕᒥ ᐊᓂᑎᑦᑎᖃᑦᑕᕐᓂᖅ. ᑕᒪᐃᓐᓂ, ᐃᓄᐃᑦ ᐱᐅᒃᓴᖏᑦᑐᒻᒪᕆᐅᓚᐅᖅᑐᑦ
ᓱᐊᒃᓯᓇᓱᐊᕈᑕᐅᓗᐊᕐᓂᖓᓂᒃ, ᐱᓗᐊᖅᑐᒥᒃ ᐊᑭᓖᔭᕆᐊᖃᖅᑎᑦᑎᖃᑦᑕᕐᓂᖏᑦ, ᐊᒻᒪᓗ, ᑕᐃᒫᒃᓴᐃᓐᓇᖅ
ᑐᑭᑖᓚᐅᖅᑐᑦ ᖃᐅᔨᓴᖅᑕᐅᓚᐅᖅᑐᓂ ᖁᓛᓂ ᐅᖃᐅᓯᐅᔪᓂ, ᐃᓕᓐᓂᐊᕐᕕᐅᑉ ᐃᓗᐊᓃᑎᑕᐅᒐ -
ᓗᐊᕐᓗᑎᒃ ᓄᖃᖓᑎᑕᐅᖁᔭᐅᓪᓗᑎᒃ ᐱᐅᓂᖅᓴᐅᓇᔭᕐᒪᑦ ᑕᐃᒫᒃ ᐋᕿᒋᐊᑦᑎᐊᕈᑕᐅᓇᔭᖅᓱᓂᓗ ᓲᕐᓗ
ᐅᖃᓪᓚᒡᕕᒃᓴᖃᖅᑎᑦᑎᖔᖃᑦᑕᕈᑎᒃ. ᑕᒪᒃᑯᐊ ᐊᑐᖅᑕᐅᖔᖃᑦᑕᕐᓗᑎᒃ. 

ᐃᓕᓐᓂᐊᖅᑏᑦ 
ᐊᐅᓱᐃᑦᑐᖅᒥ ᓈᓚᒃᑐᑦ
ᓄᓇᕗᑦ ᑐᓐᖓᕕᒃᑯᑦ
ᐊᖓᔪᖄᖓᑦ ᐅᓂᒃᑳᖅᑎᓪᓗᒋᑦ
ᐱᔾᔪᑎᖃᖅᑐᓂᒃ
ᑐᓐᖓᕕᒃᑯᓐᓂᒃ.

ᓇᑭᑦ ᐱᔭᐅᖕᒪᖔᑦ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐃᓕᓐᓂᐊᖃᑕᐅᔪᖅ ᕋᐃᑦᓱᓪ
ᐃᑦᑐᖅ ᐃᓕᓴᖅᑎᑕᐅᔪᖅ
ᐃᓕᓴᐃᔨᒧᑦ ᓱᓵᓐ ᓚᓕᐳᕐᑎᒧᑦ,
ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ
ᓄᔭᓕᕆᔨᐅᔭᕆᐅᖅᓴᓂᕐᒧᑦ. 



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᐃᓕᓐᓂᐊᕐᓂᕐᒧᑦ ᐊᕙᑎᒋᔭᑦ
ᑲᑎᓪᓗᒋᑦ ᐃᓄᐃᑦ ᑕᒪᕐᒥᒃ ᐊᒥᓲᓂᖏᑦ (ᐅᓄᕐᓂᖏᑦ) 22,560-ᖑᓚᐅᖅᑐᓂ ᐊᕐᕋᒍᒥ  2001-ᒥ, 85.6
ᐳᓴᓐᑏᑦ ᓇᓗᓇᐃᖅᓯᓚᐅᖅᑐᑦ ᐃᓄᐃᑦ ᐅᑲᐅᓯᐊᓂᒃ ᓯᕗᓪᓕᖅᐹᖃᕐᓂᕋᐃᓪᓗᑎᒃ ᐅᖃᐅᓯᑐᖃᕆᔭᒥᓂᒃ. 35

72.4 ᐳᓴᓐᑎᖏᓐᓂ ᐃᓄᐃᑦ ᐅᖃᐅᓯᖏᑦ ᓯᕗᓪᓕᐅᓯᒪᔪᑦ ᐅᖃᐅᓯᐅᔪᑦ ᐅᖃᕆᐅᖅᑕᐅᔪᓂ ᐊᒻᒪᓗ
ᑐᑭᓯᐊᔭᐅᔪᓂ ᓱᓕ 36 ᐊᒻᒪᓗ ᓱᓕ 79.2 ᐳᓴᓐᑏᑦ ᐃᓄᐃᑦ ᐅᖃᖃᑦᑕᓚᐅᖅᑐᑦ ᐃᓄᐃᑦ
ᐅᖃᐅᓯᖓᓃᓐᓇᖅ ᐅᖃᖃᑦᑕᖅᓱᑎᒃ ᐊᖏᕐᕋᒥᓂ ᐅᕙᓘᓐᓃᑦ ᐅᖃᕋᔪᖕᓂᖅᓴᐅᓪᓗᑎᒃ ᐊᖏᕐᕋᖏᓐᓂ. 37
ᑭᓯᐊᓂ ᐃᖃᓗᖕᓂ, ᖃᔅᓯᓐᓇᐅᓂᖅᓴᒻᒪᕇᑦ 46.5 ᐳᓴᓐᑏᑦ ᐃᖃᓄᐃᑦ ᐃᓄᒃᑎᑐᑦ ᐅᖃᖃᑦᑕᑐᑦ
ᐊᖏᕐᕋᒥᓂ, ᐊᒻᒪᓗ ᖁᐊᖅᓵᕐᓇᕐᓂᖅᓴᐅᓪᓗᓂ 0.9 ᐳᓴᓐᑏᑦ ᐃᓄᐃᑦ ᐅᖃᓪᓚᓲᑦ ᐃᓄᐃᓐᓇᖅᑐᑦ
ᐊᖏᕐᕋᒥᓂ. 38 

73 ᐳᓴᓐᑏᑦ ᐃᓕᓐᓂᐊᕐᕖᑦ ᓄᓇᕗᒻᒥ ᐊᑐᐃᓐᓇᐅᑎᑦᑎᓲᖑᒐᓗᐊᖅᓱᑎᒃ ᐃᓄᒃᑎᑐᑦ ᐃᓕᓐᓂᐊᖅᓂ -
ᑎᑕᐅᓂᕐᒥᒃ ᐃᓕᓐᓂᐊᓕᓵᖅᑐᓂᒃ ᐳᖅᑐᓂᓕᖕᓄᑦ 3-ᒧᑦ, 39 ᒪᕐᕈᐃᓐᓇᒃᑯᓘᒃ ᐃᓕᓐᓂᐊᕐᕖᒃ ᓄᓇᕗᒻᒥ
ᐃᓄᒃᑎᑐᐃᓐᓇᖅ ᐃᓕᓐᓂᐊᖅᓂᑎᑦᑎᕕᐅᔪᑦ ᐃᓕᓐᓂᐊᓕᓵᖅᑐᓂᒃ ᐳᖅᑐᓂᓕᖕᓄᑦ 6-ᒧᑦ. ᑕᒪᕐᒥᒃᑲᓴᐃᑦ
ᐃᓕᓐᓂᐊᕐᕖᑦ ᐃᓕᓐᓂᐊᖅᑎᑦᑎᕙᒃᑐᑦ 45 ᒥᓂᑦᓂᒃ ᐅᓪᓗᑕᒫᖅ ᐃᓄᒃᑎᑐᕐᓂᕐᒥᒃ ᑭᖑᓂᐊᓂ
ᐳᖅᑐᓂᓕᓂᒃ 5-ᓄᑦ ᐃᓕᓐᓂᐊᖅᑐᓄᑦ. 40 ᓈᒻᒪᖏᓗᐊᕐᒪᑕ ᐃᓄᒃᑎᑐᑦ ᐅᖃᕈᓐᓇᖅᑐᑦ ᐃᓕᓴᐃᔩᑦ.

ᐃᓄᒃᑎᑐᖅ ᐅᖃᖅᐸᒃᑐᑦ ᓱᕈᓰᑦ ᐊᒃᓱᕈᕐᓇᖅᑐᒃᑰᕐᓂᖅᓴᐅᕙᒃᑐᑦ ᐱᑕᖃᖏᓐᓂᖏᓐᓄᑦ ᐃᓕᓐᓂᐊᕐᓂ -
ᓕᐊᓵᕐᓂᖏᓐᓂᒃ ᐊᒻᒪᓗ ᐃᓕᓐᓂᐊᓕᓵᕐᓂᖏᓐᓂᒃ-ᐳᖅᑐᓂᓕᖕᒧᑦ 12-ᒧᑦ ᑎᑭᓯᒪᔪᓄᑦ ᐃᓕᓐᓂᐊᒐᒃᓴᐃᑦ
ᐊᑐᐃᓐᓇᐅᖏᓐᓂᖏᓐᓄᑦ ᐅᖃᐅᓯᖓᐅᑎᒥᒍᑦ. 41 ᑕᐃᒪ ᐴᔾᔪ ᐃᒫᒃ ᐅᖃᖅᓯᒪᕗᖅ: 42 

“ᓇᓗᓇᖏᑦᑐᖅ ᐃᓕᓐᓂᐊᒐᒃᓴᓂᒃ ᐅᖃᓕᒫᒐᒃᓴᐅᔪᓂ, ᔭᒐᐃᔭᐅᓂᖏᑦ ᐅᖃᐅᓯᖓᐅᑎᓂᒃ ᐊᔪᖏᓐᓂᖅ,
ᐊᔪᕈᑕᐅᓂᖓ ᑕᑯᒃᓴᐅᓪᓚᕆᖏᒃᑲᓗᐊᖅᓱᓂ, ᑕᐃᒫᑦᓴᐃᓐᓇᖅ ᐊᖏᔪᒻᒪᕆᖕᒥᒃ ᓱᒃᑲᐃᓗᑕᐅᖃᑦᑕᖅᑐᖅ
ᐃᓕᓐᓂᐊᖅᐸᓪᓕᐊᓂᑯᑦ ᐱᕙᓪᓕᐊᔪᓐᓇᕐᓂᖓᓂᒃ.” 

ᐴᔾᔪ ᐅᖃᖅᓯᒪᔪᖅ ᐅᖃᐅᓯᕆᓯᒪᔭᖏᓐᓂᒃ ᕗᕌᓐᓯᔅᑯᑦ ᐊᒻᒪᓗ ᕋᐃᓇᒃᑯᑦ (Francis ᐊᒻᒪᓗ Reyhner) 43

“ᑭᓯᐊᓂ, ᓴᓂᐊᓂ ᓄᓇᖃᖃᖅᑐᐃᑦ ᐅᖃᐅᓯᖏᑦ ᓱᕈᖅᑕᐅᕙᓪᓕᐊᓕᖅᑎᓪᓗᒋᑦ, ᐃᓱᒪᓘᑕᐅᔪᑦ
ᐃᓕᓴᐃᔨᓄᑦ ᐊᖓᔪᖄᕆᔭᐅᔪᓄᓪᓗ ᐱᔾᔪᑎᖃᖅᑐᖅ ᔭᒐᐃᔭᐅᒍᑎᒃ ᐅᖃᐅᓰᑦ ᐱᔾᔪᑕᐅᓇᔭᕐᓂᖏᑦ
ᐃᓕᓐᓂᐊᖅᑎᐅᑉ ᖃᓄᐃᓂᐊᕐᓂᖓ ᐃᓕᓐᓂᐊᕐᕕᖕᒥᓂ, ᐊᑐᕈᓐᓇᕐᓂᕐᒥᓄᑦ ᐅᖃᐅᓯᕐᒥᒃ ᓴᖏᔫᓗᒍ,
ᐅᖃᐅᓯᓕᕆᔪᓂ ᐃᓕᓐᓂᐊᕐᕕᖕᓂ ᐱᓕᕆᐊᒃᓴᐃᑦ ᑕᒪᐃᓐᓂᒃ ᐳᖅᑐᓯᕙᓪᓕᐊᓂᐅᔪᓂ ᐃᓕᓐᓂᐊᖅᑐᓂ
ᐊᒃᓱᕈᕐᓇᖅᓂᖅᓴᐅᖃᑦᑕᕐᒪᑕ.  ᐊᒥᓱᓄᑦ ᐃᓕᓐᓂᐊᖅᑎᓄᑦ ᐊᖅᓵᖅᓯᕕᐅᓯᒪᔪᓂᒃ ᐅᖃᐅᓯᕐᓂᒃ
ᔭᒐᐃᓯᒪᔪᓂ, ᑕᒪᓐᓇ ᐱᕙᓪᓕᐊᓂᐅᔪᖅ ᐊᒃᑐᐊᓂᖃᕈᓐᓇᖅᑐᖅ ᐊᔪᖏᓐᓂᖏᓐᓂᒃ ᐃᓕᑦᑎᔪᓐᓇᕐᓂᖅ
ᑕᒪᒃᑯᓂᖓ ᐅᖃᐅᓯᓕᕆᓂᕐᒥᒃ  ᐊᔪᖏᓐᓂᕆᔭᐅᔭᕆᐊᓕᖕᓂᒃ, ᐊᔾᔨᒌᖏᑦᑑᑎᒻᒪᕆᐅᔪᓂᒃ
ᐊᔪᖏᓐᓂᕆᔭᐅᔭᕆᐊᖃᖅᑐᓂᒃ Cummins-ᑯᑦ Swain-ᑯᓪᓗ (1987-ᒥ) ᑕᐃᒍᕆᐊᓕᓚᐅᖅᑕᖏᓐᓂᒃ
ᑐᑭᓯᐅᒪᓂᒃᑯᑦ ᐃᓕᓐᓂᐊᒐᒃᓴᓂᒃ ᐅᖃᐅᓯᕐᓂᒃ ᐊᔪᖏᓐᓂᖃᕐᓂᖅ-ᒥᒃ.”

ᐃᓕᓐᓂᐊᖅᑐᓂᒃ ᐳᖅᑐᓂᓕᖕᓂᒃ 4-ᒥᒃ ᖁᒻᒧᑦ, ᖃᓗᓈᑎᑐᑦ ᐅᖃᐅᓯᕐᒥᒃ ᐊᑐᖅᓱᑎᒃ
ᐃᓕᓐᓂᐊᖅᑎᑦᑎᖃᑦᑕᕐᒪᑕ. ᐃᓄᒃᑎᑐᑦ ᐊᑐᐃᓐᓇᐅᔪᓐᓇᖅᑐᖅ ᐅᖃᐅᓯᖓᐅᑕᐅᓇᓂ ᐃᓚᖏᓐᓂ
ᐃᓕᓐᓂᐊᕐᕕᖕᓂ ᐊᒻᒪᓗ ᐊᒥᓲᓂᖏᑦᑐᓂ ᖁᑦᑎᖕᓂᖅᓴᓂ ᐃᓕᓐᓂᐊᕐᕕᖕᓂ. ᑕᒪᓐᓇ ᑐᑭᓯᓇᑦᑎᐊᖅᑐᒥᒃ

ᓴᐅᒥᖕᒥᒃ ᐱᒋᐊᕐᓗᒋᑦ: ᔨᐊᕆ ᐋᕆᐊᖅ,
ᔭᐃᑯ ᓛᐃᔪᓪ, ᔫᑕᓂ ᐸᓪᓚᑐᐊᖅ, 
ᐊᒻᒪᓗ ᓯᑏᕙᓐ ᐃᓱᓪᓗᑕᖅ
ᐅᖃᓕᒫᖅᑐᑦ ᑐᓴᒐᒃᓴᓂᒃ ᓄᓇᕗᒻᒥ
ᐅᓪᓗᖃᖅᑐᓂᒃ ᑲᑎᖃᑎᒌᒃᑐᓂ.

ᓇᑭᑦ ᐱᔭᐅᖕᒪᖔᑦ: ᑭᐊᕆ ᒪᒃᖥᔅᑭ

ᑐᓴᖅᑎᑦᑎᔾᔪᑎᐅᔪᖅ ᒪᒃᑯᒃᑐᓄᑦ ᐃᓄᖕᓄᑦ ᐃᒫᒃ ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᑐᒡᓕᐅᔪᒥᒃ
ᐱᒻᒪᕆᐅᓂᓖᑦ ᐃᓄᖕᓄᑦ ᐃᓅᖃᑎᒋᔭᒥᓄᑦ. 

ᑐᓴᖅᑎᑕᐅᖃᑦᑕᕐᒥᔪᑦ ᑕᐃᒫᑎᒋ ᑲᓇᑕᐅᑉ ᒐᕙᒪᒃᑯᖏᓐᓂᒃ. ᑲᓇᑕᐅᑉ ᒐᕙᒪᒃᑯᖏᑦ
ᑮᓇᐅᔭᒃᓴᖃᖅᑎᑦᑎᓲᖑᖕᒪᑕ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓄᑦ ᐊᒻᒪᓗ ᓄᓇᕗᒻᒥᐅᑦ ᒐᕙᒪᒃᑯᖏᓐᓄᑦ,
ᐃᑲᔫᑕᐅᓪᓗᑎᒃ ᐃᓕᑕᕆᔭᐅᓯᒪᔪᓄᑦ ᐅᖃᐅᓯᑐᖃᕆᔭᐅᔪᓄᑦ ᖃᔅᓰᓐᓇᐅᓂᖅᓴᐅᔪᓄᑦ ᓇᓂᑐᐃᓐᓇᖅ
ᑲᓇᑕᒥ. ᑕᐃᒪᐃᓐᓂᖓᓄᑦ, ᓄᓇᕗᒻᒥ, ᖃᓗᓈᑎᑑᕐᓂᖅ ᐅᖃᐅᓯᖓᐅᑕᐅᖏᑦᑐᖅ ᐊᒻᒪᓗ 5
ᐳᓴᓐᑎᑐᐃᓐᓇᐃᑦ ᐅᐃᕖᖅᑎᑐᑦ ᐅᖃᓲᖑᓪᓗᑎᒃ. ᑕᐃᒪᒃᑯᓗᐊᖅᑎᓪᓗᒍᓗᓐᓃᑦ, ᑲᓇᑕᐅᑉ ᒐᕙᒪᒃᑯᖏᑦ
ᐊᕐᕋᒍᑕᒫᖅ ᑮᓇᐅᔭᓂᒃ ᑐᓂᓯᖃᑦᑕᖅᑐᑦ ᐅᐃᕖᖅᑎᑑᕈᑎᒃᓴᓄᑦ ᐊᖏᓂᖃᖅᑐᒥᒃ $3,400-ᓂᒃ
ᐅᐃᕖᑕᒫᖅ, ᐃᓄᒃᑎᑐᑦ ᐱᑐᐃᓐᓇᖃᑦᑕᖅᑎᓪᓗᒋᑦ $48.50 ᐃᓄᑕᒫᖅ. ᐊᒻᒪᓗ ᑲᓇᑕᐅᑉ
ᒐᕙᒪᒃᑯᖏᓐᓂᖓᖅᑐᑦ ᐊᑐᒐᒃᓴᐃᑦ ᑮᓇᐅᔭᖅᑲᖅᑎᑦᑎᓲᑦ ᐃᓄᐃᑦ ᐅᖃᐅᓯᖏᓐᓄᑦ, ᑐᕌᖓᖃᑦᑕᖅᑐᑦ
ᑭᓯᐊᓂ ᐱᑕᖃᕈᓐᓃᖅᑎᑦᑎᑕᐃᓕᒪᓇᓱᐊᕈᑎᑐᐃᓇᓄᑦ, ᑐᕌᖓᖏᖔᖅᓱᑎᒃ ᐃᓄᐃᑦ ᐅᖃᐅᓯᐊᓂᒃ
ᐊᑐᖅᑕᐅᔪᓐᓇᕐᓂᕐᒥᒃ ᐃᓅᖃᑎᒌᒃᑐᓂ ᐊᒻᒪᓗ ᐃᓕᓐᓂᐊᕐᕕᖕᓂ. 

ᓄᓇᕗᑦ ᒐᕙᒪᒃᑯᖏᑦᑕ ᐃᓕᓐᓂᐊᖅᑐᓕᕆᔨᒃᑯᖏᑦ ᐊᐅᓚᑦᑎᔨᐅᔪᒪᖏᒻᒪᑕ ᐱᑕᖃᕈᓐᓃᖅᑎ -
ᑕᐅᓂᖏᓐᓄᑦ ᑭᖑᓪᓕᐅᖃᑕᐅᔪᑦ ᐅᖃᐅᓯᑐᖃᒻᒪᕇᑦ ᓄᓇᖃᖃᖅᓯᒪᔪᓄᑦ ᐊᒻᒪᓗ ᐃᓕᖅᑯᓯᕆᔭᐅᔪᑦ
ᑲᑲᓇᑕᒥ ᓱᓕ ᑲᔪᓯᔪᓐᓇᖅᑐᓂ, ᐊᒃᓱᕈᕐᓇᕈᑕᐅᓕᖅᐳᖅ ᒫᓐᓇᑲᐅᑎᒋᑦᑎᐊᖅ ᐊᒥᓱᕈᕆᐊᖅᑕᐅᔭᕆ -
ᐊᖃᕐᓂᖏᑦ ᐃᓄᒃᑎᑑᕈᓐᓇᖅᑐᑦ ᐃᓕᓴᐃᔩᑦ, ᐊᒻᒪᓗ ᑕᐃᒪᐃᓐᓇᓱᐊᕐᓂᖏᓐᓂ, ᖃᓄᖅᑑᑦᑎᐊᕐᓗᑎᒃ
ᐊᑐᕋᔪᖏᑕᒥᓂᒃ ᐊᑐᕋᓱᐊᕐᓗᑎᒃ ᓄᖃᖓᑎᑦᑎᓂᐊᕐᓂᕐᒥᒃ ᔭᒐᐃᔭᐅᕙᓪᓕᐊᓂᖏᓐᓂᒃ ᐅᖃᐅᓰᑦ
ᐃᓕᖅᑯᓯᑐᖃᐃᓪᓗ. ᐃᓚᖓᑦ ᖃᓄᖅᑑᕆᐊᕈᑕᐅᑦᑎᐊᕈᓇᖅᑐᖅ ᐱᔾᔪᑎᖃᕋᔭᖅᑐᖅ ᐃᓐᓇᑐᖃᐃᑦ
ᐃᓚᑖᕆᔭᐅᒍᑎᒃ ᐃᓕᓐᓂᐊᕐᕕᖕᓄᑦ. ᑕᒪᓐᓇ ᐃᓱᒪᒋᓪᓗᒍ, ᓄᓇᕗᑦ ᒐᕙᒪᒃᑯᑦ ᓴᕿᑦᑎᓯᒪᔪᑦ ᐊᕐᕋᒍᒧᑦ
ᐊᑕᐅᓯᕐᒧᑦ ᐃᓐᓇᑐᖃᐃᑦ ᐃᓕᓴᐃᔨᐅᔪᓐᓇᕐᓂᖏᓐᓄᑦ ᐃᓕᓐᓂᐊᒐᒃᓴᓂᒃ, ᓇᓗᓇᐃᒃᑯᑕᖅᑖᕈ -
ᑕᐅᓂᐊᖅᑐᓂᒃ. ᑭᓯᐊᓂ ᐅᖓᑖᓄᑦ ᐱᓕᕆᔭᕆᐊᖃᕐᓂᐊᖅᑐᑦ. ᐃᓄᒃᑎᑐᑦ ᐅᖃᐅᓯᒃᑯᑦ
ᐃᓕᓐᓂᐊᖅᑎᑦᑎᓂᐊᕈᑎᒃ K-12-ᒧᑦ, ᓄᓇᕗᒻᒥ ᐃᓕᓴᐃᔨᖃᕆᐊᖃᓕᕐᓂᐊᖅᑐᑦ ᐅᖓᑖᓂ 400-ᓂᒃ.
ᑖᒃᑯᐊ ᐊᒥᓲᓂᖅᓴᐅᔪᑦ ᐃᓄᒃᑎᑐᑦ ᐅᖃᕈᓐᓇᔭᖅᑐᑦ ᐃᓕᓴᐃᔩᑦ, ᓄᓇᕗᒻᒥ ᐃᓕᓴᐃᔨᒃᓴᐃᑦ
ᐃᓕᓐᓂᐊᕈᑎᖏᓐᓂᒃ ᐃᓕᓐᓂᐊᕌᓂᒃᓯᒪᔪᓂᒃ 30-ᓂᒃ ᐊᕐᕋᒍᓂᒃ. ᑖᒃᑯᐊ ᓈᓴᐅᑏᑦ ᐊᑐᖅᑕᐅᔪᑦ
ᐱᖃᓯᐅᔾᔨᓯᒪᖏᑦᑐᑦ ᓄᑖᓂᒃ ᐃᓕᓴᐃᔨᑖᖅᐸᓪᓕᐊᒋᐊᖃᕐᓂᐊᕐᓂᖏᓐᓂᒃ, ᐃᓄᐃᑦ ᐊᒥᓱᕈᖅᐸᓪᓕ -
ᐊᓂᖏᓐᓄᑦ, ᐅᕙᓘᓐᓃᑦ ᓂᕆᐅᒋᔭᐅᔪᓂᒃ ᖃᔅᓰᓐᓇᕈᕆᐊᕐᓂᐊᕐᓂᖏᓐᓂᒃ ᐃᓕᓴᐃᔩᑦ ᐃᓐᓇᕈᕈᑎᒃ.

ᓇᓗᓇᖏᓚᖅ ᑕᒡᕘᓇ ᐱᐅᔪᒻᒪᕆᐊᓗᖕᓂᒃ ᐃᓱᒪᒋᔭᐅᒐᔪᖏᑦᑐᓂᒃ ᐃᓱᒪᒃᓴᖅᓯᐅᕈᑎᖃᕆ ᐊᖃᕐᓂ -
ᐊᓕᖅᑐᑦ, ᐊᖏᔪᒻᒪᕆᖕᓂᒃ ᐱᒋᐊᖅᑎᑦᑎᔭᕆᐊᖃᕐᓂᐊᓕᖅᑐᑦ ᐊᒻᒪᓗ ᐃᓱᒪᓕᐅᕆᐊᖃᕐᓂᐊᖅᑐᑦ
ᓴᓐᖏᔪᒻᒪᕆᖕᓂᒃ. 

ᐃᓄᐃᑦ ᐊᔪᖏᓐᓂᖏᑦ ᐃᓕᖅᑯᓯᑐᖃᒃᑯᑦ
ᑭᐅᔾᔪᑏᑦ ᑐᓴᖅᑕᐅᖃᑦᑕᓚᐅᖅᑐᑦ ᓄᓇᓕᖕᓂ ᑐᑭᓯᓂᐊᕐᕕᐅᔪᓂ ᐊᒃᓱᒻᒪᕆᐊᓗᒃ ᑐᑭᓯᓇᖃᑦᑕᓚᐅᖅᑐᑦ
(ᑕᐃᒫᑦᓴᐃᓐᓇᖅ ᐃᓱᖃᖃᑎᒌᖏᓂᖏᓄᑦ) ᐱᕕᒃᓴᖃᖅᑎᑕᐅᒃᑲᓐᓂᕆᐊᖃᕐᓂᖏᓐᓂᒃ ᐊᒻᒪᓗ
ᐊᑐᒐᓴᖃᕐᓂᖅᓴᐅᔭᕆᐊᖃᕐᓂᖏᓐᓂ ᐃᓄᐃᑦ ᐅᖃᐅᓯᐊᓄᑦ. ᐊᒻᒪᓗ ᐊᖏᓂᖅᓴᒻᒪᕆᐅᔭᕆ -

Figure 7 Language at Home and in the Workplace

Source: Nunavummit Kiglisiniartiit 2001 Nunavut Household Survey

ᓇᑭᑦ ᐱᔭᐅᖕᒪᖔᑦ: ᔨᐊᓯ ᒪᐃᒃ

ᐊᖃᕐᓂᖏᓐᓄᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕋᒃᓴᐃᑦ ᐃᓕᓐᓂᐊᕐᕕᖕᓃᑦᑐᑦ, ᑕᒪᐃᓐᓂ. ᑕᒪᐃᓐᓂᑲᓴᒃ
ᐅᖃᖅᑕᐅᖃᑦᑕᓚᐅᖅᑐᑦ ᐃᓱᒪᓘᑕᐅᔪᑦ ᐱᔾᔪᑎᖃᖃᑦᑕᓚᐅᖅᑐᑦ ᐱᐅᖏᓗᐊᕐᓂᖏᓐᓂᒃ
ᐱᑕᖃᖏᓗᐊᕐᓂᖏᓐᓂᓗᓐᓃᑦ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᒐᒃᓴᐃᑦ ᐃᓕᓐᓂᕐᕕᖕᓂ. ᐃᓱᒪᓘᑕ -
ᐅᖃᑦᑕᓚᐅᖅᑐᑦ ᐅᖃᑦᑎᐊᕈᓐᓇᕐᓂᖏᑦ ᐅᖃᐅᓯᓕᕆᔩᑦ ᐃᓕᓐᓂᐊᖅᑎᑦᑎᔩᑦ. ᐊᒥᓱᑦ ᐃᓄᐃᑦ
ᐃᓕᑕᖅᓯᓯᒪᓚᐅᖅᑐᑦ ᐱᒻᒪᕆᐅᓂᖏᓐᓂᒃ ᐊᖓᔪᖄᕆᔭᐅᔪᑦ ᐃᑲᔪᖅᓱᐃᔨ ᐅᖃᑦᑕᕐᓂᖏᓐᓂ
ᐅᖃᕈᓐᓇᕐᓂᕐᒥᒃ ᐃᓄᒃᑎᑐᑦ ᐊᖏᕐᕋᒥᓂ. ᐃᓱᒪᖃᓚᐅᖅᑐᑦ ᒫᓐᓇᐅᔪᖅ ᐱᑕᖃᕐᓂᖏᑦ ᐃᓕᓐᓂᐊᒐᒃᓴᐃᑦ
ᐃᓕᖅᑯᓯᓕᕆᔪᑦ ᑲᔾᔮᕐᓇᖏᓗᐊᖃᑦᑕᕐᓂᖏᓐᓂᒃ ᐊᒻᒪᓗ ᑲᒪᒋᔭᐅᑦᑎᐊᕐᓂᖅᓴ ᐅᓇᔭᖅᐸᑕ,
ᐃᓕᖅᓯᑐᖃᕐᓂᒃ ᐃᓕᓐᓂᐊᕉᑎᑦ ᐱᒻᒪᕆᐅᓂᖅᓴᐅᓕᕋᔭᖅᑐᑦ ᐱᔫᒥᓴᐅᑕᐅᓗᑎᒡᓗ. 

ᐃᓱᒪᓘᑕᐅᔪᑦ ᐅᖃᐅᓯᕐᓂᒃ ᐅᖃᐅᓯᐅᖃᑦᑕᓚᐅᖅᑐᑦ ᓄᓇᓕᖕᓂ ᑐᑭᓯᓂᐊᕐᕕᐅᓯᒪᔪᓂ, ᐃᓚᔭᐅᓯᒪᔪᑦ
ᓇᓴᐃᔨᕐᔪᐊᒃᑯᓐᓄᑦ ᑲᓇᑕᒥ. 97 ᐳᓴᓐᑎᖏᑦ ᐃᓄᐃᑦ ᐅᒃᐱᕈᓱᒃᑐᑦ ᐱᒻᒪᕆᐅᓂᖓᓂᒃ ᓱᕈᓰᑦ
ᐃᓕᓐᓂᐊᖅᑎᑕᐅᖃᑦᑕᕐᓂᖏᓐᓂᒃ ᐃᓄᒃᑎᑐᑦ ᐃᓕᓐᓂᐊᕐᓂᖏᓐᓂ. 44 91 ᐳᓴᓐᑏᑦ ᐅᒃᐱᕈᓱᒃᑐᑦ
ᐱᒻᒪᕆᐅᓂᖓᓂᒃ ᐅᖃᕈᓐᓇᕐᓂᖅ ᖃᓗᓈᑎᑐᑦ, ᑭᐊᓯᓂ ᐱᒻᒪᕆᐅᑎᒋᖏᑦᑐᖅ ᐃᓄᒃᑎᑐᑦ
ᐅᖃᕈᓐᓇᕐᓂᕐᒥᒃ.  ᑕᒪᐃᓐᓂ, ᐅᖃᕈᓐᓇᑦᑎᐊᖁᔭᐅᔪᑦ ᐃᓄᐃᑦ ᐅᖃᐅᓯᐊᒍᑦ ᖃᓗᓈᑎᑐᓪᓗ, ᐃᓄᖕᓄᑦ
ᐃᓕᓐᓂᐊᖃᑕᐅᔪᓄᑦ ᓄᓇᕗᒻᒥ ᐃᓕᓐᓂᐊᕈᑎᑎᒍᑦ. 

ᐃᓐᓇᑐᖃᐃᑦ ᐊᑐᖅᑎᐅᖕᒪᑕ ᐱᐅᓂᖅᐹᓂᒃ ᐊᒃᑐᖅᑕᐅᓯᒪᖏᑦᑐᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐊᒻᒪᓗ
ᐅᖃᐅᓯᓂᒃ ᐊᔾᔨᒌᖏᑦᑑᑎᓂᒃ. ᐅᖃᐅᓯᕐᓂᒃ ᖃᐅᔨᒪᔨᑕᕆᔭᐅᓪᓗᑎᒃ ᓄᓇᕗᒻᒥ ᐊᓐᓂᕐᓈᕐᓂᖅᐹᖑᕗᑦ
ᐊᑐᒐᒃᓴᓂᒃ. ᐃᓐᓇᑐᖃᐃᑦ ᑎᒍᒥᐊᖅᑎᐅᖕᒥᖕᒪᑕ ᐊᖏᔪᒥᒃ ᖃᐅᔨᒪᓂᕐᒥᒃ ᐊᒻᒪᓗ ᐱᒻᒪᕆᐅᑎᑕᐅᕙᒃᑐᓂᒃ
ᐃᓄᐃᑦ ᐃᓕᖅᑯᓯᖏᓐᓂ,  ᐊᒻᒪᓗ ᑎᒍᒥᐊᖅᓱᑎᒃ ᐃᓕᖅᑯᓯᑐᖃᕐᓂᒃ ᐊᔪᖏᓐᓂᕆᔭᐅᔪᓂᒃ
ᑐᑭᖃᕈᑕᐅᕙᒃᑐᓂᒃ ᐅᖃᐅᓯᕐᓄᑦ ᐊᒻᒪᓗ ᐃᓕᖅᑯᓯᕐᒥᓄᑦ. ᑕᒪᒃᑯᐊ ᐃᓕᖅᑯᓯᑐᖃᒃᑯᑦ ᐊᔪᖏᓐᓂᕆᔭᐅᔪᑦ
ᐊᒻᒪᓗ ᐃᓗᑐᔫᓂᖏᑦ ᑐᑭᓯᐅᒪᓂᖏᑦ ᐊᑕᓂᖏᓐᓂᒃ ᓄᓇᒥ ᐃᓅᓂᕐᒥᒃ ᐊᒻᒪᓗ ᐅᖃᐅᓯᖏᓐᓂᒃ,
ᐱᔾᔪᑕᐅᔪᑦ ᐃᓄᖕᓄᑦ ᐊᔾᔨᒋᔭᐅᖏᓐᓂᕐᒧᑦ, ᐊᒻᒪᓗ ᕿᑎᐊᓃᓪᓚᕆᒋᐊᓖᑦ ᐃᓄᐃᑦ ᓱᕈᓰᑦ
ᐃᓕᓐᓂᐊᖃᑦᑕᖅᑕᖏᓐᓂᒃ.  ᔭᒐᐃᔭᐅᓂᖏᑦ ᑕᒪᒃᑯᐊ ᐃᓕᖅᑯᓯᑐᖃᒃᑯᑦ ᐊᔪᖏᓐᓂᕆᔭᐅᔪᑦ
ᐱᑎᑦᑎᔪᓐᓃᕈᑕᐅᓂᐊᖅᑐᑦ ᑭᖑᕚᑦᑎᓐᓄᑦ ᓄᓇᒥᓂᒃ ᐃᓅᔪᓐᓇᕐᓂᖅ ᑭᓯᐊᓂ  ᖃᓗᓈᑎᑐᑦ
ᐃᓅᔪᓐᓇᕐᓂᖃᓕᕐᓗᑎᒃ. ᐅᖃᐅᓯᖅ ᑲᔪᓯᒐᓗᐊᖅᐸᑦᓗᓐᓃᑦ ᐃᓕᖅᑯᓯᑐᖃᕐᒥᒍᑦ ᐊᔪᖏᓐᓂᕆᔭᐅᔪᑦ
ᑲᔪᓯᖏᑎᓪᓗᒋᑦ, ᓯᕗᓂᒃᓴᒥ ᐃᓅᕙᓪᓕᐊᓂᐊᖅᑐᑦ ᐱᔪᓐᓇᖅᑎᑕᐅᔮᖏᑦᑐᑦ ᑐᑭᓯᐅᒪᓕᕈᓐᓇᕐᓂᖅ
ᓇᑭᖔᕐᓂᑰᖕᒪᖔᑕ ᐅᖃᐅᓯᑐᖃᖏᑦ ᐃᓕᖅᑯᓯᑐᖃᖏᓪᓗ. 

ᒫᓐᓇᐅᔪᖅ ᐃᓄᐃᑦ ᐃᓕᖅᑯᓯᑐᖃᒃᑯᑦ ᐊᔪᖏᓐᓂᖏᑦ, ᓱᓕ ᓴᖏᔫᕘᑦ. 1999-ᒥ ᓄᓇᕗᒻᒥ ᓄᓇᓕᖕᓂ
ᐃᖃᓇᐃᔭᖅᑏᑦ ᓴᓇᔩᓪᓗ ᓈᓴᖅᑕᐅᒐᒥᒃ, ᖃᐅᔨᓚᐅᖅᑐᑦ ᐅᖓᑖᓂ 78 ᐳᓴᓐᑏᑦ ᐃᓄᐃᑦ ᐊᖑᑏᑦ
ᐅᑭᐅᖃᖃᑕᐅᔪᑦ 15-ᓂᒃ 54-ᒧᑦ ᐃᓚᐅᕙᓚᐅᖅᑐᑦ ᐊᖑᓇᓱᖕᓂᓕᕆᓂᕐᒥᒃ ᐱᓕᕆᓂᖅᒥᒃ,
ᐃᓛᓐᓂᑰᒐᓗᐊᖅᑎᓪᓗᒍ ᐃᓚᐃᓐᓂ.  ᑲᑎᒪᔨᓕᕆᔩᑦ ᑲᓇᑕᒥ (Conference Board of Canada-ᑯᑦ)
ᓇᓚᐅᑦᑖᖅᓯᒪᔪᑦ ᐃᓕᖅᑯᓯᑐᖃᒃᑯᑦ, ᓄᓇᒥᖔᖅᑐᓂᒃ ᑮᓇᐅᔭᓕᐅᕈᑎᒃᓴᐃᑦ ᐊᑯᓐᓂᖏᓐᓃᑦᑐᑦ $40
ᒥᓕᔭᓐ ᐊᒻᒪᓗ $60 ᒥᓕᔭ ᐊᕐᕌᒍᑕᒫᖅ. 45 ᐊᒥᓱᒻᒪᕇᑦ ᒪᒃᑯᒃᑐᑦ ᐱᓇᓱᐊᖅᓯᒪᖕᒪᑕ ᐃᓄᐃᑦ
ᐃᓕᖅᑯᓯᑐᖃᖏᓐᓂᒃ ᐃᓅᓯᕐᒥᒃ, ᐊᔪᓐᖏᓐᓂᕆᔭᐅᔪᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ ᑲᔪᓯᑎᑦᑎᓇᓱᐊ -
ᕈᒪᓂᕐᒥᒃ, ᑭᓯᐊᓂ 20-ᐅᓯᒪᔪᓂ ᐊᕐᕋᒍᓂ, ᐊᓯᔾᔨᖅᓯᒪᓂᖏᑦ ᐃᓄᐃᑦ ᐃᓅᓯᖏᑦ ᐊᖏᔪᒻᒪᕆᖕᒥᒃ
ᐊᒃᓱᕈᕐᓇᕈᑕᐅᓕᖅᑐᑦ ᑲᔪᓯᑎᑕᐅᓂᖏᓐᓄᑦ ᑕᒪᒃᑯᐊ ᑭᖑᕚᕆᔭᐅᔪᓄᑦ. ᒪᒃᑯᒃᑐᑦ ᐃᓄᐃᑦ
ᐃᓕᑦᑎᕙᒃᑐᑐᖃᐅᖕᒪᑕ ᓄᓇᒦᑦᑐᓐᓇᕐᓂᕐᒥᒃ ᐊᒻᒪᓗ ᐊᖑᓇᓱᒍᓐᓇᕐᓂᕐᒥᒃ ᐃᓐᓇᑐᖃᕐᓂᒃ,
ᓄᓇᒦᓐᓂᖏᓐᓂ. ᐅᓪᓗᒥᓕ, ᒪᒃᑯᒃᑐᑦ ᐃᓄᐃᑦ ᓄᓇᓕᖕᓂᕐᒥᐅᑕᐅᓕᕐᒪᑕ ᐃᓕᓐᓂᐊᕆᐊᖃᖅᐸᒃᓱᑎᒃ,
ᐃᓕᓐᓂᐊᕐᓂᖏᑦ ᐃᓕᖅᑯᓯᑐᖃᕐᓂᒃ ᑕᐃᒪᐃᓐᓇᑲᐅᑎᒋᔪᓐᓃᕐᒪᑦ ᓇᓗᓇᕐᓂᖅᓴᐅᓕᖅᓱᓂᓗ.
ᖃᐅᔨᓴᖅᑎᕐᔪᐃᑦ ᓄᓇᖃᖄᖅᓯᒪᔪᓂᒃ ᐃᓄᖁᑎᒋᔭᐅᔪᓂᒃ  ᑲᒥᓴᓐᑯᑦ ᐅᖃᓚᐅᖅᑐᑦ ᐃᒫᒃ: 

“ᐊᒥᓱᑦ ᓄᓇᖃᖄᖅᑐᕕᓂᕐᓄᑦ ᑮᓇᐅᔭᓕᐅᕈᑕᐅᕙᒃᑐᑦ ᑐᖓᕕᖃᕐᒪᑦ ᐃᓕᖅᑯᓯᑐᖃᕐᒥᓂᒃ
ᐱᓇᓱᐊᕐᓂᐅᕙᒃᑐᓂᒃ, ᓲᕐᓗ ᐊᖑᓇᓱᖕᓂᕐᒥᒃ, ᐃᖃᓪᓕᐊᖃᑦᑕᕐᓂᕐᒥᒃ, ᒥᑭᒋᐊᕐᓂᐊᕐᓂᕐᒥᒡᓗ
ᐃᓅᔾᔪᑎᒃᓴᖏᓐᓄᑦ ᐱᓗᐊᖅᑐᒥᒃ.” ᐃᓄᖕᓄᑦ ᒪᓕᒐᒃᓴᓕᐊᕆᔭᐅᔪᑦ (ᐊᑐᐊᒐᐃᑦ) ᐃᓱᒪᖃᖃᑦᑕᖏᓗᐊᕐᒪᑕ
ᐃᓕᖅᑯᓯᕐᒥᒍᑦ ᐃᓅᔾᔪᑎᒃᓴᓕᐅᕈᓐᓇᕐᓂᕐᒥᒃ, ᐱᓗᐊᖅᑐᒥᒃ ᓴᖏᓂᖃᕐᓂᖏᑦ ᐃᓱᒪᒋᔭᐅᖃᑦᑕᖏᑦᑐᑦ -
ᑭᓯᐊᓂᓕ ᑕᒪᒃᑯᐊ ᐱᓕᕆᓂᐅᔪᑦ ᐊᑕᓪᓚᕆᒃᐳᑦ ᐃᓚᒋᔭᐅᔪᓂ ᐊᔾᔨᒌᖏᑦᑑᑎᓂ ᐃᓅᓯᓕᐅᕈᑕᐅᕙᒃᑐᓂ
ᐅᑭᐅᖅᑕᖅᑐᒥ ᓄᓇᓕᖕᓂ, ᐃᓄᓯᕆᔭᐅᔪᒪᓪᓗᑎᒃ ᐃᓄᖕᓄᑦ, ᐊᒻᒪᓗ ᐱᒻᒪᕆᐊᓘᓪᓗᑎᒃ
ᑲᔪᓯᑎᑦᑎᔾᔪᑕᐅᓪᓗᑎᒃ ᓄᓇᖃᖄᖅᓯᒪᔪᑦ ᐃᓕᖅᑯᓯᖏᓐᓄᑦ ᐊᒻᒪᓗ ᑭᓇᒃᑰᓂᖏᓐᓄᑦ." 46

ᑐᖓᕕᐅᓪᓚᕆᖕᓂᖏᑦ ᐱᑕᖃᕆᐊᖃᕐᓂᖏᑦ ᐃᓕᖅᑯᓯᑐᖃᐃᑦ ᐊᒻᒪᓗ ᑭᓇᒃᑰᓂᖏᑦ ᐱᕈᖅᓴᔭᐅᔭ ᕆ -
ᐊᖃᖅᐳᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᓄᑦ, ᐊᒻᒪᓗ ᐃᓱᒪᒋᓪᓗᒋᑦ ᐃᓕᖅᑯᓯᕆᔭᐅᔪᑦ
ᐃᓅᔾᔪᑕᐅᓂᖏᓪᓗ ᓄᐃᑕᖃᑕᕐᒪᑕ ᐅᖃᐅᓯᕐᒥᒍᑦ ᐱᓇᓱᐊᕐᓂᖏᓐᓂ ᐃᓕᖅᑯᓯᑐᖃᕐᒥᒍᑦ ᐃᓅᓯ -
ᑐᖃᕐᒥᓂᒃ ᓄᓇᒦᓂᒃᑯᑦ, ᐊᔪᕐᓇᕋᔭᖅᑐᒃᓴᐅᔪᑦ ᐃᓕᓐᓂᐊᕐᕕᖕᓄᑦ ᑕᒪᒃᑯᓂᖓ ᑲᔪᓯᑎᑦᑎᔪᓐᓇᕐᓂᖅ
ᑕᒪᐃᓐᓂᒃ ᐃᓗᐊᓂ ᐃᒡᓗᕈᓯᖏᓐᓂ ᐃᓕᓐᓂᐊᕐᕖᑦ. 47 ᓲᖃᐃᒻᒪᓗᓐᓃᑦ, ᐊᒥᓱᑦ ᐃᓄᐃᑦ ᑕᐅᑐᒐᖃᓕᖅᑐᑦ

ᐃᓕᓐᓂᐊᖅᑏᑦ ᐃᑲᔪᖃᑕᐅᔪᑦ ᓄᓇᕗᑦ
ᑐᓐᖓᕕᒃᑯᑦ ᑲᑎᒪᑎᑦᑎᓂᐊᓕᖅᑎᓪᓗᒋᑦ
ᐃᓄᓕᒫᓂᒃ ᐊᐅᓱᐃᑦᑐᖅᒥ. 

ᓇᑭᑦ ᐱᔭᐅᖕᒪᖔᑦ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᕉᓯ ᓯᐃᒨᓂ 
ᐅᖃᓕᒫᖅᑐᖅ ᐃᓄᖕᓂᒃ
ᐃᓕᓐᓂᐊᕈᑎᐅᔪᓂᒃ
ᐅᑭᐅᖅᑕᖅᑐᒥ
ᓯᓚᑦᑐᖅᓴᕐᕕᖕᒥ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐃᓕᓐᓂᐊᖅᑐᓕᕆᓂᕐᒥᒃ ᑕᒡᕙᓴᐃᓐᓇᖅ ᐊᒻᒪᓗ ᓱᒃᑲᐃᓕᒡᕙᓪᓕᐊᔾᔪᑕᐅᓂᖓᓂᒃ ᐃᓕᖅᑯᓯᕐᒥᓂᒃ. 48
ᐊᐅᓪᓚᖅᑎᐅᓯᒪᓪᓗᑎᒃ ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓃᑦ ᓈᒻᒪᖏᓐᓂᕋᖅᑕᐅᓪᓗᑎᒃ
ᓄᖃᖅᑎᑕᐅᓯᒪᓕᖅᑎᓪᓗᒋᑦ, ᐃᓕᓐᓂᐊᕆᐊᖅᑎᑕᐅᓯᒪᔪᕕᓃᓪᓗ ᓇᓪᓕᐅᒃᑯᒫᒃᓴᖅᑖᖅᑎ ᑕᐅᓂ -
ᐊᓕᖅᑎᓪᓗᒋᑦ, ᐃᓱᒪᓘᑕᐅᓯᒪᓕᖅᐳᑦ ᑕᒪᐃᓂᒃ ᐃᓱᖃᕐᓂᐅᔪᑦ ᐃᓕᓐᓂᐊᖅᑐᓕᕆᓂᕐᒥᒃ ᐊᒻᒪᓗ
ᐊᐅᓚᑕᐅᓂᖏᓐᓂᒃ ᐅᓪᓗᒃᑯᑦ ᐃᓕᓐᓂᐊᕐᕖᑦ. 49

ᐃᓄᐃᑦ ᐊᖏᕈᑎᖃᕈᓐᓇᖅᑐᑦ ᐊᐅᓚᑦᑎᔨᓂᒃ ᐱᒻᒪᕆᐅᓂᖏᓐᓂᒃ ᐃᓕᓐᓂᐊᖅᑐᓕᕆᓂᖅ, ᑭᓯᐊᓂ
ᒪᓕᒋᐊᓕᖏᑦ ᐊᒻᒪᓗ ᓴᖏᓂᖃᕐᓂᖏᑦ ᐃᓕᓐᓂᐊᕐᕖᑦ ᓱᓕ ᑐᖓᓇᖅᑎᑕᐅᖏᑦᑐᑦ ᖃᐅᔨᒪᔭ -
ᐅᖏᓐᓂᖏᓐᓄᑦ. 50 ᐃᓕᓐᓂᐊᖅᑐᓕᕆᓂᖅ ᐊᒥᓱᓄᑦ ᓄᓇᖃᖃᖅᑐᓄᑦ ᐃᓄᖕᓄᑦ ᐱᔾᔪᑎᖃᖅᓯᒪᖕᒪᑦ
ᐊᑐᓕᖅᑎᑕᐅᓯᒪᓂᕐᒥᒃ ᓱᓇᑐᐃᓐᓇᕐᓂᒃ ᖃᓗᓈᑦ ᐅᒃᐱᕆᔭᒑᖏᓐᓂᒃ, ᐃᒋᐅᖃᖅᑕᐅᓯᒪᓪᓗᑎᒃ
ᐅᒃᐱᕆᖏᑕᖏᑦ ᑕᐃᒃᑯᐊ

ᐃᓕᓐᓂᐊᕐᕕᖕᓂ ᐊᒻᒪᓗ 
ᐃᓕᖅᑯᓯᑐᖃᕐᓂᒃ ᖃᐅᔨᒪᓂᕆᔭᐅᔪᑦ
ᑕᐃᒪᓐᖓᓂᒃ, ᑲᓇᑕᐅᑉ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖏᑦ, ᐱᒋᐊᕐᕕᖃᖅᓱᑎᒃ 1870-ᖏᓐᓂᒃ,
ᑲᔪᓯᓪᓗᑎᒡᓗ 100-ᓄᑦ ᐊᕐᕋᒍᓄᑦ, ᐊᔭᐅᖏᓐᓇᖅᓯᒪᔪᑦ ᐊᔾᔨᕈᖅᑎᑦᑎᓇᓱᐊᕐᓂᕐᒥᒃ ᑐᕌᒐᕆᔭᐅᓪᓗᓂ
ᓄᓇᖃᖄᖅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ. ᐊᒥᓱᑦ ᖃᐅᔨᖃᑦᑕᖅᓯᒪᔪᑦ ᐅᓂᒃᑳᖃᑦᑕᖅᓯᒪᔪᑦ
ᖃᓄᐃᓕᕚᓪᓕᕈᑕᐅᖃᑦᑕᕐᒪᖔᑕ ᐊᔾᔨᒋᔭᐅᓕᖅᑎᑦᑎᓇᓱᐊᕈᑏᑦ ᐊᑐᐊᒐᕐᓄᑦ ᐊᒃᑐᖅᑕᐅᓯᒪᓂᖅ,
ᐊᕕᒃᓯᒪᓕᕈᑕᐅᓪᓗᑎᒃ ᓄᓇᖃᖄᖅᓯᒪᔪᓂᒃ ᓄᓇᖏᓐᓂᒃ, ᐊᒻᒪᓗ ᐊᔭᐅᖅᑕᐅᓯᒪᓂᖏᓐᓂᒃ
ᐃᓕᓐᓂᐊᕆᐊᖅᑎᑕᐅᓪᓗᑎᒃ, ᓴᖏᔫᔫᓐᓃᕈᑕᐅᓯᒪᓪᓗᑎᒃ ᓄᓇᖃᖄᖅᑐᑦ ᐅᖃᐅᓯᖏᓐᓄᑦ ᐊᒻᒪᓗ
ᐃᓕᖅᑯᓯᑐᖃᖏᓐᓄᑦ. 

ᐱᖃᑕᐅᖃᑦᑕᓐᖏᓐᓂᖏᑦ ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ ᖃᓗᓈᓂ ᐃᓕᓐᓂᐊᕐᕕᖕᓂ
ᐊᔭᐅᖅᓯᓯᒪᔾᔪᑕᐅᔪᑦ ᐊᒥᓱᓂᒃ ᐃᓄᖕᓂᒃ ᐃᓕᓐᓂᐊᖅᑲᑕᐅᔪᓂᒃ ᐃᓚᐅᑎᑕᐅᖏᓐᓂᕐᒥᓂᒃ. ᑕᐃᒪᐃᑦᑐᓂ,
ᐃᓕᓐᓂᐊᕆᐊᖃᖅᑕᖏᓐᓄᑦ ᐃᓕᓐᓂᐊᖅᑏᑦ, ᐱᑎᑕᐅᑕᐃᓕᒪᓂᐅᕗᑦ ᓇᖕᒥᓂᖅ ᐃᓕᖅᑯᓯᑐᖃᕐᒥᓂᒃ
ᐊᒻᒪᓗ ᐅᖃᐅᓯᑐᖃᕐᒥᓂᒃ ᐱᖁᑎᑐᖃᕆᔭᒥᓂᒃ ᓇᖕᒥᓂᖅ. 51 ᐃᓚᖏᑦ ᐃᓕᓐᓂᐊᖅᑐᑦ, ᐊᔭᐅᖅᑕᐅᓗ -
ᐊᕈᑎᒃ ᐊᑐᖁᔭᐅᖏᓪᓗᑎᒃ ᐱᖁᑎᒋᔭᑐᖃᒥᓂᒃ ᐊᒻᒪᓗ ᑎᒍᒥᐊᖅᑯᔭᐅᓪᓗᑎᒃ ᐱᒻᒪᕆᐅᑎᑕᖏᓐᓂᒃ
ᐊᒻᒪᓗ ᑐᕌᒐᕆᔭᖏᓐᓂᒃ ᖃᓗᓈᑦ ᐃᓕᓐᓂᐊᕐᕖᖏᓐᓄᑦ, ᓂᕈᐊᖅᓯᒪᕗᑦ ᐃᓕᓐᓂᐊᕈᒪᖏᓐᓂᕐᒥᒃ,
ᑕᐃᒪᐃᓐᓂᖓᓄᓪᓗ, ᐃᓕᓐᓂᐊᕌᓂᒃᓯᒪᑦᑎᐊᕈᓐᓃᖃᑦᑕᖅᐳᑦ ᐊᒻᒪᓗ ᐃᓕᓐᓂᐊᕌᓂᒃᓯᒪᔪᑦ
ᖃᔅᓰᓐᓇᐅᓗᐊᕐᓂᖏᓐᓄᑦ.52

ᑕᐃᒃᑯᓄᖓ ᐃᓕᓐᓂᐊᖅᑎᓄᑦ ᐃᓕᓐᐊᓂᕌᓂᒃᓯᒪᔪᓄᑦ, ᐃᓅᖃᑎᒋᒃᑐᓂ ᐅᕙᓗᓐᓃᑦ ᐃᓕᖅᑯᓯᕐᒥᓄᑦ
ᖃᑭᐅᒪᔾᔪᑏᑦ ᓇᒻᒪᖃᑦᑕᖏᓯᒪᔪᑦ. ᐃᓚᐅᑎᑕᐅᖃᑦᑕᖏᓐᓂᖏᓐᓂᒃ ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᐊᒻᒪᓗ
ᐅᖃᐅᓯᑐᖃᖏᑦ ᐃᓕᓐᓂᐊᕐᕕᖕᓂ, ᓴᕿᑦᑎᓯᒪᔪᑦ ᐊᖅᓵᖅᑕᐅᓯᒪᓂᕐᒥᒃ ᒪᕐᕉᖕᓂᒃ ᐅᖃᐅᓯᓕᕆᓂᕐᒥᒃ.
ᐃᒫᖓᐃ, ᐊᒥᓱᑦ ᐃᓕᓐᓂᐊᖅᑏᑦ ᐅᖃᕈᓐᓇᑦᑎᐊᖃᑦᑕᖏᑦᑐᑦ ᖃᓗᓈᑎᑐᑦ, ᑕᒡᕘᓇᓴᐃᓐᓇᕐᓗ
ᔭᒐᐃᓯᒪᓪᓗᑎᒃ ᖃᐅᔨᒪᓇᔭᓚᐅᖅᑕᒥᓂᒃ ᐅᖃᐅᓯᑐᖃᖏᓐᓂᒃ ᓄᓇᖃᖃᖅᑐᐃᑦ ᐊᒻᒪᓗ
ᐃᓕᖅᑯᓯᑐᖃᖏᓐᓂᒃ.53

ᐊᕐᕋᒍᒐᓴᐅᔪᓂ ᑭᖑᓂᐊᓂ ᐅᓇᑕᕐᔪᐊᖅᓚᐅᖅᑐᓂ II-ᖓᓂᒃ, ᓄᓇᖃᖄᖅᓯᒪᔪᑦ ᓯᕗᐅᓕᖅᑏᑦ
ᐅᓇᑕᕆᐊᓕᓚᐅᖅᑐᑦ ᓴᐳᓐᓂᐊᖅᑕᐅᖁᓪᓗᒋᑦ ᐱᔪᓐᓇᐅᑎᖏᑦ, ᓇᖕᒥᓂᖅ ᐊᐅᓚᑦᑎᓂᖃᕈᒪᓂᕐᒧᑦ. 30-
ᖑᓯᒪᔪᓂ ᐊᕐᕋᒍᓂ, ᐊᔾᔨᒌᖏᑦᑑᑎᓂ ᑕᑯᖃᑦᑕᖅᓯᒪᓕᖅᑐᑦ ᐱᓇᓱᐊᖅᑕᐅᓕᖅᑐᓂ ᐅᑎᖅᑎᑦᑎᕙᓪᓕ -
ᐊᓂᕐᒧᑦ ᓴᖏᓂᖅᓴᕈᖅᑎᑦᑎᕙᓪᓕᐊᓂᕐᒥᒡᓗ ᓄᓇᖃᖄᖅᑐᐃᑦ ᐅᖃᐅᓯᑐᖃᖏᓐᓂᒃ ᐊᒻᒪᓗ
ᐃᓕᖅᑯᓯᑐᖃᖏᓐᓂᒃ, ᓇᓂᑐᐃᓐᓇᖅ ᐃᓕᓐᓂᐊᕐᕕᖕᓂ ᑲᓇᑕᓕᒫᒥ. ᑕᐃᒃᑯᑎᒎᓇ ᐱᓇᓱᐊᖅᑕᐅᔪᑎᒍᑦ,
ᐊᒥᓱᒐᓴᐃᑦ ᓄᓇᖃᑳᖅᑐᑦ ᐃᓕᓐᓂᐊᖅᑏᑦ ᒫᓐᓇᐅᓕᖅᑐᖅ ᐱᕕᒃᓴᖃᖅᑎᑕᐅᓕᖅᑐᑦ ᐊᑐᕈᓐᓇᕐᓂᕐᒥᒃ
ᓄᓇᖃᖄᖅᓯᒪᔪᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᓯᑐᖃᖏᓐᓂᓗ, ᐊᑐᕐᑕᐅᓂᐊᖅᓱᑎᒃ ᑕᒪᐃᓐᓂ ᓄᓇᓕᖕᓂ
ᐊᒻᒪᓗ ᖃᓗᓈᓂ ᐃᓕᓐᓂᐊᕌᓂᒍᑎᒃᓴᓄᑦ ᑐᕌᒐᕆᔭᐅᔪᓄᑦ. 

ᐃᓚᒌᓪᓚᕆᓕᖅᓱᑎᒃ ᓴᓂᓕᕇᖕᖏᓂᒃᑯᑦ ᐱᕙᓪᓕᐊᓂᖏᓐᓂ ᐊᑦᑕᑕᖃᑎᒌᒃᐸᓪᓕᐊᓂᖏᑦ
ᓄᓇᖃᖃᖅᑐᐃᑦ ᖃᓗᓈᓪᓗ ᐃᓕᖅᑯᓯᖏᑦ ᐱᓕᕆᐊᖃᖅᓯᒪᓕᖅᑐᑦ ᖃᐅᔨᓴᖅᑕᐅᑦᑎᐊᒃᑲᓐᓂᕐᓂᖏᓐᓂᒃ
ᓱᓇᐃᑦ ᓈᒻᒪᖃᑦᑕᕐᒪᖔᑕ ᐃᓕᓐᓂᐊᕐᕕᖕᓂ ᖃᐅᔨᒪᔭᐅᔭᕆᐊᓖᑦ. ᐊᑕᖃᑎᒌᖕᓂᖏᑦ ᓄᓇᓕᖕᓂ
ᖃᐅᔨᒪᓂᐅᔪᑦ ᐃᓕᓐᓂᐊᕐᕕᖕᓄᑦ, ᑭᓯᐊᓂ ᐋᖀᔭᕐᓂᖏᑦᑐᒻᒪᕆᐅᕗᖅ. ᐊᒃᓱᕈᕐᓇᖅᑐᖅ ᐋᕿᒋᐊᖅᑕᐅᔭ -
ᕆᐊᖃᕐᓂᖏᓐᓄᑦ ᓄᓇᓕᖕᓂ ᐃᓕᖅᑯᓯᕆᔭᐅᔪᑦ ᐊᒻᒪᓗ ᖃᐅᔨᒪᓂᕆᔭᐅᔪᑦ ᖃᓗᓈᓄᑦ
ᐃᓕᓐᓂᐊᕐᕕᖕᓄᑦ, ᓱᓇᐅᖏᓐᓂᖅᓴᐅᑎᑕᐅᑦᑕᐃᓕᒪᔭᕆᐊᖃᖅᓱᑎᒃ, ᑕᐃᒪᐃᑦᑐᐃᓐᓇᐅᑎ ᑕᐅᔭᕆ -
ᐊᖃᕋᑎᒡᓗ.

ᓄᑖᑦ ᐊᑐᒐᒃᓴᐃᑦ
ᐅᑎᖅᑎᑦᑎᕙᓪᓕᐊᔾᔪᑎᒃᓴᐃᑦ ᐃᓄᐃᑦ
ᖃᐅᔨᒪᔭᑐᖃᖏᓐᓂᒃ
ᐅᓪᓗᒥᐅᔪᖅ, ᐊᒥᓱᑦ ᓄᓇᖃᖄᖅᑐᐃᑦ ᓄᓇᓕᖏᓐᓂ ᑲᓇᑕᒥ ᐊᒥᐊᓕᑲᒥᐅᓂᓕ ᐊᑐᖃᑦᑕᓕᕐᒪᑕ
ᓄᓇᓕᖕᓂ ᐊᒻᒪᓗ ᖃᓗᓈᓂ ᖃᓄᖅᑑᕆᐊᕈᑕᐅᓂᐊᖅᑐᓂᒃ ᐃᓕᓐᓂᐊᕐᕕᖕᓂ ᐊᑐᖅᑕᐅᓕᖅᑐᓂᒃ. 
ᐅᑯᐊ ᑕᒡᕙ ᐆᒃᑑᑎᑐᐃᓐᓇᐃᑦ ᐊᑐᒐᒃᓴᐅᔪᓐᓇᖅᑐᓂ, ᐊᑐᖅᑕᐅᓪᓗᑎᒃ ᓄᓇᓕᖕᓂ ᐊᐅᓚᑦᑎᔾᔪᑎᖏᑦ,
ᐃᓕᓐᓂᐊᕐᕕᖕᓂ, ᐊᑐᖅᑕᐅᓪᓗᑎᒃ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ ᐊᑐᕐᓂᖅ
ᐃᓕᓐᓂᐊᖅᑎᑦᑎᓂᖏᓐᓂ, ᐊᒻᒪᓗ ᐃᓕᓐᓂᐊᕌᓂᑦᑎᐊᕈᑕᐅᕙᓪᓕᐊᔪᑦ ᐱᒻᒪᕆᐅᓪᓗᑎᒃ ᐊᒻᒪᓗ
ᐆᒃᑐᕋᖅᑕᐅᑦᑎᐊᕈᓐᓇᖅᓱᑎᒃ ᑕᑯᒃᓴᐅᑦᑎᐊᕐᓂᖏᓐᓄᑦ. 

ᖃᐅᔨᓴᖅᑕᐅᓯᒪᔪᑦ ᐊᒥᓱᒐᓴᐃᑦ ᓇᕙᕼᐆᒃᑯᓐᓂ ᐊᓪᓚᓂ ᐃᓕᓐᓂᐊᕐᕕᖕᓂ Rock Point-ᒥ
ᐊᒥᐊᓕᑲᒥᐅᓂ, ᑕᑯᓇᒃᐸᒃᑐᑦ ᐃᓕᓐᓂᐊᕐᕕᖕᓂ ᐃᓕᓴᖅᑕᐅᔪᕕᓂᐅᔪᓂ ᑕᒪᐃᓐᓂᑦᑎᐊᖅ
ᐃᓕᓐᓂᐊᒐᒃᓴᓂ ᓄᓇᓕᖕᒥᐅᑕᐃᑦ ᐅᖃᐅᓯᑐᖄᒍᑦ, ᓈᕙᕼᐆᑎᑐᑦ (Navajo). ᐃᓕᓐᓂᐊᕐᕕᖕᓂ ᑲᒪᔩᑦ,
ᐃᓕᓴᐃᔩᑦ, ᐊᒻᒪᓗ ᓄᓇᓕᖕᒥᐅᑦ ᓴᓇᓚᐅᖅᑐᑦ K-12-ᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᓇᕚᕼᐆ -
ᑎᑑᖅᑐᓂᒃ, ᓴᖏᓂᖅᓴᐅᖁᓪᓗᒋᑦ ᐃᓕᖅᑯᓯᑐᖃᖏᓐᓂᒃ ᐊᑐᖅᑕᐅᔪᓐᓇᖅᑐᑦ ᐅᖃᐅᓯᑐᖃᖏᓐᓂᓗ
ᐊᑐᓕᖅᑕᐅᔪᓐᓇᖅᑐᑦ ᐃᓕᓐᓂᐊᖅᑎᓄᑦ, ᑕᐃᔅᓱᒪᓂ ᐊᑦᑎᖕᓂᖅᐹᓂᒃ ᐃᓕᑦᑎᓯᒪᓂᕐᒥᓂᒃ
ᓇᓗᓇᐃᒃᑯᑕᖅᑖᖃᑦᑕᓚᐅᖅᑐᓂᒃ ᓇᕙᕼᐆᒥᐅᑦᑕᐃᑦ ᓄᓇᖃᑦᑎᒌᖕᓂᖏᓐᓂ. ᑕᒪᒃᑯᐊ ᓈᕙᕼᐆᑦ ᐊᓪᓚᐃᑦ
ᐃᓕᓐᓂᐊᖅᑏᑦ ᒫᓐᓇᐅᓕᖅᑐᖅ ᐳᖅᑐᓂᖅᓴᒻᒪᕆᖕᓂᒃ ᓇᓗᓇᐃᒃᑯᑕᖅᑖᖃᑦᑕᓕᖅᑐᑦ ᐃᓕᑦᑎᓯᒪᓂᕐᒥᒍᑦ,
ᓴᓂᐊᓂ ᐊᓯᖏᑦ ᐊᓪᓚᐃᑦ ᓄᓇᑖᕆᓯᒪᔭᖏᓐᓂ ᓱᕈᓯᕐᓂᒃ ᖃᐅᔨᓴᖅᑕᐅᓯᒪᔪᓂᒃ ᐅᖃᓕᒫᕈᓐᓇᕐᓂᖅᒧᑦ,
ᐅᖃᐅᓯᓕᕆᓂᕐᒧᑦ, ᓈᓴᐅᑎᓕᕆᓂᕐᒧᓪᓗ ᖃᓗᓈᑎᑐᑦ. 54 ᐊᓯᐊᑦᑕᐅᖅ ᖃᐅᔨᓴᕐᓂᕕᓂᖏᑦ ᐅᖃᖅᓯᒪᓚ -
ᐅᖅᑐᖅ ᐃᒫᒃ "ᐃᓕᓐᓂᐊᖅᑏᑦ ᐊᖏᔪᒻᒪᕆᖕᒥᒃ ᐱᔪᓐᓇᕐᓂᖃᕐᓂᖅᓴᐅᕗᑦ ᐊᒻᒪᓗ ᐅᐱᓐᓂᖃᕐᓂᖅᓴᐅᕗᑦ
[ᓴᓂᐊᓂ ᐃᓕᓐᓂᐊᖃᑎᖏᑦᑕ ᐊᓯᖏᓐᓃᑦᑐᓂ ᐃᓕᓐᓂᐊᕐᕕᖕᓂ]." 55

ᐃᖕᒥᒎᖅᑐᓂᒃ ᐆᒃᑐᕋᖅᑐᖃᕐᒪᑦ ᐊᓯᐊᓂᒃ ᑎᒥᐅᔪᒥᒃ ᓇᕙᕼᐆᒥ ᐃᓕᓐᓂᐊᕐᕕᖕᓂ Fort Deviance-ᒥ,
ᐊᒥᐊᓕᑲᒥᐅᑦ ᓄᓇᖓᓂ, ᐃᓱᒪᖅᓱᖅᑎᑦᑎᓚᐅᕐᒥᔪᑦ ᐃᓕᓐᓂᐊᖅᑎᑕᐅᔪᓐᓇᕐᓂᖅ ᓇᕙᕼᐅᑎᑐᑦ
ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ. ᐊᑐᓕᖅᑎᑕᐅᓚᐅᖏᓐᓂᖏᓐᓂ ᐊᑐᒐᒃᓴᐃᑦ
ᑕᐃᒃᑯᐊ, 10 ᐳᓴᓐᑎᑐᐃᓐᓇᐃᑦ ᓇᕙᕼᐆᑦ ᐊᓪᓚᐃᑦ ᓱᕈᓰᑦ ᐅᖃᕈᓐᓇᓚᐅᖅᑐᑦ ᓇᕙᕼᐆᑎᑐᑦ; ᐊᒻᒪᓗ
ᐊᒥᓲᓂᖅᓴᐅᓪᓗᑎᒃ ᐃᓕᓐᓂᐊᖅᑏᑦ ᖃᓗᓇᑎᑑᐃᓐᓇᖅ ᐅᖃᕈᓐᓇᓚᐅᖅᑐᑦ, ᑭᓯᐊᓂ ᐃᓕᑕᕆᔭᐅᓯ -
ᒪᔪᖅᑎᒍᑦ ᐃᓕᓐᓂᐊᖅᑕᐅᓯᒪᔭᕆᐊᖃᖅᑐᓂᒃ ᖃᓗᓇᐅᔭᑦᑎᐊᕈᓐᓇᖏᓱᑎᒃ. ᐃᓕᓐᓂᐊᕌᓂᖕᒪᑕ
ᐃᓱᒪᖅᓱᖅᑎᑕᐅᓪᓗᑎᒃ ᐊᑐᕈᒪᔪᑦ ᓇᕙᕼᐆᑎᑐᐃᓐᓇᖅ ᐊᑐᒐᒃᓴᓂᒃ ᐊᑐᖅᑐᓂ, ᐃᓕᓐᓂᐊᖅᑏᑦ
ᐱᐅᓂᖅᓴᐅᓚᐅᖅᑐᑦ ᖃᐅᔨᓴᖅᑕᐅᔪᓂ ᓇᕙᕼᐆᑎᑐᑦ ᐅᖃᐅᓯᕐᒥᓂᒃ [ᓴᓂᐊᓂ ᑕᐃᒃᑯᐊ ᖃᓗᓈᑎᑐ -
ᐃᓐᓇᖅ ᐅᖃᐅᓯᖃᖅᑐᓂᒃ ᐃᓕᓐᓂᐊᖅᑎᑕᐅᔪᓂ]." 56 ᑕᒡᕘᓇᑦᓴᐃᓐᓇᖅ, ᓇᕙᕼᐆᑎᑐᐃᓐᓇᖅ
ᐅᖃᐅᓯᒃᑯᑦ ᐃᓕᓐᓂᐊᖅᑎᑕᐅᔪᑦ ᖃᐅᔨᓴᖅᑕᐅᒐᒥᒃ ᐃᓕᓐᓂᐊᖅᓯᒪᓂᖏᑦ ᖃᓗᓈᑎᑐᑦ ᐅᖃᕈᓐᓇᕐᓂᖅ
ᐊᔪᖏᓐᓂᖃᑦᑎᐊᓚᐅᖅᑐᑦ ᑕᐃᒫᑦᓴᐃᓐᓇᖅ ᖃᓗᓈᑎᑐᐃᓐᓇᖅ ᐃᓕᓐᓂᐊᖅᑎᑕᐅᔪᓂ ᐃᓕᓐᓂᐊᖅᑎᓂᒃ,
ᐊᒻᒪᓗ ᐊᒥᓲᓂᖅᓴᐃᑦ ᐳᖅᑐᓂᓖᑦ 4-ᒥ ᖃᓗᓈᑎᑐᐃᓐᓇᖅ ᐃᓕᓐᓂᐊᖅᑎᑕᐅᓯᒪᔪᑦ ᓱᕈᓰᑦ



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

ᖃᐅᔨᓴᖅᑕᐅᒐᒥᒃ ᐊᑦᑎᖕᓂᖅᓴᐅᓚᐅᖅᑐᑦ ᓇᕙᕼᐆᑎᑐᑦ ᐅᖃᐅᓯᕐᒥᒃ, ᓴᓂᐊᓂ ᐊᔪᖏᓐᓂᕆᓚᐅᖅᑕᒥᓂᒃ
ᐃᓕᓐᓂᐊᓕᓵᖅᑎᓪᓗᒋᑦ ᑭᓐᑕᒑᑕᓐᒥ. 

ᓇᓗᓇᕈᓐᓃᓚᐅᖅᑐᖅ ᓇᕙᕼᐆᒥᐅᑎᑐᑦ ᐃᓕᓐᓂᐊᖅᑐᑦ ᑎᒍᓯᕙᓪᓕᐊᑐᐃᓐᓇᓚᐅᖅᑐᑦ ᓇᖕᒥᓂᖅ
ᐅᖃᐅᓯᑐᖃᕐᒥᓂᒃ, ᔭᒐᐃᕙᓪᓕᐊᖏᑦᑎᐊᖅᓱᑎᒃ ᐅᖃᐅᓯᕐᒥᒃ ᖃᓗᓈᑎᑐᑦ, ᑕᐃᒃᑯᐊᓗ ᖃᓗᓈᑎᑐᐃᓐᓇᖅ
ᐃᓕᓐᓂᐊᖅᑎᑕᐅᔪᑦ ᐅᖃᕈᓐᓇᒡᒐᖅᓱᑎᒃ ᖃᓗᓈᑎᑐᑦ, ᔭᒐᐃᓯᒪᕐᔪᐊᖅᓱᑎᒃ ᐅᖃᐅᓯᑐᖃᕐᒥᓂᒃ
ᓇᕙᕼᐅᑎᑐᑦ. ᐊᒻᒪ ᓱᓕ, ᓈᕙᕼᐆᑎᑑᖅᑐᑦ ᐃᓕᓐᓂᐊᖅᑏᑦ ᖄᖏᖅᓯᓯᒪᕐᔪᐊᓚᐅᖅᑐᑦ
ᖃᓗᓈᑎᑑᖅᑐᐃᓐᓇᐅᔪᓂᒃ ᐃᓕᓐᓂᐊᖃᑕᐅᔪᓂᒃ, ᓈᓴᐅᓯᕆᓂᕐᒥᓂᒃ. 

ᐆᒃᑐᖅᑕᐅᓚᐅᖅᑐᓂ ᕼᐊᕙᐃᔨᒥ, ᑕᐃᔭᐅᔪᓂ ᐃᓕᓐᓂᐊᓕᓵᖅᑐᓂ ᐃᒫᒃ, ᑲᒥᕼᐊᒦᕼᐊ
ᐃᓕᓐᓂᐊᕐᓂᐊᓕᓵᖅᑐᓄᑦ ᐱᓕᕆᐊᖑᔪᑦ, ᐃᓕᓴᐃᔩᑦ ᖃᐅᔨᓴᓚᐅᖅᑐᑦ ᖃᓄᖅ ᓄᓇᖃᖄᖅᑐᕕᓃᑦ
ᕼᕙᐃᔨᒥᐅᑦ ᓱᕈᓰᑦ ᓇᓴᐅᓯᕆᓂᕐᒥᒃ ᐃᓕᑦᑎᔪᓐᓇᖃᑦᑕᕐᒪᖔᑕ ᖃᐅᑕᒫᖅ ᐃᓅᓯᑐᐃᓇᒥᓂ (ᓲᕐᓗ
ᓂᐅᕕᕆᐊᖃᑦᑕᕐᓂᕐᒧᑦ ᐊᒻᒪᓗ ᐃᓚᒥᓃᖃᑕᐅᓂᒃᑯᑦ). ᑕᐃᒃᑯᐊ ᖃᐅᔨᔭᐅᔪᑦ ᐊᑐᖅᑕᐅᓚᐅᕐᒪᑕ
ᑐᖓᕕᐅᓕᖅᓱᑎᒃ ᐆᒃᑐᖅᑕᐅᓂᐊᖅᑐᓄᑦ ᓈᓴᐅᓯᕆᔾᔪᑎᒃᓴᓄᑦ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ. ᐆᒃᑐᖅᑕᐅᔪᑦ
ᐃᑲᔪᖅᓱᐃᓚᐅᕐᒥᔪᑦ ᐊᑐᖅᑕᐅᓂᖏᓐᓂᒃ ᖃᓗᓇᐅᔭᑦᑎᐊᖏᑦᑐᒥᒃ ᖃᓗᓇᐅᔭᖃᑕᐅᔪᓐᓇᕐᓂᖅ
ᐃᓕᓐᓂᐊᕐᕕᐅᑉ ᐃᓗᐊᓂ. ᑐᑭᓯᓇᖅᓯᓚᐅᖅᑐᑦ ᐃᒪᐃᓕᖓᔪᒥᒃ, "ᓱᕈᓰᑦ ᐆᒃᑐᖅᑕᐅᔪᓃᖃᑕᐅᔪᑦ
ᐳᖅᑐᓂᖅᓴᒻᒪᕆᖕᓂ ᓇᓗᓇᐃᒃᑯᑕᖅᑕᖃᑦᑕᓚᐅᖅᑐᑦ ᖃᐅᔨᓴᕈᑎᓂᒃ ᑕᒪᐃᓐᓂᒃ ᐊᔾᔨᒌᒃᑐᓂᒃ
ᖃᐅᔨᓴᕈᑎᓂᒃ ᓈᓴᐅᓯᕆᓂᕐᒥᒃ. ᑕᐃᒃᑯᐊ ᐊᐅᓚᑕᐅᔪᓃᑦᑐᑦ ᐃᓕᓐᓂᐊᖅᑐᑦ 54 ᐳᓴᓐᑎᒦᒐᔪᓚᐅᖅᑐᑦ,
ᐊᒻᒪᓗ ᑕᐃᒃᑯᐊ ᐆᒃᑐᕋᖅᑕᐅᔪᓃᖃᑕᐅᔪᑦ 82 ᐳᓴᓐᑎᖏᓃᒐᔪᖕᓂᖅᓴᐅᓚᐅᖅᑐᑦ.” ᖃᐅᔨᓴᖅᑏᑦ
ᑐᑭᑖᕈᓐᓇᖅᓯᓚᐅᖅᑐᑦ ᓱᓇᐅᖕᒪᖔᑕ ᐱᔾᔪᑕᐅᔪᑦ, ᑐᑭᓯᓪᓗᒋᓪᓗ ᐃᓕᓐᓂᐊᖅᑎᑦᑎᓂᕐᒧᑦ
ᖃᓄᐃᓕᐅᕈᑕᐅᔪᓂ ᐊᓯᔾᔨᖅᑕᐅᓯᒪᓂᖏᑦ, ᐱᒻᒪᕆᐅᓂᖅᐹᖑᓪᓗᓂ ᓴᖏᓂᖅᐹᖑᓪᓗᓂ
ᐱᔾᔪᑎᖃᕈᑕᐅᔪᖅ ᐳᖅᑐᓂᖅᓴᓂᒃ ᐃᓕᑦᑎᓯᒪᓂᖏᓐᓄᑦ. 57

ᓄᓇᕕᒻᒥ, ᐊᑯᓂᐅᔪᒧᑦ ᖃᐅᔨᓴᖅᑕᐅᓯᒪᔪᑦ ᐱᕙᓪᓕᐅᔭᐅᓯᒪᔪᓪᓗ ᐱᓕᕆᐊᖑᓯᒪᔪᑦ ᑲᑎᕕᒃᑯᑦ
ᐃᓕᓐᓂᐊᕐᓂᓕᕆᔨᑯᖏᓐᓄᑦ ᑲᑎᒪᔨᓄᑦ ᖃᐅᔨᓚᐅᖅᑐᑦ ᐃᓄᐃᑦ ᐃᓕᓐᓂᐊᖅᑏᑦ ᐃᓚᒋᔭᐅᔪᑦ
ᐃᓄᒃᑎᑐᑦ ᐅᖃᐅᓯᓕᕆᓂᕐᒥᒃ ᐊᑐᒐᒃᓴᓂᒃ ᐊᑐᖃᑕᐅᔪᑦ ᐊᔪᖏᓐᓂᖅᓴᐅᖃᑦᑕᓚᐅᖅᑐᑦ ᐃᓄᒃᑎᑐᑦ,
ᓴᓂᐊᓂ ᑕᐃᒃᑯᐊ ᐊᑎᓕᐅᖅᑕᐅᓯᒪᔪᑦ ᐃᓕᓐᓂᐊᕐᓂᕐᒧᑦ ᖃᓗᓈᑎᑑᖅᑐᑎᒍᑦ ᐅᐃᕖᖅᑎᑑᖅᑐ -
ᑎᒍᓪᓗᓐᓃᑦ. ᐱᒻᒪᕆᐅᓂᖅᓴᐅᔪᒥᒃ, ᓄᐃᑕᖃᑦᑕᓚᐅᕐᒥᔪᑦ ᐱᐅᓯᕙᓪᓕᐊᑐᐃᓐᓇᕐᓂᖏᑦ ᖃᓗᓈᑎᑐᑦ. 58 

ᐃᓕᓐᓂᐊᖅᑏᑦ ᑕᒪᐃᓐᓂ ᐱᖓᓱᓂᒃ ᐅᖃᐅᓯᖃᖅᑐᓂ ᐃᓕᓐᓂᐊᖃᑕᐅᔪᑦ ᑲᑎᕕᒃᑯᑦ
ᐃᓕᓐᓂᐊᕐᕕᖁᑎᖏᓐᓂ ᖃᐅᔨᓴᖅᑕᐅᔪᐃᓐᓇᐅᒐᒥᒃ ᑕᐃᒫᑦᓴᐃᓐᓇᖅ ᐅᖃᓪᓗᕆᒃᓴᕈᓐᓇᕐᓂᒃᑯᑦ
ᐃᓄᒃᑎᑑᕈᓐᓇᕐᓂᕐᒥᒃ, ᐃᓕᓐᓂᐊᖅᑏᑦ ᐃᓄᒃᑎᑑᖅᑐᓂᖔᖅᓯᒪᔪᑦ ᐊᔪᖏᓐᓂᖅᓴᐅᔪᒻᒪᕆᐅᖃᑦᑕᓚᐅᖅᑐᑦ
ᐊᓯᒥᓂᒃ ᐊᔪᕐᓇᕐᓂᖅᓴᐅᔪᓂᒃ ᐅᖃᐅᓯᕐᒥᒃ ᐊᔪᖏᒻᒪᖔᑕ ᖃᐅᔨᓴᖅᑕᐅᓂᖏᓐᓂ. ᑕᒡᕘᓇ
ᓴᕿᓪᓚᕆᓚᐅᖅᑐᑦ ᐃᓄᐃᑦ ᓱᕈᓰᑦ ᐃᓄᒃᑎᑑᖅᑐᒥᒃ ᐅᖃᐅᓯᖃᖅᑐᒥ ᐃᓕᓐᓂᐊᖅᑐᑦ ᐅᖃᐅᓯᓕᕆ -
ᔪᓐᓇᕐᓂᖅᑲᖅᐳᑦ ᐊᔪᖏᓐᓂᖃᖅᓱᑎᒃ ᑕᐃᒫᒃ ᐱᔭᕆᐊᑐᓂᖅᓴᓂᒃ ᐃᓄᒃᑎᑐᑦ ᐅᖃᐅᓯᕐᒥᒃ
ᐊᔪᖏᓐᓂᖃᕈᓐᓇᕐᓂᐊᕐᓂᖅ, ᐃᓱᒪᒃᑯᑦ ᐊᑲᐅᖏᓕᐅᕈᑕᐅᔪᓂᒃ ᑐᑭᑖᕈᑎᒋᔪᓐᓇᑦᑎᐊᖃᑦᑕᕐᓗᒋᓪᓗ. 

“. . . [ᐊᒻᒪᓗ ᓱᓕ], ᐃᓄᐃᑦ ᓱᕈᓰᑦ ᑕᒪᐃᓐᓂᒃ ᐱᖓᓱᓂᒃ ᐃᓕᓐᓂᐊᖃᑕᐅᔪᑦ ᐱᒋᐊᓚᐅᖅᑐᑦ
ᐃᓕᓐᓂᐊᕐᓕᓵᕐᓂᕐᒥᓂᒃ ᑭᓐᑕᒑᑕᓐᒥᒃ ᐃᖕᒥᓂᒃ ᓈᒻᒪᒃᓴᖅᓱᑎᒃ (ᑕᒪᕐᒥᒃ ᓱᕈᓰᑦ ᐃᖕᒥᓂᒃ
ᐃᓱᒪᖃᖃᑦᑕᕐᒪᑕ ᓲᕐᓗ ᐊᔪᖏᓐᓂᕐᒥᓂᒃ, ᐱᐅᓂᕐᒥᓂᒃ, ᖁᕕᐊᓱᖕᓂᕐᒥᓂᒃ, ᑕᒪᒃᑯᐊᒐᓚᐃᑦ)... ᑭᓯᐊᓂᓕ...
ᐃᓕᓐᓂᐊᓂᖅᑏᑦ ᐃᓄᒃᑎᑐᑦ ᐊᑐᖅᑐᒥᒃ ᐃᓕᓐᓂᐊᖃᑕᐅᔪᑦ ᓴᖅᑭᐅᒪᖃᑦᑕᓚᐅᖅᑐᑦ
ᐱᕈᒃᑲᓐᓂᖅᓯᒪᓂᖏᓐᓂᒃ ᐃᖕᒥᓂ ᐃᓱᒪᖃᕐᓂᖏᓐᓂᒃ." 59

2001-ᒥ ᖃᐅᔨᓴᖅᑕᐅᒐᒥᒃ ᑎᑭᑕᐅᓴᕋᐃᖏᑦᑐᓃᑦᑐᑦ ᐃᓕᓐᓂᐊᕐᕖᑦ, 60 ᐃᓕᓐᓂᐊᕖᑦ ᓚᐸᑐᐊᕆᒥ,
ᓄᓇᕗᑦ, ᓴᔅᑳᑦᓱᐋᓐ ᐊᒻᒪᓗ ᑲᓇᖕᓇᖓᓂ ᐃᓗᐊᓂᓗ ᐳᕆᑎᔅ ᑲᓚᒻᐱᔭᒦᑦᑐᑦ, ᐊᔾᔨᒋᖏᓐᓂᖏᑦ
ᖃᐅᔨᓴᖅᑕᐅᓚᐅᖅᑐᑦ. ᑕᒪᕐᒥᑲᓴᐃᑦ ᐃᓕᓐᓂᐊᖅᑏᑦ ᓄᓇᖃᖄᖅᓯᒪᓚᐅᖅᑐᑦ ᖃᔅᓰᓐᓇᑯᓗᐃᓪᓗ
ᑎᑭᑕᐅᔪᓐᓇᖅᓱᑎᒃ ᐊᖅᑯᑎᒃᑯᑦ. ᖃᐅᔨᓴᖅᑕᐅᔪᓂ ᐊᔾᔨᒌᖏᑦᑐᒻᒪᕆᐅᓚᐅᖅᑐᑦ ᑕᓪᓕᒪᓂ ᐃᓄᐃᑦ
ᐃᓕᓐᐊᓂᕐᕕᖏᓐᓂ ᓚᐸᑐᐊᕆᒥ ᖃᐅᔨᓴᑕᐅᖃᑕᐅᔪᓂ  ᐃᓚᒋᔭᐅᔪᓂ ᐊᒻᒪᓗ ᐃᓕᓐᓂᐊᕐᕕᖕᓂ
ᐊᓯᖏᓐᓂᒃ ᓯᑕᒪᐅᔪᓂ ᐊᕕᒃᑐᖅᓯᒪᓂᐅᔪᓃᑦᑐᓂ. ᐃᓄᐃᑦ ᐃᓕᓐᓂᐊᕐᕕᖏᑦ ᐃᓕᓐᓂᐊᖅᓯᒪᓂᒃᑯᑦ
ᑲᔪᓯᓯᒪᑦᑎᐊᕐᓂᖅᐹᖑᓚᐅᖅᑐᖅ ᑕᒪᐃᓐᓂ ᐃᓕᓐᐊᓂᕐᕕᖕᓂ. ᑕᒪᕐᒥᒃ ᑕᓪᓕᒪᐅᔪᑦ ᐃᓄᐃᑦ
ᐃᓕᓐᓂᐊᕐᕕᖏᑦ ᓴᖏᔪᒻᒪᕆᖕᒪᑦ ᐃᓚᒋᔭᐅᓚᐅᖅᑐᑦ ᓄᓇᓕᖕᒥᐅᓄᑦ, ᐊᒻᒪᓗ ᓴᖏᔪᒻᒪᕆᖕᓂᒃ
ᐃᑲᔪᖅᓱᖅᑕᐅᓪᓗᑎᒃ ᑕᐱᕆᔭᐅᖃᑦᑕᖅᓱᑎᒡᓗ ᐃᓄᖕᓄᑦ ᓯᕗᓕᐅᖅᑎᐅᔪᓄᑦ ᐊᐅᓚᑦᑎᔨᐅᖃᑕᐅᔪᓂ. 

ᐃᓚᖓ ᐃᓄᖕᓄᑦ ᐃᓕᓐᓂᐊᕐᕕᐅᔪᖅ ᖃᐅᔨᓴᖅᑕᐅᖃᑕᐅᔪᖅ ᓴᖏᔪᒻᒪᕆᖕᒥᒃ ᐃᓕᓐᓂᐊ ᒐᒃᓴᖃᖅᑎᑦᑎ -
ᓚᐅᖅᑐᖅ. ᐃᓕᓐᓂᐊᕌᓂᖃᑦᑕᖅᑐᑦ 99 ᐳᓴᓐᑎᖏᓃᑦᓚᐅᖅᑐᑦ ᐳᖅᑐᖅᓴᓂᒃ ᐃᓕᓐᓂᐊᕌᓂᖃᑦᑕᖅᑐᑦ 
50 ᐳᓴᓐᑎᒦᒃᓱᑎᒃ. 61 ᖃᐅᔨᓴᖅᑕᐅᔪᓂ ᑐᑭᑖᕈᑕᐅᓚᐅᖅᑐᖅ ᑲᔪᓯᑦᑎᐊᖅᓯ ᒪᓂᖏᑦ ᐱᔾᔪᑎᖃᖅᑐᓂᒃ
ᓴᖏᔪᒥᒃ ᐊᑕᓂᕐᒥᓄᑦ ᐃᓕᓐᓂᐊᕐᕖᑦ ᐊᒻᒪᓗ ᓄᓇᓖᑦ ᐊᒻᒪᓗ ᐃᖃᓇᐃᔭᖅᑎᐊᖅᑐᓂᒃ
ᐃᖃᓇᐃᔭᖅᑎᖃᕐᓂᕐᒧᑦ. ᑕᐃᒪᐃᓐᓂ ᐊᓯᒥᑎᑐᑦ ᑎᑭᑕᐅᓴᕋᐃᖏᑦᑐᓂᒃ ᐃᓕᓐᐊᓂᕐᕕᖕᓂ, ᐊᖓᔪᒃᓰᑦ
ᐃᓕᓐᓂᐊᖅᑏᑦ, ᐃᓚᐅᖃᑦᑕᓚᐅᖅᑐᑦ ᐃᓐᓇᑐᖃᕐᓂ ᐅᐱᖔᒃᑯᑦ ᑐᒃᑐᓯᐅᕆᐊᕐᓂᖏᓐᓂ. ᐃᓕᓐᓂᐊᕐᕕᒃ
ᕿᑎᐊᓃᓪᓚᕆᓚᐅᖅᑐᖅ ᓄᓇᓕᖕᒥᐅᑦ ᐃᓅᓯᖏᓐᓂ ᐊᒻᒪᓗ ᐱᖁᑏᑦ ᐊᑐᐃᓐᓇᐅᑎᑕᐅᖃᑦᑕᖅᓱᑎᒃ
ᓄᓇᓕᖕᒥᐅᓄᑦ ᐊᑐᒐᒃᓴᓄᑦ. ᐊᓯᐊᑦᑕᐅᖅ ᐱᒻᒪᕆᐅᓚᐅᖅᑐᖅ ᑕᒪᐃᓐᓂ ᐊᔾᔨᒋᔭᐅᓚᐅᖅᑐᖅ
ᐃᓘᓐᓇᖏᓐᓂ ᓚᐸᑐᐊᕆᒥ ᐃᓄᐃᑦ ᐃᓕᓐᓂᐊᕐᕕᖕᓂ ᐱᔾᔪᑎᖃᖅᑐᖅ ᓴᖏᔪᒻᒪᕆᖕᒥᒃ ᐃᑲᔪᖅᓱᖅᑕ -
ᐅᖃᑕᕐᓂᖏᑦ (ᐃᓕᓐᓂᐊᖅᑐᑦ) ᓚᐸᑐᐊᕆᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᐃᓕᖅᑯᓯᕆᔭᐅᔪᑦ ᐃᓕᓐᓂ -
ᐊᕐᕕᖕᓂ ᐊᒻᒪᓗ ᓄᓇᓕᖕᓂ ᓴᕿᐅᒪᓪᓚᕆᓚᐅᖅᑐᖅ ᐱᓕᕆᖃᑎᒌᖕᓂᒃᑯᑦ, ᐊᒻᒪᓗ ᐃᒃᐱᒋᔭᐅ ᓂᖏᓐᓄᑦ
ᐊᒻᒪᓗ ᐃᑲᔪᖅᓱᖅᑕᐅᓂᖏᓐᓄᑦ ᓚᐸᑐᐊᕆᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐊᒃᓱᕈᕐᓇᖏᓐᓂᖅᓴ -
ᐅᔾᔪᑕᐅᖃᑦᑕᖅᓱᓂ ᐅᖓᓯᒃᑑᒦᓐᓂᖏᓐᓄᑦ ᐊᒻᒪᓗ ᑎᑭᑕᐅᓴᕋᐃᖏᑦᑐᒦᓐᓂᖏᓐᓄᑦ. 62

ᐃᓄᐃᑦ ᑐᓴᖅᑎᑦᑎᖃᑦᑕᖅᓯᒪᔪᑦ ᒐᕙᒪᒃᑯᓐᓂᒃ ᐊᒥᓱᐃᖅᓱᑎᒃ "ᑕᒻᒪᖅᓯᒪᓪᓗᑎᒃ ᐃᓱᒪᖃᕐᓂᖏᓐᓂ"
ᐱᔾᔪᑎᖃᖅᑐᓂᒃ ᐃᓂᖃᖅᑎᑕᐅᓂᖏᓐᓂᒃ ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᖏᑦ, ᐅᑭᐅᖅᑕᖅᑐᒥ
ᐃᓕᓐᓂᐊᕐᕕᖕᓂ ᐊᒻᒪᓗ ᒐᕙᒪᒃᑯᑦ ᑕᐃᒪᓐᖓᑦ ᖁᔭᓈᖃᑦᑕᖅᓯᒪᓪᓗᑎᒃ ᐃᓄᐃᑦ ᐃᓱᒪᒋᔭᖏᓐᓂᒃ.
ᐃᓕᓴᐃᔨᐅᔪᖅ ᐃᓕᓴᐱ ᖁᐊᑭ ᑲᖏᖅᓱᒥ ᑯᐸᐃᖕᒥ, ᐅᖃᓚᐅᖅᑐᖅ ᐊᐃᑎᑮᑯᑦ ᑲᑎᒪᓂᖏᓐᓂ
ᐸᖕᓂᖅᑑᕐᒥ 1972-ᖑᑎᓪᓗᒍ ᐃᒫᒃ ,“.ᖃᓗᓈᑎᑐᑦ ᐃᓕᓴᐃᔩᑦ ᐊᒻᒪᓗ ᖃᓗᓈᑦ
ᐃᓕᓐᓂᐊᒐᒃᓴᓕᐊᕆᔭᖏᑦ ᐊᑐᖅᓂᖅᓴᐅᖏᓐᓇᑐᐊᖅᐸᑕ ᐃᓕᓐᓂᐊᕐᕕᖕᓂ, ᐃᓄᐃᑦ ᐃᓕᖅᑯᓯᖏᑦ
ᐊᒻᒪᓗ ᐱᖁᑎᑐᖃᖏᑦ ᓱᕋᖅᑎᖅᐸᓪᓕᐊᑐᐃᓐᓇᕐᓂᐊᖅᑐᑦ.” ᐊᒻᒪᓗᑕᐅᖅ, ᑕᒡᕘᓇᑦᓴᐃᓐᓇᖅ, ᑕᒪᕐᒥᒃ
ᐊᐃᑎᑮᑯᑦ ᐊᒻᒪᓗ ᐃᓄᒻᒪᕆᓕᕆᔩᑦ ᐅᖃᐅᔾᔨᓚᐅᖅᓯᒪᔪᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ
ᑐᖓᕕᐅᓂᖏᑦ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ ᐱᐅᖏᓐᓂᕋᖅᑕᐅᓪᓗᑎᒃ, ᑕᒻᒪᕐᓂᐅᓂᖓᓄᑦ
ᐃᓱᒪᖃᕐᓂᖅ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐃᓕᓐᓂᐊᕐᓂᖅ ᐱᒻᒪᕆᐅᖏᓐᓂᖅᓴᐅᓂᕋᖅᑕᐅᑎᓪᓗᒍ
ᖃᓗᓈᓂ ᐃᓕᓐᓂᐊᕐᓂᐅᕙᒃᑐᓂᒃ. ᒫᓇᓵᖑᓚᐅᖅᑐᖅ, ᑖᒪᔅ ᐴᔾᔪ ᐅᖃᓚᐅᖅᑐᖅ ᐃᒫᒃ, ᑭᓯᐊᓂ ᐃᓄᐃᑦ
ᐅᖃᐅᓯᖏᑦ ᐊᒻᒪᓗ ᐃᓕᖅᑯᓯᕆᔭᖏᑦ ᐃᓚᔭᐅᒍᑎᒃ ᐃᓕᓐᓂᐊᕐᕕᖕᓄᑦ ᑕᒪᐃᓐᓂ, ᓄᓇᕗᑦ
ᔭᒐᐃᑐᐃᓐᓇᕐᓂᐊᖅᐳᖅ ᐃᓄᖕᓂᒃ ᐃᓅᕙᓪᓕᐊᓂᐊᕐᒥᔪᓂᒃ ᒪᒃᑯᒃᑐᖁᑎᒥᓂᒃ. 

ᒪᒃᑯᒃᑐᑦ ᐃᓚᐅᓚᐅᖅᑐᑦ
ᐊᒋᐊᕋᕆᐅᖅᓴᓂᕐᒥᒃ
ᐃᓕᓐᓂᐊᖅᑎᑕᐅᔪᓂ
ᕿᑎᖅᒥᐅᑦ ᐃᓄᐃᑦ
ᑲᑐᔾᔨᖃᑎᒌᖏᓐᓄᑦ,
ᐃᖃᓗᒃᑑᑦᑎᐊᕐᒥ.

ᓇᑭᑦ ᐱᔭᐅᖕᒪᖔᑦ: ᔩᓴᓐ ᑐᓗᒐᕐᓈᖅ 

ᐃᓕᓐᓂᐊᒐᒃᓴᐃᑦ
ᑕᒪᐃᓐᓄᑦ ᐊᑐᖅᑕᐅᓪᓗᓂ ᐊᔾᔨᒋᔭᐅᓪᓗᓂ ᐃᓕᓐᓂᐊᕈᑎᒃᓴᐃᑦ ᓲᕐᓗ ᐋᓪᐳᑕᒥ ᖁᑦᑎᒃᑐᓂᒃ
ᐃᓕᓐᓂᐊᒐᒃᓴᐃᑦ, ᐊᑐᖅᑕᐅᖃᑕᐅᔪᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ, ᑕᐃᒪᐃᓐᓂᖏᓄᓪᓗ
ᓴᖏᑦᑎᔾᔪᑕᐅᖃᑦᑕᖅᑐᑦ ᐃᓄᐃᑦ ᐃᓕᓐᓂᐊᖅᑏᑦ ᑕᐅᑐᒐᕆᔭᖏᓐᓂᒃ ᖃᓗᓈᑎᑑᖅᑐᓂᒃ
ᐃᓕᓐᓂᐊᕈᑎᒃᓴᐅᔪᓄᑦ, ᐃᓕᓐᓂᐊᕈᑎᒃᓴᓅᖏᖔᖅᑐᖅ. ᐃᓄᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᖃᑦᑕᖅᑐᑦ
ᓈᓴᐅᓯᕆᓂᕐᒥᒃ, ᐊᓯᖏᓐᓂᓗᓐᓃᑦ ᐊᔪᕈᓐᓃᖅᓴᓂᐅᔪᓂᒃ ᐅᖃᐅᓯᖓᐅᑎᒋᖏᑕᒥᒍᑦ, ᒪᓕᒃᑕᐅᓪᓗᑎᒃ
ᐋᓪᐳᑕᒥᐅᑦ ᐃᓄᖁᑎᖏᑦ. ᐊᑐᖅᑕᐅᓂᖏᑦ ᐋᓪᓚᐃᑦ ᐃᓕᓐᓂᐊᕈᑎᒃᓴᐃᑦ ᒥᑭᓂᖅᐹᖓᒍᑦ
ᐊᖅᓵᖅᓯᓂᐅᖕᒪᑦ ᐃᓕᖅᑯᓯᑐᖃᒥᒃ ᐃᓕᓐᓂᐊᒐᒃᓴᓂᒃ, ᐊᒻᒪᓗ ᐃᒃᐱᒍᓱᑦᑎᐊᖏᑦᑐᒻᒪᕆᐅᓪᓗᓂ ᓄᓇᕗᒻᒥ
ᐃᓕᓐᓂᐊᖅᑎᓄᑦ, ᐊᖏᓂᖅᐹᖓᒍᓪᓕ ᐱᐅᖏᑦᑐᖅ ᐅᕘᓇ ᐃᓕᓐᓂᐊᕐᓂᕐᒧᑦ ᐊᖏᔪᒻᒪᕆᐊᓗᖕᒥᒃ
ᐊᔪᕈᑕᐅᖕᒪᑦ ᑲᔪᓯᑦᑎᐊᕈᓐᓇᕋᔭᖅᑐᓂᒃ. 

ᐱᓇᓱᐊᖅᓱᒋᑦ ᐃᓕᓐᓂᐊᖅᑐᓕᕆᓂᕐᒥᒃ ᐃᓚᖃᕐᓂᖅᓴᐅᖁᓪᓗᒋᑦ ᓄᓇᖃᖃᖅᑐᑦ ᐃᓕᖅᑯᓯᖏᓐᓂᒃ
ᐊᒻᒪᓗ ᐱᒻᒪᕆᐅᑎᑕᖏᓐᓂᒃ, 1980-ᖏᓐᓂ, ᓄᓇᑦᓯᐊᑉ ᒐᕙᒪᒃᑯᖏᑦ  ᑎᒃᑯᐊᖅᓯᓚᐅᖅᓯᒪᔪᑦ
ᑲᑎᒪᔨᕋᓛᖑᒋᐅᖅᑐᓂᒃ ᐊᑎᓕᖁᔭᓕᐅᖅᑎᐅᔭᕆᐊᖃᖅᑐᓂᒃ ᐋᕿᒋᐊᖅᑕᐅᑦᑎᐊᒃᑲᓐᓂᕐᓂᖏᓐᓄᑦ
ᐃᓕᓐᓂᐊᕈᑎᒃᓴᐃᑦ. ᑲᑎᒪᔨᕋᓛᑦ ᐃᖃᓇᐃᔭᖅᑎᑦᑎᓚᐅᖅᑐᑦ 20 ᐃᓕᓴᐃᔨᓂᒃ, ᖃᐅᔨᓴᖅᓯᒪᔭᖏᑦ
ᓴᕿᑦᑎᓚᐅᖅᑐᑦ ᐅᖃᓕᒫᒐᕐᓂᒃ ᑕᐃᔭᐅᔪᓂᒃ ᐃᓕᓐᓂᐊᕐᓂᖅ: ᐃᓕᖅᑯᓯᕆᔭᐅᔪᑦ ᐊᒻᒪᓗ ᐊᓯᔾᔨᖅᓯᒪᔪᑦ
ᓄᓇᑦᓯᐊᕐᒥ, 1982-ᖑᑎᓪᓗᒍ. 63

ᐊᒥᓲᓚᐅᕐᒪᑕ ᐊᓯᔾᔨᖅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐊᑐᓕᖁᔭᐅᔪᑦ ᐊᒻᒪᓗ
ᐅᓂᒃᑳᓕᐊᖑᔪᑦ ᓇᐃᓈᖅᓯᒪᔪᓂᒃ ᐅᓂᒃᑳᓚᐅᖅᑐᑦ ᐱᒻᒪᕆᐅᓂᖅᐹᖑᔪᓂᒃ ᐃᓱᒪᓘᑖᐅᓂᖏᓐᓂᒃ
ᓄᓇᕗᒻᒥ ᐃᓕᓐᓂᐊᕐᕕᖕᓂ. ᑕᒪᒃᑯᐊ ᐃᓱᒪᓘᑕᐅᔪᑦ ᐃᓚᖃᓚᐅᖅᑐᑦ ᐅᖃᐅᓯᕐᓂᒃ ᐊᑐᖅᑕᐅᓂᖏᓐᓂᒃ
ᐃᓕᓐᓂᐊᖅᑎᑦᑎᓂᕐᒥ; ᐃᓕᖅᑯᓯᕐᒥᓄᑦ ᓈᒻᒪᒃᑐᓂᒃ ᐃᓕᓐᓂᐊᕈᑎᒃᓴᓂᒃ; ᐃᓂᖅᑎᖅᑕᐅᖃᑦᑕᕐᓂᕐᒧᑦ
ᐊᑲᐅᖏᓕᐅᕈᑕᐅᔪᑦ; ᐃᓕᓐᓂᐊᕆᐊᖃᑦᑕᓐᖏᓐᓂᕐᒧᑦ ᐊᑲᐅᖏᓕᐅᕈᑕᐅᔪᑦ; ᐃᓕᓐᓂᐊᕈᓃᖅᑲᑦᑕᕐᓂᖅ,
ᐊᖓᔪᖄᕆᔭᐅᔪᑦ ᐃᒃᐱᒍᓱᖃᑦᑕᖏᓐᓂᖏᑦ, ᖃᓗᓈᓂ ᐃᓕᓴᐃᔩᑦ ᐃᓕᖅᑯᓯᑐᑲᕐᓂᒃ
ᐃᓕᓐᓂᐊᖅᑎᑕᐅᓯᒪᖏᑦᑐᑦ; ᐊᒻᒪᓗ ᐱᑕᖃᕆᐊᖃᕐᓂᖏᑦ ᐃᓐᓇᕐᓄᑦ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ.
ᑎᑎᖃᐃᑦ ᐃᒫᒃ ᐅᖃᖅᓯᒪᓚᐅᖅᑐᑦ: 

"ᐃᓱᒪᑦᑎᓐᓂᓕ, ᐃᓚᖓ ᐊᑲᐅᖏᓕᐅᕈᑕᐅᓂᖅᐹᑦᑎᐊᖑᔪᖅ ᐱᔾᔪᑎᖃᖅᑐᖅ ᓄᑖᒥᒃ
ᖃᓄᖅᑑᕈᑕᐅᔭᕆᖃᕐᓂᐊᖅᑐᖅ ᐃᒪᐃᓕᖓᔪᖅ ᐃᓚᖏᑦ ᐃᓄᐃᑦ ᐅᒃᐱᕆᔭᖃᕐᓂᖏᑦ,
ᐊᔾᔨᓴᐃᓐᓇᖏᓐᓂᒃ ᐃᓕᓐᓂᐊᒐᒃᓴᖅᑖᕐᓂᐊᕈᑎᒃ, ᐊᑐᒐᒃᓴᓂ (ᐃᓕᓐᓂᐊᕐᕕᖕᓂ) ᐅᑭᐅᖅᑕᖅᑐᒥ,
ᐊᔾᔨᒋᔭᕆᐊᖃᖅᑕᖏᑦ ᑕᐃᒃᑯᓄᖓ ᖃᓗᓈᓃᑦᑐᓐᓄᑦ." 64

ᑕᒪᒃᑯᐊ ᐃᓱᒪᒋᔭᐅᓯᒪᔪᕕᓃᑦ ᓱᓕ ᐅᖃᖅᑕᐅᖃᑦᑕᓚᐅᖅᑐᑦ 1980-ᖏᓐᓂᒃ, ᐊᒥᓱᓄᑦ ᓄᓇᕗᒻᒥ
ᐃᓕᓴᐃᔨᓄᑦ, ᐃᓱᒪᓘᑎᒋᔭᖏᓐᓂᒃ ᓄᐃᑦᑎᓕᕋᒥᒃ ᓄᓇᕗᒻᒥ ᐃᓕᓐᓂᐊᖅᑎᑕᐅᔪᓂ 12-ᒥ ᑲᓇᑕᒥᐅᓂ
ᐃᓕᓐᓂᐊᕈᑎᒃᓴᓂᒃ ᐊᔾᔨᖃᖅᑎᑕᐅᓂᖏᓐᓂᒃ. 65

ᐃᓚᖓ ᐱᒻᒪᕆᐅᔪᖅ ᓴᓇᔭᐅᓯᒪᔪᖅ ᐊᑕᓪᓚᕆᒃᑐᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐅᓪᓗᒥ
ᑕᐃᔭᐃᐅᔪᖅ ᑎᑎᖃᖓ ᐃᒫᒃ: ᐃᓅᖃᑎᒌᑦ: ᐃᓕᓐᓂᐊᕈᑎᒃᓴᐃᑦ ᐃᓄᐃᑦ ᐃᓱᒪᖏᓐᓂᖔᖅᑐᖅ,
ᓴᓇᔭᐅᓯᒪᓪᓗᓂ 1996-ᒥ. 66 ᑕᐃᔅᓱᒪᓂ ᐃᓱᒪᒋᔭᐅᓚᐅᖅᓯᒪᔪᖅ ᓴᓇᔭᐅᒐᒥ ᐊᑐᐃᓐᓇᕈᐃᑐᐃᓐᓇᕐᓂᕐᒥᒃ
ᐃᓕᖅᑯᓯᑐᖃᕐᓂᒃ ᐃᓕᓐᓂᐊᒐᒃᓴᓂᒃ, ᐃᓕᓐᓂᐊᒐᒃᓴᐃᑦ ᐅᖓᑕᐅᔾᔨᓚᐅᖅᑐᑦ ᑐᕌᒐᕆᔭᐅᓂᐊᓚᐅᖅᑐᓄᑦ
ᑲᑎᒪᔨᕋᓛᑦ ᑎᓕᔭᐅᓯᒪᓂᖏᓐᓂᒃ ᒐᕙᒪᒃᑯᖏᓐᓄᑦ. 

ᐃᓄᐃᑦ ᐃᓕᓐᓂᐊᖅᑏᑦ ᐃᓕᓴᐃᔨᐅᔭᕆᐅᖅᓴᕐᓂᕐᒧᑦ ᐃᓕᓐᐊᓂᕈᑎᓂᒃ ᑎᓕᔭᐅᓚᐅᖅᑐᑦ ᐊᑐᖁᔭᐅᓪᓗᓂ
ᐃᓅᖃᑎᒋᑦ: ᐃᓕᓐᓂᐊᕈᑎᒃᓴᐃᑦ ᐃᓄᐃᑦ ᐃᓱᒪᖏᓐᓃᖓᖅᑐᓂᒃ, ᐊᑐᖁᔭᐅᓪᓗᑎᒃ ᑐᖓᕕᐅᖁᓪᓗᒋᑦ
ᐃᓕᓐᓂᐊᒐᒃᓴᓂᒃ ᐸᕐᓇᐅᑎᖏᓐᓂ. 

ᐊᒻᒪᓗ, ᐃᓕᓐᓂᐊᖅᑏᑦ ᐱᔫᒥᓴᖅᑕᐅᖃᑦᑕᓚᐅᖅᑐᑦ ᐃᓚᐅᑎᑦᑎᖃᑦᑕᖁᔭᐅᓪᓗᑎᒃ ᓄᓇᓕᖕᒥᐅᓂᒃ
ᐊᒻᒪᓗ ᐃᓐᓇᑐᖃᕐᓂᒃ, ᐃᓕᓐᓂᐊᕈᑎᖏᓐᓂ. ᒪᒥᐊᓇᓚᐅᖅᑐᖅ ᐃᓄᐃᑦ ᐃᓕᖅᑯᓯᖏᓐᓄᑦ ᓱᕈᓘᔭᖅᑐᓂ
ᐊᒻᒪᓗ ᖃᐅᔨᒪᓂᑐᖃᖏᑦ ᑐᖓᓇᖅᑎᑕᐅᒐᓗᐊᖅᓱᑎᒃ ᐃᓕᓐᓂᐊᕐᕕᖕᓂ ᖁᕕᐊᓱᖃᑎᒌᒃᑐᖃᖅᑎᓪᓗᒍ,
ᓱᔪᖃᖅᑎᓪᓗᒍᓗᓐᓃᑦ, ᐊᑐᖅᑕᐅᖃᑦᑕᖏᑦᑐᒪᕆᐅᓚᐅᖅᑐᑦ ᐃᓕᑕᕆᔭᐅᓯᒪᔪᓂᒃ ᖃᐅᔨᒪᓕᖅᑕᐅᓂᐅᔪᓂ
(ᐃᓕᓐᓂᐊᖅᑕᐅᓯᒪᔪᓂ). ᐊᒥᓱᑦ ᐃᓄᓪᓚᕆᐅᖏᑦᑐᑦ ᐊᑲᐅᒃᓴᖃᑦᑕᓚᐅᖏᑦᑐᑦ ᐊᑐᖅᑕᐅᔪᒻᒪᕆᐅ -
ᓂᖏᓐᓂᒃ ᐃᓅᖃᑎᒌᑦ ᐃᓕᓐᓂᐊᕈᑏᑦ, ᐃᓚᖏᓪᓗ ᖃᐅᔨᒪᔪᒻᒪᕇᑦ ᐃᓄᐃᑦ ᐃᓕᓴᐃᔩᑦ ᐊᑐᖅᑕᐅᑦᑎ -
ᐊᖃᑦᑕᓚ ᐅᖏᓱᑎᒃ ᖃᐅᔨᒪᓂᖏᓐᓄᑦ. ᓄᓇᕗᒻᒥ ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᓂᒃ
ᐃᓕᓐᓂᐊᖅᑎᑦ ᐊᑐᕋᓱᐊᓕᕐᒪᑕ ᐃᓅᖃᑎᒌᒃᑐᓂᒃ ᐃᓕᓐᓂᐊᕈᑎᒃᓴᓂᒃ ᑐᖓᕕᒋᔪᒪᓪᓗᒋᑦ
ᐸᕐᓇᐃᓂᖏᓐᓄᑦ (ᐃᓕᓐᓂᐊᖅᑎᑦᑎᓂᐊᕐᓂᕐᒥᓂᒃ), ᐃᓚᖏᑦ ᐃᓕᓴᐃᔨᓪᓚᕇᑦ ᐅᓗᕆᐊᓱᓕᖃᑦᑕᓚ -
ᐅᖅᑐᑦ ᐃᓱᒪᒥᒍᑦ ᐃᓕᓐᓂᐊᕈᑎᒃᓴᓪᓚᕆᐅᓂᕋᖅᑕᖏᑦ ᐃᓕᓐᓂᐊᖅᑕᐅᓂᐊᕈᓃᕋᓱᒋᓪᓗᒋᑦ. 67

ᐃᓄᐃᑦ ᐃᓕᖅᑯᓯᖏᑦ ᖃᓄᐃᒋᔭᐅᑦᑕᐃᓕᒪᖃᑦᑕᓚᐅᖅᑐᑦ ᓲᕐᓗ ᑕᑯᕋᓐᓂᕈᑎᑐᐃᓐᓇᐅᓪᓗᑎᒃ ᐊᒻᒪᓗ
ᐱᖁᑎᑐᖃᕆᔭᐅᔪᕕᓂᑐᐃᓐᓇᓪᓗᑎᒃ, ᐃᓱᒪᒋᔭᖏᓱᑎᒃ ᓱᓕ ᐅᒪᔪᑎᑐᑦ. ᐊᒥᓱᓂ ᐃᓕᓐᓂᐊᕐᕕᖕᓂ,
ᐃᓄᐃᑦ ᐅᖃᐅᓯᖏᑦ ᐃᓕᖅᑯᓯᖏᓪᓗ ᐃᓱᒪᒋᔭᐅᖃᑦᑕᓚᐅᖅᑐᑦ ᐃᓚᒋᐊᕈᑎᑐᐃᓐᓇᐅᔪᑎᑐᑦ,
ᓄᓇᕗᒻᒦᑦᑐᓄᑦ ᐃᓕᓴᔨᐃᓄ,ᑦ ᖃᓗᓈᓂᖔᖅᑐᓄᑦ, ᐃᓱᒪᒋᔭᐅᖏᖓᖅᓱᑎᒃ ᐊᖅᑯᑎᓪᓚᕆᐅ -
ᔪᓐᓇᕐᓂᖏᓐᓂᒃ  ᐃᓕᓐᓂᐊᕈᑎᒃᓴᐅᓕᕈᓐᓇᖅᑐᓄᑦ ᐊᒻᒪᓗ ᐊᑐᒐᒃᓴᓄᑦ ᐸᕐᓇᐅᑎᐅᔪᓄᑦ.
ᐃᓄᖕᓄᓪᓗᓐᓃᑦ ᐃᓕᓴᐃᔨᐅᔪᓄᑦ, ᐃᓄᐃᑦ ᐅᖃᓯᐅᖏᑦ ᐊᒻᒪᓗ ᐃᓕᖅᑯᓯᕆᔭᖏᑦ ᐃᓕᓐᓂᐊᕐᕖᑦ
ᐃᒡᓗᕈᓯᖏᓐᓄᐊᖅᑎᖅᑕᐅᓯᒪᖃᑦᑕᖅᑐᑦ ᑐᑭᓯᐅᒪᔭᐅᓪᓗᑎᒃ ᐊᖑᒪᔭᕆᐊᖃᕐᓂᖏᓐᓂᒃ
ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓂᒃ ᒐᕙᒪᒃᑯᓐᓄᑦ, ᐱᔭᐅᓯᒪᔪᓂ ᓄᓇᑦᓯᐊᕐᒥ ᒐᕙᒪᒋᔭᐅᔪᓂᒃ. 66

ᐊᓛᒥ ᐱᑦᓯᐅᓛᖅ (ᓴᐅᒥᐊᓂ)
ᐊᒻᒪᓗ ᑑᓂ ᒪᐃᑯᓪ ᑐᓗᒐᖅ
ᐃᓵᒃᓯᒪᔫᒃ ᑭᐅᔪᒪᓪᓗᑎᒃ
ᐊᐱᖁᑎᓂᒃ ᐃᓄᐃᑦ
ᐱᖑᐊᕈᓯᖏᓐᓂᒃ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᓄᑖᑦ ᖃᓄᖅᑑᕈᑏᑦ ᐃᓕᓐᓂᐊᕈᑎᒃᓴᓂᒃ
ᓴᓇᕙᓪᓕᐊᓂᕐᒧᑦ
ᐊᑐᖅᑕᐅᒐᔪᖏᑦᑐᒥᒃ ᐊᑐᕆᐊᕋᒥᒃ ᐃᓕᓐᓂᐊᖅᑐᓕᕆᓂᕐᒥᒃ ᐃᓕᑦᑎᕕᐅᔪᓐᓇᖅᑐᒥᒃ ᓄᓇᕗᒻᒥᐅᓄᑦ,
ᔫᓂᕘᓯᑎᖓ ᕕᒃᑐᐊᕆᔭᒥ, ᐱᓕᕆᖃᑎᖃᖅᓱᑎᒃ ᐃᓚᐅᔪᒪᔪᓂᒃ ᓄᓇᖃᖄᖅᓯᒪᔪᑦ ᓄᓇᓕᖏᓐᓂ,
ᐊᑐᓕᕆᐊᓚᐅᖅᑐᑦ ᐃᓱᒪᖃᕐᓂᕐᒥᒃ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ, ᐊᑐᐃᓐᓇᐅᑎᑦᑎᓂᕐᒥᒃ
ᐊᑐᖅᑕᐅᑎᑎᓂᕐᒥᒡᓗ, ᐊᓯᔾᔨᖅᐸᓪᓕᐊᕋᐅᔭᖅᓯᒪᓪᓗᓂ ᐊᒥᓱᒐᓴᐅᓕᖅᑐᓂ ᐊᕐᕌᒍᓂ, ᑲᔪᓯᓯᒪᑦᑎᐊᖅᑐᖅ
ᑲᑎᑎᑦᑎᓯᒪᔪᖅ ᐃᓕᖅᑯᓯᕆᔭᐅᔪᓂᒃ ᐊᒻᒪᓗ ᐱᒻᒪᕆᐅᑎᑕᐅᔪᓂᒃ ᓄᓇᓕᖕᓄᑦ, ᐊᒻᒪᓗ ᖃᓄᖅ
ᓴᓇᔭᐅᓯᒪᑦᑎᐊᕆᐊᖃᕐᒪᖔᑕ ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᒐᒃᓴᐃᑦ ᒪᕐᕉᖕᓄᑦ ᐊᕐᕌᒎᖕᓄᑦ
ᓇᓗᓇᐃᒃᑯᑕᖅᑖᕈᑕᐅᔪᓐᓇᖅᓱᑎᒃ ᓱᕈᓯᕐᓂᒃ ᑲᒪᔨᐅᓂᕐᒥᒃ, 20-ᖑᓪᓗᑎᒃ ᓯᓚᑦᑐᖅᓴᕐᕕᖓᓂ
ᐃᓕᑕᕆᔭᐅᓯᒪᔪᓐᓇᖅᑐᑦ ᐃᓕᓐᓂᐊᒐᒃᓴᐃᑦ ᐊᕕᒃᑐᖅᓯᒪᓪᓗᑎᒃ. ᔫᓂᕘᓯᑎᖓᑦ ᕕᒃᑐᐊᕆᔭᒥ
ᓴᓇᒋᐊᖄᓚᐅᖅᑐᑦ ᓴᐅᓃᓐᓇᐅᔪᓂᒃ ᐃᓕᓐᓂᐊᕈᑎᒃᓴᓂᒃ ᐃᓗᓕᖃᖅᓱᑎᒃ ᖃᓄᖅ ᐊᔪᖏᓐᓂᖃᕆ -
ᐊᖃᕐᓂᖅ ᓱᕈᓯᓕᕆᓂᕐᒥᒃ, ᐊᒻᒪᓗ ᓄᓇᓖᑦ ᑐᓴᕐᕕᐅᓪᓗᑎᒃ ᓄᓇᓖᓪᓗ ᐃᓚᐅᑎᑕᐅᓪᓗᑎᒃ
ᐃᓕᓐᓂᐊᖅᑎᑦᑎᓂᖏᓐᓂᒃ ᐊᒻᒪᓗ ᐃᓕᑦᑎᕙᓪᓕᐊᓂᖏᓐᓂ ᐃᓚᔭᐅᓪᓗᑎᒃ ᑲᔪᓯᕙᓪᓕᐊᓂᖏᓐᓂ.
ᐃᓕᓴᐃᔩᑦ ᐊᒻᒪᓗ ᐃᓐᓇᑐᖃᐃᑦ ᐃᓕᓐᓂᐊᖅᑎᑦᑎᔨᐅᖃᑦᑕᓚᐅᖅᑐᑦ ᐅᖃᖃᑎᖃᖃᑦᑕᓚᐅᖅᑐᑦ

ᓄᓇᓕᖕᒥᐅᓂᒃ ᖃᓄᖅ ᓇᖕᒥᓂᖅ ᒫᓐᓇᐅᓕᖅᑐᖅ ᐊᒻᒪᓗ ᑕᐃᔅᓱᒪᓂᑕᖅᑎᒍᑦ ᐸᐃᕆᕙᓚᐅᕐᒪᖓᑖ
ᓱᕈᓯᓕᕆᓂᖏᓐᓂ ᐊᒻᒪᓗ ᖃᓗᓈᓂᖓᖅᑐᓂᒃ ᐃᓱᒪᖃᕐᓂᐅᓕᖅᑐᓂᒃ, ᖃᐅᔨᓴᕐᓂᐅᕙᒃᑐᓂᒃ ᐊᒻᒪᓗ
ᐊᑐᖅᑕᐅᓂᐅᕙᒃᑐᓂᒃ ᓱᕈᓯᑦ ᐃᓕᓐᓂᐊᕐᓂᐊᓕᓵᖅᑎᓪᓗᒋᑦ ᐃᓕᓐᓂᐊᖅᑎᑕᐅᓂᖏᓐᓂ. ᑕᒪᒃᑯᐊ
ᖃᐅᔨᒪᔾᔪᑎᒃᓴᐃᑦ ᐃᓗᐅᖃᖅᑕᐅᓯᒪᔪᑦ ᓴᐅᓃᓐᓇᐅᓚᐅᖅᑐᓄᑦ ᐃᓕᓐᓂᐊᕈᑎᒃᓴᓕᐊᖑᓯᒪᔪᓄᑦ. ᑕᐃᒫᒃ
ᐱᖁᓯᖃᖅᓯᒪᔪᑦ ᑕᐃᔭᐅᕙᒃᑐᑦ ᐱᕈᓯᐊᖅᑲᖅᐸᓪᓕᐊᓂᕐᒥᒃ ᐃᓕᓐᓂᐊᕈᑎᒃᓴᓕᐅᕐᓯᒪᓂᕐᒥᒃ. 

ᐱᕈᖅᑎᑕᐅᕙᓪᓕᐊᓯᒪᔪᑦ ᐃᓕᓐᓂᐊᕈᑎᒃᓴᓕᐊᖑᔪᑦ, ᓴᓇᔭᐅᓯᒪᓪᓗᑎᒃ ᑕᒪᐃᓐᓄᑦ ᔫᓂᕘᓯᑎᒥᐅᓄᑦ
ᓄᓇᓕᖕᒥᐅᓄᓪᓗ, ᐱᔫᒥᓴᐅᑕᐅᕗᑦ ᐊᒻᒪᓗ ᐃᓚᐅᑎᑦᑎᓪᓗᑎᒃ ᐊᔾᔨᒌᖏᑦᑑᑎᓂᐅᖏᓐᓂᒃ ᓄᓇᓖᑦ
ᐊᓯᒥᓂᒃ ᓄᓇᓕᖕᓂᒃ ᒪᑯᓂᖓ ᓱᕐᓗ ᐃᓱᒪᖃᖅᐸᒌᕐᓂᕐᒥᒃ, ᑐᕌᒐᕆᔭᐅᔪᒥᒃ, ᐃᓱᒪᒋᔭᐅᔪᓂᒃ,
ᖃᓄᐃᓕᖓᓂᖏᓐᓂᓗ ᐱᑕᖃᓕᕈᑕᐅᕙᒃᑐᓂ ᐸᐃᕆᕕᖕᒥ ᑲᒪᑦᑎᐊᕐᓂᕐᒥᒃ. ᒪᑐᐃᖓᔪᒥᒃ
ᐃᓕᓐᓂᐊᕈᑎᒃᓴᖃᕐᓂᖅ ᐊᔪᖏᔾᔪᑕᐅᓯᒪᔪᖅ ᓄᓇᓕᖕᓂ  ᐊᕿᒋᐊᕆᔪᓐᓇᖃᑦᑕᕐᓂᕐᒥᒃ ᖃᓄᖅ
ᐃᓕᓐᓂᐊᕈᑕᐅᓪᓚᕆᒋᐊᖃᕐᓂᐊᕐᒪᖓᑕ ᐃᓗᓕᑕᖅᓱᑎᒃ ᓴᐅᓃᓐᓇᐅᓚᐅᖅᑐᑦ ᐃᓕᓐᓂᐊᕈᑎᒃᓴᓕ -
ᐊᖑᓯᒪᔪᑦ ᓴᓇᔭᐅᔪᑦ ᔫᓂᕘᓯᑎᒧᑦ (ᓯᓚᑦᑐᖅᓴᕐᕕᖕᒧᑦ) ᐃᓕᖅᑯᕆᔭᐅᔪᓄᑦ ᐋᖀᐅᒪᑦᑎᐊᕐᓂᐊᕐᒪᑕ. 

ᐃᓐᓇᑐᖃᐃᑦ ᐃᓚᐅᓂᖏᑦ ᓴᓇᐅᔭᓂᖏᓐᓂ ᐃᓕᓐᓂᐊᕈᑎᒃᓴᐃᑦ ᑎᒎᖃᐃᓯᒪᖕᒥᔪᑦ ᖃᓗᓈᑦ
ᐃᓱᒪᖃᕐᓂᖏᓐᓂᒃ ᐊᔪᖏᓐᓂᖏᓐᓂᓗ ᐱᔭᐅᔭᕆᐊᖃᖅᑐᓂᒃ ᐃᓕᓐᓂᐊᕈᑎᒃᓴᓂ ᐊᑐᖅᑕᐅᔭᕆᐊᓕᖕᓂ
ᑐᕌᒑᖃᕆᐊᖃᕐᓂᖏᓐᓄᑦ ᐊᒻᒪᓗ ᖃᓄᐃᓕᖓᓂᖏᑦ ᐃᓱᒪᒋᔭᐅᓗᑎᒃ ᓱᕈᓰᑦ ᐃᓚᖏᓪᓗ,
ᓇᓗᓇᐃᖅᑕᐅᓯᒪᔪᓂ ᓄᓇᓕᖕᓂ ᐃᓕᓐᓂᐊᖃᑕᐅᔪᓄᑦ ᓄᓇᓕᒋᔭᖏᓐᓂ. 

ᐃᓚᒋᔭᐅᔪᖅ ᐊᑐᖅᑕᐅᔪ ᑖᒃᑯᓇᓂ ᐅᓂᒃᑳᓚᐅᖅᑐᖅ ᐃᒫᒃ, "ᑕᐃᒪᓕ ᐅᔾᔨᖅᑐᑦᑎᐊᕈᒪᓪᓗᒋᑦ
ᐃᓕᖅᑯᓯᖅᐳᑦ ᓄᐃᑕᓂᐊᕐᓂᖓᓂᒃ ᓱᕈᓯᕐᓄᑦ ᐱᔨᑦᑎᕋᐅᑎᓂ ᐋᖀᐅᒪᔭᐅᔪᓂ, ᐃᓕᓐᓂᐊᖅᑎᑦᑎᔾᔪ -
ᑎᒃᓴᓂᒃ ᐊᒡᔭᖅᓯᔭᕆᐊᖃᓚᐅᖅᑐᒍᑦ ᓄᓇᓕᖕᓄᑦ, ᐊᒻᒪᓗ ᓄᓇᓕᖕᒥᐅᑦ ᐊᒡᔭᕐᓗᒋᑦ ᐃᓕᓐᓂᐊᕈᑎᒃᓴᓄᑦ
ᐊᑐᖅᑐᒃᓴᓄᑦ. ᑕᒪᓐᓇ ᐊᖕᒪᓗᖅᑐᕐᔪᐊᖑᓚᐅᖅᐳᖅ."

ᐱᕈᖅᑎᑦᑎᓯᒪᓂᒃᑯᑦ ᐃᓕᓐᓂᐊᕈᑎᒃᓴᓕᐅᕐᓂᖅ ᐃᓚᖃᖅᑐᖅ ᒪᑐᐃᖓᔪᒥᒃ ᐃᓕᓐᓂᐊᕈ -
ᑎᒃᓴᖃᖅᑎᑦᑎᓂᕐᒥᒃ ᐃᒃᓯᕚᕐᕕᖃᖅᑐᒥᒃ ᐃᓂᐊᓂᒃ ᐊᑯᓐᓂᖏᓐᓂ ᒪᕐᕉᒃ ᐃᓕᖅᑯᓯᖃᖃᑎᒌᖏᑦᑑᒃ -
ᐃᓕᖅᑯᓯᕆᔭᐅᔪᖅ ᐃᓚᖃᓕᕐᓂᕐᒥᒃ ᔫᓂᕘᓯᑎᒥᒃ ᐊᒻᒪᓗ ᓄᓇᖃᖄᖅᒻᓯᒪᖏᑦᑐᓂᒃ ᐃᓱᒪᓕᐅᕐᓂ -
ᐅᕙᒃᑐᓂᒃ, ᖃᐅᔨᓴᐃᓂᐅᕙᒃᑐᓂᒃ ᐊᒻᒪᓗ ᐊᑐᓕᕆᐊᕈᑕᐅᕙᒃᑐᓂ, ᐊᒻᒪᓗ ᐃᓕᖅᑯᓯᖏᓐᓂᒃ
ᐃᓚᒋᔭᐅᔪᑦ ᓄᓇᖃᖃᖅᑐᐃᑦ ᓄᓇᓕᖏᑦ. ᔫᓂᕘᓯᑎᖓᑦ ᕕᒃᑐᐊᕆᔭᒥ ᓇᒃᓴᖅᓯᒪᔪᖅ ᐃᓕᓐᓂᐊᕈ -
ᑎᒃᓴᓄᑦ ᐊᔾᔨᒌᖏᑦᑑᑎᓂᒃ ᐆᒃᑑᑕᐅᓯᒪᔪᓂᒃ ᐃᓱᒪᖃᕐᓂᕆᔭᐅᔪᓂᒃ ᐊᒻᒪᓗ ᐱᖅᑯᓯᕆᔭᐅᔪᓂᒃ,
ᐊᔪᖅᓴᖏᑦᑐᓂᒃ, ᓄᓇᖃᑳᖅᓯᒪᖏᑦᑐᓂᒃ ᐊᒥᐊᓕᑲᒥᐅᓂᒃ ᐱᔾᔪᑎᖃᖅᑐᓂᒃ ᐊᑐᖅᑕᐅᕙᒃᑐᓂᒃ.  ᓄᓇᓖᑦ
ᑐᓂᓯᕙᒃᑐᑦ ᐃᓗᓕᓪᓗᐊᑕᒃᓴᖏᓐᓂᒃ ᐃᓕᓐᓂᐊᕈᑎᒃᓴᐃᑦ, ᑕᒪᐃᓐᓂ ᐃᓕᓐᓂᐊᒐᒃᓴᓂᒃ, ᐱᓗᐊᖅᑕᒥᒃ
ᐃᓕᓐᓂᐊᖅᑎᑦᑎᓯᒪᓂᖏᓐᓄᑦ ᐃᓐᓇᑐᖃᐃᑦ ᐃᓚᒋᔭᐅᒻᒪᕆᖕᒪᑕ ᐃᓕᓴᐃᔨᐅᖃᑕᐅᓂᕐᒧᑦ
ᐃᓕᓐᓂᐊᖅᐸᓪᓕᐊᓂᖏᓐᓄᓪᓗ ᓄᓇᓖᑦ, ᐊᑐᖅᑐᓂᒃ ᑕᒪᒃᑯᓂᖓ ᐃᓕᓐᓂᐊᕈᑎᒃᓴᓂᒃ. ᐃᓐᓇᑐᖃᐃᑦ
ᐅᖃᓪᓚᒋᐊᖅᑐᖅᑎᑕᐅᖃᑦᑕᖅᑐᑦ ᐊᒥᓱᓄᑦ ᐱᔾᔪᑎᖃᖅᑐᓂᒃ,  ᐱᕈᖅᐸᓪᓕᐊᓂᖏᓐᓄᑦ,
ᐸᐃᕆᔭᐅᓂᖏᓐᓄᑦ, ᐊᑲᐅᖏᓕᐅᕈᑕᐅᔪᓄᓪᓗ, ᐊᒻᒪᓗ ᐱᔭᕆᐊᖃᕐᓂᖏᓐᓄᑦ ᓱᕈᓰᑦ ᒪᒃᑯᒃᑐᓪᓗ
ᑕᒪᐃᓐᓂ ᑕᐃᔅᓱᒪᓂᓴᕐᓂᒃ ᐊᒻᒪᓗ ᒫᓐᓇᐅᓕᖅᑐᖅ ᓄᓇᓕᖕᓂ. 

ᑕᐃᒫᒃ ᐱᓕᕆᖃᑎᒋᖕᓂᖅ ᓴᓇᔭᐅᓂᖏᓐᓂ ᐃᓕᓐᓂᐊᕈᑎᒃᓴᐃᑦ ᓄᓇᓕᖕᒥᐅᑦ ᐃᓚᐅᑎᑕᐅᓂᖏᓐᓄᑦ
ᐊᑐᖅᑕᐅᕙᓪᓕᐊᖏᓐᓇᕈᓐᓇᖅᑐᒥᒃ ᐱᕙᓪᓕᐊᓂᐅᔪᖅ, ᓴᕿᑉᐸᓕᐊᓯᒪᔪᖅ ᐊᒥᓱᓂᒃ ᐊᕐᕋᒍᓂᒃ. ᒪᕐᕉᖕᓂᒃ
ᐃᓚᒌᒃᑐᓂ ᐊᑐᒐᒃᓴᐃᑦ ᐃᓕᓐᓂᐊᖅᑎᑦᑎᓐᓂᕐᒧᑦ ᐊᔾᔨᒌᓕᓚᐅᖅᓯᒪᖏᑦᑐᐃᑦ, ᑭᓯᐊᓂ ᐊᔾᔨᒌᖏᓐᓂᖏᑦ
ᐱᕈᕆᐊᖅᓯᒪᔪᑦ ᓴᐅᓃᓐᓇᐅᓚᐅᖅᑐᓂᒃ ᐃᓕᓐᓂᐊᕈᑎᒃᓴᓂᒃ ᓴᓇᔭᐅᖄᕆᐊᖅᓯᒪᔪᓂᒃ ᓯᓚᑦᑐᖅᓴᕐᕕᖕᒧᑦ
ᕕᒃᑐᐊᕆᔭᒥ. ᑖᓐᓇ ᓴᐅᓃᓐᓇᐅᔪᖅ ᐃᓕᓐᓂᐊᕈᑎᒃᓴᖅ ᐊᑐᖅᑕᐅᖃᑦᑕᖅᑐᖅ ᑕᐃᒫᒃ ᐃᓕᓐᓂᐊᖅᑏᑦ
ᐊᔪᖏᓐᓂᖏᑦ ᓈᒻᒪᒋᔭᐅᔪᓐᓇᖃᑦᑕᕐᓂᐊᕐᒪᑕ (ᐊᖏᖅᑕᐅᓯᒪᓗᑎᒃ) ᓇᓂᑐᐃᓐᓇᖅᑕᐅᖅ ᑲᓇᑕᒥ. 

ᑕᒪᐃᓐᓂ ᐃᓚᒌᒃᓱᕐᓂᐅᔪᓂ, ᐊᔾᔨᐅᖏᑦᑐᓂᒃ ᓴᕿᑦᑎᓯᒪᔪᑦ ᓄᓇᓕᖕᓄᑦ ᐋᖀᐅᒪᑦᑎᐊᖅᑐᓂᒃ
ᐃᓕᓐᓂᐊᒐᒃᓴᖃᖅᑎᑕᐅᓪᓗᑎᒃ ᓄᐃᑕᐅᓯᒪᓪᓗᑎᒃ ᐱᓕᕆᖃᑎᒋᔭᐅᖃᑦᑕᕐᓂᖏᓐᓄᑦ ᓄᓇᓕᖕᒥᐅᑦ,
ᓇᖕᒥᖅ ᐃᓕᖅᑯᓯᖏᓐᓂᒃ ᐃᓱᒪᒋᔭᖏᓐᓂᓗ ᑐᓴᕐᕕᐅᓯᒪᓪᓗᑎᒃ ᐅᖃᐅᓯᐅᓯᒪᔪᓂ
ᓯᓚᑦᑐᖅᓴᕐᕕᖕᒥᖔᖅᑐᓂᒃ ᐃᓕᓐᓂᐊᕈᑎᒃᓴᓕᐊᖑᓯᒪᔪᓂ. ᐊᒥᓱᑦ ᐃᓚᐅᖃᑕᐅᓯᒪᔪᑦ ᐃᓚᒌᒃᓱᖅᑐᓂ
ᐅᔾᔨᕈᓱᒃᓯᒪᔪᑦ ᑕᐃᒫᒃ ᓴᓇᕙᓪᓕᐊᓂᖅ ᐃᓕᓐᓂᐊᕈᑎᒃᓴᓂᒃ ᐊᖏᓂᖅᓴᒥᒃ ᐊᒃᑐᐃᓯᒪᔪᖅ 
ᐊᒻᒪᓗ ᐱᒻᒪᕆᐅᓂᖃᖅᓯᒪᔪᖅ ᓄᓇᓕᖕᓄᑦ, ᐊᒻᒪᓗ ᔪᓂᕘᓯᑎᒦᒃ ᐃᖃᓇᐃᔭᖅᑎᓄᑦ, ᓴᓂᐊᓂ
ᐃᓕᓐᓂᐊᕈᑎᒃᓴᑐᐃᓐᓇᐃᑦ. ᐊᑕᐅᓯᖅ ᓄᓇᓕᖕᓂ ᐃᓕᓐᓂᐊᖅᑎᑦᑎᔨᐅᓚᐅᖅᑐᖅ ᐅᖃᓚᐅᖅᑐ ᐃᒫᒃ
"ᑕᒪᓐᓇ ᐆᒪᓪᓗᓂ ᐊᑐᒐᒃᓴᐅᕗᖅ ᐃᓕᓐᓂᐊᕈᑎᒃᓴᖅ.” 

ᓴᐅᒥᖕᒥᒃ: ᐸᐅᓗᓯ ᑎᑭᕕᒃ,
ᑕᐃᔭᐅᕙᖕᒥᔪᖅ ᐸᐅ-ᐸᐅ-ᒥᒃ
ᓇᐅᒥ ᐃᑦᑐᓗᒃ 
ᐊᒻᒪᓗ ᐊᓕᒃᓯ ᐸᓛᕐᔭᓐ
ᖃᕆᑕᐅᔭᓕᕆᕕᖕᒦᑦᑐᑦ
ᖃᖃᓕᐅᑉ ᐃᓕᓐᓂᐊᕐᕕᐊᓂ
ᑭᒻᒥᕈᒻᒥ. 

ᐋᓃᖑᐊᖅᑐᑦ ᖃᖃᓕᖕᒥ
ᐃᓕᓐᓂᐊᕐᕕᖕᒥ, ᑭᒻᒥᕈᒻᒥ.

ᓇᑭᑦ ᐱᔭᐅᖕᒪᖔᑦ: ᐱᓕ ᐊᑲᕙᒃ 

ᓇᑭᑦ ᐱᔭᐅᖕᒪᖔᑦ: ᐱᓕ ᐊᑲᕙᒃ 

ᓄᓇᕗᒻᒥ ᐱᒋᐊᖅᑎᑕᐅᓯᒪᔪᖅ
ᐊᔪᕐᓇᖏᑦᑑᖏᒻᒪᑦ ᑎᒍᓯᔪᓐᓇᕐᓂᕐᒥᒃ ᖃᐅᔨᒪᓂᑐᑲᕐᓂᒃ ᐊᒻᒪᓗ ᐃᓕᓐᓂᐊᖅᑎᓕᕐᓗᒍ
ᐋᕿᒪᐅᑦᑎᐊᖅᑐᑯᓗᖕᓂ ᐃᓕᓐᓂᐊᕐᕕᖕᒥ. ᖃᐅᔨᒪᓂᐅᔪᖅ ᖃᓄᐃᓕᐅᕈᓯᐅᒐᔪᖕᒪᑦ ᓄᓇᒥ ᐃᓅᓂᕐᒧᑦ,
ᑲᔪᓯᑎᑕᐅᓯᒪᔪᕕᓂᐅᓪᓗᓂᓗ ᐃᓅᓚᐅᖅᑐᓂᒃ ᐃᓅᕙᓪᓕᐊᔪᓄᑦ, ᓄᓇᒥ ᐃᓅᓯᖃᖅᑐᓂ, ᓄᓇᒥᓗ ᑕᒪᓐᓇ
ᐃᓕᑕᐅᖏᓇᖅᓱᓂ. ᐃᓄᐃᑦ ᐅᖃᐅᓯᖓᑦ ᓴᕿᑉᐸᓪᓕᐊᓯᒪᔪᖅ ᓇᖕᒥᓂᖅ ᐊᑐᖅᓯᒪᓂᕐᒥᓂᒃ ᐃᓅᓂᕐᒥᓂ
ᓄᓇᒥ ᐊᒻᒪᓗ ᐅᖃᕈᓐᓇᕆᐊᖃᖅᓱᑎᒃ ᑐᑭᓯᐊᓂᐊᕐᒪᑕ ᖃᓄᐃᑦᑑᓂᖏᓐᓂᒃ ᐊᒻᒪᓗ ᖃᓄᐃᒡᒍᑎᖏᓐᓂᒃ
ᐃᓕᖅᑯᓯᑐᖃᒃᑯᑦ ᐃᓄᓯᕐᒥᒃ. 

ᐃᒡᓗᓕᖕᒥ, ᒪᕐᕈᒃ ᐃᓕᓴᐃᔩᒃ ᓴᓇᓚᐅᖅᑑᒃ ᐱᐅᔪᕐᔪᐊᒻᒪᕆᐊᓗᖕᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ,
ᑕᒪᒃᑯᓂᖓ ᖃᐅᔨᒪᔭᐅᔪᓂᒃ ᓄᐃᑦᓯᔾᔪᑎᐅᓪᓗᑎᒃ ᐃᓕᓴᕐᕕᐅᑉ ᐃᓗᐊᓂ. 68 ᐊᓂᔮᕐᓂᖅ: ᓴᕿᑎᑦᑎᓂᖅ
ᐃᓄᐃᑦ ᓄᓇᒦᑦᑐᓐᓇᕐᓂᖏᓐᓄᑦ ᐊᔪᖏᓐᓂᖏᑦ ᐊᒻᒪᓗ ᓇᓃᓐᓂᕐᒥᓂᒃ ᖃᐅᔨᒪᓂᖅ ᓴᕿᑕᐅᓚᐅᖅᓯᒪᔪᑦ
ᐊᑐᖃᑎᒌᒎᑕᐅᓪᓗᓂ ᐃᓄᒃᑎᑐᑦ ᐅᖃᐅᓯᕐᒧᑦ ᐊᒻᒪᓗ ᐃᓕᑯᓯᑐᖃᖏᓐᓂᑦ ᐃᓕᓐᓂᐊᕈᑎᒃᓴᓄᑦ
ᒪᒃᑯᒃᑐᓄᑦ, ᓄᓇᕗᒻᒥ ᖁᑦᑎᖕᓂᖅᓴᓂ ᐃᓕᓐᓂᐊᖅᕕᖕᓂ. ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓚᐅᖅᑐᑦ ᓄᓇᕗᒻᒥ
ᖃᐅᔨᓴᖅᑏᑦ ᑎᒥᖁᑎᖓᓄᑦ (Nunavut Research Institute-ᑯᓐᓄᑦ) ᑮᓇᐅᔭᒃᑯᑦ ᑐᓂᔭᐅᓪᓗᑎᒃ
ᐃᓕᓐᓂᐊᖅᑐᓕᕆᔨᒃᑯᓐᓂᒃ, ᓴᓇᔭᐅᔾᔪᑎᒃᓴᖏᓐᓄᑦ 3,000 ᐊᔾᔨᖏᓐᓂᒃ ᖃᕆᑕᐅᔭᓄᑦ ᐃᓗᓕᒃᓴᐃᑦ. 

ᑕᕐᕆᔭᐅᑎᓄᑦ ᐃᓗᓕᒃᓴᐃᑦ ᑕᑯᒃᓴᐅᔪᖃᖅᑐᑦ ᐊᐱᖅᓱᖅᑕᐅᓯᒪᓂᖏᓐᓂᒃ ᐃᓐᓇᑐᖃᐃᑦ ᓱᓕ
ᐊᖑᓇᓱᒃᐸᒃᑐᓂᒃ. ᐅᓂᒃᑳᖅᑐᑦ ᖃᓄᖅ ᐊᐅᓪᓛᖅᐸᓪᓕᐊᕙᖕᒪᖔᑕ. ᓯᕗᓪᓕᖅᓂᐹᖓ ᐃᓕᓐᓂᐊᕈᑎᒃᓴᐃᑦ
ᑐᓴᖅᑎᑦᑎᔾᔪᑕᐅᔪᖅ ᐱᒻᒪᕆᐅᓂᖏᓐᓂᒃ ᖃᐃᖁᔨᖃᑦᑕᕐᓂᕐᒥᒃ ᐃᓐᓇᑐᖃᕐᓂᒃ ᐃᓄᖕᓂᒡᓗ ᖃᐅᔨᒪᔪᓂᒃ
ᓄᓇᒦᓕᒪᔪᓂᒃ, ᐃᒡᓗᕈᓯᕐᒧᑦ ᖃᐃᖁᔭᐅᖃᑦᑕᕐᓗᑎᒃ ᐅᖃᖃᑎᒋᔭᐅᓂᐊᕐᒪᑕ ᐊᒻᒪᓗ ᐃᓕᓐᓂᐊᖅᑎᑦᑎᓂ -
ᐊᕐᒪᑕ, ᐊᒻᒪᓗ ᑕᐃᒫᒃ ᖃᓄᓕᒫᖅ ᐱᕕᒃᓴᐅᓕᕈᓐᓇᖅᑐᒥᒃ ᐊᑐᕋᓱᐊᕆᐊᓖᑦ ᒪᓕᒃᑕᐅᖃᑦᑕᕐᓂᖏᓐᓂ
ᐃᓐᓇᑐᖃᐃᑦ ᓯᓚᒥ ᐊᐳᑎᓯᐅᕐᓂᖏᓐᓂ, ᓯᑯᓯᐅᕐᓂᖏᓐᓂᓗ, ᓄᓇᓕᕆᓂᖏᓐᓂᒃ, ᓯᓚᓕᕆᓂᖏᓐᓂᓗ,
ᐊᒻᒪᓗ ᐊᐅᓪᓛᖃᑕᐅᖃᑦᑕᕐᓗᑎᒃ ᐱᓱᖃᑎᖃᖃᑦᑕᕐᓗᑎᒡᓗ ᖃᐅᔨᓂᐊᕐᒪᑕ, ᐊᑐᕐᓗᑎᒃ, ᐃᓕᑦᑎᓗᑎᒃ
ᐊᒻᒪᓗ ᐊᑐᕈᓐᓇᖅᓯᓂᐊᕐᒪᑕ ᑕᐃᒪᖓᑦ ᐅᔾᔨᖅᑐᑦᑎᐊᖃᑦᑕᕐᓗᑎᒃ ᐊᒻᒪᓗ ᖃᐅᔨᒪᑦᑎᐊᖃᑦᑕᕐᓗᑎᒃ
ᐊᕙᑎᒥᓂᒃ. ᑕᒪᕐᒥᒃ ᐃᓕᓐᓂᐊᒐᒃᓴᐃᑦ ᐊᕕᒃᑐᖅᓯᒪᔪᑦ ᐃᓕᑕᐅᓯᒪᔪᒃᓴᓂᒃ ᓂᕆᐅᒋᔭᐅᔪᓂᒃ ᓴᓇᓯᒪᔪᑦ,
ᐱᒻᒪᕆᐅᔪᓂᒃ ᑐᑭᓯᐅᒪᔭᐅᓂᐊᖅᑐᓂᒃ, ᐊᒻᒪᓗ ᐊᔪᖏᓐᓂᕆᔭᐅᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᓂ, ᐊᒻᒪᓗ
ᕿᒥᕐᕈᐊᒐᒃᓴᖃᖅᓱᑎᒃ ᑕᒪᐃᓐᓂᒃ ᐃᓱᒪᒋᔭᐅᖁᔭᐅᔪᓂᒃ ᖃᐅᑕᒫᖅ ᐸᕐᓇᐅᑕᐅᖃᑦᑕᕈᓐᓇᕐᓂᖏᓐᓂᒃ
ᐱᓕᕆᐊᒃᓴᐅᓂᐊᖅᑐᓂᒃ, ᐊᑐᖅᑕᐅᖏᓐᓇᖃᑦᑕᖅᑐᓂ ᐃᓕᓐᓂᐊᕈᑎᒃᓴᓕᕆᔨᐅᔪᓂ. ᐊᒥᓱᒐᓴᐃᑦ
ᐊᕕᒃᑐᖅᓯᒪᓪᓗᑎᒃ ᐃᓱᒻᒥᕈᑎᒃᓴᓄᑦ ᖃᐅᔨᒪᓕᒐᒃᓴᐃᓪᓗ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 48-ᖑᔪᑦ
ᐱᓕᕆᐊᒃᓴᐃᑦ ᐊᔾᔨᒌᖏᑦᑑᑎᓂᒃ ᐱᓕᕆᐊᒃᓴᐅᓪᓗᑎᒃ ᐊᒻᒪᓗ ᐱᔭᕆᐊᑐᓂᖃᖅᓱᑎᒃ, ᐊᒥᓱᓂᒃ
ᐊᔾᔨᒌᖏᑦᑑᑎᓂᒃ ᐃᓕᑦᑎᓂᐊᕐᒪᑕ, ᐃᓕᓐᓂᐊᕈᓯᖏᓐᓄᓪᓗ ᐊᔾᔨᒋᖏᓂᖏᓐᓄᑦ ᓱᖏᐅᓇᕐᓂᕐᒪᑕ ᐊᒻᒪᓗ
ᐊᔪᖏᓐᓂᕆᔭᐅᔪᓄᑦ ᐃᓕᓐᓂᐊᕐᕕᖕᒥ ᖃᓄᑐᐃᓐᓇᖅ ᐊᑐᖅᑕᐅᔪᓐᓇᖅᓱᑎᒃ. 

ᓴᐅᒥᖕᒥᒃ: ᑯᕆᔅᑏᓇ ᑯᓄᒃ,

ᕿᓕᒃᐸᓕᒃ ᐃᓲᑎ ᐊᒻᒪᓗ 

ᐹᓪ ᐊᐃᐱᓕ

ᓇᑭᑦ ᐱᔭᐅᖕᒪᖔᑦ: ᖃᔭᖅ ᐃᐅᓪᔅᐅᐋᑦ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

26

06/07

ᒐᕙᒪᒃᑯᑦ ᐃᓕᓐᐊᖅᑐᓕᕆᕕᖓᑦ ᓱᓕ ᓇᒻᒪᒃᓴᖅᓯᒪᖏᑦᑐᖅ ᐃᓕᓐᓂᐊᕈᑎᒃᓴᓕᐊᖑᔪᓂᒃ
ᐊᑐᖅᑕᐅᔪᓐᓇᕐᓂᖏᓐᓂ ᐃᓕᓐᓂᐊᕈᑎᒃᓴᓕᕆᔨᒃᑯᑦ ᐃᖃᓇᐃᔭᕐᕕᖓᓐᓂᒃ ᐃᓱᒪᖃᕐᒪᑕ ᐃᓚᖏᑦ
ᐃᓕᓐᓂᐊᒐᒃᓴᓕᐊᖑᓯᒪᔪᑦ ᐊᓯᔾᔨᖅᑕᐅᔭᕆᐊᖃᕋᓱᒋᔭᐅᒐᒥᒃ. ᑕᐃᒪᒃᑲᓗᐊᖅᑎᓪᓗᒍ, ᐊᔾᔨᖏᑦ
ᑐᓂᐅᖃᖅᑕᐅᓯᒪᓕᖅᑐᑦ ᑕᒪᐃᓐᓂᑦ ᐃᓕᓐᓂᐊᕐᕕᖕᓄᑦ, ᐊᖓᔪᖄᖏᓐᓄᑦ, ᐊᒻᒪᓗ ᐃᓐᓇᕐᓄᑦ
ᐃᓕᓐᓂᐊᕐᕕᖕᓄᑦ.  ᐱᑕᖃᒃᑲᓐᓂᕐᓂᕋᖅᑕᐅᔫᒐᓗᐊᑦ, ᑭᓯᐊᓂ ᓱᓕ ᑭᐅᔭᐅᓯᒪᖏᑦᑐᑦ. ᐃᓕᓐᓂᐊᕈᑎᒃᓴᐃᑦ
ᐱᐅᔪᒻᒪᕆᐊᓘᓪᓗᑎᒃ ᐆᒃᑑᑎᐅᔪᑦ ᖃᓄᐃᓕᐅᕈᑕᐅᔪᓐᓇᕐᓂᖏᓐᓂᒃ ᐅᖃᐅᓯᒃᑯᑦ ᐅᓂᒃᑳᖃᑦᑕᕐᓂᖅ
ᑕᐃᔅᓱᒪᓂᑕᕐᓂᒃ, ᐊᒻᒪᓗ ᐊᔪᕐᓇᖃᑦᑕᕐᓂᖏᓐᓂᒃ ᐊᖏᖅᑕᐅᔪᓐᓇᖃᑦᑕᕐᓂᖏᓐᓂᒃ ᐃᓄᐃᑦ
ᐃᓕᖅᑯᓯᑐᖃᖏᓐᓂᒃ ᐃᓕᓐᓂᐊᕈᑎᒃᓴᓕᐅᕈᓐᓇᕐᓂᖅ, ᐃᓕᓐᓂᐊᖅᑐᓕᕆᓂᕐᒥᒃ ᐊᐅᓚᑦᑎᔨᐅᔪᓂᒃ. 

ᐃᓕᓐᓂᐊᕈᑎᒃᓴᓕᕆᔩᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐱᔭᕇᖅᓯᓚᐅᖅᑐᑦ ᑐᖓᕕᒃᓴᓂᒃ ᑎᑎᖃᓂᒃ
ᐃᓱᒪᖃᕐᓂᕐᒥᒃ ᐊᒻᒪᓗ ᖃᓄᐃᓕᖓᓂᐊᕐᓂᕐᒥᒃ ᐃᓕᖅᑯᓯᑐᖃᕐᓂᖔᖅᑐᓂᒃ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ
K-12-ᒧᑦ. ᓯᕗᓪᓕᖅᐹᕐᒥᒃ ᑐᓂᕐᕈᑎᒃᓴᓕᐊᕆᔭᐅᓚᐅᖅᑐᑦ ᓈᒻᒪᒋᔭᐅᔪᒃᓴᐅᒪᐅᑕᐅᓪᓗᑎᒃ 2002-ᖑᑎᓪᓗᒍ.
ᑕᓪᓕᒪᐃᑦ ᐊᕐᕌᒍᐃᑦ ᐊᓂᖑᖅᓯᒪᔪᓂ, ᐊᒻᒪᓗ 8 ᐊᕐᕌᒍᐃᑦ ᑭᖑᓂᐊᓂ ᓄᓇᕗᖅᑖᓚᐅᖅᑎᓪᓗᒋᑦ, ᓱᓕ
ᐅᑕᕿᕗᑦ ᐊᖏᖅᑕᐅᓂᐊᕐᓂᕐᒥᒃ. 

ᖃᓄᖅ ᑐᑭᖃᕐᒪᖔᑦ ᐃᓄᖕᓂᒃ ᑕᐅᑐᒃᑐᓂᒃ
ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒥᒃ
ᐱᖅᑯᓯᖃᕐᓂᖅ
ᐊᑐᓪᓚᕆᒍᓐᓇᖅᑐᑦ ᐃᓕᖅᑯᓯᓕᕆᓂᕐᒧᑦ ᐅᕙᓘᓐᓃᑦ ᓄᓇᒦᑎᑦᑎᓂᕐᒧᑦ ᐃᓕᓐᓂᐊᕈᑎᒃᓴᐃᑦ
ᐱᒻᒪᕆᐅᑎᓪᓗᒋᑦ, ᐊᑕᐅᓯᓐᓇᐅᕗᖅ ᐃᓚᒋᔭᐅᔪᖅ ᐃᓄᖕᓄᑦ ᑐᕌᖓᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ. 
ᑕᒪᕐᒥᒃ ᐃᓕᓐᓂᐊᒐᒃᓴᐃᑦ ᐃᓕᓐᓂᐊᖅᑎᑕᐅᔭᕆᐊᖃᖅᑐᑦ ᐃᓄᐃᑦ ᐃᓱᒪᖓᓂᖔᕐᓗᑎᒃ, ᐃᓱᓂᕆ -
ᕙᒃᑕᖏᓐᓂᖔᕐᓗ ᓂᓗ. ᐃᓕᓐᓂᐊᕈᑎᒃᓴᐃᑦ ᒪᑯᓂᖓ ᑕᒪᒃᑯᓂᖓᑑᖏᒻᒥᔫᒐᓗᐊᖅ, ᓈᓴᐅᓯᕆᓂᕐᒥᒃ,
ᐃᓅᖃᑎᒋᒃᑐᓕᕆᓂᕐᒥᒃ, ᑕᐃᔅᓱᒪᓂ ᐱᕙᓪᓕᐊᔪᕕᓂᕐᓂᒃ, ᐆᒪᔪᓕᕆᓂᕐᒥᒃ ᐊᒻᒪᓗ ᓄᓇᓕᕆᓂᕐᒥᒃ
ᓴᓇᔭᐅᑦᑎᐊᒃᑲᓐᓂᕆᐊᖃᖅᑐᑦ ᑎᒍᒥᐊᖅᑕᐅᓕᕐᓂᐊᕐᒪᑕ ᐃᓄᐃᑦ ᐃᓱᖃᕐᓂᖏᑦ. ᐃᓕᓐᓂᐊᖅᑐᓕᕆᓂᒃᑯᑦ
ᐱᖅᑯᓯᕆᔭᐅᔪᑦ ᐱᕈᖅᓴᐃᕕᐅᔭᕆᐊᖃᖅᑐᑦ ᐅᐱᓐᓂᖃᕐᓂᕐᒥᒃ ᐊᒻᒪᓗ ᓴᖏᓂᖅᑖᕈᑕᐅᒃᑲᓐᓂᕐᓗᑎᒃ
ᐃᓅᓂᕐᒧᑦ, ᑕᐃᒪᐃᑦᑐᓐᓇᖅᓱᑎᒡᓗ ᑭᓯᐊᓂ ᐃᓕᓐᓂᐊᖅᑐᑦ ᐃᓅᓯᕐᒥᓄᑦ ᐊᑕᔪᓂᒃ
ᐃᓕᓐᓂᐊᖅᑎᑕᐅᖃᑦᑕᕈᑎᒃ. 

ᐃᓕᓐᓂᐊᖅᑕᐅᔪᒃᓴᓄᑦ ᐃᓗᓕᕆᔭᐅᔪᑦ ᒪᑯᓂᖓ ᐃᓚᖃᕆᐊᖃᖅᑐᑦ:
• ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ.
• ᐃᓄᐃᑦ ᐊᒻᒪᓗ ᐃᓄᓕᒫᓂᒡᓗ ᐊᐅᓚᑦᑎᓂᐅᔪᑦ ᓄᓇᕗᒻᒥ ᐊᓯᖏᓐᓂᓗ ᐃᓄᐃᑦ

ᐊᕕᒃᑐᖅᓯᒪᓂᖏᓐᓂ, ᑲᓇᑕᓕᒫᒥ, ᓯᓚᕐᔪᐊᕐᓕᒫᒥᓗ ᑎᒥᖁᑎᒋᔭᐅᔪᓂ.
• ᓄᓇᖃᖃᖅᓯᒪᔪᑦ ᓄᓇᑖᕈᑎᕕᓂᖏᑦ ᑲᓇᑕᒥ.
• ᐃᓄᐃᑦ ᐃᓄᖁᑎᒋᔭᐅᖄᕐᓂᖏᑦ ᑲᓇᑕᒥ.
• ᐱᕙᓪᓕᐊᓯᒪᓂᖏᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐃᓅᖃᑎᒌᒡᕕᖏᑦ.
• ᐃᓄᐃᑦ ᖃᓂᒻᒪᒃᑎᑦᑎᑕᐃᓕᒪᕐᓂᑦᒧ ᐱᖅᑯᓯᖏᑦ.
• ᐱᖅᑯᓯᑐᖃᒃᑯᑦ ᐅᒃᐱᕆᔭᐅᔪᑐᖃᐃᑦ, ᐃᓚᒋᓪᓗᒋᑦ ᔩᓱᓯᒥᒃ ᐅᒃᐱᕐᓂᖃᕐᓂᖅ.
• ᐃᓅᔪᓐᓇᕐᓂᖅ ᓄᓇᒥ ᑕᕆᐅᕐᒥᓗ.
• ᐊᐅᓛᖅᓯᒪᓂᖅ ᓄᓇᒥᓗ ᑕᕆᐅᕐᒥᓗ.
• ᓴᓇᕐᕈᑎᒃᓴᓕᐅᕈᓐᓇᕐᓂᖅ.
• ᒥᖅᓱᖅᓂᖅ.
• ᐊᖑᓇᓱᖃᑦᑕᕐᓂᖅ ᓄᓇᒥ ᑕᕆᐅᕐᒥᓗ.
• ᓂᕿᓕᕆᑦᑎᐊᖃᑦᑕᕐᓂᖅ ᐊᔾᔨᒌᖏᑦᑑᑎᓂ ᓯᓚᐅᕐ ᖃᓄᐃᓕᕐᓂᖓᓂ ᐊᕐᕌᒍᒥ.
• ᖃᐅᔨᓴᖅᑕᐅᓂᖏᑦ ᐃᓄᓪᓚᕆᐅᖏᑦᑐᐃᑦ ᐃᓕᖅᑯᓯᖏᑦ, ᐃᓄᐃᑦ ᐃᓱᒪᖓᓂᒃ ᐊᑐᕐᓗᑎᒃ.
• ᐊᔾᔨᒌᖏᓐᓂᖏᑦ ᐃᓄᐃᑦ ᐃᓄᓪᓚᕆᐅᖏᑦᑐᓪᓗ ᐃᓅᖃᑎᒌᒃᑐᑦ ᐱᔾᔪᑎᖃᖅᑐᓂᒃ

ᐊᐅᓚᑦᑎᔨᐅᓂᕐᒥᒃ, ᓯᕗᓕᐅᖅᑎᖃᕐᓂᕐᒥᒃ, ᐱᑦᑎᐊᔪᓴᖃᑦᑕᖁᔭᐅᓂᕐᒥᒃ, ᐊᑲᐅᖏᓕᐅᕈᑎᖃᕐᓂᖅ,
ᐊᑭᕋᕇᒃᑐᖃᕐᓂᖅ ᐊᒻᒪᓗ ᐱᓕᕆᖃᑎᒌᖕᓂᖅ.

ᐊᖓᔪᖄᕆᔭᐅᔪᑦ 
ᕿᑐᖓᖏᓪᓗ ᓈᓚᒃᑐᑦ 
ᓄᓇᕗᑦ ᑐᓐᖓᕕᒃᑯᑦ
ᐃᓄᓕᒫᓂᒃ 
ᑲᑎᒪᑎᑦᑎᓂᖏᓐᓂ, 
ᐊᕐᕕᐊᓂ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐊᐅᓚᑦᑎᓂᖅ
ᐃᓕᓐᓂᐊᕐᕕᖕᓂ ᐊᑐᖅᑕᐅᔪᑦ ᓄᓇᕗᒻᒥ ᐃᑲᔪᖅᓯᒪᖏᒻᒪᑕ ᐃᓕᓐᓂᐊᖅᑎᓂᒃ, ᐊᖓᔪᖄᕆᔭᐅᔪᓂᒃ
ᐅᕙᓘᓐᓃᑦ ᓄᓇᓕᖕᓂᒃ ᐱᐅᔪᒥᒃ. ᓴᕿᓯᒪᔪᓂᒃ ᑐᑭᓯᓇᖅᑐᔮᖅᑐᑦ ᕿᑎᐊᓃᓐᓂᖓᓂ
ᐊᑲᐅᖏᓕᐅᕈᑕᐅᔪᑦ ᐱᔾᔪᑎᖃᖅᑐᑦ ᐊᑐᖅᑕᐅᔪᓂ ᐃᓕᑕᖅᓯᓯᒪᖏᓐᓂᖅ ᐃᓕᓐᓂᐊᕈᑎᒥᓄᑦ ᐅᖃᐅᓯᕐᓂᒃ
ᐃᓕᖅᑯᓯᕆᔭᐅᔪᓂᒡᓗ 96 ᐳᓴᓐᑎᖐᓃᑦᑐᓄᑦ ᐃᓕᓐᓂᐊᖅᑎᖏᓐᓄᑦ. ᑐᑭᓯᓇᓱᐊᕈᒪᓪᓗᒋᑦ ᓱᒐᒥ
ᑕᐃᒪᐃᓕᖓᖕᒪᖔᑕ, ᕿᒥᕈᐊᖅᑕᐅᔭᕆᐊᖃᖅᐳᑦ ᐊᐅᓚᑦᑎᓂᕐᒧᑦ ᐱᖅᑯᓯᕆᔭᐅᔪᑦ. 

ᐃᖅᑲᖅᑐᐃᔨᕐᔪᐊᒃᑯᑦ ᑲᓇᑕᒥ ᐅᖃᖅᓯᒪᔪᑦ ᐱᓗᐊᖅᑐᒥᒃ ᓴᖏᓂᖃᕐᓂᖏᓐᓂᒃ ᓄᓇᓕᖕᓂ
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ: 69

"ᖃᔅᓰᓐᓇᐅᓂᖅᓴᐃᑦ ᐅᖃᕈᓐᓇᖅᑐᓂᒃ ᑭᒡᒐᖅᑐᐃᔨᐅᔪᑦ  ᓴᖏᓂᖃᖅᑐᑑᔭᕆᐊᖃᖅᐳᑦ
ᐃᓱᒪᓕᐅᖅᑎᐅᓂᕐᒥᒃ ᐱᔾᔪᑎᖃᖅᓂᒃ ᖃᔅᓰᓐᓇᐅᓂᖅᓴᓄᑦ ᐅᖃᐅᓯᕐᓂᒃ ᐊᑐᕐᓂᕐᒥᒃ
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐱᖁᑎᖏᓐᓂᒃ, ᐃᓱᒪᓕᐅᕈᓐᓇᕐᓗᑎᒃ ᒪᑯᓂᖓ ᐱᔾᔪᑎᖃᖅᑐᓂᒃ: 

(a) ᐊᑭᓕᖅᑐᒐᒃᓴᓂᒃ ᑮᓇᐅᔭᖅᑖᕆᓯᒪᔭᖏᓐᓂᒃ ᑕᐃᒃᑯᓄᖓ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ
ᐱᖁᑎᖏᓄᓪᓗ ᐊᑐᕆᐊᓕᖕᓄᑦ; 

(b) ᑎᒃᑯᐊᖅᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᑎᓕᔭᐅᖃᑦᑕᕐᓂᖏᓐᓄᑦ ᑕᐃᒃᑯᐊ ᑲᒪᔨᐅᔪᑦ ᐊᐅᓚᑦᑎᓂᕐᒥᒃ
ᐃᓕᓐᓂᐊᖅᑎᑦᑎᓂᕐᒥᒃ ᐊᒻᒪᓗ ᐱᖁᑎᖏᓐᓂᒃ; 

(c) ᓴᕿᑦᑎᓯᒪᓂᖅ ᐊᑐᒐᒃᓴᓂᒃ ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ;
(d) ᐃᖃᓇᐃᔭᖅᑎᒃᓴᖅᓯᐅᕐᓂᖅ ᐃᖃᓇᐃᔭᖅᑖᖅᑎᑦᑎᓂᕐᓗ ᐃᓕᓴᐃᔨᓂᒃ ᐊᓯᖏᓐᓂᓗ

ᐃᖃᓇᐃᔭᖅᑎᒃᓴᓂᒃ; ᐊᒻᒪᓗ 
(e) ᐊᖏᕈᑎᓕᐅᕈᓐᓇᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪ ᐱᔨᑦᑎᕋᐅᑎᓄᑦ ᖃᔅᓯᓐᓇᐅᓂᖅᓴᓄᑦ

ᐅᖃᐅᓯᖃᖅᑐᓄᑦ ᐃᓕᓐᓂᐊᖅᑎᓄᑦ"

ᑐᑭᓯᓇᑦᑎᐊᒃᑲᓐᓂᕐᓗᒍ, ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᓴᖏᓂᖃᖅᑎᑕᐅᔪᑦ,
ᐊᐅᓚᑦᑎᔨᐅᑦᑎᐊᕋᔭᖅᑐᑦ ᒪᑯᓂᖓ:
• ᑮᓇᐅᔭᓂᒃ ᐊᑐᖅᑐᓴᒃᓂᒃ
• ᐃᖃᓇᐃᔭᖅᑎᓂᒃ (ᐃᓕᓴᐃᔨᓂᒡᓗ).
• ᓯᕗᓕᐅᖅᐸᐅᔾᔭᐅᔪᒃᓴᓂᒃ
• ᐊᑐᒐᒃᓴᓂᒃ ᑮᓇᐅᔭᓂᒃ/ᐃᓄᖕᓂᒃ ᐊᒻᒪᓗ ᐊᑐᖅᑕᐅᓂᐊᓕᖅᑐᓂᒃ 

ᐅᓂᒃᑳᖃᑦᑕᕆᐊᖃᖅᑐᑦ ᐅᑯᓄᖓ:
• ᐊᖓᔪᖄᕆᔭᐅᔪᑦ: ᓂᕈᐊᖅᑕᐅᓯᒪᔪᓄᑦ ᑲᑎᒪᔨᑦ.
• ᐃᖃᓇᐃᔭᕐᕕᖕᒧᑦ: ᖃᓄᐃᓕᐅᕐᓂᐊᕐᓂᕐᒥᓄᑦ ᐸᕐᓇᐃᓂᕐᒧᑦ, ᐊᕐᕋᒍᑕᒫᖅ ᐅᓂᒃᑳᖃᑦᑕᕐᓂᕐᒧᑦ,

ᖃᐅᔨᓴᖅᑕᐅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᓂᒃ. 

ᑕᐃᔅᓱᒪᓂᓕ, ᐃᓕᓐᓂᐊᕐᕖᑦ ᑲᓇᑕᒥ ᐊᐅᓚᑕᐅᖃᑦᑕᐃᓐᓇᕋᓗᐊᕐᒪᑕ ᓄᓇᓕᖕᓂ ᓂᕈᐊᖅᑕᐅᓯᒪᔪᓄᑦ
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓄᑦ, ᐊᒻᒪᓗ ᐃᓕᓐᓂᐊᕐᓂᓕᕆᓂᖅ ᓄᓇᓕᖕᓄᑦ ᑲᒪᒋᔭᐅᖃᑦᑕᖅᓱᓂ.
ᓄᓇᓕᐅᖕᔪᑦ, ᐊᕕᒃᑐᖅᓯᒪᓂᖏᓐᓄᑦ, ᐅᕙᓗᓐᓃᑦ ᓄᓇᕐᔪᐊᖃᖃᑕᐅᔪᐃᑦ ᐃᓚᐅᖃᑦᑕᖏᒻᒪᑕ,
ᕿᑎᐊᓃᖃᑦᑕᕐᒪᑕ ᐃᓅᖃᑎᒌᒃᑐᑦ, ᓯᓚᑖᓂ ᐃᓚᒌᒃᑐᐃᑦ ᑕᐃᒃᑯᐊ (ᖃᑕᖑᑎᒋᒃᑐᐃᑦ)
ᑕᐃᒪᐃᓂᓐᖓᓄᓪᓗ ᐊᐅᓚᑦᑎᓂᖅ ᑕᒡᕙᓃᑦᑕᕆᐊᖃᖅᐳᖅ. ᑕᐃᒪᐃᒃᑲᓗᐊᖅᑎᓪᓗᒋᑦ, ᑲᓇᑕᒥ ᐊᒻᒪᓗ
ᐅᑭᐅᖅᑕᖅᑐᒥᐅᓂ ᐃᓚᖃᕆᕗᑦ ᐃᓕᓐᓂᐊᕐᓂᓕᕆᓂᖅ. ᑲᔪᓯᓯᒪᑦᑎᐊᕐᓂᖏᑦ ᐅᑭᐅᖅᑕᖅᑐᒥᐅᓂ
ᑲᓇᑕᒥᐅᓂᓗ ᑮᓇᐅᔭᓕᐅᖃᑕᐅᓪᓗᑎᒃ ᐃᓅᓯᓕᐅᖃᑕᐅᔪᑦ ᐊᒻᒪᓗ ᒪᑭᑕᔪᓐᓇᑦᑎᐊᕐᓂᖏᑦ ᓄᓇᕗᑦ
ᐊᒻᒪᓗ ᑲᓇᑕ, ᒐᕙᒪᖃᕐᕕᐅᓪᓗᑎᒃ ᐊᐅᓚᑦᑎᕕᐅᓪᓗᑎᒃ, ᐊᑕᖃᑕᐅᔪᑦ ᓴᕿᑕᐅᓯᒪᔪᓂᒃ ᐃᓕᓐᓂᐊᖅᑐ -
ᓕᕆᓂᕐᒥᒃ ᐊᑐᖅᑕᐅᓯᒪᔪᓂᒃ. ᑕᐃᒫᒃ ᓱᓕᓂᖅᓴᑦᑎᐊᒻᒪᕆᐅᕗᖅ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᑦ
ᒪᓕᒐᖃᖅᑎᑕᐅᓂᖏᓐᓄᑦ ᐊᑖᒍᑦ ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᓐᓂ70 ᑐᖓᕕᖃᖃᑦᑕᕆ -
ᐊᖃᕐᓂᖏᓐᓂᒃ ᓄᓇᓕᖕᓂ ᐃᓄᖕᓂᒃ ᐃᓄᖁᑎᒋᔭᐅᔪᓂᒃ ᐃᖃᓇᐃᔭᖅᑖᖅᓯᒪᖃᑦᑕᕆᐊᖃᕐᓂᖏᓐᓂᒃ
ᒐᕙᒪᒃᑯᓐᓂ. ᓄᓇᕗᑦ ᒐᕙᒪᒃᑯᖏᑦ ᐃᓚᐅᔭᕆᐊᖃᕈᑎᖃᕐᒪᑕ ᐅᔾᔨᕐᑐᕐᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ
ᐊᑐᖅᑕᐅᔪᑦ ᓴᕿᑦᑎᕙᓪᓕᐊᓂᐊᕐᓂᖏᓐᓂᒃ ᐃᓕᓐᓂᐊᖅᓯᒪᔪᓂᒃ ᐃᖃᓇᔭᕈᓐᓇᖅᑐᓂᒃ,
ᒪᓕᓕᕈᑎᒋᓂᐊᖅᑕᖏᑦ ᒪᓕᒋᐊᖃᖅᑕᖏᓐᓂᒃ. 

ᓄᓇᓖᑦ ᑲᑎᒪᔨᖏᑦ ᑲᓇᑕᒥ ᑖᒃᓰᔭᐃᔪᓐᓇᕋᓗᐊᖅᓱᑎᒃ, ᐊᒻᒪᓗ ᐃᖃᓇᐃᔭᖅᑖᖅᑎᑦᑎᔪᓐᓇᖅᓱᑎᒃ,
ᐊᕕᑦᑎᔪᓐᓇᖅᓱᑎᒡᓗ ᐃᖃᓇᐃᔮᒥᓂᒃ ᐃᓕᓴᐃᔨᓂᒃ, ᐊᒻᒪᓗ ᐊᖏᔪᑲᓪᓚᒻᒪᕆᖕᓂᒃ ᓴᖏᓂᖃᕈᓐᓇᖅᓱᑎᒃ
ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓂᒃ, ᐃᖕᒥᒃᑰᖓᓪᓚᕆᓚᐅᖅᓯᒪᖏᓐᓂᕗᑦ. ᑕᐃᒪᓐᖓᑦ ᐱᒋᐊᖄᖅᑎᓪᓗᒋᑦ
ᐃᓄᓕᒫᓂᒃ ᐃᓕᓐᓂᐊᕐᕕᖃᖅᑎᑦᑎᓂᕐᒧᑦ ᐊᑐᓕᖅᑕᐅᔪᓂ, ᑲᑎᒪᔩᑦ ᐊᐅᓚᑦᑎᔨᐅᖃᑦᑕᖅᓯᒪᔪᑦ
ᐊᑖᓃᓱᑎᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥᐅᓂ ᒐᕙᒪᓂ. ᒐᕙᒪᒃᑯᑦ ᐋᖀᔭᕆᐊᓖᑦ
ᒪᓕᒐᕐᓂᒃ ᐃᓕᓐᓂᐊᕈᑎᒃᓴᐅᓂᐊᖅᑐᓄᑦ, ᒪᓕᒐᖃᖅᑎᑦᑎᔨᐅᓪᓗᑎᒃ ᐃᓕᓴᐃᔨᓄᑦ ᐊᔪᖏᓐᓂᕆᔭᐅᔭᕆ -
ᐊᖃᖅᑐᓂᒃ ᐃᓕᓐᓂᐊᖅᓯᒪᓂᕆᔭᕆᐊᖃᖅᑕᖏᓐᓂᓗ, ᐊᒥᓱᑦ ᐊᔾᔨᒌᖏᑦᑑᑎᓂᒃ ᐋᕿᒃᓯᓯᒪᓲᑦ
ᐊᑐᐊᒐᕐᓂᒃ ᐊᑐᕆᐊᖃᖅᑐᓂᒃ ᒪᑯᓂᖓ ᐱᔾᔪᑕᐅᕙᒃᑐᓄᑦ ᓲᕐᓗ ᐊᔾᔨᐅᖏᑦᑐᓂᒃ ᐃᓕᓐᓂᐊᖅᑎᑕᐅᔭᕆ -
ᐊᖃᖅᑐᓄᑦ, ᐅᖃᐅᓯᕐᓄᑦ ᐊᑐᖅᑕᐅᓂᐊᖅᑐᓄᑦ ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ ᐃᓕᓐᓂᐊᕆᐊᖃᑦᑕ -
ᕆᐊᖃᕐᓂᕐᒧᑦ, ᐊᒻᒪᓗ ᐊᖓᔪᖄᕆᔭᐅᕙᒃᓱᑎᒃ ᓴᖏᓂᖃᖅᑎᐅᓪᓗᑎᒃ ᖄᖓᒍᑦ ᑲᑎᒪᔩᑦ. ᐊᒻᒪᓱᓕ,
ᒐᕙᒪᒃᑯᑦ ᖃᐅᔨᓴᖅᑎᐅᖏᓐᓇᓲᑦ ᐱᓕᕆᐊᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 

ᑕᒡᕘᓇᑦᓴᐃᓐᓇᖅ, ᐃᓕᓐᓂᐊᕐᕕᖕᓄᑦ ᑲᑎᒪᔩᑦ ᓴᖏᓂᖃᖅᑐᑑᕗᑦ ᒪᑯᓂᖓ ᓱᓇᑐᐃᓐᓇᕐᓂᒃ
ᐊᒃᑐᐃᓂᐊᖅᑐᓂᒃ ᖃᓄᐃᓐᓂᖏᓐᓂᒃ ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᓂ, ᓲᕐᓗ
ᐃᖃᓇᐃᔭᖅᑎᑕᐅᓂᖏᓐᓂᒃ ᖃᐅᔨᒪᔨᑕᒻᒪᕇᑦ ᐊᒻᒪᓗ ᐃᑲᔪᖅᑏᑦ ᐃᖃᓇᐃᔭᖅᑏᑦ, ᐋᕿᓱᐃᖃᑦᑕᕐᓂᖅ
ᑮᓇᐅᔭᓄᒃ ᓯᕗᓪᓕᐅᑎᑕᐅ ᓂᐊᖅᑐᓂᒃ, ᓴᓇᔭᐅᓂᖏᓐᓂᒃ ᐃᓕᓐᓂᐊᕈᑎᒃᓴᐃᑦ, ᐃᓕᓐᓂᐊᖅᑎᑕᐅᓂᖏᑦ
ᐃᓕᓴᐃᔩᑦ, ᐊᑐᖅᑕᐅᒃᑲᐃ ᕙᓪᓕᐊᓇᓱᐊᕐᓂᖅ ᐃᓕᓐᓂᐊᖅᑎᑦᑎᓂᐅᖃᑦᑕᕐᓂᐊᖅᑐᓂᒃ, ᐊᒻᒪᓗ
ᐃᓂᖅᑎᖅᑕᐅᔪᕆᐊᖃᖅᑐᓂᒃ ᐊᐅᓚᑦᑎᔨᐅᓪᓗᑎᒃ. 

ᑕᐃᒪᓕ ᐊᔪᕐᓇᖅᐳᖅ, ᖃᓄᐃᓕᐅᖅᑎᐅᓂᖏᑦ ᑲᑎᒪᔩᑦ ᑎᒥᖁᑎᖏᑦ ᐊᐅᓚᑦᑎᔨᐅᓪᓗᑎᒃ
ᐃᖕᒥᒃᑰᕈᓐᓇᕐᓂᖏᑦ ᒐᕙᒪᒃᑯᖏᓐᓂᒃ ᐊᔪᕐᓇᑲᓴᖕᒪᑦ. ᑕᒪᐃᓐᓂ ᖁᔭᒋᔭᐅᒐᔪᖏᑦᑐᑦ ᒐᕙᒪᒃᑯᓐᓄᑦ.
ᐊᒥᓱᓂ ᒐᕙᒪᖃᕐᕕᐅᔪᓂ ᐊᐱᖅᓱᖅᐸᓪᓕᐊᓕᖅᑐᑦ ᐊᑑᑎᖃᕐᓂᖏᓐᓂᒃ ᑲᑎᒪᔩᓪᓗ ᑕᐅᑐᒃᑕᐅ -
ᓕᖅᓯᒪᓪᓗᑎᒃ ᓲᕐᓗ ᒐᕙᒪᓄᑦ ᐃᓚᒋᔭᐅᔪᑐᐃᓐᓇᕐᓂᕐᒧᑦ ᐋᑐᑎᒋᔭᖏᓪᓗ ᐊᐱᖁᑕᐅᖃᑦᑕᖅᓯᒪᓪᓗᑎᒃ.
ᓄᓇᕗᒻᒥ ᑕᐃᒪᐃᖃᑕᐅᑐᐃᓐᓇᕐᒥᔪᑦ. 

ᐊᐅᓚᑦᑎᓂᖅ ᐃᓕᓐᓂᐊᖅᑐᓕᕆᓂᕐᒥᒃ ᑐᓂᔭᐅᒐᒥ ᑲᓇᑕᐅᑉ ᒐᕙᒪᒃᑯᖏᓐᓂᒃ ᓄᓇᑦᓯᐊᖅ
ᒐᕙᒪᒃᑯᖏᓐᓄᑦ 1970-ᖏᓐᓂ, ᐅᑭᐅᖅᑕᖅᑐᒥ ᒐᕙᒪᒃᑯᑦ, ᒪᓕᖃᑕᐅᑐᐃᓐᓇᓕᖅᓱᑎᒃ ᐱᕙᓪᓕᐊᓂᖏᓐᓂ
ᓄᓇᖃᖃᖅᑐᓂ ᐃᓕᓐᓂᐊᖅᑐᓕᕆᓂᕐᒥ ᑲᓇᑕᒥ ᓇᓂᓕᒫᖅ, ᓅᑦᑎᒋᐊᖅᐸᓪᓕᐊᓕᓚᐅᖅᓯᒪᔪᑦ
ᐊᖏᓂᖅᓴᓂᒃ ᐊᐅᓚᑦᑎᓂᖃᖅᑎᑦᑎᓂᕐᒥᒃ 1983-ᒥ. ᓄᓇᑦᓯᐊᑉ ᒐᕙᒪᒃᑯᖏᑦ ᐃᓕᑕᖅᓯᓯᒪᓚᐅᖅᑐᑦ,
ᑕᐃᒫᒃᓴᐃᓐᓇᖅ ᐊᓯᒥᑎᑐᑦ ᒐᕙᒪᒋᔭᐅᔪᓂ ᑲᓇᑕᒥ, ᐃᓚᖓ ᐱᒻᒪᕆᐅᓂᖅᐹᖑᔪᖅ ᖃᓄᖅᑑᕈᑕᐅᓯᒪᔪᖅ
ᑲᔪᓯᑦᑎᐊᖏᓐᓂᖏᓐᓄᑦ ᓄᓇᖃᖃᖅᓯᒪᔪᑦ ᐃᓕᓐᓂᐊᖅᑎᑕᐅᓂᖏᓐᓂ ᐱᔾᔪᑎᖃᖅᑐᖅ ᓄᓇᓕᖕᓂ

ᐊᐅᓱᐃᑦᑐᕐᒥᐅᑕᖅ ᑖᓂᐅᓪ ᕙᓛᕈᑎ
ᑎᒍᒥᐊᖅᑐᖅ ᑐᑭᓯᓇᕐᓂᖅᓴᓂᒃ
ᐅᖃᓕᒫᒐᕐᓂᒃ ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑎᓂᒃ,
ᑐᓂᔭᐅᓚᐅᕋᒥ ᐅᓂᒃᑳᓚᐅᖅᓱᓂ
ᓄᓇᕗᑦ ᑐᓐᖓᕕᒃᑯᓐᓄᑦ. 

ᓇᑭᑦ ᐱᔭᐅᖕᒪᖔᑦ: ᓄᓇᕗᑦ ᑐᓐᖓᕕᒃᑯᑦ ᑎᒥᖁᑎᖓᑦ

ᐊᐅᓚᑦᑎᓂᕐᒥᒃ. ᐃᓄᓕᕆᔨᑐᖃᒃᑯᑦ ᑐᓂᓯᕙᓪᓕᐊᓚᐅᕐᒥᔪᑦ ᐊᐅᓚᑕᐅᓂᖏᓐᓂᒃ ᐃᓕᓐᓂᐊᕐᕖᑦ,
ᓄᓇᓕᖕᓂ ᐊᓪᓚᐃᑦ ᑲᑎᒪᔨᖏᓐᓄᑦ. ᑲᑎᒪᔨᕐᔪᐊᑦ ᖃᐅᔨᓴᖅᑎᐅᔪᑦ ᕈᐃᔪᓪ ᑲᒥᓴᓐᑯᑦ
ᐊᑐᓕᕆᐊᓪᓚᒃᑎᑦᑎᓚᐅᖅᑐᑦ ᑕᐃᒪᐃᓕᐅᕐᓂᕐᒥᒃ ᓴᕿᑦᑎᓂᖏᓐᓂᒃ ᐅᓂᒃᑲᓕᐊᒥᓂᒃ. 

ᕿᑎᐊᓃᑉᐳᑦ ᑖᒃᑯᓇᓂ ᐊᑐᐊᒐᕐᓂ ᓄᓇᓖᑦ ᐊᐅᓚᑦᑎᔨᐅᓂᖏᑦ, ᓇᓗᓇᕈᓐᓃᓚᐅᖅᑐᑦ ᓄᓇᖃᖄᖅᑐᐃᑦ
ᐊᖓᔪᖄᕆᔭᐅᔪᑦ ᑎᒍᒥᐊᕆᐊᖃᖅᑕᖏᑦ ᑕᐃᒫᔅᓴᐃᓐᓇᖅ ᓯᕗᓪᓕᖅᐹᒻᒪᕆᐅᔪᓂᒃ ᐃᓱᒪᓕᐅᖅᑎᐅ -
ᔪᓐᓇᕐᓂᕐᒧᑦ ᐱᔪᓐᓇᕐᓂᖃᕆᐊᖃᕐᒪᑕ ᓱᕈᓯᖏᑕ ᐃᓕᓐᓂᐊᕈᑎᒋᔭᖏᓐᓂᒃ, ᐊᓯᒥᑎᑐᑦ
ᑲᓇᑕᒥᐅᑕᐅᖃᑎᒋᔭᖏᓐᓂ. ᑕᒪᐃᓐᓂᐊᖏᒃᑯᑎᒃ, ᓲᕐᓕ ᐊᖓᔪᖄᕆᔭᐅᔪᑦ ᐃᑲᔪᖅᓱᐃᔭᕆᖃᖅᐸᑦ
ᐃᓕᓐᓂᐊᕐᕕᖕᓂ, ᐊᒻᒪᓗ ᐅᖃᐅᔾᔨᖃᑦᑕᕐᓗᑎᒃ ᓱᕈᓯᕐᒥᒃ ᐱᒻᒪᕆᐅᓂᖓᓂᒃ ᐃᓕᓐᓂᐊᕆ -
ᐊᖃᑦᑕᕆᐊᖃᕐᓂᕐᒥᒃ?

ᐊᑐᐊᒐᕆᔭᐅᔪᑦ ᓄᓇᓕᖕᓂ ᑲᔪᓯᑦᑎᐊᓚᐅᖏᒻᒥᔪᑦ ᓴᕿᑕᐅᒐᒥᒃ ᐱᔾᔪᑕᐅᓪᓗᑎᒃ ᐊᒥᓱᐊᖅᑎᖅᓱᑎᒃ,
ᐃᖃᓇᐃᔭᑐᐃᓐᓇᕐᓂᒃ ᐊᐅᓚᑦᑎᓂᖅ ᑐᓂᔭᐅᓚᐅᕐᒪᑦ, ᐊᒻᒪᓗ ᐊᐅᓚᑦᑎᓪᓚᕆᒍᓐᓇᕐᓂᕐᒥᒃ
ᑐᓂᔭᐅᓯᒪᔪᖃᕋᓗᐊᖅᑎᓪᓗᒍ, ᓄᓇᖃᖃᖅᓯᒪᔪᐃᑦ ᓱᓕ ᓱᓕᔪᖅᓴᓚᐅᖏᒻᒪᑕ ᓇᖕᒥᓂᖅ
ᑎᒍᒥᐊᕈᓐᓇᕐᓂᖅ ᐊᒻᒪᓗ ᑲᑕᑐᐃᓐᓇᕆᐊᖃᕋᓱᒋᓂᖅ (ᑲᑉᐱᐊᓱᒃᓱᑎᒃ) ᓴᓇᔪᒪᓂᕐᒥᒃ ᐃᓕᓐᓂᐊᕈᑎᒃᓴᓂᒃ
ᐊᑐᕋᔭᖅᑐᓂᕐᒃ ᑐᖓᕕᖃᖅᑐᓂᒃ ᓄᓇᖃᖄᖅᓯᒪᔪᐃᑦ ᐃᓕᖅᑯᓯᖏᓐᓂᒃ. 71 ᑕᐃᒪᐃᒃᑲᓗᐊᖅᑎᓪᓗᒋᑦ
ᐊᔪᕐᓇᕈᑕᐅᔪᑦ, ᐃᓱᒪᖃᓕᓚᐅᖅᑐᑦ ᐱᐅᓂᖅᐹᖑᓇᔭᕆᐊᖏ ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᐅᑎᑦᑎᓂᖅ
ᑐᓂᔭᐅᒍᑎᒃ ᐊᖓᔪᖄᕆᔭᐅᔪᑦ, ᑕᒪᓐᓇᓗ ᓱᓕ ᐊᓯᔾᔨᖅᓯᒪᖏᔅᓱᓂ. 

2000-ᒥ, ᓄᓇᕗᑦ ᒐᕙᒪᒃᑯᖏᑦ ᓄᖅᑲᖅᑎᑦᑎᓚᐅᖅᑐᑦ ᑲᔪᓯᕙᓪᓕᐊᓯᒪᓂᖏᓐᓂᒃ ᓄᓇᓕᖕᒥᐅᑦ
ᐊᐅᓚᑦᑎᓂᖃᕐᓂᖏᓐᓂᒃ, ᐊᑐᕈᓐᓃᖅᑎᑕᐅᓪᓗᑎᒃ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ
(ᑭᖑᕝᕕᖅᑎᐅᓚᐅᖅᑐᑦ ᐃᓕᓐᓂᐊᖅᑐᓕᕆᔨᒻᒪᕆᖕᓄᑦ). 

ᑕᒪᓐᓇ  ᐃᓱᒪᓕᐊᕆᔭᐅᓚᐅᖅᑐᖅ ᒪᓕᓚᐅᖅᑐᖅ 1999-ᒥ ᐅᓂᒃᑲᓕᐊᕆᔭᐅᔪᓂᒃ ᖃᐅᔨᓴᖅᑎᓄᑦ
ᐊᒻᒪᓗ ᑕᒻᒪᖅᓯᒪᔪᖅᓯᐅᖅᑎᓄᑦ ᑲᓇᑕᒧᑦ (Consulting and Audit Canada) 72 ᐊᑐᓕᖁᔨᓚᐅᕐᒪᑕ
ᐲᔭᖅᑕᐅᖁᓪᓗᒋᑦ ᑕᒪᕐᒥᒃ ᑲᑎᒪᔩᑦ ᐃᓕᓐᓂᐊᕐᓂᓕᕆᓂᕐᒧᑦ, ᐱᔾᔪᑎᖃᓗᐊᖅᓱᑎᒃ ᐃᓱᒪᖃᕐᓂᖏᑦ
ᐊᑕᐅᓯᕐᒥᒃ ᓄᓇᖃᖁᔨᓂᖅ, ᐊᔪᕐᓇᖏᓐᓂᖅᓴᐅᓂᐊᕐᒪᑦ ᐊᒻᒪᓗ ᑐᑭᓯᓇᕐᓂᖅᓴᐅᓂᐊᕐᒪᑦ
ᐅᓂᒃᑳᖃᑦᑕᕆᐊᖃᕐᓂᐊᖅᑐᑦ ᐃᓚᐅᓂᖅᓴᐅᖃᑦᑕᕐᓗᑎᒡᓗ ᒪᓕᒐᓕᐅᖅᑏᑦ ᐊᕕᒃᑐᖅᓯᒪᓂᐅᔪᓂ
ᐱᓕᕆᐊᖑᔪᓂ, ᐊᒻᒪᓗ ᐊᑭᑭᓐᓂᖅᓴᐅᓕᕈᑕᐅᓂᐊᖅᓱᑎᒃ ᑮᓇᐅᔭᓄᑦ. ᐅᓂᒃᑳᓕᐊᑦ ᐅᖃᖅᓯᒪᓚᐅᕐᒪᑕ
ᐊᑐᕈᓐᓃᖅᑕᐅᒍᑎᒃ ᑲᑎᒪᔩᑦ, $1 ᒥᓕᔭᓐᓂᒃ ᑮᓇᐅᔭᓂᒃ ᐊᑐᖏᑉᐹᓪᓕᕋᔭᖅᑐᑦ ᐊᕐᕋᒍᑕᒫᖅ. 73 ᑭᓯᐊᓂᓕ,
ᐊᑭᖏᑦ ᐃᖃᓇᐃᔭᖅᑎᖃᕐᓂᕐᒧᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᕕᒃᑐᖅᓯᒪᓂᐅᔪᓂ ᐊᖓᔪᖄᕐᔪᐊᕆᔭᐅᔪᓄᑦ
ᐃᖃᓇᐃᔭᕐᕕᖕᓂ, ᐃᓇᖏᖅᓯᓚᐅᖅᑎᓪᓗᒋᑦ ᐊᕕᒃᑐᖅᓯᒪᓂᐅᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂ,ᒃ
ᓱᒃᑲᔪᒻᒪᕆᖕᒥᒃ ᖄᖏᐅᔾᔨᓚᐅᖅᑐᑦ ᑲᑎᒪᔨᖃᓚᐅᖅᑎᓪᓗᒋᑦ ᐊᑭᓕᖅᑐᒐᒃᓴᓂᒃ. 74 ᑐᓐᖓᕕᒃᑯᑦ
ᐃᑲᔪᖅᓱᐃᓚᐅᖏᑦᑐᑦ ᐊᑕᐅᓯᕐᒃᒥᑦᑕᐅᓂᖏᓐᓂᒃ ᒐᕙᒪᒃᑯᓐᓂ, ᐊᒻᒪᓗ ᐊᑐᓕᖁᔨᓚᐅᖅᓱᑎᒃ ᐃᒫᒃ,
"ᐱᓕᕆᒋᐊᕐᓗᑎᒃ, ᑐᑭᓯᓂᐊᕐᕕᐅᓗᑎᒃ ᐱᖓᓱᑦ ᐊᕕᒃᑐᖅᓯᒪᓂᐅᔪᓂ ᑲᑎᒪᔩᑦ, ᓴᕿᑦᑎᓂᐊᕐᓗᑎᒃ
ᐊᑕᐅᓯᕐᒥᒃ ᓄᓇᕗᒻᒧᑦ ᐃᓕᓐᓂᐊᖅᑐᓕᕆᔨᒻᒪᕆᖕᓂᒃ ᑲᑎᒪᔨᒃᓴᓂᒃ. 75 ᖃᖓᑐᐃᓐᓇᖅ ᑖᒃᑯᐊ
ᑐᑭᓯᓂᐊᖅᑏᑦ ᑕᒻᒪᖅᓯᒪᔪᓕᕆᔩᓪᓗ ᖃᐅᔨᓴᓚᐅᖏᓚᑦ ᐊᒃᑐᖅᑕᐅᓯᒪᓂᖏᓐᓂᒃ ᓄᓇᓕᖕᓂ
ᐊᐅᓚᑦᑕᐅᓂᕐᒧᑦ ᐃᓄᐃᑦ ᐱᔭᕇᖅᐸᓪᓕᐊᓯᒪᓂᖏᑦ. 

ᐊᑐᕈᓐᓃᖅᑎᑕᐅᓂᖏᑦ ᑲᑎᒪᔩᑦ ᓇᑲᑦᑎᓂᐅᓕᓚᐅᖅᑐᖅ ᐊᑑᑎᖃᑦᑎᐊᖅᑐᒥᒃ ᐊᖅᑯᑎᒋᔭᐅᓚᐅᖅᑐᓂᒃ
ᐊᖓᔪᖄᕆᔭᐅᔪᓄᑦ ᓄᓇᓕᖕᒥᐅᓄᓪᓗ ᑐᓴᖅᑕᐅᔪᓐᓇᕐᓂᖅ ᐃᓕᓐᓂᐊᕐᕕᖕᓂ ᐱᔾᔪᑎᖃᖅᑐᓂᒃ 
ᐊᒻᒪᓗ ᐃᓱᒪᓕᐊᖑᓯᒪᔪᖅ ᐊᑲᐅᖏᓕᐅᑕᐅᓯᒪᓪᓗᓂ ᓄᓇᕗᒦᓐᓇᖅ. ᓯᕗᓪᓕᕐᒥ ᓄᓇᕗᑦ ᓄᑖᖑᖕᒪᑦ
ᒐᕙᒪᑖᕐᕕᐅᓵᖅᓯᒪᓪᓗᓂ ᐃᓕᓐᓂᐊᕐᓂᓕᕆᓂᕐᒥᓂᒃ ᐊᑐᖅᑕᐅᓂᐊᖅᑐᓂᒃ ᐋᖀᓇᓱᐊᖅᓱᓂ ᒐᕙᒪᑖᓵᖓ
ᐊᑐᕐᓂᐊᖅᑐᓂᒃ ᐱᒻᒪᕆᐅᓂᖏᓐᓂᒃ ᐊᒻᒪᓗ ᐱᓇᓱᐊᕈᓯᒪᓂᖏᓐᓂᒃ ᓄᓇᕗᒻᒥᐅᑦ. ᑕᒡᕘᓇ ᐃᓱᒪᒋᓪᓗᒍ,
ᐊᔾᔨᒋᔭᐅᑐᐃᓐᓇᖅᐳᖅ ᐱᒋᐊᓕᓵᓚᐅᖅᓯᒪᔪᓂᒃ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂᒃ, ᑕᒪᕐᒥᒃ
ᐱᒋᐊᓚᐅᖅᓯᒪᓪᓗᑎᒃ ᓴᖏᔪᓂᒃ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᑎᔾᔪᑎᒃᓴᖃᖅᓱᑎᒃ. 

ᑐᒡᓕᕐᒥ, ᓄᓇᕗᑦ ᐱᓕᕆᐊᖃᕆᐊᖃᕐᒥᔪᖅ ᒪᓕᒃᑕᐅᔭᕆᐊᖃᖅᑐᓂᒃ ᓄᓇᕗᒻᒥ ᓄᓇᑖᕈᑎᓂᒃ 
ᐊᖏᕈᑎᓂ, ᐱᓗᐊᖅᑐᒥᒃ ᐃᓛᒃᑯᕐᓂᖏᓐᓂᒃ ᐃᓗᓕᐊᓂ 32-ᒥ, ᐊᒻᒪᓗ ᐱᔪᒪᔭᖏᓐᓂᒃ ᐃᓄᐃᑦ
ᐃᓅᖃᑎᒋᖕᓂᖏᓐᓂ/ᐃᓅᓯᖏᓐᓂᓗ ᐱᒻᒪᕆᐅᓂᕆᔭᖏᓐᓂᒃ ᐃᓚᑖᕆᔭᐅᓗᑎᒃ ᐃᓅᖃᑎᒋᒃᑐᓄᑦ
ᐊᑐᐊᒐᕐᓄᑦ ᐊᑐᒐᒃᓴᓄᓪᓗ ᓴᓇᔭᐅᕙᓪᓕᐊᓂᐊᖅᑐᓄᑦ. ᐱᒻᒪᕆᐅᓂᖏᑦ ᑖᒃᑯᐊ ᒪᓕᒃᑕᐅᔭᕆᐊᖃᕐᓂᖏᑦ
ᐅᖃᐅᓯᐅᓯᒪᑦᑎᐊᖃᑦᑕᓚᐅᖅᑐ ᐃᓄᐃᑦ ᑐᑭᓯᓂᐊᕐᕕᐅᓂᖏᓐᓂ, 76 ᐊᒻᒪᓗ ᒪᓕᒐᓕᐅᕐᕕᖕᒥ
ᓯᕗᓪᓕᖅᐹᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᖅ ᐊᖏᖅᑕᐅᖏᒻᒪᑦ. ᑕᒪᐃᓐᓂ ᐅᖃᓚᐅᖅᑐᑦ
ᐃᓕᓐᓂᐊᕐᓂᓕ ᕆᓂᕐᒧᑦ ᐊᑐᖅᑕᐅᔪᑦ ᐃᓚᖃᕆᐊᖃᕐᓂᕋᖅᑕᐅᓪᓗᑎᒃ ᐃᓄᐃᑦ ᐱᒻᒪᕆᖁᑎᖏᓐᓂᒃ,
ᐃᓅᖃᑎ ᒌᖕᓂᖏᓐᓂᒃ, ᐃᓕᖅᑯᓯᖏᓐᓂᒃ, ᐊᒻᒪᓗ ᑐᖓᕕᖃᕆᐊᖃᖅᓱᑎᒃ ᓱᓕᔪᕆᔭᐅᔪᓂᒃ ᐃᓄᐃᑦ
ᖃᐅᔨᒪᓂᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐊᔪᕐᓇᕐᒪᑦ ᐃᓱᒻᒪᒃᓴᖅᓯᐅᕈᓐᓇᕐᓂᖅ ᖃᓄᖅ
ᑕᐃᒪᐃᓐᓇᔭᕐᒪᖔᑕ ᑭᓯᐊᓂ ᓴᖏᔪᒥᒃ ᓄᓇᓕᖕᒥᐅᑕᐃᑦ ᐃᓚᐅᒍᑎᒃ, ᓴᓇᔭᐅᓯᒪᓂᖓᓄᑦ ᐊᒻᒪᓗ
ᐊᐅᓚᑕᐅᓂᖓᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᑦ. ᑕᒪᐃᓐᓂ, ᐃᓱᒪᓇᖏᒻᒪᑦ ᐊᔭᐅᖅᑎᐅ -
ᓂᖏᑦ ᒐᕙᒪᒃᑯᓐᓂ ᒥᓂᔅᑕᐅᔪᖅ ᐅᕙᓗᓐᓃᑦ ᐃᖃᓇᐃᔭᖅᑎᖏᑦ ᓇᒻᒪᖕᓂᖏᓐᓂᒃ ᐅᕙᓘᓐᓃᑦ
ᐊᖁᑎᑦᑎᐊᕙᐅᓂᖏᓐᓂᒃ ᐃᒃᐱᒋᔭᐅᓕᖅᑎᑦᑎᓂᕐᒧᑦ ᐱᒻᒪᕆᐅᔪᓂᒃ ᐊᒻᒪᓗ ᐃᓕᖅᑯᓯᕆᔭ ᐅᔪᓂᒃ,
ᐊᓪᓛᐃᑦ ᐱᖁᓯᐊᒍᑦ. ᑭᓯᐊᓂ, ᒐᕙᒪᒃᑯᑦ ᐃᓚᐅᖃᑦᑕᕐᓂᖏᑦ ᐊᒻᒪᓗ ᐃᑲᔪᖅᓱᐃᖃᑦᑕᕐᓂᖏᑦ
ᐊᑐᕐᓂᖃᖅᑐᒻᒪᕆᐊᓘᔪᓐᓇᖅᑐᑦ, ᐃᓅᖃᑎᒋᒃᑐᓂᖔᖅᑐᑦ ᐱᒻᒪᕆᐅᑎᑕᐅᕙᒃᑐᑦ ᐃᖏᕐᕋᕙᓪᓕᐊᖃᑦᑕᕐᒪᑕ
ᑎᑭᑉᐸᓪᓕᐊᓪᓗᑎᒃ ᓄᓇᓕᖕᒥᐅᓄᑦ. 

ᐊᑐᕈᓐᓃᖅᑎᑦᑎᓂᖅ ᑲᑎᒪᔨᓂᒃ ᐃᖃᓇᐃᔮᖃᕐᓂᕐᒧᑦ ᐊᒻᒪᓗ ᑮᓇᐅᔭᖅᑎᒍᑦ ᑐᑭᓕᐅᕋᔭᕋᓗᐊᖅᑎᓪᓗᒍ
ᑎᑎᖃᓕᕆᔨᑐᐃᓐᓇᒧᑦ ᒐᕙᒪᒃᑯᖏᓐᓂ, ᑲᑎᒪᔩᑦ ᑭᒡᒐᖅᑐᐃᕙᖕᒪᑕ ᐊᐅᓚᑦᑎᔨᐅᓂᕐᒧᑦ ᐃᓱᒪᖃᕐᓂᕐᒥᒃ,
ᐃᖕᒥᒃᑰᖓᔪᓂᒃ ᒐᕙᒪᒃᑯᓂᒃ,  ᑕᐃᒪᐃᓐᓂᖏᓄᓪᓗ ᑐᖓᕕᐅᔪᓐᓇᕆᐊᖃᖅᑐᑦ ᑕᐱᕆᔭᐅᔪᓐᓇᕐᓂᕐᒧᑦ
ᐊᖓᔪᖄᕆᔭᐅᔪᓄᑦ ᐊᒻᒪᓗ ᓄᓇᓕᖕᒥᐅᓄᑦ ᐃᓱᒪᓘᑕᐅᔪᓄᑦ ᐃᓕᓐᓂᐊᖅᑐᓕᕆᓂᕐᒥᒃ. 

ᓲᖅ ᒐᕙᒪᒃᑯᑦ
ᐊᐅᓚᑦᑎᔨᐅᔭᕆᐊᖃᖏᒻᒪᖔᑕ
ᐃᓕᓐᓂᐊᕐᓂᓕᕆᓂᕐᒥᒃ.
ᓄᓇᓕᖕᒥᐅᑕᐃᑦ ᓂᕈᐊᖅᑕᐅᓯᒪᔪᑦ ᑲᑎᒪᔨᐅᓂᕐᒧᑦ ᐃᓕᑕᕆᔭᐅᓯᒪᒐᓗᐊᖅᓱᑎᒃ ᐱᑕᖃᕆᐊᖃᓪᓚ -
ᕆᖕᓂᖏᓐᓄᑦ ᑲᔪᓯᑎᑦᑎᔨᐅᓂᐊᕐᒪᑕ ᐅᖃᐅᓯᑐᖃᕐᓂᒃ ᐃᓕᖅᑯᓯᕐᓂᒡᓗ,77 ᐱᔾᔪᑎᖃᓪᓗᑐᖅᐳᑦ ᓱᒐᒥ
ᐊᐅᓚᑕᐅᓂᖓ ᐃᓕᓐᓂᐊᖅᑐᓕᕆᓂᖅ, ᐊᐅᓚᑕᐅᔭᕆᐊᖃᖏᒻᒪᖔᑦ ᒐᕙᒪᒃᑯᓐᓄᑦ. 

ᔮᒪᓂᒥᐅᑕᖅ ᐃᓄᓕᕆᔨ, ᕌᐴᑦ ᒪᓯᐊᓪᔅ (Robert Michels, ᐃᓅᔪᓂᖅ 1876-1936)78 ᐊᒻᒪᓗ ᐊᓯᖏᑦ
ᐅᖃᖄᓚᐅᖅᓯᒪᔪᑦ ᐅᖃᐅᓯᕐᒥᒃ ᐃᒫᒃ "ᓴᖏᓗᐊᖅᑐᒥᒃ ᒪᓕᒐᓖᑦ ᐊᐅᓚᑕᐅᔪᓂᒃ ᖃᔅᓯᓐᓇᑯᓗᖕᓄᑦ"
ᐅᖃᕈᑕᐅᓪᓗᓂ ᐃᒫᒃ ᐱᔭᕆᐊᑐᓕᖅᐸᓪᓕᐊᑐᐃᓐᓇᖅᑎᓪᓗᒋᑦ ᐊᒻᒪᓗ ᐊᖏᒡᓕᕙᓪᓕᐊᑐᐃᓐᓇᖅᑎᓪᓗᒋᑦ
ᑎᒥᖁᑎᒋᔭᐅᔪᑦ, ᑕᒪᕐᒥᒃ ᐊᐅᓚᑦᑎᓂᖃᕐᓂᐅᔪᑦ ᑎᒍᒥᐊᖅᑕᐅᔪᑦ ᑕᐃᒃᑯᓄᖓ ᐊᖓᔪᖃᐅᑏᓐᓇᕐᓄᑦ
ᐃᖃᓇᐃᔭᖅᑎᓄᑦ.  ᑕᐃᒪᐃᖃᑦᑕᕐᒥᔪᑦ ᑎᒥᐅᔪᑦ ᐊᐅᓚᓐᓂᖃᕋᓗᐊᕌᖓᒥᒃ ᐊᔾᔨᒋᖏᑕᖏᓐᓂᒃ
ᐃᓱᒪᒋᔭᐅᓂᐅᔪᓂᒃ ᐊᒻᒪᓗ ᐱᓂᐊᕐᓂᕆᔭᐅᔪᓂᒃ ᑕᒪᐃᓐᓂᒃ ᒐᕙᒪᒃᑯᑦ ᓯᕗᓕᐅᖅᑎᖏᓐᓂ ᐊᒻᒪᓗ
ᓂᕈᐊᖅᑎᖏᓐᓂ. 

ᓲᖃᐃᒻᒪᓗᓐᓃᑦ, ᐊᖏᒡᓕᑎᖅᑕᐅᒑᖓᒥᒃ ᐅᓪᓗᒥᐅᓕᖅᑐᑦ ᑎᒥᐅᔪᑦ ᐊᒻᒪᓗ ᐱᔭᕆᐊᑐᓕᖅᐸᓪᓕ -
ᐊᑐᐃᓐᓇᖅᐸᑕ ᐊᑲᐅᖏᓕᐅᕈᑕᐅᔪᑦ, ᑲᒪᒋᔭᕆᐊᖃᖅᑕᖏᓐᓂ, ᐃᓚᐅᑎᑕᐅᔪᓐᓇᕐᓂᖏᑦ ᐃᓄᑐᐃᓐᓇᐃᑦ
ᐃᓱᒪᓕᐅᖃᑕᐅᔪᓐᓇᕐᓂᕐᒥᒃ ᐊᔪᕐᓇᖅᓯᓲᖅ. ᐊᒻᒪᓗ ᓱᓕ, ᐃᓄᐃᑦ ᖁᔭᓈᖅᓯᒪᑐᐃᓐᓇᖅᑎᓪᓗᒋᑦ
ᑐᓴᐅᒪᑎᑦᑎᓂᐅᖃᑦᑕᖅᑐᓪᓗ ᐊᖏᒡᓕᕙᓪᓕᐊᑐᐃᓐᓇᖅᑐᒥᒃ ᐳᖅᑐᓂᖏᓃᑎᓪᓗᒋᑦ, ᓴᖏᓂᖃᕐᓂᖏᑦ
ᐊᖓᔪᖄᑦ ᐊᐅᓚᑦᑎᔩᑦ, ᓄᓇᕗᑦ ᒐᕙᒪᒃᑯᓐᓄᑦ, ᒥᓂᔅᑕᐅᑉ ᑐᖏᓕᖓᑕ ᐊᖓᔪᖃᐅᑏᓪᓗ
ᑎᒍᒥᐊᖅᑕᖏᓐᓂ, ᐊᔪᕐᓇᖅᓯᑦᑎᐊᖅᐸᒃᑐᑦ ᐊᓯᔾᔨᕋᓱᐊᕐᓂᖅ. ᐊᖓᔪᖃᐅᑏᑦ ᐃᖃᓇᐃᔭᖅᑎᐅᔪᑦ
ᑭᐳᒃᓯᔪᓐᓇᕐᒪᑕ ᖃᐅᔨᒪᔭᐅᔪᒃᓴᓂᒃ ᐊᑐᕐᓗᒋᓪᓗ ᒐᕙᒪᒃᑯᑦ ᑐᓴᐅᒪᑎᑦᑎᔾᔪᑎᖏᑦ ᐊᑐᕐᓂᕐᓗᒡᓗᒋᑦ
ᐊᑭᕋᕈᑐᐃᓐᓇᕆᐊᖃᖅᑕᖏᓐᓄᑦ ᐃᒃᐱᒋᔭᐅᓕᖁᓪᓗᒋᑦ, ᑭᓯᐊᓂᑦᑕᐅᖅ ᐃᖃᓇᐃᕐᔮᖃᕐᓂᕐᒥᓄᑦ,

ᐅᓯᖃᖅᑕᐅᑦ ᐃᓄᖕᓂᒃ
ᐊᐃᒃᓯᖅᑐᖅ ᐃᓕᓐᓂᐊᖅᑎᓂᒃ
ᐅᓪᓗᕈᒥᑕᕇᕐᒪᑕ 
ᐸᓐᓂᖅᑑᖅᒥ.

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᖃᐅᔨᒪᔭᐅᒐᔪᖏᑦᑐᓂᒃ ᖃᐅᔨᒪᓕᕈᓐᓇᖅᑐᑦ ᐊᒻᒪᓗ ᒐᕙᒪᒃᑯᓐᓂᒃ ᐊᐅᓚᑦᑎᓂᖃᓕᕈᓐᓇᖅᑐᑦ
ᐊᔪᖏᑦᑐᒻᒪᕆᐅᓕᕐᓗᑎᒃ ᓯᕗᓕᐅᖅᑎᐅᔪᓄᑦ ᑐᖓᕕᐅᖔᓕᕈᓐᓇᕐᓂᕐᒥᒃ.

ᑕᐃᒪᓕ, ᐊᐅᓚᑦᑎᔨᐅᓕᕈᑎᒃ, ᒪᓕᒃᑕᐅᓗᑎᒃ ᐅᖃᐅᓯᕆᓯᒪᔭᖏᑦ ᒥᓯᐊᓕᐅᑉ, ᐊᖓᔪᖃᐅᑏᑦ ᑲᒪᔨᐅᔪᑦ
ᑕᐃᒪᖓᓕᒫᖅ, ᑐᕌᒐᖃᕐᓂᖅᓴᐅᓕᖅᐸᒃᑐᑦ, ᓴᖏᓂᖅᑖᖅᑎᑦᑎᒃᑲᓐᓂᕈᒪᕐᓂᕐᒥᒃ ᓇᖕᒥᓂᖅ
ᐊᐅᓚᑦᑎᔨᐅᓂᕆᔪᓐᓇᖅᑕᒥᓂᒃ. ᖃᖓᑐᐃᓐᓇᖅ ᑕᒪᓐᓇ ᐊᐴᑎᖃᕌᖓᑦ (ᑐᓗᖅᑕᕈᑎᖃᓕᕌᖓᑦ)
ᐃᓄᓕᒪᑦ ᑐᕌᒐᕆᔪᒪᔭᖏᓐᓂᒃ, ᐊᖓᔪᖃᐅᑏᑦ ᐃᓄᓕᒫᑦ ᐱᔪᒪᔭᖏᓐᓂᒃ ᖁᔭᓈᖅᓯᓂᖅᓴ ᐅᓂ -
ᐊᖅᓴᑐᐃᓐᓇᖅᐳᑦ ᔭᒐᐃᖏᖔᕐᓂᐊᕐᒪᑕ ᓇᖕᒥᓂᖅ ᐱᔪᓐᓇᕐᓂᕆᔭᒥᓂᒃ. 

ᐊᖓᔪᖃᐅᑎᑦ ᐊᐅᓚᑦᑎᔨᑦ ᑎᒥᐅᔪᒥ ᐊᔾᔨᒌᒃᑐᓂᒃ ᐃᓚᐅᓂᖃᕐᒪᑕ ᐊᑭᕋᖅᑐᐃᓂᖏᓐᓂ ᐱᔪᒪᔭᐅᔪᓂᒃ
ᐊᓯᔾᔨᖅᑕᐅᖁᔭᐅᔪᓂᒃ ᐃᓄᓕᒫᓄᑦ. ᐋᓚᓐ ᑮᔅ, ᐊᒥᐊᓕᑲᒥᐅᓂ ᑐᖓᓱᒃᑎᑦᑎᔨᒋᔭᐅᓚᐅᖅᓯᒪᔪᖅ
ᐅᖃᓚᐅᖅᓯᒪᔪᖅ ᐃᒫᒃ: 

"ᒐᕙᒪᒃᑯᓐᓂ ᐃᖃᓇᐃᔭᖅᑏᑦ (ᐱᔨᑦᑎᕋᖅᑏᑦ) ᖃᖓᓕᒫᖅ ᐃᓱᒪᖅᓱᖅᑎᑦᑎᔪᒪᖏᒻᒪᑕ. ᐱᔨᑦᑎᕋᖅᑏᑦ
ᒐᕙᒪᒃᑯᓐᓄᑦ (ᓴᖏᓂᖃᖅᑐᓄᑦ) ᓴᖏᓂᖃᓲᖑᖕᒪᑕ ᑎᒍᓯᓯᒪᓪᓗᑎᒃ ᐃᓂᒥᓂᒃ ᓴᖏᓂᖃᖃᑕᐅᔪᓂ,
ᐱᓕᕆᖃᑎᖃᕐᓂᕐᒥᓂᐅᖏᑦᑐᖅ ᐃᓄᖕᓂᒃ, ᐱᔨᑦᑎᕋᕆᐊᖃᖅᑕᖏᓐᓂᒃ. ᐃᓄᖁᑎᒋᔭᐅᔪᑦ
ᐊᐅᓚᑦᑎᔨᐅᖏᑦᑐᑦ ᐱᔨᑦᑎᕋᖅᑎᓂᒃ, ᑭᓯᐊᓂ ᐃᑲᔪᖅᑕᐅᕙᒃᑐᓂᒃ." 79

ᐃᓄᐃᑦ ᐱᓕᕆᕙᒃᑐᑦ ᓴᖏᓂᖃᖅᑐᓄᑦ ᐃᓕᑦᑎᖃᑦᑕᖅᑐᑦ, ᐃᓕᓐᓂᐊᖅᑎᑕᐅᓯᒪᖏᒃᑲᓗᐊᕈᑎᒃ,
ᓇᖕᒥᓂᖅ ᐊᔪᖅᓴᖏᓐᓂᖏᑦ ᑐᖓᕕᖃᕐᓂᖏᓐᓂᒃ ᓈᒻᒪᒋᔭᐅᔭᕆᐊᖃᕐᓂᖏᓐᓄᑦ ᐊᖓᔪᖄᒥᓄᑦ. ᑕᒪᓐᓇ
ᓱᓕᔫᖏᓐᓇᖅᓲᖅ ᒐᕙᒪᒃᑯᓐᓂ ᐱᔨᑦᑎᕋᖅᑎᐅᔪᓂ. ᑭᓯᐊᓂ ᓄᑖᖑᓕᖅᑐᑦ ᐅᕘᓇ; ᓇᒻᒪᒋᔭᐅᖃᑦᑕᕐᓂᖏᑦ
ᖃᓄᐃᓕᖓᓕᕐᓂᐊᒍᑦ. ᐅᓪᓗᒥᐅᓕᖅᑐᖅ, ᓇᒻᒪᒋᔭᐅᖃᑦᑕᕐᒪᑕ ᐊᖓᔪᖄᕐᒥᓄᑦ ᐅᖃᐅᑎᖃᑦᑕᕈᓂᒋᑦ
ᐱᐅᓂᕋᖅᑕᐅᔪᓂᒃ ᐅᖃᐅᔾᔪᕆᐊᕈᑎᓂᒃ. ᐱᖓᓱᐃᓕᖃᖓᖕᒪᑕ ᒪᓕᒐᐃᑦ ᐱᔾᔪᑎᖃᖅᑐᑦ
ᐱᐅᓂᕋᖅᑕᐅᔪᓂᒃ ᐅᖃᐅᔾᔨᒋᐊᖅᑎᐅᓂᕐᒥᒃ. ᐱᔨᑦᑎᕋᖅᑎᐅᔪᖅ ᐱᓕᕆᕙᒃᐹ ᐃᑲᔪᕋᓱᐊᖅᓱᓂ
ᐱᓕᕆᐊᖏᓐᓄᑦ ᑎᒥᐅᔫᑉ (ᐃᓕᓐᓂᐊᕐᕖᑦ ᐊᐅᓚᑕᐅᓂᖏᓐᓄᑦ?) ᐃᑲᔪᖅᑲᑦᑕᖅᐸ
ᖃᓄᐃᑦᑕᐃᓕᒪᓂᖏᓄᑦ ᑎᒥᐅᔫᑉ (ᐊᖏᓂᖅᓴᓂᒃ ᑮᓇᐅᔭᓂᒃ ᐊᑐᒐᒃᓴᓂᒃ?) ᐃᑲᔪᖃᑦᑕᖅᐹ
ᖃᓄᐃᓐᓂᐊᖏᓐᓂᖓᓄᑦ ᐊᖓᔪᖄᖓᑕ ᐱᐅᔪᔮᖅᑎᔅᓱᓂᐅᒃ ᐊᖓᔪᖄᓂ ᐊᖓᔪᖄᖓᓄᑦ)?
ᑕᒪᐃᓐᓂᑦᑎᐊᖅ ᐳᖅᑐᓂᓕᖕᓂ (ᖁᓕᕇᓕᖕᓂ) ᐱᔨᑦᑎᕋᖅᑎᐅᔪᓂ ᓴᖏᓂᖃᖃᑕᐅᔪᓂ, ᓈᒻᒪᒋᔭᐅᓂᖓ
ᐊᖓᔪᖄᕐᒥᓄᑦ ᐱᑕᖃᖅᑐᒻᒪᕆᐅᕗᖅ, ᐱᒻᒪᕆᐅᓂᖅᓴᐅᕗᖅ, ᐊᒻᒪᓗ ᖁᕝᕙᕆᐊᕈᑎᒋᒃᑲᓐᓂᕐᓂᐊᖅᑕᖓ
ᓇᖕᒥᓂᖅ ᓴᓂᐊᓂ ᐃᓱᒪᓘᑕᐅᔪᑦ ᑎᒥᖁᑎᒋᔭᐅᔪᐃᑦ ᐊᐅᓚᓐᓂᖏᓐᓄᑦ ᐅᕙᓘᓐᓃᑦ
ᖃᓄᐃᖏᓐᓂᖏᓐᓄᑦ. 80

ᐃᖃᓇᐃᔭᖅᑎᐅᖏᓐᓇᖅᑐᑦ ᑭᒡᒐᖅᑐᐃᔩᑦ ᑲᓇᑕᒥ ᓂᕆᐅᒋᔭᐅᔪᑦ ᐊᑐᐃᓐᓇᕈᐃᔨᐅᖃᑦᑕᕆᐊᖃᕐᓂᖅ
ᒐᕙᒪᒋᔭᐅᓕᖅᑐᓄᑦ ᓱᓕᓂᕐᒥᓂᒃ, ᐃᑲᔪᖅᓱᐃᓂᖅᓴᐅᖏᓂᕐᒥᒃ (ᐃᓚᐃᓐᓈᖏᓐᓂᕐᒥᒃ),
ᐃᓱᒪᖅᓱᑦᑎᐊᖃᑦᑕᕆᐊᖃᕐᓂᕐᒥᒃ, ᐊᒻᒪᓗ ᐃᖃᓇᐃᔮᑦᑎᐊᖃᑦᑕᕆᐊᖃᕐᓂᕐᒥᒃ. ᑕᒡᕙᖓ
ᐱᑎᑕᐅᖔᕐᓂᐊᕋᒥ (ᐃᖃᓇᐃᔭᕐᕕᒋᓕᖅᑕᒥᓂᒃ) ᖃᐅᔨᒪᔭᐅᖏᓐᓂᖅ ᑭᓇᐅᖕᒪᖔᕐᒥᒃ,
ᐸᓯᔭᐅᔪᓐᓇᖏᓐᓂᕐᒥᒃ ᐊᒻᒪᓗ ᐃᖃᓇᐃᔮᖃᐃᓐᓇᕐᓂᐊᕐᓂᕐᒥᒃ. 81

ᒐᕙᒪᒃᑯᓐᓂ ᐃᖃᓇᐃᔭᖅᑎᐅᔪᑦ ᐊᖅᑯᑎᐅᔭᕆᐊᖃᕐᒪᑕ ᖁᒻᒧᑦ, ᖃᐅᔨᒪᔭᐅᖃᑦᑕᖏᓪᓗᑎᒃ.
ᑕᐃᒪᐃᓐᓂᖓᓄᑦ, ᐅᖃᐅᓯᐅᑦᑕᐃᓕᒪᔪᒻᒪᕆᐅᖃᑦᑕᖅᐳᑦ ᒥᓂᔅᑕᐅᑦ ᐅᖃᐅᓯᕆᔭᖏᑦ,
ᐊᑐᖅᑕᐅᔭᕆᐊᖃᕆᓪᓗᑎᒃ ᐃᖃᓇᐃᔭᖅᑎᒥᓄᑦ. ᑕᐃᒪᓕ ᒥᓂᔅᑕᐅᔪᖅ ᑲᒪᔨᐅᒐᒥ ᐃᖃᓇᐃᔭᕐᕕᖕᒥᓄᑦ
ᐊᑐᐊᒐᕐᓄᑦ ᐊᒻᒪᓗ ᖃᓄᐃᓕᐅᖅᑕᐅᔪᓄᑦ, ᑕᒪᓐᓇ ᐅᖃᖅᑕᐃᓕᒪᖃᑦᑕᕐᓂᖅ ᐊᔪᖏᓗᑎᒋᔮ ᒥᓂᔅᑕᐅᑉ,
ᐊᖅᑯᑎᒋᓪᓗᓂᒋᑦ ᐊᖓᔪᖃᐅᑏᑦ ᐃᖃᓇᐃᔭᖅᑏᑦ, ᐊᐅᓚᑦᑎᔨᐅᔪᓐᓇᕐᓂᖅ ᖃᓄᐃᓕᖓᓂᖏᓐᓂᒃ
(ᓱᓕᔫᓂᕋᖅᑕᐅᔪᓂᒃ) ᓴᕿᓯᒪᔪᓂᒃ, ᐊᒻᒪᓗ ᑕᒪᐃᓐᓂᒃ ᐃᓄᓕᒫᓄᑦ ᐅᖃᐅᓯᒃᓴᓂᒃ. ᐱᓕᕆᖃᑎᒋᓪᓗᒍ
ᒥᓂᔅᑕᐅᑉ ᑐᖏᓕᖓ, ᒥᓂᔅᑕᐅᔪᖅ ᐊᐅᓚᑦᑎᔪᓐᓇᖅᐳᖅ ᐃᓄᓕᒫᓂ ᓈᒻᒪᒋᔭᐅᔪᓐᓃᖅᓯᒪᔪᓂᒃ
ᐅᕝᕙᓘᓐᓃᑦ ᓄᑖᕐᓂᒃ ᐊᑐᐊᒐᓐᖑᖅᑎᑕᐅᓯᒪᔪᓂᒃ. 82 

ᓄᓇᕗᒻᒥ, ᐃᓕᓐᓂᐊᖅᑐᓕᕆᔾᔪᑎᐅᔪᑦ ᑲᑕᒃᓯᒪᔪᑦ. ᐋᕿᒋᐊᖅᑕᐅᒐᓗᐊᕈᑎᒃ ᐱᐅᓯᔾᔮᕈᓐᓃᖅᑐᑦ.
ᓄᓇᖃᖄᖅᓯᒪᔪᖅ ᐃᓕᓐᓂᐊᖅᓯᒪᔪᖅ, ᐅᖃᐅᓯᖃᖅᓱᓂ ᓄᓇᖃᖃᖅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒥᒃ
ᑕᒪᐃᓐᓂ, ᐅᖃᓚᐅᖅᓯᒪᔪᖅ ᐃᒫᒃ, "ᐊᒃᓱᕈᕐᓇᕐᓂᖅᐹᖑᓂᖅ ᐃᓱᒪᒋᔭᐅᖃᑦᑕᖏᑦᑐᓂᒃ
ᐃᓱᒪᖃᖄᕆᐊᓕᕐᓂᖅ" 83

ᒐᕙᒪᒃᑯᑦ ᐃᖃᓇᐃᔭᖅᑎᖏᑦ ᖃᓄᐃᓐᓇᔭᖏᑦᑑᒐᓗᐊᑦ ᐋᖀᐅᒪᑎᑦᑎᔨᐅᓂᖏᓐᓂ ᐊᑐᖅᑕᐅᕙᓪᓕ -
ᐊᖏᓐᓇᖅᑐᓂᒃ ᑲᔪᓯᑦᑎᐊᖅᑐᓂᒃ ᓈᒻᒪᒋᔭᐅᓪᓗᑎᒃ ᐃᓄᖁᑎᒋᔭᐅᔪᓄᑦ, ᑭᓯᐊᓂ ᑎᒍᒥᐊᖅᑐᑑᓗ -
ᐊᖅᑎᓪᓗᒋᑦ ᓴᖏᓂᕐᒥᒃ ᖃᔅᓯᓐᓇᑯᓗᐃᑦ ᐊᖓᔪᖃᐅᑏᑦ, ᐃᖕᒥᓃᓐᓇᕐᓗ ᐃᑲᔪᕋᓱᐊᕐᓂᖏᓐᓂ ᒐᕙᒪᒃᑯᑦ

ᐱᔨᑭᑖᖏᑦ, ᐊᒻᒪᓗ ᐃᔨᖅᓯᒪᖃᑦᑕᕐᓂᖏᑦ ᐃᓱᒪᓕᐊᕐᓂᕆᕙᒃᑕᖏᑦ, ᑕᒪᐃᓂᒃ ᒐᕙᒪᒃᑯᓐᓂᒃ
ᑲᔪᓯᑦᑎᐊᖏᔾᔪᑕᐅᕙᒃᐳᑦ ᐊᓯᔾᔨᖅᑕᐅᔭᕆᐊᖃᕐᔪᐊᖅᑐᓄᑦ ᐊᑐᖅᑕᐅᓯᒪᖏᑦᑐᓂᒃ,
ᑕᐃᒪᐃᑦᑕᕆᐊᖃᖅᑎᓪᓗᒋᑦ ᓄᓇᕗᒻᒥ. 

ᐃᓕᓐᓂᐊᖅᓯᒪᕐᔪᐊᖅᑐᖅ ᐃᓅᓯᓕᒫᕐᒥᒃ ᐃᓕᓐᓂᐊᖅᓯᒪᔪᖅ ᒐᕙᒪᒃᑯᓐᓂᒃ ᐱᔨᑦᑎᕋᐃᕙᒃᑐᓂᒃ
ᐅᖃᓚᐅᖅᑐᖅ: 

"ᐊᔭᐅᖅᑕᐅᓂᖏᓐᓂ ᐱᔨᑦᑎᕋᖅᑏᑦ ᐊᓯᔾᔨᖅᑕᐅᓂᐊᖅᑐᓂᒃ ᐊᖏᖅᑎᓐᓇᓱᐊᖅᓯᒪᓪᓗᒋᑦ,
ᐃᓱᒪᒋᔭᐅᖏᓐᓇᑦᑎᐊᕆᐊᖅᐳᑦ, ᑲᒪᒋᔭᐅᔪᒃᓴᓂᒃ ᐃᖅᑲᐅᒪᑦᑎᐊᕆᐊᖃᖅᐳᑦ, ᑕᐃᒪᖓᑦ
ᐱᔪᒪᓂᖃᕆᐊᖃᖅᐳᑦ, ᐊᒻᒪᓗ ᑐᑭᓯᓇᑦᑎᐊᖅᑐᒥᒃ ᐱᓂᐊᕐᓂᖃᕆᐊᖃᕐᓇᖅᐳᖅ. ᐱᕕᒃᓴᖃᕈᓐᓇᖏᑦᑐᑦ
ᐊᓯᖔᖏᓐᓂᒃ ᐃᓱᒪᖃᑲᐃᓐᓇᕈᓐᓇᕐᓂᕐᒥᒃ, ᑕᖃᓯᒪᓂᕐᒥᒃ, ᐃᓱᒪᔪᓐᓃᖅᓴᐃᕋᐃᓐᓂᕐᒥᒃ, ᐅᕙᓗᓐᓃᑦ
ᐊᑭᕌᕇᒃᑐᓂᒃ ᐅᕙᓘᓐᓃᑦ ᐊᔾᔨᒋᖏᑦᑐᓂᒃ ᑎᓕᓯᒪᔭᕆᐊᖃᖏᓪᓚᕆᒃᐳᑦ. ᐱᔨᑦᑎᕋᖅᑏᑦ ᑕᐃᒪᖓᑦ
ᐊᑐᖔᕆᐊᕐᓂᐊᖅᑐᑦ ᑕᒪᒃᑯᓂᖓ ᓴᓐᖐᓐᓂᐅᔪᓂᒃ ᐃᖕᒥᓄᑦ ᖁᕝᕙᕆᐊᕈᑎᒋᓗᒍ. ᑕᒪᓐᓇ
ᐱᒻᒪᕆᐊᓘᕗᖅ ᒪᓕᒐᖅ ᑕᒪᐃᓐᓄᑦ ᐱᔨᑦᑎᕋᖅᑎᑐᐃᓐᓇᐅᔪᓄᑦ ᐃᒪᐃᓕᖓᔪᖅ,
ᖃᓄᐃᓕᐅᖅᑐᖃᕈᓐᓇᖅᐸᑦ ᓯᕗᓪᓕᖅᐹᕐᒥ ᐱᑦᑕᐃᓕᒪᔭᕆᐊᖃᓕᖅᐳᖅ ᐱᔪᓐᓇᕋᓗᐊᖅᐸᑦ." 84

ᑏᕕᑦ ᐊᓂᕕᓗᖅ (ᓴᐅᒥᐊᓂ),
ᐅᖅᓱᖅᑐᖅᒥᒃ ᐊᒻᒪᓗ ᔮᓐ
ᐊᒡᓘᒃᑲᖅ ᐊᕐᕕᐊᓂᒃ, 
ᑐᓂᓯᔪᑦ ᐱᓕᕆᐊᒃᓴᓂᒃ
ᐋᖓᔮᕐᓇᖅᑐᓕᕆᓂᕐᒧᑦ
ᐃᒥᐊᓗᓕᕆᓂᕐᒧᓪᓗ
ᐊᑐᕐᓂᕐᓗᒃᑕᐃᓕᒪᔾᔪᑎᒃᓴᓂᒃ,
ᑲᓇᑕᒥ ᒪᒃᑯᒃᑐᑦ ᐃᓄᐃᑦ
ᑲᑎᒪᓂᖏᓐᓂ, ᓇᐃᓐᓂᒥ. 

ᓇᑭᑦ ᐱᔭᐅᖕᒪᖔᑦ: ᑏᕕᑦ ᔪᐊᓇᓯ, ᐃᓄᐃᑦ ᑕᐱᕇᑦ ᑲᓇᑕᒥ

ᐃᓐᓇᑐᖃᐃᑦ ᒪᒃᑯᒃᑐᓪᓗ
ᐳᓛᕐᕕᖕᒥ ᐊᐅᓚᑕᐅᔪᒥ
ᕿᑎᖅᒥᐅᑦ ᐃᓄᐃᑦ
ᑲᑐᔾᔨᖃᑎᒌᖏᓐᓄᑦ,
ᐃᖃᓗᒃᑑᑦᑎᐊᓂ.

ᓇᑭᑦ ᐱᔭᐅᖕᒪᖔᑦ: ᔩᓴᓐ ᑐᓗᒐᕐᓈᖅ



ᓴᖅ ᑭ ᑉ ᐳᖅ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᐃᓕᓴᐃᔩᑦ
ᖃᐅᔨᒪᔭᐅᑦᑎᐊᕌᓂᒃᑐᖅ ᐊᖏᖅᓂᖅᐹᒥᒃ ᐊᑲᐅᖏᓕᐅᕈᑕᐅᔪᖅ ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒥᒃ
ᐊᒻᒪᓗ ᐊᒃᓱᒻᒪᕆᐊᓗᒃ ᐊᔪᕈᑕᐅᔪᖅ ᐊᐳᖅᑕᕈᑕᐅᒐᒥ ᐊᑐᓕᖅᑎᑕᐅᓂᖏᓐᓄᑦ ᒪᕐᕉᖕᓂᒃ
ᐅᖃᐅᓯᓕᔭᖅᑐᓂᒃ ᐃᓕᓐᓂᐊᖅᑐᓕᕆᓂᖅ, ᐱᔾᔪᑎᖃᖅᑐᖅ ᐱᑕᖃᖏᓐᓂᖏᓐᒃᓂ ᐃᓄᒃᑎᑑᕈᓐᓇᖅᑐᑦ
ᐃᓕᓴᐃᔩᑦ. ᑎᑎᕋᐅᑕᐅᓯᒪᑦᑎᐊᕐᒥᔪᖅ, ᐱᓇᓱᐊᑦᑎᐊᖅᓯᒪᒐᓗᐊᖅᓱᑎᒃ; ᓄᓇᕗᒻᒥ ᐃᓕᓴᐃᔨᐅᔭᕆ -
ᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᐃᑦ ᓈᒪᔪᓂᒃ ᐃᓕᓴᐃᔨᓂᒃ ᓴᕿᑦᑎᓯᒪᖏᑦᑐᑦ ᐃᓄᖕᓂᒃ. 

ᓄᓇᕗᒻᒥ ᐃᓕᓴᐃᔨᐅᔭᕆᐅᖅᓴᓂᕐᒧᑦ
ᐃᓕᓐᓂᐊᕈᑏᑦ
ᐃᓕᓴᐃᔩᑦ ᑐᖓᕕᐅᓪᓚᕆᖕᒪᑕ ᐊᒻᒪᓗ ᕿᑎᐊᓃᓱᑎᒃ ᓇᓪᓕᐊᖕᓂᑐᐃᓐᓇᖅ ᐃᓕᓐᓂᐊᕐᕕᖕᒥ
ᐱᖁᓯᕆᔭᐅᔪᓂ, ᐊᒻᒪᓗ ᓄᓇᕗᒻᒥ, ᑐᕋᒐᖃᖅᑎᓪᓗᒋᑦ ᓴᕿᑦᑎᓂᐊᕐᓂᖅ ᐱᖅᑯᓯᕈᖅᑕᐅᓂᐊᖅᑐᓂᒃ
ᒪᓕᑦᑎᐊᖅᑐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓄᐃᑦ ᐃᓕᓴᐃᔩᑦ ᐱᑕᖃᕆᐊᖃᒻᒪᕆᒃᐳᑦ. ᓄᓇᕗᒻᒥ
ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑏᑦ, ᐃᓚᖃᖅᓱᑎᒃ ᒪᒡᒋᐅᓪ ᔫᓂᕘᓯᑎᒃᑯᓐᓂᒃ, 30-ᖑᓕᖅᑐᓂᒃ
ᐊᕐᕌᒍᓂ ᐃᓕᓐᓂᐊᕐᕕᖃᖅᑎᑦᑎᓯᒪᓕᖅᑐᑦ ᓄᓇᓕᖕᓃᑦᑐᓂᒃ ᐊᑐᒐᒃᓴᓂᒡᓗ, ᐸᕐᓇᐃᔨᐅᖃᑦᑕᖅᑐᑦ
ᐃᓄᖕᓂᒃ ᐃᓕᓴᐃᔨᓄᑦ ᐃᑲᔪᖅᑎᐅᖃᑦᑕᕐᓂᐊᕐᓂᖅ ᓄᓇᕗᒻᒥ ᐃᓕᓐᓂᐊᕐᕕᖕᓂ. ᑕᒪᕐᒥᓴᑦᑎᐊᑦ 
ᓄᓇᕗᒻᒥ ᐃᓕᓴᐃᔨᐅᔭᕆᐅᖅᓴᔪᑦ ᐃᓕᓐᓂᐊᖅᓯᒪᔪᑦ ᒥᑭᓐᓂᖅᓴᓂᒃ ᐊᒻᒪᓗ ᐊᖓᔪᒃᓴᐅᓂᖅᓵᕐᔪᖕᓄᑦ
ᐃᓕᓐᓂᐊᖅᑎᑦᑎᔨᐅᓂᐊᕐᓂᖅᒥᒃ, ᑭᓯᐊᓂ ᐃᓕᓐᓂᐊᖅᑎᑦ ᓂᕈᐊᕈᓐᓇᖅᑐᑦ ᐃᓕᓴᐃᔪᓇᕈᒪᓂᖅ 
ᒪᒃᑯᒃᑐᓂ ᐳᖅᑐᓂᖅᓵᕐᔪᖕᓂ ᐳᖅᑐᓂᖅᓴᓂᓗᓐᓃᑦ ᐃᓕᓐᓂᐊᖅᑐᓂ. ᐃᓕᓐᓂᐊᒐᒃᓴᐃᑦ ᓴᖏᔪᒻᒪᕆᖕᒥᒃ
ᑕᐅᑐᒐᖃᖅᑐᑦ ᐃᓕᓴᐃᓪᓚᕆᖕᓂᕐᒥᒃ ᐊᒻᒪᓗ ᐃᓱᒪᒃᑯᑦ ᐊᔪᕈᓐᓃᖅᓴᐃᓂᕐᒥᒃ, ᐃᓕᑕᐅᔪᓂᒃ
ᐃᓕᓐᓂᐊᕐᓂᒃᑯᑦ, ᐊᒻᒪᓗ ᐊᑐᓕᖅᑕᐅᖃᑦᑕᖅᑐᓂ ᐃᓕᓐᐊᓂᕐᕕᖕᓂ ᐃᒡᓗᕈᓯᕐᓂᒃ ᐃᓕᓐᓂᐊᖅᑐᓂ
ᐊᕕᒃᑐᖅᑕᐅᓯᒪᔪᓂ ᑕᐅᑐᖃᑦᑕᕐᓂᒃᑯᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᒃᑯᑦ. 

ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᑲᔪᓯᓯᒪᑦᑎᐊᕋᓗᐊᖅᓱᑎᒃ ᐃᓚᖓᒍᑦ, ᐊᖏᔫᖏᒻᒪᑕ ᐊᒻᒪᓗ 30-ᖑᓕᖅᑐᓂ
ᐊᕐᕌᒍᓂ ᑲᔪᓯᓯᒪᒐᓗᐊᕋᒥ ᐃᓕᓐᓂᐊᖅᑎᑦᑎᔨᐅᓇᓱᐊᕐᕖᑦ, 224-ᑐᐃᓐᓇᐅᓯᒪᔪᑦ ᐃᓕᓴᐃᔨᕈᖅᓯᒪᔪᑦ.
ᑕᒪᕐᒥᐅᖏᑦᑐᖅ ᑖᒃᑯᓇᖓᑦ ᐃᓕᓴᐃᔨᕈᖅᓯᒪᔪᑦ ᐃᖃᓇᐃᔭᕆᐊᖅᓯᒪᕗᑦ ᐃᓕᓂᐊᕐᕕᖕᓂ, ᐃᓚᖏᓪᓗ

ᐃᓕᓴᐃᔨᐅᔪᓐᓃᖅᓯᒪᓪᓗᑎᒃ ᐃᖃᓇᐃᔭᕆᐊᖅᓱᑎᒃ ᓄᓇᕗᑖᕋᒥ.  ᒫᓐᓇᐅᔪᖅ, 259-ᖑᔪᑦ 696-
ᖑᓚᐅᖅᑐᓂ ᓄᓇᕗᒻᒥ ᐃᓅᕗᑦ, ᐊᒻᒪᓗ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕌᓂᒃᓯᒪᔪᖃᓲᖅ ᐃᓕᓴᐃᔨᓂᒃ
ᐃᑲᔪᖅᓱᖅᑕᐅᓂᕐᒧᑦ ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᓪᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ ᑎᑭᐅᒪᔪᓂᒃ
ᐳᖅᑐᓂᓕᖕᓄᑦ 3-ᒧᑦ. ᖃᓪᓗᓇᐅᔭᕐᓂᖅ ᓯᕗᓪᓕᐅᖃᑦᑕᕐᒪᑦ ᐅᖃᐅᓯᖅ ᐊᑐᖅᑕᐅᓪᓗᓂ
ᐃᓕᓐᓂᐊᖅᑎᑦᑎᓂᕐᒧᑦ ᐃᓕᓐᓂᐊᖅᑐᓂᒃ ᐳᖅᑐᓂᓕᖕᓂᒃ 5-12-ᒧᑦ, ᐊᒻᒪᓗ ᐊᒥᓲᓂᖅᓴᐅᓪᓗᑎᒃ
ᖁᑦᑎᖕᓂᖅᓴᓂᒃ ᐃᓕᓐᓂᐊᖅᑎᑦ ᐅᖃᕈᓐᓇᖏᑦᑐᑦ ᐃᓄᒃᑎᑐᑦ ᐅᖃᐅᓯᕐᒥᒃ ᒥᑭᔪᒥᒡᓗᓐᓃᑦ.
ᐃᓕᓐᓂᐊᖅᑎᑦᑎᓂᐊᖅᐸᑕ ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᓗᑎᒃ ᐃᓕᓐᓂᐊᖅᑎᑦᑎᓂᕐᒥᒃ K-12-ᒧᑦ,
ᓄᓇᕗᒻᒥ ᐃᓕᓴᐃᔨᖃᕆᐊᖃᕐᓂᐊᖅᑐᑦ ᐅᖓᑖᓂ 400 ᐃᓄᒃᑎᑑᕈᓐᓇᖅᑐᓂᒃ ᐃᓕᓴᐃᔨᖃᕐᓗᑎᒃ,
ᒪᕐᕈᐃᖅᑕᖅᓯᒪᑲᓴᒃᑐᒥᒃ ᐊᒥᓲᓂᖅᓴᐅᓂᖃᕐᓗᑎᒃ NTEP-ᑯᑦ ᐃᓕᓴᐃᔨᐅᔭᕆᐅᖅᓴᕐᓂᕐᒧᑦ ᐃᓕᓴᕐᕕᖓᑕ
ᐃᓕᓐᓂᐊᕌᓂᒃᓯᒪᕕᒋᔭᖏᓐᓂᒃ 30-ᓂᒃ ᐊᓂᒍᖅᓯᒪᓕᖅᑐᓂᒃ ᐊᕐᕋᒍᓂ. ᑖᒃᑯᐊ ᑭᓯᐊᓂ ᓇᓴᐅᑏᑦ,
ᐃᓚᐅᑎᑦᑎᖏᒻᒥᔪᑦ ᓄᑖᓂᒃ ᐃᓕᓴᐃᔨᑖᕆᔭᐅᔭᕆᐊᖃᖅᑐᓂᒃ ᐃᓄᐃᑦ ᐊᒥᓱᕈᖅᐸᓪᓕᐊᓂᖏᓐᓄᑦ,
ᐅᕙᓗᓐᓂᑦ ᓂᕆᐅᒋᔭᐅᔪᓂᒃ ᖃᔅᓯᓐᓇᕈᕆᐊᕐᓂᐊᕐᓂᖏᓐᓂᒃ ᐃᓕᓴᐃᔩᑦ ᓄᖃᖓᓕᕐᓂᖏᓐᓄᑦ.
ᓇᓗᓇᖏᑲᐅᑎᒋᕗᖅ, ᐋᕿᒋᐊᖅᑕᐅᑐᐃᓐᓇᕐᓂᖏᑦ NTEP-ᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑏᑦ,
ᐋᖀᒍᑕᐅᑲᐅᑎᒋᓂᐊᖏᑦᑐᑦ. 

2004/05-ᒥ 86 ᐃᓕᓐᓂᐊᖅᑏᑦ ᐊᑎᓕᐅᖅᑕᐅᓯᒪᖃᑕᐅᓚᐅᖅᑐᑦ NTEP-ᑯᑦ ᐃᓕᓐᓂᐊᕈᑎᒃᓴᖏᓐᓂ.
ᑖᒃᑯᓐᖓᑦ, 42 ᐃᓕᓐᓂᐊᖅᑐᑦ ᐃᖃᓗᖕᓃᓚᐅᖅᑐᑦ ᐃᓕᓐᓂᐊᕐᕕᖓᓐᓂ, ᐊᒻᒪᓗ 44-ᖑᓪᓗᑎᒃ
ᐃᓕᓐᓂᐊᖅᑏᑦ ᓯᑕᒪᓃᓚᐅᖅᑐᑦ ᓄᓇᓕᖕᓃᑦᑐᓂ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᓂ ᐃᓕᓐᓂᐊᖅᑐᑦ
(CTEP-ᑯᓐᓂ). ᐊᕐᓇᐃᑦ ᐃᓕᓐᓂᐊᖅᑏᑦ ᐊᒥᓲᓂᖃᓚᐅᖅᑐᑦ 83 - 88 ᐳᓴᓐᑎᓂᒃ, ᐃᓕᓐᓂᐊᖃᑕᐅᔪᓂ
ᐊᑯᓐᓂᖏᓐᓂ 2001 ᐊᒻᒪᓗ 2005-ᒥ. ᓄᖃᑐᐃᓐᓇᖃᑦᑕᖅᑐᑦ ᐃᓕᓐᓂᐊᖅᑲᑕᐅᔫᒐᓗᐊᑦ 9
ᐳᓴᓐᒦᓚᐅᖅᑐᑦ. 

ᓄᓇᓕᖕᓃᑦᑐᑦ ᐃᓕᓴᐃᔨᐅᓂᕐᒧᑦ
ᐃᓕᓐᓂᐊᕈᑏᑦ (CTEP-ᑯᑦ)
ᓄᓇᓕᖕᓂ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑏᑦ (CTEP-ᑯᑦ)  ᑲᔪᓯᔾᔪᑎᒃᓴᓂᒃ ᑮᓇᐅᔭᖅᑖᖃᑦᑕᖏᒻᒪᑦ
ᐊᒻᒪᓗ ᑕᐃᒪᐃᓐᓂᖏᓐᓄᑦ, ᓇᓗᓇᖅᑐᒧᑦ ᑲᔪᓯᓂᖃᕈᑕᐅᕙᒃᐳᖅ.  ᐊᕐᕋᒍᑕᒫᖅ, ᑮᓇᐅᔭᐃᑦ
ᐱᖃᑦᑕᖅᑕᖏᑦ ᓄᓇᓕᖕᓂ ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎᒃᓴᓄᑦ ᒐᕙᒪᒃᑯᑦ ᐃᓕᓐᓂᐊᖅᑐ -
ᓕᕆᔨᒃᑯᖏᓐᓂᒃ ᐊᔾᔨᒌᖃᑦᑕᖏᒻᒪᑕ, ᑕᐃᒪᐃᓐᓂᖓᓄᓪᓗ ᐊᔪᕐᓇᖃᑦᑕᖅᑐᖅ ᐸᕐᓇᑦᑎᐊᕈᓐᓇᕐᓂᖅ
ᐊᑯᓂᐅᔪᒧᑦ. ᓄᓇᓕᖕᓂ ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ  ᐊᑐᒐᒃᓴᐅᖕᒥᔪᑦ ᐱᔪᒪᐅᒍᑎᒃ
ᑭᓯᐊᓂ, ᓲᕐᓗ ᑕᒪᓐᓇ ᑐᑭᖃᖅᑐᖅ ᓄᓇᓖᑦ ᐱᔪᒪᓂᕐᒥᓂᒃ ᓴᕿᑦᑎᔭᕆᐊᓖᑦ ᑕᑯᑎᑦᑎᓗᑎᒡᓗ ᓈᒪᔪᓂᒃ
ᐃᓕᓐᓂᐊᕈᒪᔪᖃᕐᓂᖏᓐᓂᒃ ᐱᓂᐊᕐᒪᑕ ᐃᓕᓐᓂᐊᕈᑎᒃᓴᓂᒃ. ᐱᒋᐊᓗᒍ, ᐊᒥᓲᓂᖅᓴᐅᕌᕐᔪᒃᓯᒪᔪᑦ CTEP-
ᑯᓐᓂ ᓄᓇᓕᖕᓂ ᐊᑎᓕᐅᖃᑕᐅᓯᒪᔪᑦ, ᓴᓂᐊᓂ ᐊᖏᓂᖅᓴᒥ ᐃᓕᓐᓂᐊᖃᑕᐅᔪᒪᔪᓂ ᐊᑎᓕᐅᖅᑕᐅ -
ᓯᒪᔪᓂ, ᐊᒻᒪᓗ ᐃᓕᓐᓂᐊᖅᑎᑦ ᐊᕕᒃᓯᒪᑦᑎᐊᖅᑐᔮᖅᑐᑦ ᓄᓇᓕᖕᓂ ᐃᓕᓐᓂᐊᖃᑕᐅᔪᓂ ᐊᒻᒪᓗ
ᐃᖃᓗᖕᓂ ᐃᓕᓐᓂᐊᖃᑕᐅᔪᓂ. ᑭᓯᐊᓂ, ᓄᓇᓕᖕᓂ ᐃᓕᓐᓂᐊᑎᑦᑎᔨᐅᓂᕐᒧᑦ ᐃᓕᓐᓂᐊᕈᑎᒃᓴᐃᑦ
ᐃᖕᒥᒍᓗᐊᖅᑐᑦ, ᑕᒪᐃᓐᓂ ᐅᖓᓯ̀ᖕᓂᒃᑯᑦ ᐊᒻᒪᓗ ᐱᕕᒃᓴᖃᕐᓂᖓᒍᑦ.  ᓄᓇᓕᖕᓂ ᐃᓕᓐᓂᐊᖅᑎᑦᑎᔨ -
ᐅᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐃᓕᓴᐃᔩᑦ ᑳᓐᑐᓛᒃᑕᖅᑎᑕᐅᓯᒪᓂᒃᑯᑦ ᐱᓕᕆᑎᑕᐅᒐᔪᖕᒪᑕ.
ᐃᖃᓗᖕᓄᐊᖅᑎᑕᐅᖃᑦᑕᖅᑐᑦ ᑲᑎᖅᓱᐃᔭᖅᑐᖅᓱᑎᒃ ᐊᕐᕌᒍᒧᑦ ᐊᑐᕐᓂᐊᖅᑕᒥᓂᒃ, ᓄᓇᓕᖕᓄᐊ -
ᓕᖅᓱᑎᒡᓗ ᐊᖏᕐᕋᖅᑎᑕᐅᓪᓗᑎᒡᓗ ᐃᓱᐊᓂ. ᐊᑭᑐᔪᒻᒪᕆᐅᔪᖅ ᑕᒪᓐᓇ ᑲᔪᓯᑎᑕᐅᓂᖓ. ᓄᓇᓖᑦ
ᐊᑯᓂᐊᓗᒃ ᐱᔪᓐᓇᖅᑐᑦ ᓄᓇᒥᓂ ᐃᓕᓐᓂᐊᖅᑎᒃᓴᓂᒃ ᐃᓕᓐᓂᐊᖅᑎᑦᑎᔪᖃᓚᐅᖅᑎᓐᓇᒍᑦ. ᓲᕐᓗ
ᐆᒃᑑᑎᒋᓪᓗᒍ, ᐊᕐᕕᐊᓂ ᐃᓕᓐᓂᐊᖅᑎᑕᐅᔪᖃᓚᐅᖅᑐᖅ ᐃᓕᓴᐃᔨᐅᔭᕆᐅᖅᓴᕐᓂᒃᒥ 1991-1993-ᒥ,,
ᐃᓕᓐᓂᐊᖅᑎᑦᑎᒃᑲᓐᓂᓚᐅᕈᓐᓃᖅᑐᑦ ᑭᖑᓂᐊᓂ, ᑭᓯᐊᓂ 2003-ᖑᓕᖅᒪᑦ, ᖁᓕᑦ ᐊᕐᕌᒍᐃᑦ ᑭᖑᓂᐊᓂ.
ᐃᖃᓗᒃᑑᑦᑎᐊᕐᓂ ᑲᔪᓯᓯᒪᑦᑎᐊᕐᓂᖅᐹᖑᔪᑦ ᐃᒫᒃ ᑕᐃᑲᓂᓕ ᐃᓕᓐᓂᐊᖅᑎᑦᑎᓯᒪᖕᒪᑕ
ᐃᓕᓴᐃᔨᐅᔭᕆᐅᖅᓴᓂᕐᒥᒃ ᐱᖓᓱᐃᖅᓱᑎᒃ. 85

ᐃᓱᒪᓘᑕᐅᖃᑦᑕᖅᓯᒪᔪᑦ ᐱᐅᔫᓂᖏᑦ ᐃᓕᓐᓂᐊᖅᑕᐅᖃᑦᑕᖅᑐᑦ ᓄᓇᓕᖕᓂ ᐃᓕᓐᓂᐊᑎᑦᑎᔨᐅᓂᕐᒧᑦ
ᐃᓕᓐᓂᐊᕈᑎᒃᓴᓂᒃ. ᐊᒥᓱᐊᖅᑎᖅᓱᑎᒃ ᐱᔾᔪᑎᖃᖃᑦᑕᖅᑐᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᐊᑐᑐᐃᓐᓇᑲ -

ᐆᐱᑎ ᐊᓄᐃ 
ᐸᓂᖓᓗ ᓰᐸ, ᐅᔭᕋᖕᓂᒃ
ᑕᐅᑐᒃᑐᑦ ᓯᒡᔭᒥ ᐊᕐᕕᐊᓂ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐃᓐᓇᕐᓂᐊᖅᓱᑎᒃ ᐊᒻᒪᓗ ᕿᓚᒻᒥᐅᔪᒨᖓᓪᓗᑎᒃ, ᐃᓕᓴᐃᔩᐅᓂᐊᖅᑐᓪᓗ ᐃᖃᓇᐃᔭᖅᑎᑕᐅᖃᑦᑕᖅᓱᑎᒃ
ᑐᐊᕕᐊᖑᓕᖅᓱᑎᒃ. ᓄᓇᓖᑦ ᐃᓕᓴᐃᔨᑖᖃᑦᑕᖅᑐᑦ ᑐᐊᕕᐊᖑᓯᒪᔪᓂᒃ, ᐊᒻᒪᓗ ᐊᑯᓂᐊᓗᒃ
ᐅᑕᕿᔭᕆᐊᖃᖅᓱᑎᒃ ᑎᑭᓐᓇᓱᐊᕐᓂᖏᓐᓂ ᐃᓕᓐᓂᐊᖅᑎᑦᑎᔾᔪᑎᒃᓴᐃᑦ ᐃᖃᓗᖕᓂᒃ. 86
ᐱᑕᖃᖏᓐᓂᖏᑦ ᐊᑯᓂᐅᔪᒧᑦ ᐃᓕᖓᔪᑦ, ᐱᑕᖃᐃᓐᓇᕆᐊᖃᖅᑐᑦ ᑮᓇᐅᔭᐃᑦ ᐱᔾᔪᑕᐅᕙᒃᑐᑦ ᐊᒥᓱᑦ
ᐃᖃᓇᐃᔭᖅᑎᑦ ᐊᓯᔾᔨᑭᑕᖃᑦᑕᕐᓂᖏᓐᓄᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᔾᔨᒌᖏᓐᓂᐅᖃᑦᑕᖅᑐᓄᑦ. 

ᖃᓄᖅᑑᕈᑎᒃᓴᐃᑦ ᐃᓕᓴᐃᔨᑭᒃᓴᕐᓂᕐᒧᑦ ᐱᔭᕆᐊᑐᔫᕗᑦ. ᐊᒥᓲᔭᕆᐊᖃᕆᓪᓗᑎᒃ ᐃᓄᐃᑦ
ᐃᓕᓐᓂᐊᕈᒥᓇᖅᑐᖅᑲᕆᐊᓖᑦ ᐃᓕᓐᓂᐊᖃᑕᐅᓕᕐᓂᐊᕐᒪᑕ, ᑭᓯᐊᓂᑦᑕᐅᖅ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ
ᐃᓕᓐᓂᐊᕈᑎᑦ ᐊᖏᒡᓕᒋᐊᕆᐊᖃᕐᒥᔪᑦ ᐱᖁᑎᒥᒍᑦ, ᐃᓂᒃᓴᖃᑦᑎᐊᕆᐊᖃᕐᓂᖏᓐᓄᑦ ᐊᒥᓱᕈᖅᐸᓪᓕᐊ -
ᓂᐊᖅᑐᑦ, ᑕᐃᒪᐃᓐᓂᖓᓄᑦ ᐱᑕᖃᕆᐊᖃᖅᐳᑦ ᐃᓕᓐᓂᐊᖅᑐᓄᑦ ᐃᒡᓗᒃᓴᐃᑦ, ᐃᒡᓗᕈᓯᒃᓴᐃᑦ
ᐃᓕᓐᓂᐊᕐᕕᖕᓂ, ᐱᖁᑎᒃᓴᐃᑦ ᐊᒻᒪᓗ ᐃᓕᓴᐃᔨᒃᓴᖏᑦ - ᐃᒡᓗᖃᕆᐊᖃᕐᒥᔪᑦ. ᐃᓕᓴᐃᔨᐅᔭᕆᐊᓖᑦ
ᐃᓕᓐᓂᐊᕌᓂᒃᐸᑕ, ᐃᓕᓐᓂᐊᕈᑎᒃᓴᖃᑦᑎᐊᕆᐊᖃᕐᓂᐊᕐᒥᔪᑦ ᐃᑲᔫᑕᐅᓂᐊᖅᑐᓂᒃ ᐃᓄᐃᑦ ᐅᖃᐅᓯᐊᒍᑦ
ᐃᓕᓐᓂᐊᖅᑎᑎᓂᕐᒧᑦ ᑕᒪᐃᓐᓂᒃ ᐃᓕᓐᓂᐊᒐᒃᓴᓕᒫᓂ ᑎᑭᓪᓗᒋᑦ ᐳᖅᑐᓂᓕᖕᒧᑦ 12-ᒧᑦ, ᑕᐃᒫᒃ
ᓄᓇᕗᒻᒥᐅᑦ ᖃᐅᔨᒪᑦᑎᐊᕐᓂᐊᕐᒪᑕ ᐃᓕᓐᓂᐊᖃᑕᐅᔭᖏᑦ ᐊᔾᔨᒋᔭᐅᑐᐃᓐᓇᕐᒪᑕ ᐊᓯᒥᓄᑦ
ᑲᓇᑕᒥᐅᑕᐅᖃᑎᒋᔭᖏᓐᓄᑦ ᐊᒻᒪᓗ ᑕᐃᒪᐃᓕᖓᓂᖏᑦ ᐃᓕᑕᕆᔭᐅᑦᑎᐊᖃᑦᑕᕐᓗᑎᒃ. ᓲᖃᐃᒻᒪ, 
ᑕᒪᓐᓇ ᐱᕙᓪᓕᐊᕋᐅᔭᕐᓂᐅᕗᖅ ᑭᓯᐊᓂ ᐊᔪᕐᓇᖅᑐᒦᑲᓚᐅᖅᑐᑦ ᒪᓐᓇᐅᔪᒥ ᐊᑐᐃᓐᓇᐅᔪᓂ
ᐊᑐᖅᑕᐅᔪᓐᓇᖅᑐᓂ ᓄᓇᕗᒻᒥ. 

ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᑦ ᒫᓐᓇᐅᔪᖅ ᐅᓪᓗᓕᒫᖅᑐᓂᒃ ᐃᖃᓇᐃᔭᖅᑎᖃᖅᑐᑦ 7-ᓂᒃ,
ᐃᖃᓇᐃᔭᖅᑐᐃᓐᓇᐅᓪᓗᑎᒃ ᐃᖃᓗᖕᓂ ᐃᓕᓐᓂᐊᕐᕕᓪᓚᕆᖕᒥ. ᑕᐃᒃᑯᐊ ᐃᓚᖃᖅᑐᑦ ᐊᖓᔪᖄᕐᒥᒃ,
ᓄᓇᓕᖕᓂ ᑐᑭᒧᐊᒃᑎᒥᒃ (ᒫᓐᓇᐅᔪᖅ ᐃᖃᓇᐃᔭᖅᑐᖅ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ) ᐊᒻᒪᓗ
ᑕᓪᓕᒪᐃᑦ ᐃᓕᓴᐃᔩᑦ (ᐊᑕᐅᓯᖅ ᐃᓄᒃ ᓯᑕᒪᐃᑦ ᐃᓄᓪᓚᕆᐅᖏᑦᑐᑦ). 2003-04-ᒥ ᑕᒪᕐᒥᒃ ᓄᓇᕗᒻᒥ
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᕕᖕᓂ ᐊᑐᒐᒃᓴᓂᒃ ᐱᑎᑕᐅᓚᐅᖅᑐᑦ ᑲᑎᓪᓗᒋᑦ ᖃᓂᒋᔭᖏᓐᓂ
$2,263,000-ᓂᒃ. ᖃᓂᒋᔭᖏᑦ $686,000 ᑖᒃᑯᓇᓂ ᐱᔭᐅᓚᐅᖅᑐᑦ ᑲᔪᓯᔾᔪᑎᒃᓴᑐᐃᓐᓇᐅᓪᓗᑎᒃ
ᑮᓇᐅᔭᖅᑖᕆᔭᐅᓯᒪᔪᑦ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐊᑐᖅᑐᒃᓴᓂᒃ, ᓄᓇᖕᓕᒦᑦᑐᓄᑦ
ᐃᓕᓐᓂᐊᕈᑎᒃᓴᐃᓐᓇᕐᓄᑦ ᑐᕌᖓᓪᓗᑎᒃ. ᑭᓯᐊᓂᓕ, ᑲᔪᓯᔾᔪᑎᒃᓴᑐᐃᓐᓇᕐᓂᒃ ᐱᑕᖃᖃᑦᑕᖏᒻᒪᑦ
ᓄᓇᓕᖕᓂ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᒃᓴᓄᑦ (CTEP-ᑯᓐᓄᑦ).  ᑕᐃᒪᖓᑦ 2003/04-ᒥ,
ᖃᓂᒋᔭᖏᑦ, $1,879,000 ᑕᒪᕐᒥᒃ ᑲᑎᓪᓗᒋᑦ ᑮᓇᐅᔭᐃᑦ ᐊᑐᖅᑐᒃᓴᐃᑦ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ
ᐃᓕᓐᓂᐊᕐᓂᕐᒧᑦ ᐱᔭᐅᖃᑦᑕᖅᑐᑦ ᑕᒡᕙᖓᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ,
ᐊᑐᕈᒫᖅᑐᓂᒃ ᓄᓇᓕᖕᓂ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ. 

ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᒃᑯᑦ ᐃᓚᒋᔭᐅᔭᕆᐊᖃᓪᓚᕆᖕᒪᑦ ᖃᓄᐃᑐᑐᐃᓐᓇᕐᓄᑦ
ᐊᑲᐅᖏᓕᐅᕈᑕᐅᔪᓄᑦ ᓇᓂᓯᓇᓱᐊᕐᓂᖏᓐᓂ ᐋᕿᒋᐊᕈᑎᒃᓴᓂᒃ, ᑭᓯᐊᓂ ᐊᑐᒐᒃᓴᕆᕙᒃᑕᖏᑦ
ᐃᓕᓐᓂᐊᖅᑎᑦᑎᓂᐅᔪᑑᖏᒻᒪᑕ ᐃᓕᓴᐃᔨᒃᓴᓂᒃ.  ᓴᕿᑕᐅᑐᐃᓐᓇᑲᓪᓚᖃᑦᑕᖏᒻᒪᑕ ᓇᓗᓇᐃᒃᑯᑎ -
ᑖᕆᔭᐅᔪᑦ ᓯᑕᒪᓂᒃ ᑕᓪᓕᒪᓂᒡᓗᓐᓃᑦ ᐃᓕᓐᓂᐊᓚᐅᖅᑐᓄᑦ. ᐃᓕᓴᐃᔨᐅᓂᖅ ᐊᔪᖏᓐᓂᐅᖕᒪᑦ
ᐃᓕᑕᐅᓲᖅ ᐃᓕᓐᓂᐊᖅᑎᑦᑎᓚᕆᖕᓂᒃᑯᑦ. ᐃᓕᓴᐃᔨᐅᓂᕐᒧᑦ ᐊᔪᓐᖏᓐᓂᖃᕐᓂᖅ ᐃᓚᒋᔭᐅᔪᖅ
ᐱᐅᔫᑎᑦᑎᔾᔪᑕ ᐅᖃᑦᑕᖅᓱᓂ" ᐊᐅᓚᑦᑎᓂᕐᒧᑦ ᐃᑎᕈᓐᓇᖅᑐᓂᒃ ᐃᖃᓇᐃᔮᖅᑖᕆᔭᐅᓂᐊᖅᑐᓂᒃ,
ᐊᓯᖏᓐᓂᓗ ᒐᕙᒪᖃᕐᕕᐅᔪᓂ, ᐊᔾᔨᒌᖃᑦᑕᖏᑦᑐᑦ ᐃᑎᕈᓐᓇᐅᑎᖏᑦ (ᐃᖃᓇᐃᔮᓄᑦ) ᒪᓕᒃᑕᐅᓪᓗᑎᒃ
ᐊᒥᓲᓂᖏᑦ ᐆᒃᑐᖃᑕᐅᓯᒪᔪᑦ ᐃᖃᓇᐃᔮᒃᓴᓂᒃ. ᑕᒪᐃᓐᓂᖓᓄᑦ, ᐱᐅᑦᑎᐊᕋᔭᖅᑐᖅ ᑕᑯᓇᒃᑕᐅᒃᑲᓐᓂ -
ᕈᑎᒃᓴ ᖃᓄᕐᓕ ᐊᓯᖏᓐᓂᒃ ᒐᕙᒪᖃᕐᕕᐅᔪᓂ ᖃᓄᖅᑑᕈᑎᖃᖃᑦᑕᕐᒪᖔᑕ ᓈᒪᔪᓂᒃ
ᐃᓕᓴᐃᔨᒃᓴᖅᓯᐅᕐᓂᖏᓐᓂ ᓄᓇᖃᖄᖅᓯᒪᔪᓂᒃ. 

ᐊᓯᖏᑦ ᓄᓇᖃᖄᖅᓯᒪᔪᓂᒃ
ᐃᓕᓴᐃᔨᓐᖑᕋᓱᐊᕐᓂᕐᒧᑦ
ᐃᓕᓐᓂᐊᖅᑎᑦᑎᔾᔪᑏᑦ
ᑲᑎᕕᒃᑯᑦ ᐊᑐᖃᑦᑕᖅᑕᖏᑦ ᐅᔾᔨᕐᓇᖅᑐᑦ ᐱᔾᔪᑕᐅᓪᓗᑎᒃ ᐃᓕᑕᖅᓯᓯᒪᖃᑦᑕᕐᓂᖏᑦ ᐃᓕᓴᐃᔨᐅᓂᖅ
ᐃᓕᑕᐅᖃᑦᑕᕐᓂᖓᓂᒃ ᐃᓕᓐᓂᐊᖅᑎᑦᑎᓚᕆᖕᓂᒃᑯᑦ. ᐊᑐᒐᒃᓴᓕᕆᔭᖏᓐᓂ, ᓄᓇᓕᖕᓂᖔᖅᑐᐃᓐᓇᐅᕗᑦ
ᐊᑐᐃᓐᓇᐅᓪᓗᑎᒃ ᐊᕕᒃᑐᖅᓯᒪᓂᖏᓐᓂ, ᐊᔾᔨᑲᓴᒋᔭᖏᓐᓂᒃ ᓵᖓᔭᐅᔪᓂᒃ ᐊᑲᐅᖏᓕᐅᕈᑎᖃᖅᓱᑎᒃ
ᓄᓇᕗᒻᒥᐅᑎᑐᑦ. ᑲᑎᕕᒃᒥ ᐊᑐᒐᒃᓴᐃᑦ ᐊᑐᐃᓐᓇᐅᑎᑕᐅᕙᒃᑐᑦ ᐃᓄᖕᓄᑦ ᐃᓕᓴᐃᔨᐅᔪᓄᑦ ᐊᒻᒪᓗ
ᐃᒡᓗᕈᓯᕐᓃᖃᑦᑕᖅᓱᑎᒃ. ᑕᒪᕐᒥᒃ ᐃᓕᓐᓂᐊᖅᑏᑦ ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐱᓕᕆᑎᑕᐅᖃᑦᑕᖅᑐᑦ,
ᐃᓕᓐᓂᐊᕐᓂᖏᓐᓂ. 

ᑲᑎᕕᖕᒥ ᐊᑐᖅᑕᐅᕙᒃᑐᑦ ᐋᖀᒃᓯᓯᒪᔪᑦ ᐃᓚᖏᓐᓂᒃ ᐊᔪᓕᕈᑕᐅᓯᒪᖃᑦᑕᖅᑐᓂᒃ ᓄᓇᕗᒻᒥ
ᐃᓕᓐᓂᐊᖅᑎᓄᑦ. ᐊᑯᓂᐅᓂᖅᓴᐅᔪᒥᒃ ᐃᓕᓐᓂᐊᕋᓱᐊᖃᑦᑕᕐᕋᓗᐊᖅᓱᑎᒃ ᓴᓂᐊᓂ ᓄᓇᕗᒻᒥ
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᒃᓴᓃᒃ, ᐃᓄᐃᑦ ᓄᓇᒥᓃᖃᑦᑕᖅᐳᑦ ᐊᖏᕐᕋᕆᔭᒥᓂ, ᐃᖃᓇᐃᔮᖃᖅᑎ -

ᑕᐅᓪᓗᑎᒃ ᐃᓕᓐᓂᐊᕐᓂᖏᓐᓂ, ᐊᒻᒪᓗ ᐃᓕᓐᓂᐊᕐᕖᑦ ᐃᑲᔪᖅᑕᐅᕚᓪᓕᖃᑦᑕᖅᓱᑎᒃ
ᐅᖃᐅᓯᖃᖃᑦᑎᖃᕐᓂᕐᒥᓄᑦ ᐃᓕᓴᐃᔨᒋᔭᒥᓂᒃ. ᐃᓕᓐᓂᐊᖅᑏᑦ ᐃᑲᔪᖅᓱᖅᑕᐅᑦᑎᐊᖃᑦᑕᖅᑐᑦ ᓱᕈᓯᕐᓂᒃ
ᐃᓕᓴᐃᔨᐅᔪᓂᒃ ᐅᖃᓪᓚᒡᕕᐅᑎᑕᐅᖃᑦᑕᖅᑐᓂᒃ, ᐊᒻᒪᓗ ᐱᓕᕆᖃᑎᖃᑦᑎᐊᖃᑦᑕᖅᓱᑎᒃ ᐊᓯᖏᓐᓂᒃ
ᐃᓄᖕᓂᒃ ᐃᓕᓴᐃᔨᓂᒃ ᓇᓂᑐᐃᓐᓇᖅ ᐊᕕᒃᑐᖅᓯᒪᓂᖏᓐᓂ. 87

ᔫᓂᕘᓯᑎᖓᓂ (ᓯᓚᑦᑐᖅᓴᕐᕕᖕᒥ) ᐊᓛᔅᑲ, ᕕᐊᐹᖕᒃᔅᒥ (Fairbanks-ᒥ), ᓴᓇᓯᒪᖕᒥᔪᑦ ᐋᖀᐅᒪᑦᑎ -
ᐊᖅᑐᒻᒪᕆᖕᓂᒃ ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐊᑐᖅᑕᐅᕙᒃᑐᓂᒃ, ᑕᐃᑲᓂᓗ
ᑭᖑᓪᓕᖅᐹᕆᓕᖅᑕᖏᓐᓂ ᐊᕐᕋᒍᒥ ᐃᓕᓐᓂᐊᕐᓂᖏᓐᓂ, ᐅᓪᓗᓕᒫᖅᑐᓂᒃ ᐃᓕᓐᓂᐊᖅᑎᑦᑎᔨᐅᓂᕐᒥᒃ
ᐃᖃᓇᐃᔭᖅᑎᑕᐅᓲᑦ. ᐊᑐᒐᒃᓴᐃᑦ ᐃᓚᖃᕐᒥᔪᑦ ᐃᓗᓕᖏᓐᓄᑦ ᖃᐅᔨᓴᖅᓯᒪᔭᖏᓐᓂᒃ ᐱᒋᐊᖅᑎᓯᒪᔭᕕ -
ᓂᕐᒥᓂᒃ ᓯᓚᑦᑐᖅᓴᕐᕕᖕᒥ, ᐊᒻᒪᓗ ᓄᓇᓕᓕᕆᓂᕐᒥᒃ ᐃᓚᖃᖅᓱᑎᒃ ᐃᓕᓐᓂᐊᕈᑎᒃᓴᒥᓂᒃ. 

ᓵᒥᐅᓂᕋᖅᑕᐅᔪᑦ ᓯᓚᑦᑐᖅᓴᕐᕕᖓᓂ ᓄᐊᕖᒥ (Sami-ᑦ) ᐊᑐᖃᑦᑕᕐᒥᔪᑦ ᓵᒦᑦ ᐅᖃᐅᓯᑐᖃᖏᓐᓂᒃ,
ᐅᖃᐅᖅᑕᕆᔭᐅᓪᓗᓂ ᐃᓕᓐᓂᐊᖅᑎᑦᑎᓂᖏᓐᓂ, ᐊᒻᒪᓗ ᑕᒪᕐᒥᒃ ᐃᖃᓇᐃᔭᖅᑎᖏᑦ ᓵᒥᐅᓪᓗᑎᒃ. ᓂᐅ
ᔩᓚᓐᒥ, ᒪᕐᕉᒃ ᐊᑐᖅᑕᐅᕙᒃᑑᑦ ᑕᐃᔭᐅᔫᒃ ᐃᒫᒃ ᑎ-ᐅᐊᓇᖓ-ᐅ-ᕋᐅᑲᕙ-ᒥᒃ ᐊᒻᒪᓗ (Te Wananga-o-
Raukawa) ᐊᒻᒪᓗ ᑎ-ᐅᐊᕋ-ᐅᐊᓇᖓ-ᐅ-ᐊᕙᓂᐅᕋᖏ-ᒥᒃ (Te Whare Wananga o Awanuiarangi)
ᐊᔾᔨᐅᖏᓪᓚᕆᖕᒥᔪᑦ ᐃᓕᓐᓂᐊᕐᕕᐅᔪᑦ, ᐊᐅᓚᑦᑎᔨᖃᖅᓱᑎᒃ, ᐋᖅᑭᐅᒪᓪᓗᑎᒃ, ᐃᓗᓕᒫᖏᓪᓗ
ᐊᐅᓚᑕᐅᓪᓗᑎᒃ ᓄᓇᖃᖄᖅᓯᒪᔪᑦ ᑕᐅᕙᓂ,  ᑕᐃᔭᐅᔪᓄᑦ ᒪᐅᕆᓄᑦ (Mäori) ᐊᒻᒪᓗ ᒪᓕᒃᓱᑎᒃ ᒪᐅᕇᑦ
ᐅᖃᐅᓯᑐᖃᖏᓐᓂᒃ ᐊᒻᒪᓗ ᐃᓕᖅᑯᓯᑐᖃᖏᓐᓂᒃ. ᓵᒦᑦ ᐊᒻᒪᓗ ᒪᐅᕇᑦ ᐊᑐᓕᖅᑕᖏᑦ ᐆᒃᑐᑎᑦᑎᐊ -
ᕙᒻᒪᕆᐅᔪᑦ ᐊᑐᖅᑐᒻᒪᕆᐅᔪᓂᒃ ᖃᕆᑕᐅᔭᒃᑰᖓᔪᓂᒃ ᐅᖓᓯᒃᑐᖅᓯᐅᑎᓂᒃ ᐊᑐᕐᓂᒃᑯᑦ ᐊᑐᐃᓐᓇ -
ᐅᑎᑦᑎᓂᖅ, ᑕᐃᒫᒃ ᐅᖓᓯᒃᑐᒦᑦᑐᖃᕋᓗᐊᖅᐸᑦ ᐃᓕᓐᓂᐊᕈᑎᒃᓴᐃᑦ ᐊᑐᖅᑕᐅᔪᓐᓇᑦᑎᐊᕐᒪᑕ ᐃᓗᐊᓂ
ᐊᑐᒐᒃᓴᓕᐊᕆᓯᒪᔭᖏᓐᓂ. ᐊᒻᒪᑕᐅᖅ ᑐᓴᕐᓂᒻᒪᕆᖕᒥᔪᖅ ᒪᓐᓇ ᑕᒪᕐᒥᒃ ᓯᓚᕐᔪᐊᕐᒥ ᐊᑐᖅᑕᐅᖃᑕᐅᔪᓂ
ᐃᔾᔪᐊᒐᒃᓴᐃᑦ ᐃᓕᑕᕆᔭᐅᔾᔪᓯᖃᕐᒥᔪᑦ ᓯᓚᕐᔪᐊᕐᒥᐅᑕᐅᖃᑎᒥᓄᑦ ᐃᓕᑕᕆᔭᐅᖃᑦᑕᖅᑐᓂᒃ. 

ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᕐᕕᖓᑦ ᐃᓕᓐᓂᐊᖅᑐᓕᕆᓂᕐᒧᑦ, ᐅᓪᓗᒥᒧᑦ ᑎᑭᓪᓗᒍ, ᑭᐅᔾᔪᑎᒃᓴᖃᖅᓯ -
ᒪᕗᑦ ᐊᒥᒐᕐᓂᖏᓐᓄᑦ ᐃᓄᐃᑦ ᐃᓕᓴᐃᔩᑦ, ᓴᕿᑦᑎᓪᓗᑎᒃ ᖃᓚᑦᑐᖅ-ᒥᒃ ᐃᓕᓴᐃᔨᓄᑦ
ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᖃᓄᐃᓕᐅᕈᑎᒃᓴᓂᒃ. 

ᖃᓚᑦᑐᖅ: ᖁᓖᓄᑦ ᐊᕐᕋᒍᓄᑦ
ᐃᓕᓐᓂᐊᖅᑎᑦᑎᔨᒃᓴᓂᒃ
ᐃᓪᓕᓐᓂᐊᖅᑎᑦᑎᔾᔪᑎᒃᓴᐃᑦ
ᓄᕕᐱᕆ 2006-ᒥ, ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᓴᕿᑦᑎᓚᐅᖅᑐᑦ ᐅᓂᒃᑳᓂᒃ:
ᖃᓚᑦᑐᖅ: ᖁᓕᓄᑦ ᐊᕐᕌᒎᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᖃᓄᐃᓕᐅᕈᑎᒃᓴᐃᑦ. ᐃᓕᓐᓂᐊᖅᑐᓕᕆᔨᒃᑯᑦ
ᓱᓕᖏᓱᑎᒃ ᑕᐃᒍᐃᓯᒪᔪᑦ ᑕᐃᒃᑯᓂᖓ ᐃᒫᒃ  "...ᐱᓗᐊᖅᑐᒥᒃ ᐃᓄᐃᑦ ᐃᖃᓇᐃᔭᖅᑎᑕᐅ -

ᐹᓪ ᐃᓐᖓᐅᑦ
ᐃᓕᓐᓂᐊᖅᑎᑦᑎᔪᖅ 
ᖃᓄᖅ ᐃᒡᓗᕕᒐᓕᐅᕐᓂᕐᒥᒃ
ᐃᓕᓐᓂᐊᖅᑎᑕᐅᔪᓂ
ᐃᖃᓗᖕᓂ.

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᕙᓪᓕᐊᓂᖏᓐᓄᑦ ᐸᕐᓇᐅᑏᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂ.” 88 ᑭᓯᐊᓂ, ᓱᓕ,
ᑐᓂᔭᐅᓯᒪᖏᓐᓇᒥ ᑐᓐᖓᕕᒃᑯᓐᓄᑦ ᐅᕝᕙᓗᓐᓃᑦ ᒐᕙᒪᒃᑯᑦ ᐃᖃᓇᐃᔭᖅᑎᓕᕆᔨᒃᑯᖏᓐᓄᑦ,
ᑕᐃᒪᐃᑦᑕᕆᐊᖃᖅᑎᓪᓗᒋᑦ ᐃᓄᖕᓄᑦ ᐃᖃᓇᐃᔮᖅᑖᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑕᐅᓕᐊᖑᔪᓄᑦ,
ᐃᓄᖕᓂᒃ ᐃᖃᓇᐃᔭᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑕᐅᖏᓪᓚᑦ, ᐊᒻᒪᓗ ᒪᓕᖏᑦᑎᐊᖅᓱᑎᒃ
ᒪᓕᒃᑕᐅᔭᕆᐊᖃᖅᑐᓂᒃ ᐃᓄᐃᑦ ᐃᖃᓇᐃᔭᖅᑎᑕᐅᕙᓪᓕᐊᓂᖏᓐᓄᑦ ᐸᕐᓇᐅᑎᓕᐊᖑᓯᒪᔪᓄᑦ,
ᐊᑖᓃᑦᑐᓂᒃ ᒪᓕᒐᕐᓂ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᓂ, 23-ᖓᓂ. 

ᖃᓄᐃᓕᐅᕈᑕᐅᔪᑦ ᑐᕌᖓᔪᑦ ᐃᓕᓐᓂᐊᖅᑎᑦᑎᓯᒪᓂᐊᓂᖅ ᐊᒻᒪᓗ ᐱᓕᕆᑎᑦᑎᓂᐊᕐᓂᖅ 304-ᓂᒃ
ᐃᓄᖕᓂᒃ ᐃᓕᓴᐃᔨᐅᓂᐊᖅᑐᓂᒃ, ᐃᓕᓐᓂᐊᕐᕕᖕᓃᓕᕐᓗᑎᒃ ᐊᕐᕌᒍᒥ 2011/12-ᒥ. ᑭᓯᐊᓂ, ᐃᓚᒋᔭᐅᔪᑦ
ᑎᑎᖃᖏᑦ ᐱᓕᕆᐊᒃᓴᕆᔭᐅᓂᐊᖅᑐᓄᑦ ᐸᕐᓇᐅᑎᑦ ᐅᓂᒃᑳᑦᑎᐊᖅᓯᒪᖏᑦᑐᑦ, ᐊᒻᒪᓗ ᑐᖓᕕᖃᖅᑐ -
ᔮᖅᓱᑎᒃ ᒪᕐᕉᖕᓂᒃ ᐃᓱᒪᒋᔭᐅᓯᒪᔫᖕᓂᒃ ᐱᔾᔪᑕᐅᓂᐊᑐᐃᓐᓇᖅᓱᑎᒃ ᐊᔪᕐᓇᕈᑕᐅᒋ ᐊᓪᓚ ᑐᐃᓐᓇᕋᔭᖅᑐᓄᑦ
ᐃᓕᓴᔨᖑᕋᓱᐊᕐᓂᕐᒧᑦ. ᐃᒪᐃᓕᖓᔪᑦ: ᐊᒃᓱᕉᑕᐅᓂᖅᓴᐅ ᓕᕐᓂᖏᑦ ᐃᓕᑕᕆᔭᐅᓯᒪᓂᖅᑖᕆᐊᖃᕐᓂᖅ,
ᐊᒻᒪᓗ ᓄᓇᓕᖕᒥᖔᖏᑦᑐᓂᒃ ᐃᓕᓐᓂᐊᖅᑎᑦᑎᖃᑦᑕ ᕈᒪᓂᖅ ᐃᓕᓐᓂᐊᕐᕕᖕᓂ. ᑖᓐᓇ ᑭᖑᓪᓕᐅᓂᖅᓴᖅ
ᐃᓱᒪᒋᔭᐅᓯᒪᔪᖅ ᐱᓗᐊᖅᑐᒥᒃ ᓈᒻᒫᓂᒃᑑᔮᖏᑦᑐᖅ ᐱᔾᔪᑎᒋᓪᓗᒍ ᐊᒥᓲᓂᖅᓴᐃᑦ ᐃᓄᐃᑦ
ᐃᓕᓴᐃᔨᕈᕆᐊᖃᑦᑕᕐᒪᑕ ᐊᕐᓇᐃᑦ, ᐊᕐᓇᐃᓪᓗ ᓅᑦᑐᒪᖏᓐᓂᖅᓴ ᐅᓲᖑᓪᓗᑎᒃ ᐊᖏᕐᕋᒥᓂᒃ ᓄᓇᒥᓂᒃ.
ᑭᓯᐊᓂᓕ, ᐃᖃᓇᐃᔭᕐᕕᖓᓐᓂ ᓴᕿᑦᑎᒍᑎᒃ ᓱᓕᔪᕐᓇᖅᑐᓂᒃ ᐊᒻᒪᓗ ᐊᑐᕈᓐᓇᑦᑎᐊᖅᑐᓂᒃ
ᖃᓄᐃᓕᐅᕈᑕᐅᓂᐊᖅᑐᓂᒃ, ᐊᒥᓱᕈᕆᐊᕈᑕ ᐅᓪᓚᕆᖕᓂᐊᖅᑐᓂᒃ ᐃᓄᖕᓂᒃ ᐃᓕᓴᐃᔨᓂᒃ, ᐅᖃᖅᓯᒪᔭᖏᑦ
ᐱᓂᐊᕐᓂᕋᖅᓱᑎᒃ ᒪᕐᕈᐃᓕᖃᖓᔪᓂᒃ ᐃᓕᓐᓂᐊᖅᑎᑦᑎᓂᕐᒥᒃ ᓱᓕᖏᑦᑑᕗᑦ. ᒫᓐᓇᐅᔪᖅ
ᐃᖃᓇᐃᔭᖅᑎᓕᕆᔨᖃᖏᒻᒪᑕ ᐃᑲᔪᖅᓱᐃᔪᓂᒃ ᐃᓄᐃᑦ ᐅᖃᐅᓯᖏᓐᓂᒃ, ᐅᖃᐅᓯᐅᓂᐊᖅᑐᒧᑦ
ᐃᓕᓐᓂᐊᖅᑎᑦᑎᓂᕐᒧᑦ, ᐊᒻᒪᓗ ᐱᑕᖃᖅᑑᔮᖏᔅᓱᑎᒃ ᐱᑕᖃᕆᐊᓕᐅᒐᓗᐊᑦ ᐃᖃᓇᐃᔭᖅᑎᒃᓴᐃᑦ. 

ᖃᓄᐃᓕᐅᕈᑕᐅᓂᐊᖅᑐᑦ ᐃᓚᖃᖅᓯᒪᔪᑦ ᕿᒥᕐᕈᐊᖅᑕᐅᓯᒪᓂᖏᓐᓂᒃ ᖃᐅᔨᓴᒋᐊᑦᑕᐅᑦᑎᐊᕐᓂᖏᓐᓂᓗ
ᓄᓇᕗᒻᒥ ᐃᓕᓴᐃᔨᐅᔭᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᓂᒃ. 

ᐊᑐᓕᖁᔭᓕᐊᕆᔭᐅᓚᐅᖅᑐᑦ ᐃᓚᖃᓚᐅᖅᑐᑦ ᖃᐅᔨᓴᖅᑕᐅᓂᖏᓐᓂ ᓄᓇᕗᒻᒥ ᐃᓕᓴᐃᔨᐅᓂᕐᒧᑦ
ᐃᓕᓐᓂᐊᕈᑏᑦ NTEP-ᑯᑦ ᐃᒪᐃᓕᖓᓚᐅᖅᑐᑦ: 

• ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑏᑦ NTEP-ᑯᑦ ᐊᖏᒡᓕᒋᐊᖅᑕᐅᔭᕆᐊᖃᖅᑐᑦ ᑕᐃᒫᒃ
ᐊᑐᖅᑕᐅᓕᕈᓐᓇᕐᓂᐊᕐᒪᑕ ᐃᓕᓐᓂᐊᕈᑎᒃᓴᐃᑦ, ᐊᒥᓲᓂᖅᓴᓄᑦ ᓄᓇᓕᖕᓄᑦ ᐃᓕᓐᓂᐊᖃᑕᐅᔪᓄᓪᓗ.
ᐱᖃᑕᐅᓂᖅᓴᐅᓕᕈᓐᓇᕋᔭᖅᑐᑦ ᐃᖃᓇᐃᔭᖅᑎᑖᕈᑏᑦ ᐅᓪᓗᓕᒫᖅᑐᓂᒃ ᓄᓇᓕᖕᓂ ᐃᓕᓴᐃᔨᒃᓴᓂᒃ
ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒥᒃ ᑐᑭᓕᐅᖅᑎᓂᒃ ᐃᑲᔪᖅᑎᐅᖃᑦᑕᕐᓂᐊᖅᑐᓂᒃ ᐃᓕᓐᓂᐊᖅᑐᓂᒃ
ᐊᒻᒪᓗ ᐱᓕᕆᖃᑎᒋᔭᐅᔪᓂᒃ ᐃᓕᓴᐃᔨᓂᒃ, ᑕᒡᕘᓇᓗ ᐊᔪᖏᓐᓂᖃᕐᓗᑎᒃ ᓄᓇᓕᖕᓂ ᐃᖃᓗᖕᓂ
ᐃᓕᓴᐃᔩᑦ ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᓄᓇᓕᖕᓂ. ᐅᖓᓯᒃᑐᒥᒃ ᐃᓕᓐᓂᐊᖅᑎᑦᑎᔾᔪᑏᑦ
ᐊᑐᖅᑕᐅᖃᑦᑕᕆᐊᖃᕐᓂᐊᕐᒥᔪᑦ ᐊᔪᕈᑕᐅᔪᑦ ᐱᔾᔪᑕᐅᓪᓗᑎᒃ ᓲᕐᓗ ᐃᒡᓗᒃᓴᖃᖏᓐᓂᖅ, ᐊᒻᒪᓗ
ᐊᒃᓱᕈᕐᓇᓗᐊᖃᑦᑕᕐᓂᖏᑦ ᓄᒃᑎᕆᐊᖃᖃᑦᑕᕐᓂᕐᒧᑦ ᐊᓯᐊᓄᑦ ᓄᓇᓕᖕᒧᑦ
(ᐃᓕᓐᓂᐊᕆᐊᕐᓂᐊᕐᓗᓂ). ᑕᒪᓐᓇ ᐊᑐᖅᑲᑕᐅᔪᓐᓇᖅᓯᓂᖅ ᑐᖓᕕᖃᕋᔭᖅᑐᖅ ᐱᒻᒪᕆᐅᔪᒥᒃ
ᐃᓚᒋᐊᖅᑕᐅᔪᓂᒃ ᓄᑖᓂᒃ ᑮᓇᐅᔭᒃᓴᓂᒃ ᑲᔪᓯᔾᔪᑎᒃᓴᑐᐃᓐᓇᐅᓇᔭᖅᑐᓂᒃ ᐊᑐᖅᑕᐅᔪᐃᑦ, ᐊᒻᒪᓗ
ᐋᖀᒋᐊᖅᑕᐅᓂᖏᓐᓄᑦ ᒫᓐᓇᐅᔪᖅ ᑮᓇᐅᔭᖅᑖᕈᓯᕆᕙᒃᑕᖏᑦ. 89

• ᓄᓇᕗᒻᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑏᑦ NTEP-ᑯᑦ ᐃᓕᓐᓂᐊᕈᑎᒃᓴᖏᑦᑕ ᐃᓗᓕᖏᑦ,
ᐊᑐᐃᓐᓇᐅᑎᑕᐅᖃᑦᑕᕐᓂᖏᓐᓄᑦ ᐋᕿᐅᒪᔭᐅᔪᑦ ᐊᒻᒪᓗ ᓱᕈᓯᕐᓂᒃ ᐃᓕᓐᓂᐊᕐᓂᓕᕆᓂᖅ
ᐋᖀᒋᐊᖅᑕᐅᑦᑎᐊᒃᑲᓐᓂᕆᐊᖃᖅᐳᖅ ᒪᓕᑦᑎᐊᕐᓂᖅᓴᐅᓂᐊᕐᒪᑦ ᑐᖓᕕᖃᑦᑎᐊᕐᓗᓂ ᐃᓄᐃᑦ
ᐃᓕᖅᑯᓯᖏᓐᓂᒃ ᐊᒻᒪᓗ ᐅᖃᐅᓯᑐᖃᖏᓐᓂᒃ. 90

ᓵᓐᑎ ᐅᓛᔪᒃ ᐃᕐᓂᖓᓗ ᑲᐃᓪ
ᐅᑕᕿᔫᒃ ᑎᓂᓐᓂᖅᐹᖑᓂᐊᖅᑐᒥᒃ
ᐊᕐᕌᒍᒥ, ᐊᒻᒨᒪᔾᔨᐊᕐᓂᐊᕐᒪᑎᒃ
ᐃᖃᓗᐃᑦ ᖃᓂᒋᔭᖓᓂ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᐃᓱᐊᓂ ᑐᑭᑖᕈᑏᑦ
ᓱᓕᓂᖓ ᑕᒪᕐᒥᑲᓴᐃᑦ ᐃᓄᐃᑦ ᓱᕈᓰᑦ ᐃᓕᓐᓂᐊᕉᓐᓃᑐᐃᓐᓇᖃᑦᑕᕐᓂᖏᑦ ᑕᒪᐅᓇᑐᐃᓐᓇᖅ,
ᐱᒻᒪᕆᐅᓘᓪᓗᓂ ᐊᑲᐅᖏᓕᐅᕈᑕᐅᕗᖅ ᓄᓇᕗᒻᒧᑦ. 

40-ᖑᓕᖅᑐᓂ ᐊᕐᕌᒍᓂ ᐊᓂᒍᖅᓯᒪᔪᓂ, ᐊᒥᓱᑦ ᐃᓕᑕᕆᔭᐅᒪᔪᑦ ᐃᓄᐃᑦ ᐊᑐᓕᖁᔨᖃᑦᑕᖅᓯᒪᔪᑦ
ᖃᓄᐃᓕᐅᕆᐊᖁᔨᓪᓗᑎᒃ, ᐊᑐᓕᖅᑎᑕᐅᖁᓪᓗᒋᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐱᒻᒪᕆᐅᓂᖏᑦ
ᓄᓇᕗᒻᒥ ᐃᓕᓐᓂᐊᕐᕕᖕᓄᑦ, ᑲᔪᓯᖁᑐᐃᓐᓇᖏᑦᓱᒋᑦ ᐊᔾᔨᐅᖏᓐᓂᖏᑦ ᐃᓄᐃᑦ ᐃᓕᖅᑯᓯᖏᑦ
ᐅᖃᐅᓯᖏᓪᓗ, ᑭᓯᐊᓂᑦᑕᐅᖅ ᐋᕿᒃᓯᔪᒪᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᓂᐊᖅᑐᓂᒃ
ᐃᓄᖕᓄᑦ ᐊᖓᔪᖄᕆᔭᐅᔪᓄᑦ ᐅᒃᐱᕆᔭᐅᑦᑎᐊᖅᑐᓂᒃ, ᐊᒻᒪᓗ ᕿᑐᖓᖏᑦᑕ
ᐊᓐᓂᕆᑦᑎᐊᕈᓐᓇᖅᑕᖏᓐᓂᒃ, ᖁᕕᐊᒋᔪᓐᓇᖅᑕᖏᓐᓂᓗ. 

ᑲᓇᑕᒥ ᒪᓕᒐᕐᔪᐊᒃᑯᑦ ᓴᐳᓐᓂᐊᖅᑕᐅᓯᒪᔪᖅ ᓄᓇᕗᒻᒥ ᓄᓇᑖᕈᑎᓄᑦ ᐊᖏᕈᑎ ᐊᑑᑕᐅᕗᖅ
ᐃᖕᒥᒎᖅᑐᒥᒃ ᐅᑭᐅᖅᑕᖅᑐᒥ ᓄᓇᖃᕆᐊᖃᕐᓂᖏᓐᓂᒃ, ᐱᔾᔪᑎᖃᓗᐊᒧᑦ ᐅᔾᔨᖅᑐᑦᑎᐊᕆᐊᖃᕐᓂᖅ
ᐃᓅᓯᖏᓐᓂᒃ, ᐃᓕᖅᑯᓯᐊᓂᓗ ᖃᓄᐃᑦᑕᐃᓕᒪᔭᕆᐊᖃᕐᓂᖏᓐᓄᑦ ᐃᓄᐃᑦ ᐊᒻᒪᓗ ᓴᖏᓂᖅᑖᖅᑎ -
ᑕᐅᓯᒪᔭᕆᐊᖃᕐᓂᖏᓐᓄᑦ ᐃᓄᐃᑦ. ᑕᐃᒪᐃᓐᓂᖏᓐᓄᑦ, ᐊᒥᓱᓂᒃ ᖃᐅᔨᓴᖅᑕᐅᓯᒪᔪᖃᖅᐳᖅ

ᑐᑭᓯᔭᐅᓇᓱᐊᖅᓱᑎᒃ ᐱᕙᓪᓕᐊᓂᖏᑦ ᐃᓄᐃᑦ ᓄᓇᓕᓕᐅᖅᓯᒪᔪᒪᓂᖏᓐᓂᒃ ᓇᖕᒥᓂᖅ ᑕᐅᑐᒐᕆᔭᒥᓂᒃ.
ᒫᓐᓇᓵᖑᓚᐅᖅᑐᖅ, ᑖᒪᔅ ᐴᔾᔪ ᑎᒃᑯᐊᖅᓯᒪᓚᐅᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓂᒃ
ᐱᔾᔪᑕᐅᓂᖅᐹᖑᓂᖏᓐᓂᒃ ᓄᓇᕗᒻᒥ ᑲᔪᓯᓯᒪᑦᑎᐊᕐᓂᐊᕐᓂᕐᒧᑦ ᐅᕝᕙᓗᓐᓃᑦ ᑲᑕᑐᐃᓐᓇᕐᓂᐊᕐᓂᖓᓄᑦ
ᐃᓅᖃᑎᒋᖕᓂᖏᓐᓂ. 

14 ᐊᕐᕋᒍᐃᑦ ᑭᖑᓂᐊᓂ ᓄᓇᑖᕈᑏᑦ ᐊᑎᓕᐅᖅᑕᐅᓚᐅᖅᑎᓪᓗᒋᑦ, ᐊᒻᒪᓗ 8 ᐊᕐᕌᒎᐃᑦ ᑭᖑᓂᐊᓂ
ᐱᓐᖑᖅᑎᑕᐅᓚᐅᖅᑎᓪᓗᒍ ᓄᓇᕗᑦ, ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᑦ ᐱᕙᓪᓕᐊᓯᒪᖏ -
ᑲᓴᑦᑎᐊᖅᑐᑦ ᑕᐃᒃᑯᓇᖓᑦ ᓴᕿᑕᐅᓯᒪᓚᐅᖅᑐᓂᒃ ᓄᓇᑦᓯᐊᕐᒥᐅᓄᑦ.  ᐊᐃᕙᐅᑕᐅᔪᓐᓇᒻᒪᕆᒃᑐᖅ,
ᑲᑕᒃᐹᓪᓕᖅᓯᒪᓂᖓᓂᒃ, ᐃᒫᒃ, ᓄᓇᕗᑦ ᒐᕙᒪᒃᑯᑦ ᐲᖅᑎᑦᑎᓯᒪᓂᖏᓐᓂᒃ ᐊᖅᑯᑎᐅᓚᐅᖅᑐᓂᒃ
ᐋᖀᒃᑕᐅᓯᒪᓚᐅᖅᑐᓂᒃ ᓄᓇᑦᓯᐊᑉ ᒐᕙᒪᒃᑯᖏᓐᓄᑦ, ᓄᓇᓕᖕᒥᐅᓂᒃ ᐊᐅᓚᑦᑎᓂᖅᑖᖅᑎᑦᑎᓇᓱᐊᖅᓱᑎᒃ
ᐃᓕᓐᓂᐊᕐᕕᖕᓂ. ᒫᓐᓇᐅᓕᖅᑐᖅ, 75 ᐳᓴᓐᑏᑦ ᐃᓕᓴᐃᔩᑦ ᐃᓄᓪᓚᕆᐅᖏᑦᑐᑦ. ᐃᒻᒪᖄ, ᐱᓂᖅᓴᑦᑎ -
ᐊᒻᒪᕆᖕᒥ, ᐱᒻᒪᕆᐅᔪᑦ ᐊᖓᔪᖄᐅᑎᑦ ᐊᒻᒪᓗ ᕿᑎᐊᓃᑦᑐᓂᒃ ᐊᐅᓚᑦᑎᔨᐅᖃᑕᐅᔪᑦ
ᐃᖃᓇᐃᔭᕐᕕᖓᓐᓂ ᐃᓕᓐᓂᐊᖅᑐᓕᕆᔨᒃᑯᑦ, ᓴᖏᓂᖃᖅᓱᑎᒃ ᐊᓯᔾᔨᖅᓯᔪᓐᓇᕐᓂᕐᒥᒃ, ᑖᒃᑯᓇᓂ
ᑕᑯᔭᒃᓴᓕᐊᖑᓯᒪᔪᓃᖃᑕᐅᔪᑦ91 ᑕᑯᒃᓴᐅᑦᑎᐊᖅᐳᑦ, ᑲᒪᓇᖅᑐᒥᒃ, ᐃᓄᓪᓚᕆᐅᖏᑦᑐᐃᓐᓇᐅᓂᖏᑦ.

Figure 8 Employment Summary, by Category

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

ᑕᒪᓐᓇ ᐊᖏᓗᐊᖅᑐᒥᒃ ᑐᓐᖓᕕᖃᕐᓂᖅ ᖃᓗᓈᓂᒃ ᐱᔨᑭᑖᖃᖃᑦᑕᕐᓂᖅ ᑲᔪᓯᔾᔪᑕᐅᑐᐃᓐᓇᖅᑐᖅ
ᓲᖑᓂᖅᓴᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᐃᓱᒪᖃᕐᓂᕐᒥᒃ ᐃᖃᓇᐃᔭᕐᕕᖓᓐᓂ, ᐃᒃᐱᒋᔭᐅᓂᖅᓴᐅᓂᐊᖅᑐᑦ
ᖃᐅᔨᒪᔭᐅᔪᐃᑦ ᖃᓗᓈᑦ ᐃᓕᖅᑯᓯᐊᒎᖓᔪᑦ ᐊᑐᖅᑕᐅᔪᑦ, ᖃᓄᐃᒋᔭᐅᖏᑦᑎᐊᕐᓗᑎᒃ (ᑕᐃᒃᑯᓄᖓ).
ᓴᕿᑦᑎᓯᒪᔪᖃᖏᑦᑎᐊᖅᐳᖅ ᐊᑐᐃᓐᓇᐅᓕᕐᓂᖏᓐᓂᒃ ᐊᑐᓕᖅᑎᑦᑎᕙᓪᓕᐊᔪᒪᓂᖅ ᐊᓯᕈᕈᑕᐅᓪᓚ -
ᕆᖕᓂᐊᖅᑐᓂᒃ ᐊᓯᔾᔨᖅᓯᕆᐊᖃᕐᓂᖅ. ᑕᐃᒃᑯᐊᓘᓐᓃᑦ ᒪᕐᕈᐃᓕᖃᖓᔪᓂᒃ ᐅᖃᐅᓯᓕᕆᓂᕐᒧᑦ ᐊᑐᐊᒐᐃᑦ
ᓱᓇᐅᔾᔮᖏᑦᑐᑦ ᓂᕆᐅᖕᓂᑐᐃᓐᓇᐅᑉ ᐊᓯᐊᓂᒃ, ᑭᓯᐊᓂ ᐃᖃᓇᐃᔭᕐᕕᖓᓐᓂ ᑎᒍᓯᒋᐊᓪᓚᕆᖖᓂᐊᖅᐸᑕ
ᐊᔾᔨᐅᖏᑦᑐᒻᒪᕆᖕᒥᒃ ᐃᓱᒻᒥᖅᓯᒪᓂᕐᒥᒃ, ᐱᒋᐊᖅᑎᑦᑎᓂᕐᒥᒡᓗ ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᓂᕐᒧᑦ
ᐊᒻᒪᓗ ᓇᓗᓇᐃᒃᑯᑕᖅᑖᖅᑎᑦᑎᖃᑦᑕᕐᓂᕐᒧᑦ. 

ᐱᖓᓲᕗᑦ ᐃᓱᒪᓘᑕᐅᓚᕆᒃᑐᑦ ᕿᑎᐊᓃᓐᓂᖅᐸᖑᓪᓗᑎᒃ ᐊᑲᐅᖏᓕᐅᕈᑎᖏᓐᓂ ᐃᓕᓐᓂᐊᖅᑐᓕ -
ᕆᓂᕐᒥᒃ ᐱᖅᑯᓯᕆᔭᐅᔪᓂ, ᐊᒻᒪᓗ ᐱᓗᐊᖅᑐᒥᒃ ᓄᖃᑐᐃᓐᓇᖃᑦᑕᕐᓂᖏᑦ ᐃᓕᓐᓂᐊᖅᑏᑦ. ᓯᕗᓪᓕᖅᐹᖅ
ᐃᓱᒪᓘᑕᐅᔪᖅ ᐊᒻᒪᓗ ᐅᖃᐅᓯᐅᖏᓐᓇᑦᑎᐊᖅᑐᖅ ᐃᓕᓐᓂᐊᖅᑐᓕᕆᓂᕐᒥᒃ ᓄᓇᕗᒻᒥ, ᑕᐃᒪᖓᑦ 1970-
ᖏᓐᓂᒃ ᐱᒋᐊᖅᓱᑎᒃ, ᐱᒻᒪᕆᐅᓂᖃᖅᐳᖅ ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᒃ ᐃᓄᐃᑦ ᐃᓕᖅᑯᓯᖏᑦ,
ᐱᒻᒪᕆᐅᑎᑕᖏᑦ, ᐃᓕᑦᑎᓂᕆᕙᒃᑕᖏᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕆᕙᒃᑕᖏᑦ, ᐃᓕᓐᓂᐊᖅᑎᑦᑎᔾᔪ -
ᑎᒃᓴᓂ ᐊᑐᖅᑕᐅᓂᐊᖅᑐᓂ. ᐴᔾᔫ ᑕᐃᒪ ᐅᖃᕋᑖᓚᐅᕐᒪᑦ ᐅᓂᒃᑳᓕᐊᒥᓂ ᐃᓱᒪᒋᔭᐅᖁᓪᓗᓂᒋᑦ, ᑕᒪᓐᓇ
ᑲᔪᓯᔪᓐᓇᔮᖏᑦᑐᖅ ᑭᓯᐊᓂ ᐃᓕᓐᓂᐊᖅᑎᑕᐅᒍᑎᒃ ᐃᓄᐃᑦ ᐅᖃᐅᓯᐊᓂᒃ ᐊᑐᕐᓗᑎᒃ K-12-ᒧᑦ. 

ᓱᓕᔪᖅ ᐴᔾᔫᑦ ᐅᖃᐅᓯᐊ ᐊᐃᕙᐅᑕᐅᑐᐃᓐᓇᖏᑦᑐᖅ. ᑲᓇᑕᒥ ᓄᓇᕐᔪᐊᖑᖕᒪᑦ ᐃᓕᑕᖅᓯᓯᒪᓪᓚᕆᒃᑐᖅ
ᐱᒻᒪᕆᐅᓂᖏᓐᓂᒃ ᐅᖃᐅᓰᑦ ᑲᔪᓯᑦᑎᐊᕈᓐᓇᕐᓂᐊᖅᑐᒥᒃ ᐃᓅᖃᑎᒌᒃᑐᖃᕐᓂᐊᖅᐸᑦ. ᑲᓇᑕ
ᐅᐃᕖᖅᑎᑑᖓᓂᕐᒥᒃ ᐃᓕᑕᕆᔭᐅᓕᖅᑎᑦᑎᓯᒪᑐᐃᓐᓇᖏᒻᒪᑦ ᐃᓚᐅᑦᑎᐊᖃᑦᑕᖁᓪᓗᒋᑦ ᐅᐃᕖᖅᑎᑑᓲᑦ
ᐃᓄᖁᑎᖏᓐᓂ, ᑭᓯᐊᓂᑦᑕᐅᖅ ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᖅ ᐃᓕᓐᓂᐊᕈᑎᒃᓴᓄᑦ
ᐅᖃᐅᓯᑐᖃᕆᔭᐅᔪᓂᒃ, ᐃᓚᐅᑎᑦᑎᐊᒃᑲᓐᓂᕋᓱᐊᖅᓱᒋᑦ ᑲᓇᑕᒥᐅᑕᑐᖃᐅᖏᑦᑐᑦ ᐃᓄᖁᑎᑖᕆᔭᐅ -
ᕙᓪᓕᐊᔪᑦ. ᐴᔾᔪ ᐅᖃᑦᑎᐊᓚᐅᖅᓯᒪᔮ ᐃᒫᒃ, ᓄᓇᕗᑦ ᐊᔾᔨᐅᖏᒻᒪᑦ, ᒐᕙᒪᖃᕐᕕᑑᓪᓗᓂ ᓱᕈᓰᑦ
ᐊᒥᓲᓂᖅᓴᐃᑦ ᐃᓄᖁᑎᒋᔭᐅᔪᑦ ᐱᔪᓐᓇᐅᑎᖃᖏᑦᑐᑑᓪᓗᑎᒃ ᐃᓕᓐᓂᐊᖅᑎᑕᐅᔪᓐᓇᕐᓂᖅ ᖃᐅᑕᒫᖅ
ᐃᓕᓐᓂᐊᒐᒃᓴᒥᓂᒃ, ᓇᖕᒥᓂᖅ ᐅᖃᐅᓯᖃᕐᒥᓂᒃ ᐊᑐᕐᓗᓂ. 

1.  ᑐᓐᖓᕕᒃᑯᑦ ᐊᑐᓕᖁᔨᕗᑦ ᐃᓕᓐᓂᐊᖅᑎᑦᑎᖁᔨᓂᖅ ᐃᓄᐃᑦ ᐅᖃᐅᓯᐊᒍᑦ ᑕᒪᐃᓐᓂᑦᑎᐊᖅ
ᐳᖅᑐᓂᓕᓕᒫᓂ, ᐱᔪᓐᓇᐅᑎᑐᖃᐅᖕᒪᑦ, ᐃᓱᓕᓯᒪᖏᑦᑐᖅ ᐊᖏᔪᓐᓂᖃᕐᓃᓐᓇᖏᓐᓄᑦ ᓄᓇᕗᑦ
ᒐᕙᒪᒃᑯᑦ ᐃᓕᓐᓂᐊᖅᑎᑦᑎᔪᓐᓇᕐᓂᖏᓐᓂᒃ ᐃᓕᓴᐃᔨᒃᓴᓂᒃ ᐊᒻᒪᓗ ᓈᒪᔪᓂᒃ
ᐊᑐᒐᒃᓴᖅᑖᕈᓐᓇᕐᓂᖏᓐᓄᑦ. 

2. ᑐᓐᖓᕕᒃᑯᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖁᓪᓗᒋᑦ ᐃᑲᔪᖅᑕᐅᖁᓪᓗᒋᓪᓗ
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᖃᐅᔨᒪᔨᑖᕐᓂᐊᕐᒪᑕ ᐊᒻᒪᓗ ᐊᑐᒐᒃᓴᖅᑖᖅᑎᑕᐅᓂᐊᕐᒪᑕ ᒫᓐᓇᑲᐅᑎᒋ
ᐊᑐᓕᕆᐊᕈᑎᒃᓴᓂᒃ ᐊᓯᔾᔨᖅᑕᐅᔾᔪᑎᒃᓴᓂᒃ ᐃᓚᑖᕆᔭᐅᓂᐊᕐᒪᑕ ᐃᓄᐃᑦ ᐃᓕᖅᑯᓯᑐᖃᖏᑦ ᐊᒻᒪᓗ
ᐃᓅᖃᑎᒌᖕᓂᖏᓐᓂ ᐱᒻᒪᕆᖁᑎᒋᔭᖏᑦ, ᐊᑐᖅᑕᐅᓕᕐᓂᐊᕐᒪᑕ ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᓂ. 

ᑐᒡᓕᖅ ᐃᓱᒪᓘᑕᐅᔪᖅ ᐱᔾᔪᑎᖃᖅᑐᖅ ᐱᖅᑯᓯᕆᔭᐅᔪᓂᒃ ᐊᐅᓚᑦᑎᓂᕐᒥᒃ. ᐅᓗᕆᐊᓇᖅᑐᖅᑕᖃᕐᒪᑦ
ᓴᕿᑦᑎᓯᒪᓂᕐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᓕᖅᑐᓂᒃ, ᒪᓕᒃᑐᓂᒃ ᐃᓄᐃᑦ
ᐃᓕᖅᑯᓯᖏᓐᓂᒃ ᐱᔭᕆᐊᑐᔪᒻᒪᕆᐅᑎᓪᓗᒋᑦ, ᐊᒻᒪᓗ ᐅᖃᐅᓯᖓᓂ ᐊᑐᖅᑎᓪᓗᒋᑦ ᐃᓄᐃᑦ
ᐃᓕᓐᓂᐊᖅᑎᑦᑎᓂᖏᓐᓂ. ᐊᓯᔾᔨᖅᓯᕙᓪᓕᐊᓂᖅ ᐃᓕᓐᓂᐊᖅᑐᓕᕆᓂᕐᒥᒃ ᐱᖅᑯᓯᕆᔭᐅᔪᓂᒃ
ᐊᕐᕋᒍᒐᓵᓗᖕᓂᒃ ᐱᓇᓱᐊᖅᑕᐅ ᓲᖑᖕᒪᑦ, ᐃᓛᓐᓂᒃᑯᑦ ᖁᓕᖏᓐᓃᓕᖅᑐᓂᒃ ᐊᕐᕋᒍᒐᓴᖕᓂ,
ᐊᒃᑐᖅᓯᓯᒪᓂᖏᑦ ᐆᒃᑐᕋᖅᑕᐅᔪᓐᓇᖅᓯ ᓚᐅᖏᓐᓂᖏᓐ ᐊᒻᒪᓗ ᑕᒪᕐᒥᐅᓲᖑᖏᒻᒥᔪᑦ
ᐊᓯᔾᔨᖅᑕᖁᔭᐅᓯᒪᔪᑦ ᑲᔪᓯᓂᖃᑦᑎᐊᓲᖑᕗᑦ. ᖃᐅᔨᒪᔨᑕᖃᕆᐊᖃᒻᒪᕆᒃᐳᑦ ᑐᑭᓯᐅᒪᑦᑎᐊᕐᕆ -
ᐊᖃᕐᓂᕐᒧᑦ ᖃᓄᐃᓕᓂᐊᕐᓂᖏᑦ ᐊᓯᔾᔨᖅᑕᐅᔪᓂᒃ, ᐊᒻᒪᓗ ᐅᓗᕆᐊᓇᕐᓂᐊᖅᑐᓂᒃ
ᑎᒍᓯᓯᒪᓂᐊᖅᑐᑦ ᓴᖏᓂᖃᑦᑎᕆᐊᖃᕐᓂᐊᖅᑐᑦ ᑲᑉᐱᐊᓱᖏᓐᓂᖃᕐᓗᑎᒡᓗ. 

ᒐᕙᒪᒃᑯᓐᓂ ᐱᔨᑭᑖᑦ ᐸᕐᓇᒃᓯᒪᑦᑎᐊᕈᓐᓇᖏᒻᒪᑕ ᐅᓗᕆᐊᓇᖅᑐᓕᕆᔪᓐᓇᕐᓂᕐᒥᒃ, ᐱᔾᔪᑎᖃᖅᑐᓂᒃ
ᐊᓯᔾᔨᖅᑕᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᓂᕐᒥᒃ ᐱᖅᑯᓯᕆᔭᐅᔪᓂᒃ. ᑭᓯᐊᓂ, ᐊᖓᔪᖄᕆᔭᐅᔪᑦ
ᓱᕈᓯᕐᓄᑦ, ᐃᓐᓇᑐᖃᐃᑦ, ᐃᓕᓐᓂᐊᖅᑏᓪᓗ ᖃᐅᔨᒪᑦᑎᐊᕈᓐᓇᖅᑐᑦ ᖃᓄᐃᑦᑐᓂᒃ ᐃᓄᐃᑦ
ᐃᓕᖅᑯᓯᖏᓐᓂᒃ ᐊᒻᒪᓗ ᐃᓕᓐᓂᐊᒐᒃᓴᓂᒃ ᐱᑕᖃᕆᐊᖃᕐᒪᖔᑦ ᐃᓕᓐᓂᐊᖅᑕᐅᖃᑦᑕᕆ -
ᐊᖃᕐᓂᐊᖅᑐᓂᒃ ᑕᐃᒫᒃ ᐃᓕᓐᓂᐊᖅᑐᑦ ᐃᒃᐱᖕᓂᐊᔪᓐᓇᕐᓂᐊᕐᒪᑕ ᐃᓕᓐᓂᐊᕐᕕᖏᑦ
ᐊᑐᕐᓂᖃᕐᓂᖏᓐᓂᒃ ᐃᖕᒥᓄᑦ ᐊᒻᒪᓗ ᐃᓕᓐᓂᐊᕈᑏᑦ ᐊᑐᐃᓐᓇᐅᑎᑕᐅᔪᑦ ᐃᑲᔫᑕᐅᓪᓗᑎᒃ,
ᐲᖅᓯᖏᖓᖅᓱᑎᒃ, ᐃᓕᖅᑯᓯᕐᒥᓂᒃ ᐊᒻᒪᓗ ᐃᓅᖃᑕᐅᓂᕐᒥᓄᑦ. ᑕᐃᒃᑯᐊᑐᐊᑦ ᑭᓯᐊᓂ
ᑐᑭᓯᐊᔪᓐᓇᖅᐳᑦ ᐅᓗᕆᐊᓇᕐᓂᖏᓐᓂᒃ ᐊᓯᔾᔨᖅᓯᒪᓪᓚᕆᒃᑐᓂᒃ ᐃᓱᒪᖃᕆᐊᖃᓕᕐᓂᕐᒥᒃ
ᐊᓯᔾᔨᖅᑕᐅᓂᖏᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖅᑯᓯᕆᔭᐅᔪᑦ. 

ᑲᓇᑕᒥ ᓄᓇᕐᔫᖕᒪᑦ ᓴᓇᔭᐅᓯᒪᔪᖅ ᒪᓕᒃᑐᒥᒃ ᐃᓱᒪᒥᒃ ᐃᒫᒃ, ᑲᓇᑕᓕᒫᖅ ᐃᓕᓐᓂᐊᖅᓯᒪᖁᔨᕗᖅ
ᐃᓄᖁᑎᒥᓂᒃ, ᑭᓯᐊᓂ ᐊᑐᖅᑕᐅᓪᓗᑎᒃ ᓄᓇᓖᑦ ᐊᖓᔪᖄᕆᔭᐅᔪᓪᓗ, ᐊᐅᓚᑦᑎᓂᖅ
ᐃᓕᓐᓂᐊᖅᑎᑦᑎᓂᕐᒥᒃ ᐊᑐᐃᓇᕈᖅᑎᑕᐅᕗᖅ. 30 ᐊᕐᕌᒍᐃᑦ ᐅᖓᑖᓂ, ᐅᓂᒃᑳᓕᐊᑦ
ᓴᕿᑕᐅᖃᑦᑕᖅᓯᒪᔪᑦ ᐊᔭᐅᖅᑐᑦ ᐱᑕᖃᕆᐊᖃᓗᐊᖅᑐᓂᒃ ᓄᓇᓕᖕᒥᐅᓄᑦ ᐊᐅᓚᑦᑎᔪᓐᓇᕐᓂᕐᒥᒃ,
ᑐᖓᕕᐅᓕᕐᓂᐊᕐᒪᑕ ᓄᓇᖃᖄᖅᓯᒪᔪᑦ ᐃᓕᓐᓂᐊᖅᑎᑦ ᐱᔭᕇᑦᑎᐊᕈᓐᓇᕐᓂᖏᓐᓄᑦ. ᑭᖑᓪᓕᖅᐹᖓ
ᑖᒃᑯᓇᓐᖓᑦ ᐅᓂᒃᑳᓕᐊᖑᓯᒪᔪᓂ ᓴᓇᔭᐅᓯᒪᔪᖅ ᑲᓇᑕᒥ ᐅᐊᓕᓂᕐᒥᐅᓂ ᐃᑲᔪᖅᑎᓂᒃ (Canada
West Foundation-ᑯᓐᓂᒃ), ᓇᓗᓇᐃᖅᓯᓯᒪᓪᓗᑎᒃ ᓯᑕᒪᓂᒃ ᖃᓄᐃᓕᐅᕆᐊᕈᑎᒃᓴᓂᒃ
ᐱᐅᓯᕚᓪᓕᕈᑕᐅᓂᐊᖅᑐᓂᒃ ᓄᓇᖃᖅᑳᖅᑐᓄᑦ ᐱᔭᕇᑦᑎᐊᕈᑎᒃᓴᓄᑦ. ᓯᕗᓪᓕᕐᒥ ᐱᔾᔪᑎᖃᖅᑐᖅ
ᐊᔪᕈᓃᖅᑎᑦᑎᓂᖅ ᓄᓇᖃᖄᖅᑐᓂᒃ ᓄᓇᓕᖕᓂ ᓴᕿᑦᑎᔪᓐᓇᕐᓂᖅ ᐃᖕᒥᓂᒃ
ᐊᐅᓚᑎᓂᐊᖅᑕᖏᓐᓂᒃ ᐃᓕᓐᓂᐊᖅᑐᓕᕆᔨᑖᕐᓗᑎᒃ. 92

3.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᓄᓇᓕᖕᓂ ᐊᐅᓚᑦᑎᓂᖅ ᐅᑎᖅᑎᑕᐅᓗᓂ ᓄᓇᕗᒻᒥ ᓴᕿᑕᐅᓗᑎᒃ
ᓂᕈᐊᖅᑕᐅᓯᒪᔪᑦ ᑲᑎᒪᔩᑦ, ᐅᕙᓘᓐᓃᑦ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ. 

4.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐ ᖃᓄᐃᓕᐅᖅᑎᐅᔪᓐᓇᕐᓂᖏᑦ
ᐃᓱᒪᔭᕆᐊᖃᖅᑐᑦ ᐃᓕᓴᐃᔨᓂᒃ ᐃᓕᑕᕆᔭᐅᑎᑦᑎᔨᐅᓂᕐᒧᑦ, ᐋᕿᒃᓱᐃᔨᐅᓂᕐᒧᑦ ᐃᓕᓐᓂᐊᕈᑎᒃᓴᓄᑦ
ᓇᓗᓇᐃᒃᑯᑕᓂᒃ ᓄᓇᕗᒻᒥ ᐊᔾᔨᒋᒃᑐᐃᓐᓇᐅᔭᕆᐊᖃᕐᓂᕐᒧᑦ ᐋᕐᑭᒃᓯᖃᑦᑕᕐᓗᑎᒃ ᐊᒻᒪᓗ
ᖃᓂᖏᑦᑑᓪᓗᑎᒃ ᐅᓂᒃᑳᕐᕕᐅᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐱᖓᔪᐊᓐᓂ ᐃᓱᒪᓘᑕᐅᓂᖅᐹᖑᔪᖅ ᐃᓕᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑐᖅ ᐊᒥᒐᓗᐊᕐᓂᖏᓐᓂᒃ
ᐃᓄᐃᑦ ᐃᓕᓴᐃᔩᑦ. ᓱᒋᐊᖅᑐᖃᕈᓐᓇᖏᒻᒪᑦ ᓴᖀᓂᕐᒧᑦ ᐃᓄᐃᑦ ᐃᓕᓐᓂᐊᕐᕕᖁᑎᓪᓚᕆᖏᓐᓂᒃ
ᐃᓕᓴᐃᔨᖃᖏᒃᑯᑎᒃ. ᓄᓇᕗᒻᒥ ᐃᓕᓴᐃᔨᐅᔭᕆᐅᖅᓴᓂᕐᒧᑦ ᐃᓕᓐᓂᐊᕉᑎᑦ ᒫᓐᓇᐅᔪᖅ ᑕᐃᒫᒃ
ᐋᕿᐅᒪᑎᓪᓗᒋᑦ, ᓈᒻᒪᖏᓗᐊᖅᑐᓂᒃ ᐃᓕᓐᓂᐊᕌᓂᒡᕕᐅᕙᖕᒪᑕ. ᒐᕙᒪᖃᕐᕕᐅᔪᓂ ᐊᒥᒐᓗᐊᖅᑐᖃ -
ᓕᕌᖓᑦ ᖃᐅᔨᒪᔨᑕᕐᓂᒃ, ᐊᑐᕋᔪᖏᑕᒻᒪᕆᖕᒥᓂᒃ ᐊᑐᕆᐊᓕᖃᑦᑕᖅᐳᑦ. ᐊᓯᖏᑦ ᑲᓇᑕᐅᑉ
ᐊᕕᒃᑐᖅᓯᒪᓂᖏᓐᓂ ᐊᒻᒪᓗ ᐅᑭᐅᖅᑕᖅᑐᒥᐅᑕᖃᑎᒋᔭᖏᑦ ᑎᑭᑎᑦᑎᖃᑦᑕᖅᑐᑦ ᖃᐅᔨᒪᔨᑕᕐᓂᒃ
ᓇᑭᖔᖅᑐᑐᐃᓐᓇᓂᒃ ᓯᓚᑖᓂᒃ, ᑭᓯᐊᓂᓕ, ᓄᓇᕗᑦ ᒐᕙᒪᒃᑯᖏᑦ ᒪᓕᒋᐊᖃᖅᑎᑕᐅᒋᕗᑦ
ᐃᓗᓕᖏᓐᓂᒃ 23-ᒥᒃ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ, ᓇᖕᒥᓂᖅ ᐃᓄᖁᑎᒥᓂᒃ
ᐃᖃᓇᐃᔭᖅᑎᑖᕆᐊᖃᕐᓂᕐᒥᓄᑦ ᐃᖃᓇᐃᔭᖅᑎᑦᑎᖃᑦᑕᕆᐊᖃᕐᓂᖅ. 

ᐊᓯᖏᑦ ᑲᓇᑕᒥ ᐊᕕᒃᑐᖅᓯᒪᓂᐅᔪᓂ ᑎᑭᑎᑦᑎᔪᓐᓇᐃᓕᒍᑎᒃ ᖃᐅᔨᒪᔨᑕᕐᓂᒃ ᓈᒪᔪᓂᒃ,
ᐊᓯᔾᔨᖅᓯᓯᒪᖃᑦᑕᖅᑐᑦ ᐊᔪᖏᓐᓂᕆᔭᐅᔭᕆᐊᖃᖅᑐᓂᒃ ᐃᖃᓇᐃᔮᖅᑖᕈᓐᓇᕐᓂᐊᖅᑐᓂᒃ. ᑕᐃᒫᒃ,
ᒫᓂᑑᐸᒥᐅᑦ ᐋᓐᑎᐅᕆᔫᒥᐅᓪᓗ (ᐊᓯᒐᓗᐊᖏᓪᓗ ᓄᓇᓖᑦ) ᐊᒥᒐᖅᓴᓕᕋᒥᒃ ᐋᓐᓂᐊᓯᐅᖅᑎᓂᒃ
1980-ᖏᓐᓂ, ᒐᕙᒪᒃᑯᑦ ᐊᔪᖏᓐᓂᕆᔭᐅᔭᕆᐊᖃᖅᑐᓂᒃ ᒥᑭᒡᓕᑎᕆᓚᐅᖅᑐᑦ ᐱᖓᓱᓂᒃ ᐊᕐᕋᒍᓂᒃ
ᒪᕐᕉᖕᓄᑦ ᐊᕐᕋᒍᓄᑦ ᐃᓕᓐᓂᐊᖅᓯᒪᔭᕆᐊᖃᖅᑎᑦᑎᖔᓕᖅᓱᑎᒃ. ᐊᒥᓲᓂᖅᓴᐃᑦ ᐃᓄᐃᑦ
ᐃᓚᐅᕙᓪᓕᐊᓕᖅᑎᓪᓗᒋᑦ ᑕᒪᒃᑯᓂᖓ ᐃᓕᓐᓂᐊᖅᓯᒪᔭᕆᐊᖃᖅᑐᓂᒃ ᐃᖃᓇᐃᔮᓂᒃ, ᐊᒻᒪᓗ
ᐊᒥᒐᖅᓱᕐᓂᖏᑦ ᐃᓱᓕᒻᒪᑕ, ᒐᕙᒪᒃᑯᑦ ᑲᔪᓯᑎᑦᑎᒋᐊᒃᑲᓐᓂᓕᓚᐅᖅᑐᑦ ᓯᑕᒪᕐᓄᑦ ᐊᕐᕋᒍᓄᑦ
ᐃᓕᓐᓂᐊᖅᓯᒪᖃᑦᑕᕆᐊᖃᕐᓂᕐᒥᒃ ᐊᓐᓂᐊᓯᐅᖅᑎᐅᔪᓐᓇᕐᓂᕐᒧᑦ ᐊᒻᒪᓗ ᐱᕕᒃᓴᖅᑲᖅᑎᑦᑎᓪᓗᑎᒃ
ᐃᑲᔪᖅᓱᐃᓪᓗᑎᒡᓗ ᒪᕐᕉᖕᓂᒃ ᐊᕐᕌᒎᖕᓂᒃ ᐃᓕᓐᓂᐊᖅᓯᒪᔪᓂᒃ ᐃᓕᓐᓂᐊᒃᑲᓐᓂᕈᑎᒃᓴᖏᓐᓂᒃ. 

ᐊᒪᐅᓪᓚᖅ ᐊᓚᕆᐊᖅ ᑕᐅᑐᒃᑐᖅ 
ᑎᒨᓐ ᐊᓚᕆᐊᖅ ᐃᖃᓪᓕᐊᖅᑎᓪᓗᒍ
ᐊᒥᓱᓂᒃ ᐃᑲᕐᕋᓂᒃ, ᓯᓚᑖᓂ 
ᑭᓐᖓᐃᑦ, ᐅᕐᓂᒃᓯᒪᔭᖓᓂ ᑕᐃᔭᐅᔪᒥ
ᐃᖃᓗᒑᕐᔪᖕᒥ. 

ᓇᑭᑦ ᐱᔭᐅᖕᒪᖔᑦ: ᕼᐊᓕᓐ ᐊᓚᕆᐊᖅ

ᐃᖕᒦᓃᓐᓇᖅ ᓴᕿᑦᑐᓐᓇᖏᒻᒪᑕ ᓯᑕᒪᓄᑦ ᑕᓪᓕᒪᓄᓪᓗᓐᓃᑦ ᐃᓕᓴᐃᔨᐅᔪᓐᓇᕐᓂᕐᒧᑦ
ᓇᓗᓇᐃᒃᑯᑕᖅᑖᖑᓲᑦ. ᐃᓕᓐᓂᐊᖅᑎᑦᑎᔪᓐᓇᕐᓂᖅ ᐊᔪᕈᓐᓂᖅᑕᐅᖃᑦᑕᖅᒪᑦ ᐱᓗᐊᖅᑐᒥᒃ ᑭᓯᐊᓂ
ᐃᓕᓴᐃᓪᓚᕆᖕᓂᒃᑯᑦ. ᐃᓕᓴᐃᔨᐅᔪᓐᓇᕐᓂᒥᒃ ᐊᔪᖏᓐᓂᖃᕈᑏᑦ ᐊᑐᖅᑕᐅᕙᖕᒪᑦᑕ ᐊᐅᓚᑦᑎᓂᕐᒧᑦ
ᑭᓇᒃᑯᑦ ᖃᐅᔨᒪᔨᒻᒪᕆᐅᓕᕈᓐᓇᕐᒪᖔᑕ ᐃᓕᓴᐃᔨᐅᓂᕐᒥᒃ, ᐊᔾᔨᒌᖃᑦᑕᖏᓱᑎᒡᓗ ᐆᒃᑐᖃᑕᐅᔪᓂ.
ᐊᒥᓱᕈᖅᐸᓪᓕᐊᓯᒪᓂᖏᓐᓄᑦ ᐃᖃᓇᐃᔮᖅᑖᖃᑕᐅᔪᒪᔪᐃᑦ, ᐊᔪᖏᓐᓂᕆᔭᐅᔭᕆᐊᓖᑦ
ᑕᐃᒫᑦᓴᐃᓐᓇᖅ ᖁᕝᕙᕆᐊᖅᑕᐅᓯᒪᓲᖑᒋᕗᑦ. 

ᐃᓱᒪᓘᑕᐅᓗᐊᖅᑐᖅ ᒐᕙᒪᒃᑯᓐᓄᑦ ᑲᔪᓰᓐᓇᖅᑐᒥᒃ ᐃᓕᓐᓂᐊᖅᑎᑦᑎᖃᑦᑕᕆᐊᖃᕐᓂᖅ ᐊᒻᒪᓗ
ᐊᔪᕈᓐᓃᖅᓴᐃᕙᓪᓕᐊᖏᓐᓇᕆᐊᖃᕐᓂᖅ ᐃᓕᓴᐃᔨᓂᒃ. ᐃᓄᐃᑦ ᐃᓕᓐᓂᐊᕐᕕᖕᒧᐊᖅᑕᐅᔪᓐᓇᖅᑐᑦ,
ᐃᓕᓐᓂᐊᖅᑎᑕᐅᓗᑎᒃ, ᐊᔪᖏᓐᓂᕐᒥᓂᒃ. ᑕᐃᒪᐃᖃᑦᑕᖅᓯᒪᖕᒪᑕᓕ ᐅᐃᕖᖅᑎᑑᖅᑐᓂᒃ ᐅᖃᐅᓯᒃᑯᑦ
ᐃᓕᓐᓂᐊᖅᑎᑕᐅᔪᓂ, ᑕᐃᒪᖓᑦ ᐱᓐᖑᖅᑎᑕᐅᓚᐅᖅᓯᒪᓂᖏᓐᓂ ᐃᓕᑕᕆᔭᐅᓯᒪᔪᐃᑦ ᐅᖃᐅᓰᑦ
ᒪᓕᒐᖏᑦ. ᒪᓕᑐᐃᓐᓇᕐᓂᐊᕐᒥᔪᑦ ᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ, ᐃᓗᐊᓂᒃ 23.4.2(d)(1)-
ᒦᑦᑐᓂᒃ, ᐲᔭᖅᑕᐅᒍᑎᒃ ᖁᕝᕙᓯᓗᐊᖅᑐᐊᓗᐃᑦ ᒪᓕᒐᕆᔭᐅᔪᑦ ᒐᕙᒪᒃᑯᓐᓂ ᐃᖃᓇᐃᔮᕈᓐᓇᕐᓂᕐᒧᑦ. 

ᓄᓇᕗᒻᒥ ᐃᓄᐃᑦ ᐊᔪᖏᓐᓂᖅᓴᐅᓂᖃᕐᒪᑕ ᐊᓯᒥᓄᑦ ᓄᓇᖃᖄᖅᑐᓄᑦ ᑲᓇᑕᒥ ᐱᒋᖏᑕᖓᓂᒃ -
ᐃᓄᐃᑦ 85 ᐳᓴᓐᑎᒥᒃ ᐊᒥᓲᓂᖅᓴᐅᓂᖃᕐᒪᑕ ᐃᓄᖁᑎᒋᔭᐅᔪᓂ, ᒐᕙᒪᖃᕐᕕᖕᒥᓂ, ᒪᓕᒐᕐᔪᐊᑎᒍᑦ
ᓴᐳᓐᓂᐊᖅᑕᐅᓯᒪᓪᓗᑎᒃ ᐱᔪᓐᓇᐅᑎᖏᑦ ᓴᓇᔪᓐᓇᕐᓂᖅ ᐊᒻᒪᓗ ᐊᐅᓚᑦᑎᔨᐅᔪᓐᓇᕐᓂᖅ
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᒃ, ᐊᒻᒪᓗ ᐊᐅᓚᑦᑎᔨᐅᔪᓐᓇᖅᓱᑎᒃ ᒪᓕᒐᕆᔭᐅ -
ᓂᐊᖅᑐᓂᒃ ᐊᔪᖏᓐᓂᖃᕐᓂᕐᒧᑦ ᐃᓕᓴᐃᔨᐅᔪᓐᓇᕐᓂᕐᒧᑦ. ᐊᔪᕈᑕᐅᕙᒃᑐᑦ ᐊᑐᕈᓐᓇᕐᓂᖅ ᑕᒪᒃᑯᓂᖓ
ᓴᖏᓂᕐᒥᓂᒃ ᐱᔾᔪᑎᖃᖅᓯᒪᔪᑦ ᓄᓇᕗᒻᒥ ᐃᓕᓴᐃᔩᑦ ᑕᐅᑐᓕᕐᓂᐊᕐᓂᖏᓐᓂᒃ ᐊᔪᕐᓂᖅᓴᐅᔪᑎᑐᑦ
ᑲᓇᑕᓕᒫᒥ ᐊᔪᖏᓐᓂᕆᔭᐅᔭᕆᐊᖅᑲᖅᑐᐃᑦ ᐊᑖᓃᓐᓂᕋᖅᑕᐅᓗᑎᒃ, ᐊᒻᒪᓗ ᓱᕈᓰᑦ ᐃᓕᓐᓂᐊᖅᑎ -
ᑕᐅᔪᑦ ᑖᒃᑯᓄᖓ ᐃᓕᓐᓂᐊᑦᑎᐊᖅᓯᒪᖏᓐᓂᕋᖅᑕᐅᓗᑎᒃ.  ᑕᒪᓐᓇ ᓱᓕᔫᑐᐃᓐᓇᕆᐊᓕᐅᒐᓗᐊᖅ
ᕿᓚᒻᒥᐅᔪᒥᒃ, ᑭᓯᐊᓂ 25 ᐳᓴᓐᑎᒦᑎᓪᓗᒋᑦ ᐃᓕᓐᓂᐊᕌᓂᑦᑎ ᐊᖃᑦᑕᖅᑐᑦ, ᐊᑐᖅᑕᐅᓯᒪᖏᑦᑐᓂᒃ
ᐱᒋᐊᖅᑎᑦᑎᔭᕆᐊᖃᓕᖅᑐᑦ ᐊᑭᖃᓚᖓᒋᓪᓗᑎᒃ. ᐃᖅᑲᐅᒪᔭᐅᔭᕆᐊᖃᖅᐳᖅ ᐃᓗᐊᓂ 23-ᒥ
ᓄᓇᕗᒻᒥ ᓄᓇᑖᕈᑎᓂ, ᓄᓇᕗᑦ ᐱᔾᔪᑕᐅᑕᐃᓕᒪᔭᕆᐊᖃᖅᑐᖅ ᐊᓯᐊᓄᑦ ᓄᓇᓄᑦ
ᓄᒃᑎᖅᑎᖅᐸᓪᓕᐊᓂᖏᓐᓄᑦ ᐃᓄᐃᑦ. 

ᐊᓚᒥ ᐱᑦᓯᐅᓛᖅ (ᓴᐅᒥᐊᓂ) ᐊᒻᒪᓗ 
ᔮᓂ ᐄᓴᓗᒃ ᑕᑯᕋᓈᖅᑎᑦᑎᔪᑦ ᓂᐊᖁᒃᑯᑦ
ᓄᑦᑑᔾᔪᐊᖅᓂᕐᒥᒃ ᕿᑭᖅᑕᓂ ᐃᓄᐃᑦ
ᑲᑐᔾᔨᖃᑎᒌᒃᑯᑦ ᐃᓕᖅᑯᓯᓕᕆᓂᕐᒧᑦ
ᐱᓇᓱᐊᕈᓯᖃᕐᓂᖏᓐᓂ ᐃᖃᓗᖕᓂ. 

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ  

ᐊᕐᕌᒍᑕᒫᖅ ᐅᓂᒃᑳᑦ ᖃᓄᐃᓐᓂᖏᓐᓂᒃ ᐃᓄᐃᑦ ᐃᓕᖅᑯᓯᕐᒥᓂ ᐊᒻᒪᓗ ᐃᓅᖃᑎᒌᖕᓂᕐᒥᓂ05/06

06/07

5.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᒐᕙᒪᒃᑯᑦ ᒫᓐᓇᑲᐅᑎᒋ ᖃᓄᖅᑑᕆᐊᖁᓪᓗᒋᑦ ᐱᒻᒪᕆᐅᔪᒥᒃ
ᐊᒥᓱᕈᕆᐊᕈᑎᑦᓴᖏᓐᓄᑦ ᐃᓄᐃᑦ ᐃᓕᓴᐃᔩᑦ, ᐃᓕᓐᓂᐊᕌᓂᖃᑦᑕᖅᑐᐃᑦ ᓄᓇᕗᒻᒥ ᐃᓕᓴᐃᔨᐅ -
ᓂᕐᒧᑦ ᐃᓕᓐᓂᐊᕈᑎᒃᓴᓂᒃ, ᐊᒥᓱᓂᒃ ᐊᑐᖅᑕᐅᖔᕈᓐᓇᕐᓂᐊᖅᑐᓂᒃ ᐊᑐᓕᖅᑎᑦᑎᓗᑎᒃ ᐃᓄᐃᑦ
ᐊᔪᖏᓐᓂᖅᑖᕈᓐᓇᐅᑎᖏᓐᓂᒃ ᐃᓕᓴᐃᔨᐅᔪᓐᓇᕐᓂᕐᒧᑦ ᒪᑯᓂᖓ ᐃᓚᖃᕐᓗᑎᒃ: 

• ᐊᑕᐅᓯᕐᒥ ᐊᕐᕌᒎᒥ ᐊᑖᓂᓗᓐᓃᑦ ᐃᓐᓂᐊᒐᒃᓴᓂᒃ, ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᓄᑦ
ᐃᓕᓴᐃᔨᓄᑦ. 

• ᐊᑕᐅᓯᕐᒥᒃ ᐊᕐᕌᒍᒥ ᐃᓕᓐᓂᐊᕈᑎᒃᓴᖃᕐᓗᑎᒃ ᐃᓄᖕᓄᑦ ᐃᓕᓴᐃᔨᓄᑦ ᐃᑲᔪᖅᑎᐅᔪᒪᔪᓄᑦ
ᐃᓄᒃᑎᑐᑦ ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᔨᓄᑦ, ᐅᕙᓗᓐᓃᑦ ᐃᓕᓐᓂᐊᖅᑎᑦᑎᓂᖏᓐᓄᑦ
ᐊᓯᖏᓐᓂᒃ ᐃᓕᓐᓂᐊᒐᒃᓴᓂᒃ ᐃᓄᒃᑎᑑᖅᑐᓂᒃ. 

• ᐃᓄᐃᑦ ᐃᓕᓴᐃᔨᓄᑦ ᐃᑲᔪᖅᑏᑦ ᐃᓱᒪᖅᓱᕈᓐᓇᕐᓗᑎᒃ ᐱᓕᕆᐊᖃᕈᒪᖕᒪᖔᑕ ᐃᓕᓴᐃᔨᐅᓂᕐᒧᑦ
ᓇᓗᓇᐃᒃᑯᑕᖅᑖᕈᒪᓂᕐᒧ. 

• ᓄᓇᕗᒻᒥ ᐃᓕᓴᐃᔨᓂᐅᕐᒧᑦ ᐃᓕᓐᓂᐊᕉᑎᑦ ᐱᑕᖃᕐᓗᑎᒃ ᑕᒪᐃᓐᓂᒃ ᓄᓇᓕᖕᓂ (ᐊᑐᖅᑕᐅᓗᑎᒃ
ᐃᓕᓐᓂᐊᕐᕖᑦ, ᐃᓕᓴᕐᕕᐅᓂᕐᒧᑦ).

6.  ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᖁᓪᓗᒋᑦ ᐃᓕᓐᓂᐊᒐᒃᓴᒻᒪ -
ᕆᐅᓂᐊᖅᑐᓂᒃ ᐊᒻᒪᓗ ᐃᓄᖕᓂᒃ ᐃᑲᔫᑎᒃᓴᓪᓚᕆᖕᓂᒃ ᓲᕐᓗ ᐸᐃᕆᕕᖃᖅᑎᑦᑎᓗᑎᒃ ᐊᒻᒪᓗ
ᐃᑲᔪᖅᑎᖃᕐᓗᑎᒃ ᐅᖃᓪᓚᒡᕕᐅᔪᓐᓇᖃᑦᑕᕐᓂᐊᖅᑐᓂᒃ,  ᐃᑲᔪᓰᓐᓇᕈᓐᓇᕐᓂᐊᕐᒪᑕ
ᐃᓕᓐᓂᐊᖅᐸᓪᓕᐊᖏᓐᓇᕐᓗᑎᒃ ᐃᓄᐃᑦ ᐃᓕᓴᐃᔩᑦ ᐊᒻᒪᓗ ᐊᔪᕐᓇᕈᑕᐅᔪᑦ ᐱᔾᔪᑕᐅᔪᓐᓇᐃᓪᓗᑎᒃ
ᐃᓄᖕᓄᑦ ᓴᐱᓕᕈᑕᐅᕙᒃᑐᑦ ᐃᓕᓴᐃᔨᕈᕈᓐᓇᕐᓂᕐᒧᑦ. 

7.  ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᖃᓄᖅᑑᕆᐊᖁᔨᓪᓗᑎᒃ ᒫᓐᓇᑲᐅᑎᒋ ᑕᒡᕘᓇ ᐃᓄᐃᑦ ᓄᑖᑦ
ᐃᖃᓇᐃᔮᒃᓴᖃᖅᑎᑕᐅᓂᐊᕐᒪᑕ ᓄᓇᒥᓂ ᐃᓕᓐᓂᐊᕇᑐᐊᕈᑎᒃ. 

8.  ᑐᓐᖓᕕᒃᑯᑦ ᐊᑐᓕᖁᔨᕗᑦ ᒫᓐᓇᑲᐅᑎᒋ ᐊᒻᒪᓗ ᐊᔭᐅᓪᓚᕆᒡᓗᑎᒃ ᕿᓂᖁᓪᓗᒋᑦ ᐃᓄᖕᓂᒃ
ᐃᓕᓴᐃᔨᒃᓴᓂᒃ. ᐃᓚᖃᕋᔭᖅᑐᑦ ᐱᓕᕆᐊᖏᑦ ᓴᖏᔪᒥᒃ ᐊᒥᓱᐊᖅᑎᖅᑐᓂᒡᓗ ᐃᓄᓕᒫᓂᒃ
ᐱᔫᒥᓴᐃᖃᑦᑕᕐᓂᕐᒥᒃ ᒪᒃᑯᒃᑐᓂᒃ ᐃᓄᖕᓂᒃ ᐃᓕᓴᐃᔨᐅᔭᕆᐅᖅᓴᖁᔨᓂᕐᒥᒃ, ᓯᕗᓕᐅᖅᑎᖏᓐᓂᒃ
ᑐᓴᒐᒃᓴᓕᐊᖑᖃᑦᑕᕐᓗᑎᒃ ᒐᕙᒪᓕᕆᔨᓂᒃ. 

9.  ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᐃᓕᖅᑯᓯᖃᑎᒋᖏᑦᑐᓂᒃ ᐃᖃᓇᐃᔭᕐᕖᑦ ᐃᓗᐊᓂ ᐃᓕᓐᓂᐊᖅᑎ -
ᑕᐅᓗᑎᒃ, ᐃᒃᐱᒋᔭᐅᓗᐊᕐᓗᑎᒃ ᓄᓇᓕᖕᓂ ᐃᓚᐅᑎᑦᑎᓂᖅ ᐊᒻᒪᓗ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ
ᓴᓇᕙᓪᓕᐊᖃᑦᑕᕐᓂᖅ, ᐊᒻᒪᓗ ᑕᒪᐃᓐᓄᑦ ᐃᓕᓐᓂᐊᖅᑎᑕᐅᖃᑦᑕ ᕆᐊᖃᕐᓗᑎᒃ ᐃᓄᓪᓚᕆ -
ᐅᖏᑦᑐᓕᒫᓄᑦ ᐃᓕᓴᐃᔨᓄᑦ. ᑕᐃᒫᒃ ᓄᓇᕗᑦ ᒐᕙᒪᒃᑯᑦ ᒪᓕᒍᓐᓇᖅᓯᓇᔭᖅᑐᑦ ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑎᓂᒃ ᐃᓗᓕᖏᓐᓂᒃ 23.4.2(d)(iii)-ᒦᑦᑐᓂᒃ ᐊᒻᒪᓗ 23.4.2(d)(10) -ᒦᑦᑐᓂᒃ,
ᒪᓕᒐᖃᖅᑐᓂᒃ ᐃᖃᓇᐃᔭᖅᑏᑦ ᑐᑭᓯᐅᒪᔭᕆᐊᖃᕐᓂᖏᓐᓂᒃ ᐃᓅᖃᑎᒌᒡᕕᐅᔪᓂ ᐊᒻᒪᓗ
ᐃᓕᖁᓯᕆᔭᖏᓐᓂᒃ ᓄᓇᖃᕐᕕᒋᔭᖏᓐᓂ, ᐃᓚᖃᕐᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ,
ᐃᓅᓯᖃᕐᓂᖏᓐᓂᒃ, ᐊᒻᒪᓗ ᑮᓇᐅᔭᓕᐅᕈᑎᒋᕙᒃᑕᖏᓐᓂᒃ, ᐊᒻᒪᓗ ᓄᓇᓕᖕᒥᐅᓂᒃ ᖃᐅᔨᒪᔭᖃᕐᓂᕐᒥ,
ᐅᖃᕈᓐᓇᕐᓂᕐᒥᒃ ᐃᓄᒃᑎᑐᑦ ᐊᒻᒪᓗ ᖃᐅᔨᒪᓂᕐᒥᓂᒃ ᓄᓇᓂᒃ ᐊᕙᑎᒦᑦᑐᓂᒃ ᖃᓄᐃᓐᓂᖏᓐᓂᒃ. 

ᕗᔾᔨᓂᐊ ᓗᐃᑦ (ᓴᐅᒥᐊᓂ)
ᐊᒻᒪᓗ ᑎᕇᓴ ᕼᐃᐅᔅ
ᒪᑐᐃᖅᓯᔪᑦ ᓇᓗᓇᐃᒃᑯᑕᖓᓂᒃ
ᒪᑐᐃᖅᑕᐅᔪᒥ ᓯᕗᓪᓕᖅᐹᒥᒃ
ᐃᓄᒃᑎᑐᐃᓐᓈᖅᑐᒥᒃ
ᐸᐃᕆᕕᖕᒥ ᐃᖃᓗᖕᓂ. 

ᓴᐅᒥᖕᒥᒃ: ᐊᖅᓴᕐᓃᑦ
ᐃᓕᓐᓂᐊᕐᕕᐊᓂᒃ ᐊᖓᔪᒃᓰᑦ
ᐃᓕᓐᓂᐊᖅᑏᑦ, ᑏᕕᑦ
ᐅᖃᐃᑦᑐᖅ ᖁᐊᕋᖅ
ᓯᕗᓪᓕᐅᓪᓗᓂ, ᐹᑐᕆᒃ
ᒫᓐᐸᑏᑦ-ᔪᐊᓂ ᐊᒻᒪᓗ 
ᐋᓄᓘ ᐊᓚᐃᖓᒃᑯᑦ 
ᒪᓕᒃᓱᑎᒃ ᑭᖑᓂᑦᑎᐊᖓᓂ,
ᓯᐊᕐᕆᔭᖅᑎᑕᐅᔪᓂ ᐃᖃᓗᖕᓂᒃ
ᑭᒻᒥᕈᕐᒧᑦ.

ᓇᑭᑦ ᐱᔭᐅᖕᒪᖔᑦ: ᑳᓖᓐ ᐋᕆᐊᖅ 

ᓇᑭᑦ ᐱᔭᐅᖕᒪᖔᑦ: SKIqaluit-ᑯᑦ ᒪᒃᑯᒃᑐᑦ ᐊᐅᓛᖅᑎᑕᐅᓂᖏᑦ 2007-ᒥ

ᓇᐃᓈᖅᑕᐅᓯᒪᔪᑦ ᐊᑐᓕᖁᔭᓕᐊᑦ
1. ᑐᓐᖓᕕᒃᑯᑦ ᐊᑐᓕᖁᔨᕗᑦ ᐃᓕᓐᓂᐊᖅᑎᑦᑎᖁᔨᓂᖅ ᐃᓄᐃᑦ ᐅᖃᐅᓯᐊᒍᑦ ᑕᒪᐃᓐᓂᑦᑎᐊᖅ

ᐳᖅᑐᓂᓕᓕᒫᓂ, ᐱᔪᓐᓇᐅᑎᑐᖃᐅᖕᒪᑦ, ᐃᓱᓕᓯᒪᖏᑦᑐᖅ ᐊᖏᔪᓐᓂᖃᕐᓃᓐᓇᖏᓐᓄᑦ ᓄᓇᕗᑦ
ᒐᕙᒪᒃᑯᑦ ᐃᓕᓐᓂᐊᖅᑎᑦᑎᔪᓐᓇᕐᓂᖏᓐᓂᒃ ᐃᓕᓴᐃᔨᒃᓴᓂᒃ ᐊᒻᒪᓗ ᓈᒪᔪᓂᒃ
ᐊᑐᒐᒃᓴᖅᑖᕈᓐᓇᕐᓂᖏᓐᓄᑦ.

2. ᑐᓐᖓᕕᒃᑯᑦ ᐊᑐᓕᖁᔨᕗᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖁᓪᓗᒋᑦ ᐃᑲᔪᖅᑕᐅᖁᓪᓗᒋᓪᓗ
ᑲᓇᑕᐅᑉ ᒐᕙᒪᒃᑯᖏᓐᓄᑦ, ᖃᐅᔨᒪᔨᑖᕐᓂᐊᕐᒪᑕ ᐊᒻᒪᓗ ᐊᑐᒐᒃᓴᖅᑖᖅᑎᑕᐅᓂᐊᕐᒪᑕ ᒫᓐᓇᑲᐅᑎᒋ
ᐊᑐᓕᕆᐊᕈᑎᒃᓴᓂᒃ ᐊᓯᔾᔨᖅᑕᐅᔾᔪᑎᒃᓴᓂᒃ ᐃᓚᑖᕆᔭᐅᓂᐊᕐᒪᑕ ᐃᓄᐃᑦ ᐃᓕᖅᑯᓯᑐᖃᖏᑦ ᐊᒻᒪᓗ
ᐃᓅᖃᑎᒌᖕᓂᖏᓐᓂ ᐱᒻᒪᕆᖁᑎᒋᔭᖏᑦ, ᐊᑐᖅᑕᐅᓕᕐᓂᐊᕐᒪᑕ ᐃᓕᓐᓂᐊᕐᕕᖕᓂ ᐊᑐᖅᑕᐅᕙᒃᑐᓂ.

3.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᓄᓇᓕᖕᓂ ᐊᐅᓚᑦᑎᓂᖅ ᐅᑎᖅᑎᑕᐅᓗᓂ ᓄᓇᕗᒻᒥ ᓴᕿᑕᐅᓗᑎᒃ
ᓂᕈᐊᖅᑕᐅᓯᒪᔪᑦ ᑲᑎᒪᔩᑦ, ᐅᕙᓘᓐᓃᑦ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ. 

4.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐ ᖃᓄᐃᓕᐅᖅᑎᐅᔪᓐᓇᕐᓂᖏᑦ
ᐃᓱᓕᓯᒪᔭᕆᐊᖃᖅᑐᑦ ᐃᓕᓴᐃᔨᓂᒃ ᐃᓕᑕᕆᔭᐅᑎᑦᑎᔨᐅᓂᕐᒧᑦ, ᐋᕿᒃᓱᐃᔨᐅᓂᕐᒧᑦ
ᐃᓕᓐᓂᐊᕈᑎᒃᓴᓄᑦ ᓇᓗᓇᐃᒃᑯᑕᓂᒃ ᓄᓇᕗᒻᒥ ᐊᔾᔨᒋᒃᑐᐃᓐᓇᐅᔭᕆᐊᖃᕐᓂᕐᒧᑦ ᐋᕐᑭᒃᓯᖃᑦᑕᕐᓗᑎᒃ
ᐊᒻᒪᓗ ᖃᓂᖏᑦᑑᓪᓗᑎᒃ ᐅᓂᒃᑳᕐᕕᐅᖃᑦᑕᕐᓗᑎᒃ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. 

5.  ᑐᓐᖓᕕᒃᑯᑦ ᐊᑐᓕᖁᔨᔪᑦ ᒐᕙᒪᒃᑯᑦ ᒫᓐᓇᑲᐅᑎᒋ ᖃᓄᖅᑑᕆᐊᖁᓪᓗᒋᑦ ᐱᒻᒪᕆᐅᔪᒥᒃ
ᐊᒥᓱᕈᕆᐊᕈᑎᑦᓴᖏᓐᓄᑦ ᐃᓄᐃᑦ ᐃᓕᓴᐃᔩᑦ, ᐃᓕᓐᓂᐊᕌᓂᖃᑦᑕᖅᑐᐃᑦ ᓄᓇᕗᒻᒥ
ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕈᑎᒃᓴᓂᒃ, ᐊᒥᓱᓂᒃ ᐊᑐᖅᑕᐅᖔᕈᓐᓇᕐᓂᐊᖅᑐᓂᒃ ᐊᑐᓕᖅᑎᑦᑎᓗᑎᒃ
ᐃᓄᐃᑦ ᐊᔪᖏᓐᓂᖅᑖᕈᓐᓇᐅᑎᖏᓐᓂᒃ ᐃᓕᓴᐃᔨᐅᔪᕐᓂᕐᒧᑦ, ᒪᑯᓂᖓ ᐃᓚᖃᕐᓗᑎᒃ: 

• ᐊᑕᐅᓯᕐᒥ ᐊᕐᕌᒎᒥ ᐊᑖᓂᓗᓐᓃᑦ ᐃᓕᓐᓂᐊᒐᒃᓴᓂᒃ, ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᓄᑦ
ᐃᓕᓴᐃᔨᓄᑦ. 

• ᐊᑕᐅᓯᕐᒥᒃ ᐊᕐᕌᒍᒥ ᐃᓕᓐᓂᐊᕈᑎᒃᓴᖃᕐᓗᑎᒃ ᐃᓄᖕᓄᑦ ᐃᓕᓴᐃᔨᓄᑦ ᐃᑲᔪᖅᑎᐅᔪᒪᔪᓄᑦ
ᐃᓄᒃᑎᑐᑦ ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᔨᓄᑦ, ᐅᕙᓗᓐᓃᑦ ᐃᓕᓐᓂᐊᖅᑎᑦᑎᓂᖏᓐᓄᑦ
ᐊᓯᖏᓐᓂᒃ ᐃᓕᓐᓂᐊᒐᒃᓴᓂᒃ ᐃᓄᒃᑎᑑᖅᑐᓂᒃ. 

• ᐃᓄᐃᑦ ᐃᓕᓴᐃᔨᓄᑦ ᐃᑲᔪᖅᑏᑦ ᐃᓱᒪᖅᓱᕈᓐᓇᕐᓗᑎᒃ ᐱᓕᕆᐊᖃᕈᒪᖕᒪᖔᑕ ᐃᓕᓴᐃᔨᐅᓂᕐᒧᑦ
ᓇᓗᓇᐃᒃᑯᑕᖅᑖᕈᒪᓂᕐᒧ. 

• ᓄᓇᕗᒻᒥ ᐃᓕᓴᐃᔨᓂᐅᕐᒧᑦ ᐃᓕᓐᓂᐊᕉᑎᑦ ᐱᑕᖃᕐᓗᑎᒃ ᑕᒪᐃᓐᓂᒃ ᓄᓇᓕᖕᓂ (ᐊᑐᖅᑕᐅᓗᑎᒃ
ᐃᓕᓐᓂᐊᕐᕖᑦ, ᐃᓕᓴᕐᕕᐅᓂᕐᒧᑦ).

6.  ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐱᒋᐊᖅᑎᑦᑎᖁᓪᓗᒋᑦ
ᐃᓕᓐᓂᐊᒐᒃᓴᒻᒪᕆᐅᓂᐊᖅᑐᓂᒃ ᐊᒻᒪᓗ ᐃᓄᖕᓂᒃ ᐃᑲᔫᑎᒃᓴᓪᓚᕆᖕᓂᒃ ᓲᕐᓗ
ᐸᐃᕆᕕᖃᖅᑎᑦᑎᓗᑎᒃ ᐊᒻᒪᓗ ᐃᑲᔪᖅᑎᖃᕐᓗᑎᒃ ᐅᖃᓪᓚᒡᕕᐅᔪᓐᓇᖃᑦᑕᕐᓂᐊᖅᑐᓂᒃ,
ᐃᑲᔪᓰᓐᓇᕈᓐᓇᕐᓂᐊᕐᒪᑕ ᐃᓕᓐᓂᐊᖅᐸᓪᓕᐊᖏᓐᓇᕐᓗᑎᒃ ᐃᓄᐃᑦ ᐃᓕᓴᐃᔩᑦ ᐊᒻᒪᓗ
ᐊᔪᕐᓇᕈᑕᐅᔪᑦ ᐱᔾᔪᑕᐅᔪᓐᓇᐃᓪᓗᑎᒃ ᐃᓄᖕᓄᑦ ᓴᐱᓕᕈᑕᐅᕙᒃᑐᑦ ᐃᓕᓴᐃᔨᕈᕈᓐᓇᕐᓂᕐᒧᑦ. 

7.  ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᖃᓄᖅᑑᕆᐊᖁᔨᓪᓗᑎᒃ ᒫᓐᓇᑲᐅᑎᒋ ᑕᒡᕘᓇ ᐃᓄᐃᑦ ᓄᑖᑦ
ᐃᖃᓇᐃᔮᒃᓴᖃᖅᑎᑕᐅᓂᐊᕐᒪᑕ ᓄᓇᒥᓂ ᐃᓕᓐᓂᐊᕇᑐᐊᕈᑎᒃ. 

8.  ᑐᓐᖓᕕᒃᑯᑦ ᐊᑐᓕᖁᔨᕗᑦ ᒫᓐᓇᑲᐅᑎᒋ ᐊᒻᒪᓗ ᐊᔭᐅᓪᓚᕆᒡᓗᑎᒃ ᕿᓂᖁᓪᓗᒋᑦ ᐃᓄᖕᓂᒃ
ᐃᓕᓴᐃᔨᒃᓴᓂᒃ. ᐃᓚᖃᕋᔭᖅᑐᑦ ᐱᓕᕆᐊᖏᑦ ᓴᖏᔪᒥᒃ ᐊᒥᓱᐊᖅᑎᖅᑐᓂᒡᓗ ᐃᓄᓕᒫᓂᒃ
ᐱᔫᒥᓴᐃᖃᑦᑕᕐᓂᕐᒥᒃ ᒪᒃᑯᒃᑐᓂᒃ ᐃᓄᖕᓂᒃ ᐃᓕᓴᐃᔨᐅᔭᕆᐅᖅᓴᖁᔨᓂᕐᒥᒃ, ᓯᕗᓕᐅᖅᑎᖏᓐᓂᒃ
ᑐᓴᒐᒃᓴᓕᐊᖑᖃᑦᑕᕐᓗᑎᒃ ᒐᕙᒪᓕᕆᔨᓂᒃ. 

9. ᑐᓐᖓᕕᒃᑯᑦ ᐊᑐᓕᖁᔭᓕᐅᖅᐳᑦ ᐃᓕᖅᑯᓯᖃᑎᒌᖏᑦᑐᓂᒃ ᐃᖃᓇᐃᔭᕐᕖᑦ ᐃᓗᐊᓂ ᐃᓕᓐᓂᐊᖅᑎ -
ᑕᐅᓗᑎᒃ, ᐃᒃᐱᒋᔭᐅᓗᐊᕐᓗᑎᒃ ᓄᓇᓕᖕᓂ ᐃᓚᐅᑎᑦᑎᓂᖅ ᐊᒻᒪᓗ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ
ᓴᓇᕙᓪᓕᐊᖃᑦᑕᕐᓂᖅ, ᐊᒻᒪᓗ ᑕᒪᐃᓐᓄᑦ ᐃᓕᓐᓂᐊᖅᑎᑕ ᐅᖃᑦᑕᕆᐊᖃᕐᓗᑎᒃ ᐃᓄᓪᓚᕆ -
ᐅᖏᑦᑐᓕᒫᓄᑦ ᐃᓕᓴᐃᔨᓄᑦ. ᑕᐃᒫᒃ ᓄᓇᕗᑦ ᒐᕙᒪᒃᑯᑦ ᒪᓕᒍᓐᓇᖅᓯᓇᔭᖅᑐᑦ ᓄᓇᕗᒻᒥ
ᓄᓇᑖᕈᑎᓂᒃ ᐊᖏᕈᑎᓂᒃ ᐃᓗᓕᖏᓐᓂᒃ 23.4.2(d)(iii)-ᒦᑦᑐᓂᒃ ᐊᒻᒪᓗ 23.4.2(d)(10) -ᒦᑦᑐᓂᒃ,
ᒪᓕᒐᖃᖅᑐᓂᒃ ᐃᖃᓇᐃᔭᖅᑏᑦ ᑐᑭᓯᐅᒪᔭᕆᐊᖃᕐᓂᖏᓐᓂᒃ ᐃᓅᖃᑎᒌᒡᕕᐅᔪᓂ ᐊᒻᒪᓗ
ᐃᓕᖁᓯᕆᔭᖏᓐᓂᒃ ᓄᓇᖃᕐᕕᒋᔭᖏᓐᓂ, ᐃᓚᖃᕐᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ,
ᐃᓅᓯᖃᕐᓂᖏᓐᓂᒃ, ᐊᒻᒪᓗ ᑮᓇᐅᔭᓕᐅᕈᑎᒋᕙᒃᑕᖏᓐᓂᒃ, ᐊᒻᒪᓗ ᓄᓇᓕᖕᒥᐅᓂᒃ ᖃᐅᔨᒪᔭᖃᕐᓂᕐᒥ,
ᐅᖃᕈᓐᓇᕐᓂᕐᒥᒃ ᐃᓄᒃᑎᑐᑦ ᐊᒻᒪᓗ ᖃᐅᔨᒪᓂᕐᒥᓂᒃ ᓄᓇᓂᒃ ᐊᕙᑎᒦᑦᑐᓂᒃ ᖃᓄᐃᓐᓂᖏᓐᓂᒃ.

ᕈᐃᑕᓐ ᐊᒡᒑᖅ
ᓄᖃᖓᑲᐃᓐᓇᕋᒥ, ᐃᕿᑦᑎᔪᖅ
ᐸᓂᖕᒥᒃ, ᐃᑲᔪᓚᐅᖅᓱᓂ
ᓂᕆᕕᒡᔪᐊᖅᑎᑦᑎᔪᓂᒃ
ᐊᕐᕕᐊᓂ.

ᓇᑭᑦ ᐱᔭᐅᖕᒪᖔᑦ: ᕗᕌᖕᑯ ᐳᓯᐊᒥ

ᑐᑭᓯᓂᐊᕐᕕᐅᓯᒪᔪᑦ
1 ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ, ᐃᓗᓕᖏᑦ 32.2.1(a)

2 ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ, ᐃᓗᓕᖏᑦ 32.2.1(b)

3 ᑲᓇᑕᒥ ᓇᓴᐃᔩᑦ. 2001-ᒥ ᐃᓄᓕᒫᑦ ᓈᓴᖅᑕᐅᓯᒪᓂᖏᓐᓂ.

6 Darnel, Frank ᐊᒻᒪᓗ Anton Hoem-ᑯᑦ ᑎᑎᕋᖅᑕᖏᑦ (1996) ᐅᖓᑖᓄᐊᓗᐊᕈᔾᔨᓂᖅ:

18 ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ, ᐃᓗᓕᖏᑦ 32.2.1(a) 

19 ᓄᓇᕗᒻᒥ ᓄᓇᑖᕈᑏᑦ ᐊᖏᕈᑎᖏᑦ, ᐃᓗᓕᖏᑦ 32.2.1(b)

